
Liv Bon Nouvel-la

Mafyou
Ekwi-a

Liv Bon Nouvel-la Mafyou té ékwi-a ka moutwé nou sé Jézi ki sove-a
Bondyé té pwonmet pou voyé-a. Tout pwonmet Bondyé té fé bay sé moun
li-an té fét an Jézi. Sé pa té pou sé Jwif-la tousel i té vini, mé i té vini
poté Bon Nouvel-la bay tout moun, €k i mo pou sové yo.

Tout bagay byen wanjé an liv Mafyou-a. I koumansé €k jennenwasyon
Jézi. Ek i ka di nou mannye Jézi té fét. I ka di nou mannye Jan Batis té
batizé’y ék mannyeé Denmou té tanté’y. I wakonté twavay li an Galili,
mannye i té ka enstwi sé moun-an €k mannye i té ka djéwi yo. Apwé sa,
i kité Galili &k i alé Jérouzalém. Ek liv-la ka di nou sa ki pwan kou dényé
simenn li asou late-a jis tan yo kwisifyé’y asou kwa-a, mé i viwé wésisité.

Liv sala ka moutwé nou sé Jézi ki titja-a ki anho tout titja. Sé li ki ni
tout lotowité pou espliké lwa Bondyé bay moun €k pou éspliké mannyée
Bondyé ka kondwi sé moun li-an. Pwéske tout sa i té di sépawé an senk
diféwan posyon: (1) La ni pwéchman’y asou mon-an. (2) I enstwi douz
disip li-a konsené twavay-la i voyé yo fé-a. (3) Pawabol konséné kondwit
Bondyé. (4) I ka feé nou konnét mannye sé moun-an i ka kondwi-a sipozé
viv. (5) Jézi enstwi konsené lé tan-an kay bout €k lé i kay vin kondwi an
late-a.

Jennenwasyon Jézi Kwi
1 1Jézi Kwi sé désandan Wa David épi désandan Abrahanm. Mi non
jennenwasyon’y:
2 Abrahanm sété papa Ayzak, ek Ayzak sété papa Jakob. Jakob sété papa
Jouda ék sé fwe’y-la. 3Jouda sété papa Péréz épi Zéra — non manman yo
sété Tama. Pérez sété papa Hézron. Hézron sété papa Ranm. 4Ranm sété

1

MAFYOU 1 2

papa Aminadab. Aminadab sété papa Nachon. Nachon sété papa Salmon.
5Salmon sété papa Bowaz — non manman’y sété Rahab. Bowaz sété papa
Obéd — non manman’y sété Rouf. Obed sété papa Jesi. 6 Jési sété papa
Wa David.

Wa David sété papa Solomonn — manman Solomonn sété madanm
Ouraya avan i sété madanm David. 7Solomonn sété papa Réyobowanm.
Réyobowanm sété papa Abija. Abija sété papa Asa. 8 Asa sété papa
Jéhochafat. Jéhochafat sété papa Joranm. Joranm sété papa Ouzaya.
90uzaya sété papa Jofanm. Jofanm sété papa Ahaz. Ahaz sété papa
Hezekaya. 1°Hezékaya sété papa Mannasa. Mannasa sété papa Amonn.
Amonn sété papa Josaya. 11 Josaya sété papa Jekonnaya épi sé fwe’y-la. I fé yo
menm tan lélmi-an té mennen sé jan Izwayel-la vil Babilonn kon pwizonnyé.

12 Apwé yo mennen yo Babilonn: Jékonnaya feé Chyeltyel. Chyeltyel sété
papa Zérobabel. 13Zérobabeél sété papa Abyoud. Abyoud sété papa Elyakim.
Elyakim sété papa Azd. 14Az0d sété papa Zadok. Zadok sété papa Akim.
Akim sété papa Elyoud. 5Elyoud sété papa Eliyéza. Eliyéza sété papa
Matan. Matan sété papa Jakob. 16 Jakob sété papa Jozef. Jozef sété mawi
Mari, ki sété manman Jézi Kwi, wa-a Bondyé té pwonmet pou voyé-a.

17La té ni katoz jennenwasyon soti dépi Abrahanm pou wivé David,
katoz soti dépi David pou jis tan lélmi-an té mennen yo alé Babilonn, épi
dépi an tan Babilonn pou wivé an tan Jézi Kwi té ni kat0dz jennenwasyon.

Mannye Jézi Kwi Fet
(Louk 2:1-7)

18 Annou wé mannye Jézi Kwi fét. Manman’y, Mari, té fiyansé épi an nonm
yo té ka kwiyé Jozef, mé i té fi toujou lé i twouvé ko’y ansent pa pouvwa
Lespwi Bondyé. 191.é Jozef vin konnét Mari té gwo bouden, i té ka chaché an
mannye pou’y pa té mayé fi-a. I té vlé f&’y pou moun pa té konnet, pou Mari
pa té twapé ko’y hont, paski i sété an nonm ki té dwet an tout sa i ka fe.

20 An jou oswe paditan Jozef té ka konsidiwé sa, an nanj Bondyé vin
palé ba li adan an wev. I di’y, “Jozef, désandan Wa David, ou pa bizwen
pé mayé Mari paski ti manmay-la i ni an bouden’y-lan, i la pa pouvwa
Léspwi Bondyé. 2! Mari kay fé an ti gason, ou kay bay non’y Jézi,« paski
sa vlé di Bondyé kay sové sé moun li-an hod péché yo.”

22Fpj tout sa Bondyé té fé pwofet-la di-a vin fét vwé. I té di, 22“An
fi kay vini gwo bouden épi i kay fé an ti gason épi yo kay kwiyé’y
Imannyouwel” — sa vlé di, “Bondyé épi nou.”

24Le Jozef 1évé, i fé sa nanj-lan di’y fé-a. I pwan Mari épi i mayé’y, 25mé
i pa té kouché épi’y avan ti gason-an té fét, épi Jozef bay non gason-an
Jézi.

a 1:21 Jézi Non Jézi vlé di, “Senye-a ka sové.”

3 MAFYOU 2

Sé Nonm Plas Soley Lévan-an Adowé Jézi

2 L Apwé Jézi té fet an Befléyenm, yonn an sé vilaj-la ki an Joudiya-a

tan Herod té wa, an konpanni nonm ki té ka li étwal soti adan
plas soley lévan-an. Yo wivé an vil Jérouzalém 2épi yo mandé, “Koté ti
manmay-la ki fét-la ki ni pou vini wa sé Jwif-la? Nou wé étwal li an syél-
la épi nou ja vini pou adowé’y.”

3Lé Wa Herod tann sa, i té kontwayé épi i té twakasé an chay, épi jan
Jérouzalém té twakasé tou. 41 voyé kwiyé sé chef pwet-la épi sé titja lwa
sé Jwif-la, épi i mandé yo, “Ki koté ti manmay sala sipozé fet, Mésaya-a,
wa-a Bondyé té pwonmét pou voyé-a?”

5Yo di’y, “Sé an Befléyenm, an vilaj ki an Joudiya, paski mi sa Bondyé
té fe pwofet-la ékwi, i di,

6 ‘Béfléyenm sé yonn an sé pli enpotan vil-la anpami sé vil Jouda-a,

paski sé an vil sala wa-a kay soti
ki kay kondwi sé moun mwen-an, Izwayel.” ”

7Kon sa Herod voyé kwiyé sé nonm-lan an sigwé, épi i mandé yo
egzaktiman ki le yo we étwal-la pawet. 8Le sala Herod voyé sé nonm-lan
alé Befléyenm épi i di yo, “Alé chaché pou ti manmay-la byen, épi 1& zot
jwenn li, vin di mwen pou mwen menm alé adowé’y tou.”

9-10],¢ Herod fin palé ba yo, sé nonm-lan pati. Menm étwal-la yo té we
an plas yo-a, sé menm étwal sala yo we douvan yo, épi yo té kontan an
chay. Yo swiv étwal-la, épi étwal-la kondwi yo dwet asou kay-la koté ti
manmay-la té yé-a, €k i doubout anle kay-la.

11L¢ yo antwé andidan-an, yo we ti manmay-la épi manman’y, Mari. Yo
ajounou épi yo adowé’y. Yo ouve sak yo épi yo ba li kado ki ché — yo ba
li 1o, frankinsens épi lanmi.b

12Bondyé palé bay sé nonm-lan adan on wev épi i di yo pou pa viwé ay
di Hérod yo jwenn ti manmay-la. Kon sa sé nonm-lan pasé adan an lot
chimen épi yo alé lakay yo.

Jozef, Mari Epi Jézi Pati Alé Ejip

13 Apwé sé nonm-lan alé, on nanj Bondyé pawet douvan Jozef adan on
wev. 1 di’y, “Pwan ti manmay-la épi manman’y &k ay westé Ejip tout tan
mwen pa di'w pou kité, paski Hérod ka gadé pou ti manmay-la pou’y sa
tjwé’y.”

14 Jozef 1évé menm swe-a, i pwan ti manmay-la épi manman-an épi i alé
Ejip, 158k i westé la pou jis tan Hérod mo. Sa Bondyé té di pa pwofet-la
vini fét vwé. I di, “Mwen kwiyé gason mwen soti Ejip.”

b 2:11 frankinsens épi lanmi. Sa sé lét bwa ki ka santi bon. Yo té che ek yo té vo pou bay
moun kon kado.

Herod Konmandé Pou Tjwé Tout Sé Ti Gason-an An Befléyenm

16L& Hérod we sé nonm soley lévan-an té kwennen’y, i té faché an chay.
I di solda’y alé an vil Befléyenm épi an tout plas ki oliwon’y épi tjwé tout
ti gason ki dé lanné an désandan. I katjilé sé apipwé menm kantité tan
sala i ni dépi sé nonm-lan té pwémyé we étwal-la pou vin apwézan.
7Epi tout sa pwofet Jérémaya té di-a vin fet vwé. I di,
18 “Yo tann an gwo kwi ka fét an Ranma,
i té ni an pil pléwé la.
Sété Rétjel ki té ka pléwé bay ich li
paski yo tjwé tout,
épi i pa té vlé pyésonn konsolé’y.”
Jozéf, Mari Epi Jézi Viwé Izwayel
19 Apwé Hérod mo, on nanj Bondyé palé bay Jozéf adan an wev paditan
i té Ejip. 201 di’y, “Lévé, pwan ti manmay-la &k manman’y épi déviwé
an péyi Izwayel, paski sé moun-an ki té ka gadé pou tjwé ti manmay-la
jamo.” 21La menm Jozef 1évé, i pwan ti manmay-la ék manman’y épi i
déviwé an péyi Izwayel.
22Mé 1é i tann sé Akélos ki wiplasé papa’y Herod kon wa Joudiya, Jozef
té pe alé la. Bondyé palé ba li adan an wev épi i di’y ki sa pou fé. 23 Jozef
vin alé adan an vil yo ka kwiyé Nazawet an Galili épi i fé kay li la. Sé
pwofet-la té di, “Yo kay kwiyé’y an Nazawiyen.” Sé kon sa sa yo té di-a
vin fét vwé.

Jan, Nonm-lan Ki Té Ka Batizé-a
(Mak 1:1-8; Louk 3:1-18; Jan 1:19-28)

3 1Tibwen tan apwé sa, Jan Batis, nonm-lan ki té ka batizé sé moun-
an, alé an hote an Joudiya épi i koumansé pwéché. 21 di, “Tounen
hod péché zot, paski Bondyé ka vini touswit pou kondwi sé moun li-an.”

3Sé konsené Jan Batis pwofét Izaya té ka palé le i té di,
“Vwa on nonm ka kwiyé byen Iwen an hote, i ka di,
‘Pwépawé chimen-an bay Senye-a,
fe twas ki dwét pou’y sa pasé.” ”
4Had Jan Batis té fet épi pwel kanmel, épi i té ni an sanng tjwi an
wen’y, épi i té ka manjé kwitjét épi siwo myel.
5Moun soti an vil Jérouzalém épi an tout ti kot ki an Joudiya épi tout
plas ki oliwon Lawivye Jouden-an pou yo ay kouté Jan Batis. ¢ Yo konfésé
péché yo épi Jan Batis batizé yo an Lawivye Jouden-an.
7Mé l¢ Jan Batis we an pil Fawizyen épi Sadisyen ka vini koté’y pou’y
batizé yo, i di yo, “Débann sépan kon zdt yé! Es ou kwe 1& ou vini pou
mwen batizé’w, ou kay chapé anba pinisyon-an Bondyé kay bay sé moun-

5 MAFYOU 3, 4

an ki mové-a? 8Viv adan an mannyé pou moun we ou ja tounen hod
moveézté'w. °Epi pa kwe paski ou ka di ou sé désandan Abrahanm, sa kay
chapéw anba pinisyon-an. Mwen ka di’'w, Bondyé sa pwan sé woch sala
épi fé yo vini ich Abrahanm pou wiplasé’w. 1°Bondy¢ ja tou pawé pou jijé
moun, menm kon an hach ki tou pawé pou koupé sé pyé bwa-a an chous
yo. Tout pyé bwa ki pa ka poté bon fwi kay koupé épi jété an difé-a.

11 “Mwen batizé’w épi dlo pou moutwé ou ja tounen hod péché’w, mé
moun-an ki kay vini apwé mwen-an ni pli pouvwa pasé mwen. Mwen pa
menm vo pou poté soulyé’y. I kay batizé’w épi Lespwi Bondyé épi difé. 121
ni bésin li an lanmen’y épi i pawé pou vanné gwenn-an. Epi i kay mété sé
gwenn-an i vanné-a an kay li, mé i kay bwilé sé pay-la adan an difé ki pa
kay janmen tenn.”

Jan Batis Batizé Jézi
(Mak 1:9-11; Louk 3:21-22)

13 An tan sala Jézi soti an Galili épi i alé bo Lawivye Jouden-an pou Jan
Batis té batizé’y. “Le i wivé la, Jan Batis di’y, “Pouki pou'w mandé mwen
pou batizé’w? Sé ou ki sipozé batizé mwen.”

15Mé Jézi di’y, “Kité’y fet kon sa kou sala, paski i bon pou nou fé tout sa
Bondyé mandé.” Le i di sa, Jan Batis dako pou batizé’y.

16Kon Jan Batis fin batizé Jézi, Jézi soti an dlo-a, i wé syel-la ouve épi
Léspwi Bondyé désann kon yon toutwel épi pozé asou’y. 7Epi an vwa an
syel-la di, “Sa sé Gason mwen. Pa dé enmen mwen enmen’y, épi mwen
byen ple épi’y.”

Denmou Tanté Jézi
(Mak 1:12-13; Louk 4:1-13)

4 1 Apwé sa, Léspwi Bondyé mennen Jézi an hote pou Denmou té

tanté’y. 2Apwé i té westé la pou kawant (40) jou épi kawant sweé san
manjé, i té fen. 3Epi Denmou vini, i di’y, “Ou sé Gason Bondyé, kouman.
Eben, fé sé woch sala tounen pen.”

4Mé Jézi wéponn €k i di’y, “Lévanjil-la di, ‘Sé pa manjé tousel nonm
bizwen pou yo viv, mé yo bizwen obéyi tout pawol ki soti an bouch
Bondyé.” ”

5 Apwé sa, Denmou mennen Jézi an Jérouzalém, vil-la ki pou Bondyé
yonn-an, épi i mennen’y koté-a ki té pli ho asou tét Kay Bondyé-a. 6 Epi i di
Jézi, “Ou sé Gason Bondyé, kouman. Eben, jété ko'w até paski 1évanjil-la di,

‘Bondyé kay konmandé sé nanj li-a pou yo véyé'w.
Yo kay poté’w an lanmen yo,
épi pa menm pyé’w yo kay kité konyen asou an woch.” ”
7Mé Jézi di’y, “Lévanjil-la di osi, ‘Ou pa ni pou éséyé pou gadé sa

A"

Bondyé di i kay fe-a, si i kay fe’y vwé.

8L.¢ sala Denmou mennen Jézi asou an tet mon ki ho an chay épi i
moutwé’y tout wéyom ki an laté-a épi wiches yo. °I di’y, “Mwen kay ba’'w
tout sa si ou ajounou épi adowé mwen.”

10 Jézi di’y, “Alé, sot isi-a, Satan! Lévanjil-la di, ‘Sé Bondyé Senye-a an
moun ni pou adowé épi sé li yonn ou ni pou sevi.” ”

e Jézi di'y sa, Denmou kité’y, épi nanj vini otjipé Jézi.

Jézi Koumansé Pwéché
(Mak 1:14-15; Louk 4:14-15)

12],¢ Jézi tann yo té mété Jan Batis an pwizon, i witounen Galili, 13mé
le i wivé la, i pa westé Nazawet. I alé westé Kapenéyom, an vil ki bo
Lanmeé Galili-a, an bon Zébyoulonn épi Naftali. 14Sa fét pou fé sa pwofet
Izaya té di-a vini vwé. I di,
15 “Sé moun-an ki ka westé an te Zebyoulonn épi té Naftali-a,
asou chimen-an ki ka alé bo lanme-a, bo Lawivye Jouden-an,
an plas Galili koté ki ni an chay moun ki pa Jwif ka westé-a —
16 sé moun sala té ka viv an nwese,
mé atjwelman yo ka weé an gwan klété.
Yo té ka viv an lavi péché ki kay feé yo péwi pou tout tan,
mé atjwelman yo kon moun ki ka we an bel kleté.”
17Dépi menm tan sala, Jézi té koumansé pwéché, i di, “Tounen hod
péché zot, paski Bondyé ka vini touswit pou kondwi sé moun li-an.”

Jézi Kwiyé Kat Péché Pou Swiv Li
(Mak 1:16-20; Louk 5:1-11)

181,¢ Jézi té ka pasé bo Lanme Galili-a, i we dé nonm, Simon, yo té ka
kwiyé Pita, épi fweé’y Androu. Yo té ka voyé lepevyé yo an lanmeé-a, paski
yo sété péche. 19Jézi di yo, “Swiv mwen épi mwen kay fé zot péché 1ézom
pito.” 20Menm le-a yo kité 1épévyé yo épi yo pati épi Jézi.

21L,¢ Jézi wivé pli douvan, i we dé 1ézot fwe, Jémz épi Jan, épi papa yo
Zebédi. Yo té adan kannot yo ka koud senn. I kwiyé sé fwe-a épi i di yo vin
swiv li, 22épi la menm yo kité kannot-la ek papa yo épi yo pati alé épi Jézi.

Jézi Djéwi Sé Malad-la
(Louk 6:17-19)

23 Jézi pasé an tout Galili, ka enstwi an 1égliz sé Jwif-la, épi i té ka di
Bon Nouvél-la ki Bondyé ka vini touswit pou kondwi sé moun li-an. Epi
i djéwi tout sot kalité maladi sé moun-an té ni. 2¢Moun poté nouvel-la jis
an Siriya, épi yo mennen moun ki té ni tout sot kalité maladi, moun ki
té ni vyé lespwi, sa ki té ni malkadi ka pwan yo, sa ki té enfim, épi Jézi
djéwi yo tout. 25An gwan popilas moun swiv li soti Galili épi an Dis Vil-la
épi vil Jérouzalém épi Joudiya épi plas-la ki 1ot bo Lawivyé Jouden-an.

7 MAFYOU 5

Jézi Pwéché Anlé Mon-an
(Louk 6:20-23)

11.e Jézi we tout sé moun sala, i mouté asou an mon épi i asid ek
disip li oliwon’y, 2épi i koumansé enstwi yo. I di yo,
3 “Pa dé bon i bon pou moun ki sav yo bizwen Bondyé,
paski Bondyé ka kondwi yo ek tout pwonmeét li sé sa yo.
4Pa dé bon i bon pou moun ki an lapenn,
paski Bondyé kay konfoté yo.
5Pa dé bon i bon pou moun ki abésé ko yo douvan Bondyé,
paski yo kay éwityé tout sa Bondyé ja pwonmeét.
6 Pa dé bon i bon pou moun ki anvi fe sa ki dweét,
paski Bondyé kay plen tjé yo ek bonté’y.
7Pa dé bon i bon pou moun ki ni konpasyon asou 1ézot moun,
paski Bondyé kay ni konpasyon asou yo tou.
8 Pa dé bon i bon pou moun ki ni tjé net,
paski yo kay we Bondyé.
9Pa dé bon i bon pou moun ki ka twavay pou fé moun viv an lapé ek
yonn €k 1ot
paski Bondyé kay di, ‘Ou sé ich mwen.’
10 Pa dé bon i bon pou moun ki ka jwenn pésikasyon paski yo ka viv
dwet.
Bondyé ka kondwi yo épi tout pwonmet li sé sa yo.
11“Pa dé bon i bon pou ou lé moun ka ensilté’w épi ka pesikité’'w épi ka
manti anlé’w pou lapéti mwen. 12Sé kon sa yo té pésikité sé pwofét-la ki
té avan’'w-lan. Sé pou'w kontan épi wéjwi, paski Bondyé ni péyiman’w an
syel ka tjenbé ba’w.”

sel Epi Kleté
(Mak 9:50; Louk 14:34-35)

13 Jézi di sé disip-la, “Ou sé menm kon sel pou 1ézom. ME si sél-la ja
péd sistans li, la pa ni pyés mannye i sa ni gou anko. Ou pa sa sevi’y pou
anyen pasé jété dewo, épi moun kay maché anle’y.

14“0Ou sé menm kon an klété pou 1ézom. An vil ki bati anlé tét an mon pa
sa séwé. 15Ni pyesonn pa ka limen an lanp épi séwé’y anba an bonm, mé
ou kay mété’y asou tab-la, épi tout andidan kay-la kay jwenn klété. 16Sé
menm mannye épi lavi'w. Sé pou’'w viv an mannyée pou tout moun we sé
bon twavay-la ou ka fé-a, épi yo kay onnowé Papa’w Bondyé ki an syel.”

Jézi Palé Asou Lwa Moziz-la

17Jézi di, “Pa kwe mwen vini pou détwi sé lwa-a Bondyé té bay Moziz-
la ében sa sé pwofét-la té ékwi an 1évanjil-la. Mwen pa vini pou détwi yo,

mé mwen vini pou moutwé sa yo vlé di pou vwé. 18Sa mwen ka di'w-la
sé lavéwité: Anyen pa kay soti an lwa-a tout tan la ni syel épi late. Pa
pli piti ti pwen-an ni dényé ti détay-la kay soti an lwa-a pou jis tan tout
sa i di ki kay fét-la fet vwé. 19Eben, népdt moun ki pa obéyi pli piti-a

an konmandman-an épi ka moutwé 1ézot moun pou pa obéyi’y tou, sé

li ki kay mwens enpotan anpami sé moun-an Bondyé ka kondwi-a. Mé
okontwe, moun-an ki obéyi konmandman-an épi i moutwé 1ézot moun
pou yo obéyi’y tou, sé li ki kay pli enpotan anpami sé moun-an Bondyé
ka kondwi-a. 22Eben mwen ka véti'w, si tj&'w pa pli dweét pasé tjé sé titja
Iwa-a épi sé Fawizyen-an, si ou pa fé tout sa Bondyé konmandé, ou pa kay
sé yonn anpami sé moun-an Bondyé ka kondwi-a.”

Jézi Palé Konséné Moun Ki Ka Faché

21 Jézi di, “Ou konnét yo té ka di sé moun nou-an an tan lontan, ‘Pa tjwé,
épi népot moun ki tjwé, yo kay mennen’y lodyans.’ 22Eben atjwélman mwen
menm ka di'w, si an fwe faché épi an 1ot fwe, yo kay pini’y pou sa. Si yon
fwe kwiyé an 1ot ‘Kochonni!” yo kay jijé’y douvan gwan konsey sé Jwif-la,
épi si yon fwe kwiyé an 1ot ‘Kouyon!’ i an chimen pou bwilé an difé lanfe.

23“Eben, si & ou alé ofé kado'w bay Bondyé asou lotél-la ou chonjé
fwé’w ni an chiz kont ou, 24kité kado-a bo lotél-la épi alé wanjé zafe’'w
épi fwe'w. Epi apwé, viwé ay ofé kado'w bay Bondyé.

25“Si an moun poté plent kont ou, sé pou’'w pwan wanjman épi’y avan
jou lodyans-lan, paski si ou kité jou sala wivé, 1€ i mennen’w lodyans, sé
douvan jij-la ou kay yé, épi jij-la kay ladjé’w an lanmen polis, épi yo kay
mété’w 1ajol. 26 Eben mwen ka di’'w, ou kay ni pou wésté la pou jis tan ou
péyé denyé ti dé sou ou ka dwé.

Jézi Palé Konséné Adilte

27“0u konneét yo té ka di sé moun nou-an an tan lontan, ‘Pa fé adilte,’
28mé atjweélman mwen menm ka di’'w, si ou gadé an madanm épi ou anvi
kouché épi’y, ou ja fe adilte dépi tan an tjé’w. 22Kon sa si zyé dwet ou ka
annékoz ou fé péché, tiwé’y épi jété’y! I pli meye pou'w pedi zyé’'w pasé
tout ko'w alé lanfe. 30Si lanmen dwét ou ka annékoz ou fé péché, koupé’y
épi jété’y! I pli meye pou’'w pédi on lanmen pasé tout ko’'w alé lanfe.

Jézi Palé Konséné Nonm Ki Ka Dévosé Madanm Yo
(Mafyou 19:9; Mak 10:11-12; Louk 16:18)

31“Yo té ka di anko, népot nonm ki dévosé madanm li té ni pou bay
madanm li an lét pou moutwé yo ja dévosé, 32mé atjweélman mwen menm
ka di’'w, si an nonm dévosé madanm li pou pyés lot wézon apa di si
madanm-lan fé adilte, nonm sala ka annékoz madanm-lan fé adilte, épi
nonm-lan ki mayé épi’y-la ka fé adilte tou.

Jézi Palé Konséné Séman

33“0Ou konnet anko yo té ka di sé moun nou-an an tan lontan, ‘Si
ou séwmanté douvan Bondyé pou’w fé on bagay, sé pou'w fe’'y vwé.’
34Mé atjwelman mwen menm ka di’'w, pa fé pyés seman. Pa sewmanté
asou syel-la, paski syel-la sé koté Bondyé ka asid. 35Pa sewmanté pa
laté-a, paski laté-a sé koté Bondyé ka pozé pyé’y. Epi pa séwmanté pa
Jérouzalém, paski Jérouzalém sé vil Bondyé, gwan wa-a. 36Pa menm fé
seman asou tét ou nonplis, paski chivé-a ou ni an tét ou-a, ou pa sa fe
pyes vini blan ni viwé nwe. 37Lé ou kay fé on bagay, annek di ‘Wi’ ében
‘Non.” Pyés lot bagay ou di ka soti pa Satan.”

Jézi Palé Konséné Wivanj
(Louk 6:29-30)

38 Jézi di anko, “Ou konnét yo té ka di sé moun nou-an, ‘An zyé pou an
zyé, an dan pou an dan.’ 3°Mé atjwelman mwen menm ka di'w, pa pwan
wivanj asou moun ki f&’'w mal. Si an moun ba’'w an souflé asou fasad fidji
dwet-la, tounen 16t fasad-la ba li tou. 4°Epi si an moun mennen’w lodyans
pou chimiz-la ou ni anlé’w-la, ba li kanmizol ou tou. 41Si an moun fosé'w
poté chay li yon lyé, poté’y dé lyé ba li. 42Si an moun mandé’w an bagay,
pa wifizé ba 1i’y, épi si i mandé’'w pwété’y an bagay, pwété’y li.

Kontan Lelmi’w
(Louk 6:27-28, 32-36)

43“0Ou konneét yo té ka di, ‘Enmen jan’'w épi hayi lelmi'w.” 44Mé

atjwelman mwen menm ka di'w, enmen lelmi’'w épi pwédyé bay sé moun-
an ki ka maltwété’w-la 45pou’w sa vini gason Papa’'w Bondyé ki an syel,
paski i ka fe soley li kléwé asou ni bon ni mové, épi i ka voyé lapli asou
ni bon ni mové. 460u pa sipozé espéyé pou'w jwenn péyiman an lanmen
Bondyé si ou enmen jan'w tousel. Jis sé bobolis-la ki ka anmasé taks-la ki
ka fé sa. 47Epi si ou palé bay jan'w tousél, ou ka fé menm kon 1ézot moun
ka fe. Ki péyiman ou méwité pou sa? Jis moun ki pa ka kwe an Bondyé ki
ka fe sa. 48Sé pou'w pawfé menm kon Papa’w Bondyé ki an syél pawfé.

Jézi Palé Konséné Lachawité

1“Pwan pokosyon pou pa fé bon twavay ou an piblik, pou moun we
ki sa ou ka fé. Si ou fé sa, ou pa kay jwenn pyes péyiman an lanmen
Papa’w Bondyé ki an syel.
2“Pou wézon sala, 1é ou ka fé chawité, pa fé’y pou tout moun we, kon
sé ipokwit-la ka fé an 1égliz sé Jwif-la épi asou lawi-a. Mwen ka asiwé'w
yo ja jwenn tout péyiman yo paski yo ka fé sa pou moun sa di ki kantité
bon yo bon. 3Mé l¢ ou ka édé an moun ki maléwé, f&’y adan an mannye

pou pa menm pli bon kanmawad ou konnét. 4Kon sa kado-a ou bay-la kay
westé an sigwé, épi Papa’'w Bondyé kay péyé'w paski i ka we tout sa ou fe
an sigwé.

Jézi Palé Konséné Lapwiye
(Louk 11:2-4)

5“Le ou ka pwédyé, pa fe kon sé ipokwit-la. Yo enmen doubout ek
pwédyé an 1égliz sé Jwif-la épi an lawi-a pou tout moun sa wé yo. Mwen ka
asiwé’w, yo ja jwenn péyiman yo. 6 Mé 1& ou ka pwédyé, antwé an chanm
ou, fémé lapot-la, épi pwédyé bay Papa’w Bondyé pyésonn pa ka we-a. Epi
Bondyé ki ka we tout sa ou fé an sigwé kay ba’w péyiman pou sa.
7“Lé ou ka pwédyé, pa bat bouch ou ennitil kon sé moun-an ki pa
konneét Bondyé-a. Yo kwe yo kay wisivwe sa yo mandé paski yo ka
pwédyé lonng. 8Pa pwédyé kon yo paski Papa’'w Bondyé ja konnét tout sa
ou bizwen avan ou mandé’y.
9“Mi kalité lapwiye-a pou'w pwédyé:
‘Papa nou ki an syel,
nou ka pwédyé pou tout moun onnowé’w kon Bondyé.
10 Nou ka pwédyé pou tout moun vini anba kondwit ou,
épi pou tout moun obéyi’'w asou late-a
menm kon tout sa ki an syel ka obéyi'w.
11 Ban nou jodi-a manjé-a nou bizwen-an.
12 Pawdonnen nou péché nou
menm kon nou ka pawdonnen moun ki fé nou mové.
13 Pa kité nou tonbé anba tantasyon,
mé délivwé nou anba lanmen Denmou-an.’
14Si ou pawdonnen moun ki fé’'w mové, Papa’w Bondyé ki an syel kay
pawdonnen péché’w tou. 15M¢é si ou wifizé pawdonnen moun-an ki f&’'w
mové-a, Papa’w Bondyé kay wifizé pawdonnen péché'w tou.

Jézi Palé Konséné Kwesyon Westé San Manjé-a

16“Le ou ka westé san manjé pou'w adowé Bondyé, pa fe fidji'w lonng kon
sé ipokwit-la ka fé. Yo ka fé ko yo gadé sonm pou moun sa we yo ka westé
san manjé. Mwen ka asiwé’w, yo ja jwenn péyiman yo. 7M¢ le ou ka westé
san manjé, lavé fidji'w épi byen penyen chivé’w 18 pou moun pa sav ou ka
westé san manjé. Mé Papa’w Bondyé pyésonn pa ka we-a, sé li yonn ki kay
sav. Epi sé li ki ka wé tout sa ki ka fet an sigwé, épi i kay ba’'w péyiman’w.

Mannyé Moun Sa Jwenn Wichés An Syel
(Louk 12:33-34)

19“Pa sové tout wichés ou asou laté-a koté wavet pé manjé’y épi lawouj
pé pwan’y, koté vole sa kasé kay ou pou vole’y. 20Mé mété wiches ou an

syel koté wavet épi lawouj pa sa jwenn li, épi koté volé pa sa kasé pou
vole’y, 21 paski koté wiches ou yé, sé la tje'w kay yé tou.

22“Zyé&w sé menm kon kleté pou ko'w. Si zyé’'w bon, tout ko'w kay
an klété, 23mé si zyé’'w pa bon, tout ko'w kay an nwese. Si kleté-a ki
andidan’w-lan sé nwese, sé pa ti nwese ki andidan’w!

24“Pyés moun pa sa an sevant pou dé diféwan meét. Swé i hayi yonn épi
kontan lot-la, ében i kay ni pou ladjé yonn épi tjenbé lot-la. Ou pa sa an
sevant pou Bondyé épi an sevant pou lajan an menm di tan-an.

Jézi Palé Konséné Twakasman

25“Sé pou sa mwen ka di’'w, pa twakasé lidé’'w pou manjé ében bwe
pou’w viv, ében had pou’'w mété. Mwen ka asiwé’w, lavi’'w pli enpotan
pasé manjé, épi ko’'w pli enpotan pasé had-la ou ka mété-a. Si Bondyé
ja ba’'w sé bagay-la ki pli enpotan-an, €s i pa kay ba’w sé pli piti-a ou
bizwen-an tou? 26 Gadé sé jibyé-a ki an 1ézé-a. Yo pa ka planté ni yo pa ka
wékolté épi mété sé gwenn-an la pou apwé, mé Papa’w Bondyé ka ba yo
manjé. Mwen ka di'w, ou ni twop pli valé pasé sé jibyé sala. 270Ou pa ka
viv pli lontan le¢ ou twakasé lidé’w asou sé bagay sala.

28“Pouki ou ka twakasé 1idé’w pou had pou'w mété? Gadé sé fle-a ki an
savann-an. Yo pa ka twavay ni yo pa ka fé had pou mété anle yo. 22Mé
mwen ka di'w, pa menm Wa Solomonn épi tout wichés li ki té ni bel had
kon yonn an sé flé sala. 30Sé Bondyé ki ka abiyé sé zéb-la ki an savann-
an, sé zéb-la ki la jodi-a épi denmen yo pa la. Yo ka koupé’y pou chofé
fou. Es Bondyé pa kay pwan ka’w pli méye pasé sé zéb-la ki an savann-
an? Pa dé feb lafwa’w feb!

31“Pa twakasé lidé’w asou ki sa ou kay manjé ében bwe, ében ki sa
ou kay mété anlé’'w. 32Sé moun-an ki pa konnét Bondyé-a yonn ki ka
twakasé lidé yo pou sé bagay sala. Papa’w Bondyé sav ou bizwen tout sé
bagay sala. 33M¢é kité Bondyé kondwi lavi'w avan, épi fé tout sa i vlé€’'w fe,
épi i kay ba’'w tout sé 1ézot bagay sala. 34Pa twakasé lidé’w pou denmen.
Ou kay ni asé twakasman lé denmen wivé. Pa pwan twaka denmen épi
mété’y asou sa jodi-a.”

Pa Jijé Lot Moun
(Louk 6:37-38, 41-42)

1Jézi di, “Pa jijé lot moun, épi Bondyé pa kay jijé’'w, 2paski Bondyé

kay ba’w menm jijman-an ou ka bay 1ézdt moun-an. Epi menm
mizi-a ou ka miziwé 1ézot-la, sé menm mizi sala Bondyé kay sévi pou
miziwé'w.

3“Pouki ou ka we ti bwanch pay-la ki an zyé fwe’w-la épi ou pa ka we

gwo bi bwa-a ki an zyé'w-la? 4Eben, pouki pou'w di fwe’w, ‘Kité mwen
tiwé ti bwanch pay-la ba’w,’ 1&¢ ou menm ni an gwo tjo bwa andidan sa

ou? 50u ipokwit! Pwémyéman tiwé gwo tjo bwa-a ki an zyé’w-la. Apwé
sa, ou kay sa we pli kle pou’w sa tiwé ti pay-la ki an zyé fwe’'w-la.

6“Pa pwan bagay ki pou Bondyé yonn épi bay moun ki pa ka apwésyé’y.
I menm kon si ou jété bagay ki vo valé douvan kochon épi chyen. Yo kay
annek pilé’y anba pat yo €k yo kay tounen viwé ek modé'w.”

Bondyé Ka Bay Bon Bagay Pou Moun Ki Mandé
(Louk 11:9-13)

7Jézi di, “Mandé Bondyé pou sa ou bizwen épi ou kay twapé’y. Chaché
épi ou kay jwenn. Konyen lapot-la épi Bondyé kay ouve’y, 8 paski tout sa
ki mandé kay wisivwe, tout sa ki chaché kay jwenn, épi Bondyé kay ouve
lapot-la bay tout sa ki konyen.

9“pyes papa pa kay bay ich li an woch 1¢ i mandé’y an pen. Eben si
ich-la mandé’y an pwéson, ou kwe i kay ba li an sépan? 11Si ou ki otan
méchan konnét bay ich ou bon bagay, ou sa asiwé Papa’'w Bondyé ki an
syéel kay bay pli bon bagay pou moun-an ki mandé’y-la.

12“Fe bay 1ézot moun menm sa ou kay vlé yo feé ba’'w. Si ou ka fé sa, ou
ka feé tout sa lwa Moziz-la épi sé pwofét-la ka di pou fe.

Baye Etwet-la
(Louk 13:24)

13“Antwé an baye-a ki étwet-la, paski baye-a ki ka mennen’w lanfé-a
gwan épi chimen-an ézé, épi an chay moun ka maché asou chimen sala.
14Mé baye-a ki ka mennen’w an lavi étonnel-la étwet épi chimen-an pa
ézé, épi byen pé moun ki ka jwenn li.

Yon Pyé Bwa Ek Fwi’y
(Louk 6:43-44)

154Sé pou'w véyé ko'w épi sé fo pwofeét-la ki ka vin palé ba ou-a paski
yo ka vini dous kon mouton, mé ofon tjé yo, yo menm kon chyen mawon
ki ka vini pou manjé’w. 16Ou kay konnet yo pa kalité fwi-a yo ka poté-a.
Ou pa sa jwenn wézen asou an pyé pikan ni ou pa sa jwenn fig asou an
pyé kanpech. 17 An bon pyé fwi kay poté bon fwi, mé an vyé pyé fwi kay
poté vyé fwi. 18 An bon kalité pyé bwa pa sa poté vyé kalité fwi épi an vyé
kalité pyé bwa pa sa poté bon kalité fwi. 1*Népot pyé fwi ki pa ka poté
bon fwi, ou ka koupé’y ¢k jété’y an difé. 20Sé menm mannye-a ou kay
konneét sé fo pwofet-la pa sa yo ka fe.”

Jou Jijman-an
(Louk 13:25-27)

21 Jézi di, “Sé pa tout moun ki kwiyé mwen ‘Mét, Met’ ki kay vini anba
kondwit mwen, mé sé sélman sa ki fé sa Papa mwen ki an syel-la vl&’y

fé. 22L¢ jou jijman-an kay vini, an chay moun kay di mwen, ‘Met, Mét,
pa pouvwa’w nou té di moun konmisyon’w, pa pouvwa’w nou té tiwé vyé
lespwi épi pa pouvwa’w nou té fé an chay miwak,” 22mé mwen kay di yo,
‘Mwen pa té janmen konneét ou! Soti douvan mwen, débann méchan!

Dé Diféwan Kalité Fondasyon
(Louk 6:47-49)

24“Eben mwen ka di’w, népot moun ki tann sé pawol sala mwen ka
di la-a épi i obéyi’y, i menm kon an nonm leéspwi ki fé kay li asou kaye.
25Fpi lapli tonbé, lawivye gwo, épi van-an vanté asou kay-la, mé kay-la
pa tonbé paski i té fet asou kaye. 26 Epi népdt moun ki tann sé pawol-la
mwen ka di-a épi i pa obéyi’y, i menm kon an nonm kouyon ki fe kay li
asou sab. 27Epi lapli tonbé, lawivyé gwo, épi van-an vanté asou kay-la, épi
kay-la tonbé épi an gwo dézod!”

Jézi Palé Ek Pouvwa

281.¢ Jézi fin di sé moun-an tout sé bagay sala, yo tout té sipwi pou yo
té wé mannye i té ka enstwi. 29I té ka enstwi kon moun ki ni dwa pou di
moun ki sa pou yo fé, mé pa kon sé titja lwa sé Jwif-la.

Jézi Djéwi An Nonm Ki Malad An Lapo’y
(Mak 1:40-50; Louk 5:12-16)

8 11.¢ Jézi désann mon-an, an gwan latilyé moun té ka swiv li. 2La té
ni an nonm ki té malad an lapo’y ki vini douvan’y, épi i ajounou an
py€’y épi i di, “Meét, si ou vlé ou sa djéwi mwen.”
3Jézi lonjé lanmen’y épi i touché nonm-lan ¢k i di, “Wi, mwen vlé
djéwi'w,” épi menm lé-a i té djéwi. +Jézi di’y, “Gadé! Pa ay simen sa, mé
alé épi kité pwet-la egzanminé’w épi ofe sakwifis-la Moziz té di pou ofé-a
pou tout moun sa we ou djéwi vwé.”

Jézi Djéwi Sevant Ofisyé Milité Ronm-lan
(Louk 7:1-10)

51.¢ Jézi wivé an vil Kapeénéyom, an ofisyé milite Ronm vini mandé’y soukou.
61 di’y, “Meét, sevant mwen kouché lakay épi i pa sa 1évé, i ka soufe an chay.”

7Jézi di’y, “Eben, annou! Mwen kay alé djéwi’y.”

8Mé i di, “Non, Mét. Mwen pa vo pou'w antwé andidan kay mwen.
Annek di pawol-la, épi sévant mwen kay djéwi.” °I di Jézi, “Mwen menm
tou ni nonm anho mwen épi mwen ni nonm ki anba mwen, épi mwen ka
di sala, ‘Alé, épi i ka alé, épi mwen ka di lot-la, ‘Vini,’ épi i ni pou vini,
épi mwen ka di sévant ki lakay mwen, ‘Fé sa,” épi i ni pou fe’y.”

10L¢ Jézi tann sa, i té sipwi an chay épi i di sé moun-an ki té ka swiv li-a,
“Mwen ka di zot pou vwé, anpami tout sé Jwif-la ki Izwayél-la, mwen pa

janmen jwenn pyesonn ki ni lafwa kon nonm sala ki pa Jwif-la! 1 Mwen ka
asiwé’w, & 1é-a kay vini pou Bondyé kondwi sé moun li-an, an chay moun
ki pa Jwif kay soti toupatou an late-a épi yo kay asid épi Abrahanm, Ayzak
épi Jakob pou yo manjé an gwan fésten Bondyé-a. 12Mé lé sé Jwif-la ki pa
anba kondwit Bondyé kay vini, Bondyé kay jété yo dewo an nwese, épi sa
kay fé yo lapenn an chay, épi yo kay pléwé épi yo kay kwatjé dan yo.”

13 Jézi di ofisyé-a, “Paski ou kweé mwen sa djéwi sévant ou-a si mwen
annék di pawol-la, alé épi mwen kay f&’y ba’w.” Epi sévant-lan té djéwi
menm le Jézi di sa-a.

Jézi Djéwi An Chay Moun
(Mak 1:29-34; Louk 4:38-41)

14L¢ Jézi antwé lakay Pita, i jwenn bélme Pita kouché malad épi
an lafyév. 15Jézi touché lanmen’y, épi menm le-a lafyev-la kité’y, épi
madanm-lan 1évé épi i koumansé pwépawé manjé ba li.

16 ¢ soley kouché, yo mennen an chay moun ki té ni vyé léspwi bay
Jézi, épi i konmandé sé vyé léspwi-a pou soti andidan yo. Epi i djéwi tout
moun ki té malad. 171 fé sa pou sa pwofet Izaya té di-a té vin fet vwé, i té
di, “I menm tiwé nou anba tout maladi nou épi i poté yo alé.”

Moun Ki V1é Swiv Jézi
(Louk 9:57-62)

18[.¢ Jézi we tout sé moun sala oliwon’y, i di sé disip li-a, “Annou alé 1ot
bo Lanmeé Galili-a.” 1 A menm lé-a an titja lwa sé Jwif-la vini douvan Jézi
épi i di, “Met, mwen kay alé épi’'w népot koté ou kay alé.”

20 Jézi di’y, “Zannimo mawon ni koté pou yo westé, épi jibyé ki ka volé
an lézé-a ni nich, mé Gason Lézom-lan pa menm ni on koté pou’y kouché
épi pozé tet 1i.”

21 An 1ot disip Jézi di, “Mét, mwen kay swiv ou, mé kité mwen alé ay
téwé papa mwen avan.”

22Mé Jézi di’y, “Swiv mwen épi kité sé mo-a téwé mo yo.”

Jézi Palé Bay Lanmeé-a Epi Van-an
(Mak 4:35-41; Louk 8:22-25)

23 Jézi épi sé disip li-a pati abo an kannot, 24épi san yo té ka espéyé,
an mové tan 1évé paditan yo té asou lanme-a, épi lanm koumansé kouve
kannot-la. Paditan tout sa té ka fet, Jézi menm té ka domi. 25Leé sé disip-la
we sa, yo 1évé Jézi épi yo di’y, “Met, sové nou! Nou ka néyé!”

26 Jézi di yo, “Pouki pou lafwa zot féb otan pou zot pe kon sa?” Jézi 1évé
épi i konmandé van-an épi lanme-a, épi menm lé-a mové tan-an doubout.

27L¢ sé disip-la we sa, yo té sipwi an chay! Yo di, “Ki kalité nonm misyé
yé? Jis lanme-a épi van-an obéyi’y!”

Jézi Djéwi Dé Nonm Ki Té Ni Vyé Lespwi
(Mak 5:1-20; Louk 8:26-39)

28L& Jézi wivé 1ot bo Lanmeé Galili-a, bo vil Gadara-a, i jwenn dé nonm
ki té ka westé adan sé twou kaye-a koté sé jan vil-la té ka téwé sé moun
mo-a. Sé nonm-lan té ni vyé léspwi andidan yo épi yo té telman danjéwé,
tout moun té pe pasé asou chimen sala. 29Kon yo we Jézi, yo kwiyé byen
fo, “Ou, Gason Bondyé, ki sa ou vin chaché déyé nou? Es ou vini pou ban
nou pinisyon avan jou jijman-an wivé?”

30 Adan on distans té ni tibwen kochon ka manjé. 31Kon sa sé vyé
léspwi-a plédé épi Jézi, “Si ou kay tiwé nou andidan dé nonm sala, kité
nou antwé andidan sé kochon-an.”

32 Jézi di yo, “Alé!” Epi sé vyé léspwi-a antwé andidan sé kochon-an, épi
tout sé kochon-an kouwi désann adan an kaskou épi yo tonbé an lanme-a
épi yo tout néyé.

33L¢e sé nonm-lan ki té ka otjipé kochon-an we sa, yo mété kouwi an vil-la
épi yo di tout moun sa ki wivé dé nonm-lan ki té ni vyé lespwi andidan yo-
a. 34Kon sa tout sé jan vil-la alé deye Jézi épi yo plédé épi’y pou kité plas-la.

Jézi Djéwi On Nonm Enfim
(Mak 2:1-12; Louk 5:17-26)
9 1Jézi antwé andidan kannot-la épi i viwé Kapenéyom, vil-la koté i
té ka westé-a. 2Déotwa nonm mennen an nonm ki enfim anlé an
hanmak bay Jézi pou’y djéwi’y. Le Jézi we otan lafwa yo té ni, i di nonm-
lan, “Pwan tjé, gason mwen! Mwen pawdonnen péché'w.”
3Leé adan sé titja lwa sé Jwif-la tann sa, yo koumansé di bay yonn a 10t,
“Nonm sala ka ensilté Bondyé!”
4Mé Jézi té konnet lidé yo épi i di, “Pouki zot ka katjilé mové bagay
kon sa? 5Kiles ki pli ézé pou di, ‘Mwen pawdonnen péché’w,” ében
‘Lévé maché?’ sEben, mwen kay moutwé zot mwen Gason Lézom-lan ni
pouvwa asou laté-a pou pawdonnen péché.” Evek i di nonm-lan, “Lévé,
pwan hanmak ou épi alé lakay ou!”
7Epi nonm-lan 1évé épi i alé lakay li. 8Lé sé moun-an ki té la-a we sa, yo
té sipwi an chay épi yo glowifyé Bondyé.

Jézi Kwiyé Mafyou Pou Swiv Li
(Louk 5:27-32)

9Le Jézi kité koté i té yé-a, i wé an nonm yo té ka kwiyé Mafyou ki
té asid adan an ti ofis ka anmasé taks. Jézi di’y, “Vin swiv mwen,” épi
menm leé-a Mafyou 1évé épi i swiv li.

1oPaditan Jézi té ka manjé lakay Mafyou, an chay moun ki té ka fé
menm twavay €k Mafyou épi 1ézot moun ki té ni vyé wépitasyon té vin

manjé épi Jézi ek sé disip-la. 11 Déotwa Fawizyen we sa épi yo mandé sé
disip Jézi-a, “Pouki mét zot ka manjé ek kalité sé moun sala?”

12],¢ Jézi tann sa, i di, “Moun ki an santé pa bizwen dokte, mé moun ki
malad bizwen an dokte. 13Alé gadé sa ki ékwi an 1évanjil-la lé Bondyé di,
‘Sé bonté mwen vlé zot fe, pa sakwifis zannimo.” Mwen pa vini an laté-a
pou moun ki dwét, mé pou sé péche-a.”

Disip Jan Batis Kwésyonnen Jézi
(Mak 2:18-22; Louk 5:33-39)

148¢é disip Jan Batis-la vini deye Jézi épi yo mandé€’y, “Ki mannyée nou
épi sé Fawizyen-an ka westé san manjé seten jou pou moutwé nou ka
adowé Bondyé, mé sé disip ou-a pa janmen f&’y?”

15 Jézi wéponn yo épi i di, “Es ou kwe sé kanmawad misyé-a ki ka
mayé-a ka an lapenn tout tan i la épi yo? Mé non! Jou-a kay vini lé moun
kay pwan misyé-a ki ka mayé-a anpami yo, sé 1é sala yo kay westé san
manjé paski yo kay an lapenn.”

Mannye Neéf Epi Vyé Mannyé Pa Ka Maché Ansanm
(Mak 2:18-22; 5:33-39)

16 Jézi di yo an pawabol anko, i di, “Pyésonn pa ka pyésté an vyé had
épi an pyes nef. Paski lé ou mété an pyes nef anle an vyé had épi ou lavé
had sala, pyes néf-la kay étwési épi i kay déchiwé had-la, épi la kay ni an
pli gwo twou pasé i té ni.

17“Ni ou pa ka pwan diven ou fin fé épi mété’y adan an vyé boutey. Si
ou fe sa, diven-an kay pété vyé boutey-la, épi tout diven-an kay koulé ate,
épi ou kay ped ni boutey-la ni diven-an. Mé si ou mété’y adan an boutey
ki néf menm kon diven-an, ni boutéy-la ni diven-an kay pwézévé.”

Jézi Djéwi An Ti Fi Epi An Madanm Ki Touché Had Li
(Mak 5:21-43; Louk 8:40-56)

18Paditan Jézi té ka di yo sa, an ofisyé Jwif vini épi i ajounou douvan’y.
Idi, “Met, ti fi mwen-an mo atjweélman-an la. Vini pou’'w sa mété
lanmen’w anle’y, épi i kay viwé viv anko.” 12Kon sa Jézi épi sé disip li-a
1évé épi yo pati épi nonm-lan.

20Menm lé-a an madanm ki té ka péd san pou douz lanné vini pa deye
Jézi épi i touché bout had li. 22 Madanm-lan té di bay ko’y, “Si mwen té
kay sa touché bout had li seélman, mwen té kay djéwi.”

22 Jézi tounen épi i wé madanm-lan. I di’y, “Pwan tje, ich mwen!
Lafwa’'w ja djéwi'w!” Epi madanm-lan djéwi menm lé-a.

231.¢ Jézi mouté lakay ofisyé Jwif-la, i we sé mizisyen-an ki vini pou
léetéman-an épi tout sé moun-an la ka fe dézod. 241 di, “Tout moun,
alé dewo paski ti manmay-la pa mo, domi i ka domi!” Le i di yo sa, yo

koumansé pwan’y sevi widitjil. 25 Apwé yo mété tout sé moun-an déwo,
Jézi antwé an chanm-lan koté ti fi-a té yé-a épi i tjenbé lanmen’y, épi ti
fi-a 1évé. 26 Epi nouvel-la simen toupatou an plas-la.
Jézi Djéwi Dé Nonm Aveg

27Kon Jézi té ka kité plas-la koté i té yé-a, dé nonm aveg swiv li épi yo
koumansé hélé. Yo di, “Jézi, désandan Wa David, ni konpasyon asou nou!”

281.¢ Jézi antwé an kay-la, yo vini déye’y. Jézi di yo, “Es zot kwé mwen
sa djéwi zot?”

Yo di, “Wi, Mét.”

291.¢ sala Jézi touché zyé yo épi i di, “Sa zot kweé-a mwen kay fe’y bay
z0Ot vwé,” 30épi menm lé-a yo vin we kle. Jézi veti yo byen seéwyé, i di,
“Pa alé di pyésonn sa.” 31Mé yo alé épi yo simen sa toupatou an plas-la.

Jézi Djéwi An Moumou

32Paditan dé nonm-lan ki té avég-la té ka alé, déotwa moun mennen an
nonm ki té moumou pa an vyé léespwi bay Jézi. 33Menm kon Jézi tiwé vyé
lespwi-a, nonm-lan koumansé palé. Tout moun té sipwi épi yo di, “Nou
p’0ko janmen we anyen fét kon sa an Izwayel!”

34M¢é sé Fawizyen-an di, “Chef sé vyé léspwi-a ki ka ba li pouvwa pou
tiwé vyé lespwi.”

Jézi Ni Konpasyon Asou Sé Moun-an

35 Jézi pasé an tout sé vil-la épi an sé ti vilaj-la ki an Galili-a. I té ka
enstwi an sé 1égliz sé Jwif-la épi i té ka pwéché Bon Nouvel-la bay sé
moun-an konséné mannye Bondyé ka kondwi, épi i djéwi moun ki té ni
tout sot kalité maladi. 36Le Jézi we tout sé moun sala, tje’y f&’y mal pou
yo paski yo té an twaka épi yo pa té ni pyésonn pou édé yo. Yo té menm
kon mouton ki pa ni gadyenn. 371 di sé disip li-a, “Sé moun sala menm
kon gwenn ki ja pawé pou anmasé, mé la ni byen pé twavaye pou sa
anmasé sé gwenn sala. 33Pwédyé bay Bondyé, met jaden-an, pou’y sa
voyé twavaye pou anmasé sé gwenn sala.”

Non Sé Zapot Jézi-a
(Mak 3:13-19; Louk 6:12-16)

1 O 1Jézi kwiyé douz disip li-a ansanm épi i ba yo pouvwa pou tiwé
vyé lespwi épi pou djéwi tout kalité maladi.
2Mi sé non sé douz zapot-la: Pwémyé-a sé Simon yo té ka kwiyé Pita,
épi fwe’y Androu. La té ni Jémz épi fwe’y Jan, dé gason Zéebédi-a. 3La té
ni Filip épi Batolonmi, Tonmas épi Mafyou, nonm-lan ki té ka anmasé
taks-la. La té ni Jémz, gason Alfiyos-la, épi Tadiyos. 4La té ni Simon, an
manm an patizan Zeélot-la, épi la té ni Jida Iskariyot ki té kay twayi Jézi.

Jézi Enstwi Douz Disip Li-a
(Mak 6:7-13; Louk 9:1-6)

5Jézi voyé sé douz nonm sala alé, mé avan yo alé i konmandé yo, “Pa
alé adan pyes sé vil sé moun-an ki pa Jwif-la ni an sé vil Sanmariya-a,
6mé alé pito anpami sé jan Izwayel-la ki ja kité Bondyé-a, ki menm kon
mouton ki ped meét yo. 7Ay pwéché ba yo épi di yo, ‘Bondyé ka vini
touswit pou kondwi.’ ”

8Jézi di yo, “Djéwi moun ki malad, wésisité moun mo, djéwi moun ki ni
maladi lapo, épi tiwé vyé léspwi andidan moun. Ou ja wisivweé pouvwa
sala pou anyen, kon sa alé fé sé bagay sala bay moun san péyiman. °Le
ou ka alé, pa alé épi pyes lajan an poch ou. 1°Pa mennen on sak ki ni
manjé pou’'w manjé, ni 1ot chimiz ében soulyé, ében on baton, paski sé
moun-an ou kay alé édé-a sipozé ba’w tout sa ou bizwen.

11“Le ou wivé adan on vil ében on vilaj, gadé pou an bon moun ki kay
kontan pou’w sa westé lakay li, épi westé épi’y pou jis 1& ou pawé pou alé.
121,¢ ou antwé adan an kay, di, ‘Bennédiksyon Bondyé anle jan kay sala.’
135i sé moun-an ki an kay-la kontan pou’'w sa wésté andidan kay sala,
bennédiksyon-an kay westé an kay-la. Mé si yo pa vlé’'w westé an kay-la,
bennédiksyon-an kay witounen épi’'w. 4Si moun adan on kay ében adan
on vil pa vlé wisivwe’w, ni kouté sa ou ni pou di yo, soukwé lapousye
pyé'w épi alé, pou moutwé yo ja péché paski yo wifizé kouté’'w. 15Epi
mwen ka asiwé’w, jou jijman-an Bondyé kay pini sé moun sala pli mové
pasé sé moun Sodonm épi Gomora-a.”

Jézi Di Sé Disip-la Moun Kay Pesikité Yo
(Mak 13:9-13; Louk 21:12-17)

16 Jézi di sé disip li-a, “Kouté, mwen ka voyé’'w menm kon mouton anpami
chyen mawon. Ou sipozé malis menm kon an sépan, épi dous kon an
toutwel. 7Mé pwan pokosyon! La kay ni nonm ki kay awété’w épi yo kay
mennen’w lodyans épi yo kay bat ou ek fwet an sé 1égliz sé Jwif-la. 18Pou
lapéti mwen moun kay tjenbéw épi kay mennen’w lodyans douvan gouvene
épi wa, épi sa kay ba’'w an chans pou di yo épi nasyon yo Bon Nouvel-la. 1°Le
yo mennen’w lodyans, pa katjilé ki sa pou’'w di, ni ki mannye pou’w di’y, mé
lé le-a wivé, Bondyé kay di'w ki sa pou di, 2°paski sé pawol-la ou kay palé-a
sé pa sa ou, mé sé Léspwi Bondyé ki kay ba’w pawol-la pou palé-a.

21“Fwe kay twayi fwe yo épi feé yo kondanné yo pou lanmo. Papa kay
fé ich yo menm bagay-la, épi ich kay tounen kont manman épi papa, épi
fé yo kondanné yo pou lanmo. 22 Tout moun kay hayi’'w pou lapéti mwen,
mé Bondyé kay sové tout moun ki tjenbé fo pou jis an bout-la. 23Lé yo
pesikité’w adan an vil, kouwi adan an lot. Mwen ka asiwé’w, ou pa kay ni
tan pasé adan tout vil ki an péyi Izwayel avan Gason Lézom-lan vini.

24“An titja pli enpotan pasé moun-an i ka enstwi-a, épi met-la pli
enpotan pasé sévant li. 2Moun-an titja-a ka enstwi-a sipozé vini menm
kon titja’y, épi sevant-lan sipozé vini menm kon mét li. Si yo ka kwiyé
mwen ki mét kay-la vyé non kon Belzibob, yo kay kwiyé zot, sé jan kay-
la, pli mové non pasé sa.

Pa Pé Moun Mé Pé Bondyé
(Louk 12:2-7)

26“Ou pa ni pou pe lelmi'w, paski tan-an ka vini lé tout bagay moun
té fé an sigwé kay pawet aklé pou tout moun we’y. 27Sa mwen ka di'w
an sigwé, sé pou'w wépété’y an piblik, épi sa mwen ja di'w an séwan, sé
pou’w mouté asou tet kay-la épi hélé’y fo. 28 Pa pe sé moun-an ki sa tjwé
ko-a mé ki pa sa tjwé lam-lan. Pé Bondyé pito ki sa détwi ni lam-lan épi
ko-a an lanfé. 29Es dé ti jibyé pa ka vann pou dé sou? Epi pa menm yonn
an sé ti jibyé sala ki ka tonbé ateé si Papa’w Bondyé pa vlé sa fet. 30 Mé
Bondyé jis konnét konmen bwanch chivé ki an tét ou. 31 Kon sa pa pe! Ou
ni pli vale pasé an chay jibyé!

Aksépté Eben Widjekté Jézi
(Louk 12:8-9)
32“Si an moun di an piblik i sé disip mwen, mwen kay di menm bagay-
la ba li douvan Papa mwen ki an syél. 33M¢é si an moun widjekté mwen
an piblik, mwen kay widjekté’y menm mannye-a douvan Papa mwen ki
an syel.

Jézi Ka Annékoz Divizyon Anpami Lézom
(Louk 12:51-53; 14:26-27)

34“Pa kwé mwen vini pou mennen lapé an laté-a. Non, mwen pa vini
pou mennen lapé, mé mwen vini pou mennen divizyon. 35 Mwen vini
pou fé gason tounen kont papa yo, fi tounen kont manman yo, épi belfi
tounen kont bélme yo. 36Sé jan kay an nonm ki kay pli mové lelmi’y.

37“Népot moun ki enmen papa’y ében manman’y plis pasé mwen pa vo
pou sé disip mwen, épi népot moun ki enmen fi'y ében gason’y plis pasé
mwen pa vo pou sé disip mwen. 38 Moun-an ki pa pwan kwa’y ek swiv
mwen-an pa vo pou disip mwen. 39Népot moun ki vlé sové lavi'y kay pedi
lavi étonnel, mé népot moun ki pédi lavi’y pou lapéti mwen kay jwenn
lavi étonnel.

Péyiman
(Mak 9:41)

40“Népot moun ki wisivweé’w wisivwe mwen, épi népot moun ki
wisivwe mwen wisivwe Bondyé ki voyé mwen. 41 Népot moun ki wisivwe

The New Testament and selected Psalms in St. Lucian Creole, 2nd ed., © 2011, Bible Society in the East Caribbean



MAFYOU 10, 11 20

an pwofet paski i sé an pwoféet kay jwenn menm péyiman épi pwofet-la.
Epi népot moun ki wisivwé an nonm ki dweét paski nonm sala dwet kay
jwenn menm péyiman épi nonm dwet-la. 2 Mwen ka asiwé’w, menm sé
an pot dlo fwéet an moun bay yonn an sé pli piti disip mwen-an paski i sé
disip mwen, moun sala kay jwenn péyiman’y pou sa.”

Sé Disip Jan Batis-la Kwésyonnen Jézi
(Louk 7:18-35)

1 1 11.e Jézi fin bay douz disip li-a sé lison sala, i kité koté i té yé-a
épi i alé enstwi épi pwéché adan sé vil-la ki té an Galili-a.

2Paditan Jan Batis té an pwizon, i tann tout sé bagay-la Jézi Kwi té ka
fe-a épi i voyé dé disip li alé 3mandé Jézi, “Es ou sé Mésaya-a Bondyé té
pwonmet pou voyé-a ében é&s nou ni pou kontiné gadé pou an 1ot moun?”

4Jézi di yo, “Alé di Jan Batis ki sa ou ka we épi tann. 5Moun ki té aveg
ka we, sa ki té enfim ka maché, sa ki té ni maladi lapo ka djéwi, sa ki té
soud ka tann, sa ki té mo ka wésisité, épi moun ki maléwé ka tann Bon
Nouvel Bondyé-a ka pwéché ba yo. ¢Pa dé bon i bon pou moun-an ki pa
pedi lafwa’y an mwen.”

7Paditan sé disip Jan Batis-la té ka pati, Jézi koumansé palé épi sé
moun-an konsené Jan Batis, i di yo, “Ki sa ou té ay we byen lwen an
hoté? An nonm ki pa sav sa i vlé, menm kon an bwanch zéb van-an ka
vanté toupatou? 8Si sé pa sa, ki sa ou té ay we? An nonm ki té byen
abiyé? Non. Si ou alé pou weé an nonm ki byen abiyé, sé adan kay an
wa ou té kay we nonm sala. °Di mwen ki sa ou té alé weé. An pwofet?
Wi, mwen ka di'w, ou we plis pasé an pwofeét. 10Sété konsené Jan Batis
lévanjil-la té ka palé 1&é Bondyé té di,

‘Mwen kay voyé konmisyonné mwen avan’'w
pou pwépawé an chimen ba’w.’

11Mwen ka asiwé’w, la pa ni pyésonn ki ja janmen viv ki pli enpotan
pasé Jan Batis. Mé anpami sé moun-an Bondyé ka kondwi-a, moun-an ki
mwens enpotan ni plis pwivilaj pasé Jan Batis.c 12Dépi tan Jan Batis té
ka pwéché pou jis apwézan, Bon Nouvel-la ka pwéché épi an pil kouway,
paski Bondyé vlé ich i vini viv anba kondwit li, épi an chay moun ka
kouwi vini aksépté Bon Nouvel-la. 13 Avan Jan Batis té vini, sé pwofét-la
épi lwa Moziz-la té palé konséné’y. 14Si ou ka kwe sa yo ka di-a, ou kay
sav sé Jan Batis yo té ka palé 1é yo té di pwofet Ilaydja té kay viwé asou
laté-a. 15 Tout sa ki ni zowey pou yo tann sipozé kouté!

¢ 11:11 ...ni plis pwivilaj pasé Jan Batis. Jan Batis sété an pwofét an mannye-a Bondyé té ka
kondwi sé moun li-an an tan lontan. Mé atjwélman Bondyé ka kondwi sé moun li-an adan
an mannye ki nef. Sé pou wézon sala sé moun-an Bondyé ka kondwi atjweélman-an ni plis
pwivilaj pasé Jan Batis.

16“Ki mannyé mwen kay di moun jodi-a yé? Yo pa sav ki sa yo vlé,
menm kon manmay ki asid bo chimen-an épi yon konpanni ka andjélé
bay lot konpanni-an,
17 ‘Nou jwé mizik cho pou’'w té dansé,
mé ou pa dansé.
Nou chanté chanté lapenn pou'w té pléwé,
mé ou pa pléwé.
18,¢ Jan Batis vini, i té ka wésté san manjé souvan épi i pa té ka bwe, épi
yo di, ‘Nonm sala ni an vyé léspwi.’ 1Lé mwen Gason Lézom-lan vini,
mwen té ka manjé ek bwe épi moun, épi yo di, ‘Nonm sala sé an vowas
épi an goge. I sé kanmawad sé péche-a épi sé moun-an ki ka anmasé
taks-la.” Mé le ou wé mannye lasajés Bondyé ka twavay andidan an moun,
ou kay konnet sé Bondyé ki dwet an tout sa i ka fe.”

Vil Ki Pa Té V1é Kwe An Jézi
(Louk 10:13-15)

20 Jézi kondanné sé moun-an adan sé vil-la koté i té fé pweske tout sé
miwak li-a, paski yo pa tounen hod péché yo. I di yo, 21 “Ki mizi téwib
i kay téwib pou zot jan Korazin! Ki mizi téwib i kay téwib pou zot jan
Befsayda! Si tout sé miwak sala mwen fé anpami zot-la té fét anpami jan
Taya épi Sidon, yo té kay abiyé épi had sak anleé yo épi yo té kay mété
sann asou tét yo dépi lontan pou moutwé yo té ja tounen hod péché yo.
22 Mwen ka asiwé zot, jou jijman-an Bondyé kay ni pli konpasyon asou jan
Taya épi Sidon pasé asou zot! 23Epi zot menm, jan Kapénéyom, zot vlé
1évé ko zot mouté jis an syel, mé Bondyé kay mennen’w désann an lanfe!
Si tout sé miwak-la ki fét anpami zot-la té fet adan vil Sodonm, i pa té
kay détwi! I té kay la pou jis atjwelman! 24 Mwen ka asiwé zot, jou jijman-
an Bondyé kay ni pli konpasyon asou Sodonm pasé asou zot!”

Jézi Di Sé Moun-an Vini Pou’y Soulajé Yo
(Louk 10:21-22)

25 An tan sala Jézi pwédyé, i di, “Papa, met late épi syel, mwen ka
wimeésyé’w paski ou ja séwé lavéwité-a hod moun ki entélijan épi ki ni
lasajes, mé ou ja wévélé’y bay ti manmay ki pa konnét anyen. 26 Wi Papa,
sé kon sa ou té vlé sé bagay sala fet.”

27Jézi di sé moun-an, “Papa mwen ja ban mwen tout bagay. Pyésonn pa
konnét Gason-an antiwan Papa-a, épi pyésonn pa konneét Papa-a antiwan
Gason-an ek moun Gason-an vlé fé konneét Papa-a.

28“Vin jwenn mwen, zot tout ki las épi ka poté chay lou, épi mwen
kay soulajé’'w. 220béyi sa mwen ka enstwi'w-la, paski mwen ni pasyans
épi mwen dous, épi ou kay jwenn lapé an tje’w. 30Sé bagay-la mwen ka
enstwi'w-la ézé pou swiv, épi sa mwen ka di’'w pou fé-a ézé pou fe.”

Kwesyon Jou Sabaf-la
(Mak 2:23-28; Louk 6:1-5)

1 2 1T pa té ni lontan apwé sa, Jézi épi sé disip li-a té ka pasé adan
an jaden asou jou sabaf-la. Sé disip-la té fen, kon sa yo koumansé

tjouwi gwenn épi yo té ka manjé’y. 2Le sé Fawizyen-an we sa, yo di Jézi,
“Es ou pa sav i kont Iwa nou pou sé disip ou-a tjouwi gwenn asou jou
sabaf-la?”

3Jézi di yo, “Es ou p’'0ko li an lévanjil-la ki sa Wa David fé 1& i épi sé
nonm li-an té fen? 41 té antwé an Kay Bondyé-a épi yo manjé pen-an sé
pwet-la té ofé bay Bondyé-a. Sa té kont lwa-a paski sété sé pwet-la yonn
ki té ni dwa manjé pen sala. 5Eben, &s ou pa janmen li an lwa Moziz-la
ki mannyé sé pwet-la ki ka fe sakwifis an Kay Bondyé-a sa twavay asou
jou sabaf-la épi yo pa koupab? 6Eben mwen ka di’w, apwézan la ni an lwa
isi-a ki pli enpotan pasé lwa Kay Bondyé-a. 7Lévanjil-la di sé pa sakwifis
Bondyé vlé, mé i vlé’w ni konpasyon asou 1ézot moun. Si ou té sav ki sa sa
vlé di, ou pa té kay kondanné sé moun-an ki pa koupab-la, 8 paski mwen
Gason Lézom-lan ki mét jou sabaf-la.”

Jézi Djéwi An Nonm Ki Té Ni An Ti Lanmen Pok
(Mak 3:1-6; Louk 6:6-11)

9Jézi kité koté i té yé-a épi i antwé adan yonn an sé 1égliz sé Jwif-la.
10La té ni an nonm ki té ni an lanmen enfim, épi moun ki té la té vlé
akizé Jézi, kon sa yo mandé’y, “Es i kont lwa nou pou djéwi moun asou
jou sabaf-la?”

11Jézi di yo, “Si ou ni an mouton ki tonbé adan an twou ki fon asou jou
sabaf-la, &s ou pa kay tiwé’y an twou sala? 12An nonm ni twop pli vale
pasé an mouton! Kon sa i pa kont lwa nou pou fé bon asou jou sabaf-la.”

131 di nonm-lan ki té ni lanmen enfim-lan, “Lonjé lanmen’w.” Nonm-lan
lonjé€’y épi lanmen-an vini byen menm kon 1ot-la. #Mé sé Fawizyen-an
pati épi yo fé konplo pou yo tjwé Jézi.

Jézi Sé Sevant-lan Bondyé Ja Chwazi-a

15Le Jézi sav sa, i kité plas-la koté i té yé-a, ek an gwan latilyé moun
swiv li. I djéwi tout moun ki té malad anpami yo, 6épi i konmandé yo
pou pa di ki moun i yé. 7I di sa pou fé sa Bondyé té di pa pwofet Izaya-a
vin fet vwé, i té di,
18 “Mj sevant-lan mwen ja chwazi-a.
Mwen enmen’y an pil, épi i ka fé tout sa mwen vlé’y fe.
Mwen kay voyé pouvwa Leéspwi mwen asou’y,
épi i kay di tout moun ki sa mwen vlé yo fe.
197 pa kay chikannen ni fé dézod,

ni ou pa kay tann bouch li bo lawi.
20 [ pa kay maltwété moun ki feb,
épi i kay édé sa ki dékouwajé.
I kay fé sa jis tan tout nasyon obéyi lwa Bondyé
21 épi yo mété lafwa yo an 1i.”

Sé Fawizyen-an Akizé Jézi
(Mak 3:20-30; Louk 11:14-23)

22Déotwa moun mennen an nonm bay Jézi ki té aveg €k i pa té sa palé
paski i té ni an vyé lespwi andidan’y, épi Jézi djéwi nonm-lan, épi i vin
we kle épi i té sa palé. 23Le tout sé moun-an we sa, yo té si télman sipwi
yo di, “Es ou kwe Jézi sé wa-a Bondyé té pwonmét pou voyé-a, désandan
Wa David-la?”

241¢ sé Fawizyen-an tann sa, yo di, “Sé Beélzibob, chéf sé vyé lespwi-a,
ki ka ba li pouvwa pou tiwé vyé lespwi.”

25Mé Jézi sav sa yo té ka katjilé-a épi i di yo, “Népot péyi ki divizé
kont ko’y ek sé moun-an ka goumen évek yonn a 1ot, péyi sala kay
kwazé. Népot vil ében fanmi ki divizé kont ko’y pa kay westé pou lontan.
26 Mlenm mannye-a, si sa ou ka di-a vwé €k sé Satan ki ka ban mwen
pouvwa pou tiwé vyé lespwi, sa vlé di Satan divizé kont ko’y. Ki mannye
wéyom-lan i ka kondwi-a kay sa doubout? 27Si sé Belzibob ki ka ban
mwen pouvwa-a pou tiwé vyé lespwi, ében sa vlé di sé Belzibob ki ka
bay sé disip ou-a pouvwa-a pou fé&’y tou. Kon sa sé disip ou-a menm ka
moutwé sa ou di-a pa vwé. 28M¢é si sé Lespwi Bondyé ki ka ban mwen
pouvwa-a pou tiwé vyé lespwi, sa ka moutwé Bondyé ja ka kondwi
anpami zot.

29“Pyesonn pa sa antwé andidan kay an nonm ki fo épi vole bagay li si i
pa mawé nonm sala avan. Lé i fin mawé’y, i kay sa vole tout sa nonm-lan
ni andidan kay li.

30“Moun-an ki pa pou mwen-an kont mwen, épi moun-an ki pa ka
édé mwen sanblé-a ka simen. 31Sé pou sa mwen ka di'w, Bondyé kay
pawdonnen népot péché an moun fé ében népot vyé pawol i di, mé
si an moun ensilté Lespwi Bondyé, Bondyé pa kay pawdonnen péché
sala. 32Népot moun ki di an bagay kont Gason Lézom-lan, Bondyé kay
pawdonnen’y, mé népot moun ki di pyes mové bagay kont Lespwi Bondyé
pa kay jwenn pawdonnasyon, ni apwézan ni an tan ki pou vini.

Yon Pyé Bwa Epi Fwitaj Li
(Louk 6:43-45)

33“An bon pyé bwa kay poté bon fwitaj, mé an vyé pyé bwa kay poté
vyé fwitaj. Kon sa ou kay konneét an pyé bwa pa fwitaj li. 3#Débann sépan
kon zot yé! Ki mannye ou ka fé palé bon bagay lé tje’'w mové? Bouch-la

ka palé bagay ki ka soti an tjé-a. 35 An bon nonm kay palé sé bon bagay-
la i ni andidan’y-lan, mé an mové nonm kay palé sé mové bagay-la i ni
andidan’y-lan.

36 “Mwen ka asiwé’w, asou jou jijman-an ou kay ni pou bay kont pou
tout pawol ou pa té sipozé di. 37Bondyé kay sevi sé pawol-la ou di-a pou
jijé si ou inosan ében si ou koupab.”

Jézi Wifizé Fé An Miwak
(Mak 8:11-12; Louk 11:29-32)

38 Adan sé titja lwa sé Jwif-la épi sé Fawizyen-an di Jézi, “Titja, fé an
miwak pou nou we.”

39Jézi wéponn yo, “Mé zot jan jodi méchan, wi! Apwé zot tounen kont
Bondyé, zot ka mandé pou an miwak anko! Zot pa kay we pyes 1ot miwak
pasé sa ki té fet an tan Jonna-a. 4°Menm mannye Jonna té westé andidan
bouden gwo pwéson-an pou twa jou épi twa swe, sé menm mannye-a
Gason Lézom-lan kay westé anba té-a pou twa jou épi twa swe. 41 Asou
jou jijman-an moun péyi Niniveé kay doubout €k akizé zot, paski 1€ yo té
tann Jonna pwéché, yo kouté’y €k yo tout té tounen hod péché yo. Mwen
ka di’w, isi-a ni yonn ki pli enpotan pasé Jonna. 2Asou jou jijman-an
wenn péyi Chiba kay doubout ék akizé zot, paski i kité péyi’y épi i alé jis
an péyi Wa Solomonn pou’y té tann lasajes li. Mwen ka di'w, isi-a ni yonn
ki pli enpotan pasé Solomonn!

Vyé Léspwi-a Ka Viwé
(Louk 11:24-26)

43“Le an vyé lespwi soti andidan an moun, i ka pasé koté ki pa ni dlo, i
ka gadé pou an plas pou’y sa westé. Mé 1é i pa jwenn pyes, 44i ka di bay
ko’y, ‘Mwen kay viwé menm koté mwen soti-a.” Lé i wivé, i jwenn plas-la
byen balyé épi byen wanjé, mé i té vid toujou. 45 Vyé léspwi-a ka mennen
set 1ézot lespwi ki pli mové pasé’y épi yo ka vin westé la. Lé sa fet, denyé
bout moun sala pli mové pasé an koumansman-an. Sé sa ki kay wivé sé
mové moun-an ki ka viv atjiwelman-an.”

Fanmi Jézi
(Mak 3:31-35; Louk 8:18-21)

46Paditan Jézi té ka palé bay sé moun-an, manman’y épi fwe’y wivé. Yo
doubout déwo-a épi yo mandé pou palé bay Jézi. [’Kon sa an moun di
Jézi, “Manman’w épi fwe’'w doubout déwo-a. Yo vlé palé ba'w.”]

48 Jézi wéponn, i di, “Kilés ki manman mwen? Kiles ki fwe mwen?”
49Evek Jézi lonjé lanmen’y asou sé disip li-a épi i di, “Mi fwé mwen épi
manman mwen! 5°Népot moun ki obéyi Papa mwen ki an syel, sé li ki
fweé mwen, sésé mwen épi manman mwen.”

Pawabol Nonm-lan Ki Té Ka Simen Sé Gwenn-an
(Mak 4:1-9; Louk 8:4-8)

1 3 1Menm jou sala Jézi kité kay-la koté i té yé-a épi i ay asid bo
Lanmeé Galili-a. 2Mé la té ni telman moun ki té fé won’y i antwé

adan an kannot épi i asid, épi sé moun-an doubout asou té-a. 31 di yo an
chay bagay an pawabol. I di yo kon sa, “La té ni an nonm ki té ay planté
gwenn an jaden’y. 4Kon i ka simen sé gwenn-an, adan tonbé an chimen-
an, épi jibyé vini épi yo manjé sé gwenn-an. 5Adan gwenn tonbé asou
kaye koté ki pa té ni djé te épi yo 1évé vit paski té-a pa té fon. 6Le soley-la
chofé asou sé plan sala, i fennen yo épi yo mo paski wasin yo pa té fon
an te. 7Adan gwenn tonbé anpami pikan épi sé pikan-an kouve sé plan-
an épi toufé yo. 8 An 1ot konpanni gwenn anko tonbé adan bon té épi yo
pwodwi an chay gwenn. I té ni sa ki poté yon san (100) gwenn, adan té
ni swasant (60), adan té ni twant (30) gwenn.”

9Le Jézi fini, i di yo, “Tout sa ki ni zowey pou yo tann sipozé kouté!”

Jézi Espliké Sé Pawabol-la
(Mak 4:10-12; Louk 8:9-10)

108¢é disip Jézi-a vini koté’y épi yo mandé€’y, “Pouki ou ka palé bay sé
moun-an an pawabol?”

1] wéponn yo, “Bondyé ja f&’'w konnet sé sigwé-a i yonn té konnet-la
konseéné mannye i ka kondwi, mé i pa bay sé 1ézot moun-an lakonpwann
sala. 12Kon sa moun-an ki ni lakonpwann-an, Bondyé kay ba li anko, épi i
kay ni’y alabondans. Mé moun-an ki pa ni-an, Bondyé kay pwan jis tizing-
lan i ni-an. 13Sé pou wézon sala mwen ka sevi pawabol lé mwen ka palé
ba yo, paski yo ka gadé sa mwen ka fe-a, mé yo pa ka we. Yo ka tann sa
mwen ka di-a, mé yo pa ka konpwann paski yo ka femé lidé yo. 4Sé pou
sa, pawol pwofet Izaya té di konséné yo-a vin fet vwé, i té di,

‘Sé moun sala kay tann ek zowey yo, mé yo pa kay janmen konpwann,
épi yo kay gadé ek zyé yo, mé yo pa kay janmen we,

15 paski yo ja fémé lidé yo,

épi yo ja bouché zowey yo,
épi yo ja femé zyé yo.
Si yo pa té fé sa, zyé yo té kay we,
zowey yo té kay tann,
lidé yo té kay konpwann,
épi yo té kay vini jwenn mwen,
épi mwen té kay pawdonnen yo.’

16“Mé pou ou menm, i bon paski zyé'w ka we épi zowey ou ka tann. 7Mwen
ka asiwé’w, an chay pwofet épi moun ki dwét té avoudwé we sa ou ka we-a,
mé yo pa we’y. Yo té avoudwé tann sa ou ka tann-an mé yo pa tann .

Jézi Espliké Pawabol Nonm-lan Ki Té Ka Simen Sé Gwenn-an
(Mak 4:13-20; Louk 8:11-15)

18“Kouté pou konpwann sa pawabol nonm-lan ki té ka simen sé gwenn-
an vlé di, 19Chimen-an koté adan sé gwenn-an tonbé-a sé menm kon tjé
an moun ki tann konmisyon-an konséné mannye Bondyé kay kondwi sé
moun li-an, épi i pa konpwann li. Satan vini tiwé konmisyon Bon Nouvel-
la ki té simen an tjé’y-la. 20Sé gwenn-an ki té tonbé asou kaye-a ki pa té
ni djé té-a sé menm kon moun ki jwenn konmisyon-an épi yo té kontan
lé yo jwenn li, 22mé konmisyon-an pa té désann fon andidan tjé yo, épi
yo pa tjenbé€’y pou lontan. Kon sa & pésikasyon ében twaka 1évé pou
lapéti konmisyon-an, la menm yo viwé an péché yo. 22Sé gwenn-an ki
tonbé anpami pikan-an sé menm kon moun ki tann konmisyon-an, mé
yo té twakasé lidé yo pou sa yo té bizwen, épi yo té kontan wiches twop.
Sa toufé konmisyon-an, épi i pa fé anyen ba yo. 23Sé gwenn-an ki tonbé
an bon té-a sé menm kon moun ki tann konmisyon-an épi yo konpwann
li. Yo vini menm kon plan ki pwodwi byen. Adan pwodwi yon san (100)
gwenn, adan pwodwi swasant (60), épi an 1ot konpanni pwodwi twant
(30).”

Pawabol Vyé Zéeb-la

24 Jézi di sé moun-an an 1ot pawabol anko. I di yo kon sa, “Mannyé
Bondyé ka kondwi sé moun li-an sé menm kon sa ki fét 1€ an nonm planté
bon gwenn an jaden’y, 25mé paditan tout moun té ka domi, an léelmi pasé
épi i planté vyé gwenn anpami bon gwenn-an épi i alé. 261.e bon plan-an
koumansé 1évé épi yo pwodwi, vyé zéb-la 1évé tou.

27“Sé sevant nonm-lan alé di’y, ‘Meét, és sé pa té bon gwenn ou té planté
an jaden’'w? Ki mannye la ni an vyé zeb ka 1évé?’

28T di yo, ‘Sé an lelmi ki fé sa.

“Yo mandé’y, ‘Es ou vlé nou alé waché vyé zéb-la?’

29“T di yo, ‘Non, pa fé sa, paski si ou fé sa, ou pé waché bon plan-an
anpami vyé-a. 30Kité yo 1évé ansanm jis tan mwen wékolté. Mwen kay fe
twavaye mwen waché sé vyé zeb-la épi mawé’y an patjé épi bwilé’y avan.
Apwé sa, yo kay anmasé bon gwenn-an épi yo kay mété’y adan an ti kay.’

”

Pawabol Gwenn Moutad-la
(Mak 4:30-32; Louk 13:18-19)
31Jézi di yo an lot pawabol, i di, “Mannye Bondyé ka kondwi sé moun
li-an sé menm kon an gwenn moutad an nonm pwan épi i planté’y an
jaden’y. 32Magwé sé gwenn sala ki pli piti an tout gwenn, mé sé li ki ka fe
pli gwo pyé bwa adan an jaden, ¢k jibyé ka vini fé nich an bwanch 1i.”

Pawabol Lélven-an
(Louk 13:20-21)

33Jézi di sé moun-an an 1ot pawabol anko. I di, “Mannye Bondyé ka
kondwi sé moun li-an sé menm kon lélven an madanm pwan épi i mélé€’y
épi on dimi sak fawin fwans pou fé tout lapat-la 1évé.”

Wézon Jézi Sévi Pawabol
(Mak 4:33-34)

34 Jézi sevi pawabol le i té ka palé bay sé moun-an, épi i pa di yo yon
bagay si i pa té sevi an pawabol. 351 palé an pawabol pou fé sa Bondyé té
di pa pwofét-la vin fét vwé. Pwofet-la té di,

“Mwen kay sevi pawabol 1€ mwen ka palé bay sé moun sala.
Mwen kay di yo bagay pyesonn pa janmen konneét dépi tan Bondyé
fe late-a.”

Jézi Espliké Pawabol Vyé Zéb-la

36Le Jézi kité tout sé moun-an épi i antwé andidan kay-la, sé disip-la
vin koté’y épi yo di’y, “Di nou ki sa pawabol vyé zéb-la ki té an jaden-an
vlé di.”

37Jézi di yo, “Nonm-lan ki simen bon gwenn-an sé Gason Lézom-lan.
38 Jaden-an sé laté-a. Sé bon gwenn-an sé moun Bondyé ka kondwi, épi
sé vyé zéb-la sé moun ki ka sévi Denmou. 39Epi lélmi-an ki planté vyé
gwenn-an an jaden-an sé Denmou. Wékot-la sé bout laté-a, épi sé moun-
an ki kay wékolté sé gwenn sala sé nanj.

40“Menm mannye yo ka anmasé vyé zeb-la épi jété’y an difé pou
bwilé’y, sé sa ki kay fet an bout laté-a. 41 Gason Lézom-lan kay voyé nanj
li pou tiwé tout moun ki ka annékoz moun fe péché, épi tout 1ézot moun
ki ka fé mové bagay anpami sé moun-an Bondyé ka kondwi-a. 42Epi sé
nanj-lan kay jété yo an lanfé ki menm kon an fou difé, koté yo kay pléwé
épi kwatjé dan yo. 43Epi sé moun Bondyé-a kay kléwé menm kon soléy-la
anba kondwit Papa yo. Tout sa ki ni zowey pou yo tann sipozé kouté!

Pawabol Wichés-la Ki Séwé-a
44“Mannye Bondyé ka kondwi sé menm kon lé an nonm jwenn an
jé lajan adan on tjo té. Le i jwenn je lajan sala, i viwé kouve’y, épi i té
kontan télman, i alé vann tout sa i ni épi i achté te sala.
Pawabol Bel Bijou-a

45“Anko, mannye Bondyé ka kondwi sé menm kon lé an machann ka
chaché bel bijou, #6épi lé i jwenn yonn ki bél an chay, i alé vann tout sa i
ni pou’y sa achté bél bijou sala.

Pawabol Senn-an

47“Anko, mannye Bondyé ka kondwi sé menm kon lé déotwa péche voyé
an senn an lanme-a épi yo tjenbé tout sot kalité pwéson, 48épi 1&é senn-an
té plen, yo hédi’y ate épi yo asid pou sépawé sé pwéson-an. Sa ki té bon
pou manjé, yo mété andidan panyen, épi sa ki pa té bon pou manjé, yo
jété’y. 49Sé kon sa i kay yé lé tan-an kay fini. Sé nanj Bondyé-a kay vini
tiwé sé mové moun-an anpami sé sa ki bon-an, 50épi yo kay jété yo an
lanfe ki menm kon an fou difé, koté yo kay pléwé épi kwatjé dan yo.”

Dé Diféwan Kalité Lavéwité

51Jézi mandé sé disip li-a, “Es zot konpwann sé pawabol-la mwen di la-a?”

Yo wéponn, “Wi.”

52Kon sa i di yo, “Eben, népot titja lwa sé Jwif-la ki ja apwann mannye
Bondyé ka kondwi atjwelman ka ni dé bennédiksyon. I konnét sa Bondyé
té ka enstwi sé moun li-an an tan lontan, €k i konnét sa mwen ka enstwi
atjwelman. I sé menm kon meét an kay ki ni anpami pozésyon’y bon bagay
ki nef épi bon bagay ki la dépi lontan.”

Sé Jan Nazawet-la Widjekté Jézi
(Mak 6:1-6; Louk 4:16-30)

53Le Jézi fini di yo sé pawabol sala, i kité plas-la koté i té yé-a 54épi
i alé an vil-la koté i té 1évé-a. I enstwi an 1égliz sé Jwif-la, épi tout sé
moun-an ki té tann li-a té sipwi an chay. Yo di, “Koté i jwenn tout lasajés
sala épi pouvwa-a pou fé sé miwak sala? 55Epi nou konnét byen sé gason
chapantyé-a i yé, épi Mari sé manman’y. Epi Jémz, Jozéf, Simon épi Jida
sé fwe’y, 56épi tout sésé’y ka westé isi-a. Koté i jwenn tout sa?” 57Kon sa
yo pa té vlé ni anyen pou fe épi’y.

Jézi di yo, “Tout 1ézot moun kay wespekté an pwofét antiwan moun ki

1 ”

an fanmi’y €k an menm vil épi’y.
58] pa fé djé miwak an plas sala paski sé moun-an pa té kwe an li.

Lanmo Jan Batis
(Mak 6:14-29; Louk 9:7-9)

1 4 1 An tan sala sété Herod ki té ka kondwi Galili. Lé i tann tout
sé miwak-la Jézi ka fe-a, 2i di sé sévant li-a, “Sa sé Jan Batis ki

wésisité, épi sé pou sa i ni pouvwa pou fé miwak.”

3Herod di sa paski i té ja fe yo awété Jan Batis épi mawé’y épi mété’y
lajol pou lapéti Herodiyas, madanm fwe’y Filip, 4paski Jan Batis té di i pa
dwet pou Herod té ni madanm fwe’y kon madanm li. SHeérod té v1é tjwé
Jan Batis, mé i té pe sé jan Galili-a paski yo té konsidiwé Jan Batis kon an
pwofet.

6Mé asou jou annivewsé Herod, tifi Hérodiyas-la dansé douvan tout sé
moun-an ki té an fét-la, épi sa fe Herod plézi an chay. 7Kon sa i sewmanté
douvan tout moun i kay bay tifi-a népot sa i mandé.

8Tifi-a swiv konséy manman’y épi i mandé pou tét Jan Batis asou on
pla! 9Sa té fé wa-a lapenn an chay, mé paski i té ja fé pwonmet-la douvan
tout sé moun-an ki té an fét-la, i té ni pou fé sa ti fi-a mandé’y. 1°Kon sa
i konmandé solda’y pou ay koupé tét Jan Batis an lajol-la. 1 Yo mennen
tét Jan Batis bay tifi-a asou on pla, épi tifi-a pwan’y épi i mennen’y bay
manman’y. 12Epi sé disip Jan Batis-la vini pwan ko-a épi yo mennen’y ay
téwé, épi yo alé di Jézi tout sa ki té fét.

Jézi Bay Senk Mil Moun Manjé
(Mak 6:30-44; Louk 9:10-17; Jan 6:1-14)

13L¢ Jézi tann yo tjwé Jan Batis, i pwan an kannot épi i pati alé adan
an plas pou’y té westé pa ko’y. Mé sé moun-an vin konnet sa épi yo kité
sé vilaj-la koté yo té ka westé-a. Yo pasé bodaj dlo-a épi yo swiv li. 14Le
i désann kannot-la, i wé an chay moun la. Yo f&’y lapenn an chay épi i
djéwi tout sa ki té malad.

15[¢ sé disip-la we soley kouché, yo di Jézi, “La pa ni moun ki ka weésté
isi-a, épi i ja ta. Voyé sé moun-an alé an sé vilaj-la pou yo ay achté manjé
pou yo manjé.”

16 Jézi di yo, “Yo pa oblijé alé. Sé ou menm ki ni pou ba yo manjé.”

17Yo di Jézi, “Nou pa ni pli pasé dé pwéson épi senk pen.”

18 Jézi di, “Mennen yo ban mwen.” 1°I di tout moun, “Asid asou zéb-la.” T
pwan pwéson-an épi pen-an ek i 1évé zyé’y an syel épi i wimesyé Bondyé.
I kasé pen-an épi i bay sé disip li-a, épi yo sépawé’y bay tout moun. 20Sé
moun-an manjé bouden yo wed. Lé yo fin manjé, sé disip-la anmasé sé
moso-a ki westé-a épi yo mété’y adan panyen, épi yo jwenn douz panyen
plen. 21 An tout sé moun-an ki té la-a ki manjé pen sala, la té ni senk mil
(5,000) nonm, apa di madanm épi ti manmay.

Jézi Maché Asou Dlo-a
(Mak 6:45-52; Jan 6:15-21)

221.¢ sala Jézi fe sé disip li-a antwé adan an kannot pou yo alé 1ot bo
Lanmeé Galili-a paditan i menm wésté deye pou’y voyé sé moun-an alé
lakay yo. 22 Apwé i fin voyé sé moun-an alé, i mouté asou an ti mon pa
ko’y ay pwédyé, épi 1é soley kouché i té la toujou. 24 A 1é sala kannot-la té
ja lwen an lanmeé-a. Lanmeé-a té ka malmennen’y paski van-an té ka vanté
kont kannot-la. 25 Avan soley 1évé, Jézi maché asou dlo-a pou’y ay jwenn
sé disip-la. 26L& sé disip-la we Jézi ka maché asou dlo-a, yo té pé an chay.
Yo di, “Sa sé an léspwi!” épi yo fé an kwi afos yo té pe.

27Menm lé-a Jézi di yo, “Pwan tjé! Sé mwen menm Kki la, pa pe!”

28Pita di, “Met, si sé ou pou vwé, di mwen vini jwenn ou asou dlo-a.”

29Fpi Jézi di’y, “Vini!” Kon sa Pita désann kannot-la épi i koumansé
maché asou dlo-a ay jwenn Jézi. 30Mé le i we mizi fo van-an té ka vanté, i
té pé épi i koumansé désann anba dlo. I hélé, “Met, sové mwen!”

31Menm lé-a Jézi lonjé lanmen’y épi i tjenbé Pita épi i di’y, “Lafwa’'w
féb toubonnman! Pouki ou pa kwé mwen sa f&e’'w vin jwenn mwen asou
dlo-a?”

32Yo toulé dé antwé andidan kannot-la, épi van-an bésé, 33épi sé disip-la
adowé Jézi épi yo di, “Ou sé Gason Bondyé pou vwé!”

Jézi Djéwi Sé Malad-la Ki An Jennésaweét-la
(Mak 7:1-13)

34Yo janbé lanmeé-a épi yo wivé asou té Jennésawet, 35épi lé sé moun-an
ki té la-a we sété Jézi, yo voyé pwan tout moun ki té malad an sé plas-
la ki oliwon-an, épi yo mennen yo bay Jézi. 36 Yo mandé Jézi pou kité sé
moun-an touché ti bout had li sélman, épi tout sa ki té touché bout had
Jézi té djéwi.

Twadisyon Sé Jan Lontan-an
(Mak 7:1-13)

1 5 1Déotwa Fawizyen épi titja lwa sé Jwif-la soti Jérouzalem épi yo
vini déye Jézi. Yo mandé€’y, 2“Pouki sé disip ou-a ka dézobéyi sé
twadisyon-an sé jan lontan-an kité ban nou-an? Yo pa ka lavé lanmen yo
adan an mannye ki dwét avan yo manjé!”
3Jézi wéponn yo, “Pouki ou menm ka dézobéyi lwa Bondyé pou'w sa
swiv twadisyon ou menm? 4Bondyé di, ‘Wespékté papa’'w épi manman’w,’
épi ‘moun-an ki palé manman’y ében papa’y mal-la sipozé mo.” SMé
twadisyon zot ka di si an moun ni an bagay pou’y bay manman’y ében
papa’y, épi i di i ja pwonmet pou bay Bondyé bagay sala, ¢i pa oblijé bay
manman’y ében papa’y anyen. Kon sa lé ou ka di sa, ou ka dézobéyi lwa
Bondyé pou’w obéyi twadisyon’w. 7Débann ipokwit! Izaya palé lavéwité-a
lé i té di pawol sala asou zot, i di,
8 ‘Bondyé di, sé moun sala ka onnowé mwen épi bouch yo,
mé yo pa vlé fé sa mwen ka di yo.
91 pa ka fe pyes syans pou yo adowé mwen,
paski yo ka enstwi lwa yo menm akwedi sé lwa mwen yo yé.” ”

Sé Bagay-la Ki Ka Sali Tjé An Moun
(Mak 7:14-23)

10 Jézi kwiyé sé moun-an épi i di yo, “Kouté épi konpwann ki sa mwen
ka di'w-la! 11Sé pa manjé-a ki ka antwé andidan bouch an moun ki ka f&’y
mové an zyé Bondyé, mé sé sa ki ka soti andidan bouch 1i.”

12 Apwé sa, sé disip-la vini koté Jézi épi yo di’y, “Es ou sav ou té
ofwansé sé Fawizyen-an le ou té di sa?”

13 Jézi wéponn épi i di yo, “Papa mwen ki an syel kay haché tout plan
i pa planté. 14Kité yo bat mizé yo. Yo sé menm kon an nonm aveg ki ka
mennen an 1ot aveg, épi lé yon aveg ka mennen an 10t, yo toulé dé kay
tonbé an kannal.”

15Pjta vini koté Jézi épi i di’y, “Di nou sa pawabol manjé-a v1é di.”

16 Jézi di yo, “Ou san lakonpwann menm kon yo. 17Ou vlé di mwen ou
pa sav anyen an moun manjé ki désann andidan bouden’y kay soti dewo?
18Mé sé mové bagay-la ki andidan tjé an moun ki ka soti an bouch li, épi
sé sa ki ka fé’y mové an zyé Bondyé. 19Paski vyé lidé ki ka soti andidan
tj&’y ka f&’y tjwé moun, ka fe’y fe adilte, ka f&’y kouwi vyé lavi, ka f&’y
vole, ka fé’y manti an lodyans kont an 16t moun, épi i ka f&’y palé moun
mal. 20Sé bagay kon sa ki ka fé tjé an moun sal, épi sé pa lé an moun
manjé san i lavé lanmen’y kon sé Fawizyen-an ka di. Si an moun manjé
san i lavé lanmen’y, sa pa ka fé&’y mové an zyé Bondyé.”

Yon Madanm Ki Pa Té Jwif Kwé An Jézi
(Mak 7:24-30)

21Le Jézi kité koté i té yé-a, i alé an 1ot koté ki té tou pwé Taya épi
Sidon. 22Epi paditan i la, an madanm ki sé pa té an Jwif vini koté’y épi i
di’y, “Met, désandan Wa David, ni konpasyon anlé mwen. Mwen ni an tifi
ki ni an vyé lespwi andidan’y épi i ka soufe an pil.”

23Mé Jézi pa wéponn li. Sé disip-la di Jézi, “Souplé, voyé madanm-lan
alé paski i ka pléwé deye nou.”

24 Jézi di, “Bondyé té voyé mwen pou sé jan Izwayel-la tousel, sé Jwif-la
ki ja kité Bondyé-a. Yo menm kon mouton ki ped gadyenn yo.”

25Mé madanm-lan ajounou an pyé Jézi. I di’y, “Met, édé mwen!”

26 VIé Jézi wéponn li adan an pawabol. I di, “I pa bon pou pwan manjé
sé manmay-la ek jété’y bay chyen.”

27L¢ i di’y sa, madanm-lan wéponn an menm pawabol-la. I di, “Wi Meét,
mé jis sé chyen-an ki ka manjé sé miyét manjé-a ki ka soti asou tab met
yo tonbé ate-a.”

28L¢ i di sa, Jézi di madanm-lan, “Ou ni an chay lafwa! Mwen kay fé sa
ou vlé mwen fé-a.” Epi tifi-a té djéwi menm I sala.

Jézi Djéwi An Chay Moun
29 Jézi kité koté i té yé-a épi i alé bo Lanme Galili-a épi i mouté asou tet
an ti mon épi i asid. 3° An gwan latilyé moun vini koté’y épi yo mennen
an chay moun ki té ni diféwan maladi. La té ni sa ki pa té sa maché, sa
ki aveg, sa ki enfim, sa ki moumou, épi an chay 1ézot moun malad, épi
yo mennen sé moun sala bay Jézi, épi i djéwi yo. 31Lé sé moun-an we sé

moumou-an ka palé, sa ki enfim djéwi, sé moun-an ki pa té sa maché-a
ka maché, épi moun ki té aveg ka we kl¢, yo té sipwi an chay épi yo
glowifyé Bondyé sé jan Izwayel-la.

Jézi Bay Kat Mil Moun Manjé
(Mak 8:1-10)

32 Jézi kwiyé sé disip li-a épi i di yo, “Sé moun sala ka fé mwen lapenn. I
ja ni twa jou dépi yo isi-a épi mwen, épi atjwelman yo pa ni anyen pou yo
manjé, mé mwen pa vlé voyé yo alé lakay yo kon sa, paski fébles pé pwan
yo asou chimen.”

33Sé disip-la wéponn li, yo di, “La pa ni pyesonn ka westé isi-a. Ki koté
nou kay jwenn asé pen pou bay tout sé moun sala manjé?”

34 Jézi di yo, “Konmen pen ou ni la?”

Yo di Jézi, “Nou ni sét pen épi déotwa ti pwéson.”

35] fé sé moun-an asid ate-a, 36i pwan sét pen-an épi sé pwéson-an, épi
i wimesyé Bondyé ek i kasé yo, épi i bay sé disip-la’y. Sé disip-la menm
pwan’y épi yo sépawé’y bay tout sé moun-an ki té la-a. 37Lé tout moun fin
manjé bouden yo plen, sé disip-la anmasé sét panyen an sé moso-a ki té
westé-a. 38La té ni kat mil (4,000) nonm ki manjé, apa di madanm épi ti
manmay.

391.¢ yo fin manjé, Jézi voyé yo alé, épi i antwé adan an kannot épi i alé
adan an plas yo té ka kwiyé Magadan.

Adan Sé Fawizyen-an Epi Sadisyen-an Mandé An Miwak
(Mak 8:11-13; Louk 12:54-56)

1 6 1Déotwa Fawizyen épi Sadisyen vini koté Jézi pou yo we si yo té

sa kwennen’y. Kon sa yo mandé’y pou fé an miwak pou yo we si
i ni pouvwa Bondyé pou vwé. 2Mé Jézi di yo, “Le soléy ka kouché, ou ka
di, ‘Denmen bonmaten nou kay ni an bél botan paski syél-la wouj.” 3Epi
an li bonmaten, ou ka di, ‘Lapli kay tonbé, paski tan-an mawé.’ L& ou
gadé syél-la, ou sa di ki kalité tan i kay ni. Ou ka we tout sé bagay sala ek
ou ka konpwann yo, mé 1& ou gadé sa mwen ka fe, ou pa ka konpwann li,
ni ou pa ka sav ki moun mwen yé. 4Eben, pa dé méchan ou méchan! Ou
ka tounen kont Bondyé! Ou pa kay we mwen fé pyés miwak pasé sa ki té
fét an tan Jonna-a.” Jézi kité yo épi i alé.

Lélven Sé Fawizyen-an Epi Sé Sadisyen-an
(Mak 8:14-21)
5Sé disip-la janbé 1ot bo Lanme Galili-a, mé yo té obliyé mennen pen épi
yo. 6Jézi di yo, “Véyé ko zot épi lelven sé Fawizyen-an épi sé Sadisyen-an.”
7Sé disip-la koumansé palé anpami ko yo. Yo di, “Sé paski nou pa
mennen pen i di nou sa.”

8 Mé Jézi sav ki sa yo té ka di-a épi i di yo, “Pouki ou katjilé sé paski ou
pa mennen pen mwen di sa? Lafwa’w féb toubonnman! °Ou vlé di mwen
ou pa konpwann toujou? Ou pa chonjé 1é mwen té kasé senk pen pou té bay
senk mil (5,000) moun manjé? Epi konmen panyen pen ou té anmasé 1& yo
fin manjé? 1°Epi 1é mwen té kasé sét pen bay kat mil (4,000) nonm, konmen
panyen ou anmasé? 11Ki mannye ou pa konpwann sé pa pen mwen ka palé
lé mwen di'w véyé ko'w épi lelven sé Fawizyen-an épi sé Sadisyen-an?”

121,¢ sala sé disip-la vin konpwann sé pa té 1élven yo ka mété an pen i té
ka palé, mé sé sa sé Fawizyen-an épi sé Sadisyen-an té ka enstwi-a.

Pita Déklawé Sé Jézi Ki Mésaya-a
(Mak 8:27-30; Louk 9:18-21)

13 Jézi alé adan sé ti plas-la ki bo vil Sizariya Filipay épi 1e i wivé la, i
mandé sé disip li-a, “Ki moun sé moun-an di mwen Gason Lézom-lan yé?”

148é disip-la di, “Adan di ou sé Jan Batis, an 10t konpanni di ou sé
Ilaydja, épi an lot konpanni di anko ou sé Jérémaya ében yonn an sé 1ézot
pwofeét-la.”

15 Jézi mandé yo, “Mé ou menm, ki moun ou ka di mwen yé?”

161¢ i di sa Pita wéponn li, “Ou sé Mésaya-a, Gason Bondyé ki ka viv
pou tout tan.”

17“Sa bon an chay pou ou Simon, gason Jonna! Pyés moun asou late-a
pa moutwé’w sa, mé sé Papa mwen ki an syel ki wévélé sa diweéktiman
ba’'w. 18Mwen ka di’'w, Pita, ou sé an woch, épi asou fondasyon kaye
sala mwen kay bati 1égliz mwen, épi pouvwa lanmo pa kay sa genyen a
bout li. *Mwen kay ba’w dwa pou di moun ki mannyé pou yo vini anba
kondwit Bondyé, épi sa ou anpéché fet asou laté-a pa kay fet an syel, épi
sa ou kité fet asou laté-a kay fét an syel.”

20Fpi Jézi di sé disip li-a pa di pyésonn sé li ki Mésaya-a.

Jézi Palé Asou Soufwans Li Epi Lanmo’y
(Mak 8:31-9:1; Louk 9:22-27)

21Dépi tan sala, Jézi koumansé palé akle bay sé disip li-a. I di yo,
“Mwen ni pou alé Jérouzalém, épi sé chef pwet-la épi sé titja lwa-a épi sé
ofisyé Jwif-la kay fé mwen soufé an chay. Yo kay fé moun tjwé mwen, mé
lé i ni twa jou, mwen kay wésisité.”

22Pjta mennen Jézi asou koté épi i di’y, “Kité Bondyé pwézevé'w sa,
Meét! Sa pa sipozé wivé'w pyes!”

23 Jézi tounen épi i di Pita, “Soti bo mwen! Ou vlé fé twavay Satan! Ou
sé on bawad an chimen mwen. Lidé sala pa soti an Bondyé. Sé 1ézom ki
ka katjilé kon sa.”

24 Jézi di sé disip li-a, “Si an nonm vlé vini disip mwen, i ni pou poté kwa'y
épi swiv mwen. Sa vlé di inyowé ko’y pou lapéti mwen, 25paski moun-an ki

tjenn lavi’y pou ko’y kay pedi’y, mé moun-an ki ped lavi’y pou lapéti mwen kay
jwenn lavi étonnel. 26 Ki pwofi an moun kay ni si i genyen tout laté-a épi i pedi
lavi étonnel? La pa ni anyen i sa bay pou jwenn lavi étonnel. 27Paski Gason
Lézom-lan kay vini épi sé nanj li-a an gwan pouvwa Papa’y épi i kay bay tout
moun sa yo méwité pou mannye yo viv asou laté-a. 28 Mwen ka asiwé’w, la ni
moun isi-a ki pa kay ni tan mo avan yo wé Gason Lézom-lan vin kondwi.”

Jézi, Moziz Epi Ilaydja
(Mak 9:2-13; Louk 9:28-36)

17 1Sis jou apwé, Jézi pwan Pita épi dé fwe-a, Jémz épi Jan, épi

i mennen yo mouté anlé an mon ki ho, épi yo té la pa ko yo.
2Paditan sé disip-la ka gadé, yo weé an chanjman vini asou Jézi. Fidji'y té
ka kléwé kon soléy-la, épi had li té blan telman, i té ka veglé yo. 3Le sala
twa disip-la we Moziz épi Ilaydja ka palé épi Jézi.

4Lé yo we sa, Pita di Jézi, “Meét, i bon nou isi-a! Si ou vlé, mwen kay fé
twa ti kay, yonn ba’w, yonn bay Moziz épi yonn bay Ilaydja.”

5Paditan i té ka palé, on nwaj ki té ka kléwé an chay kouve yo épi yo
tann an vwa palé an nwaj-la, i di, “Sa sé Gason mwen. Pa dé enmen
mwen enmen’y, épi mwen byen plé épi’y. Sé pou zot kouté’y!”

6L¢e sé disip-la tann vwa-a, yo té pe télman yo tonbé até fas anba. 7Jézi
vini épi i touché yo. I di yo, “Lévé! Ou pa bizwen pé!” 8Leé yo 1évé, yo we
sé Jézi yonn ki té la.

9Le yo té ka désann mon-an, Jézi palé byen s€wyé ba yo. I di yo, “Pa di
pyeésonn sa zOt we-a pou jis tan mwen Gason Lézom-lan wésisité.”

108¢é disip-la mandé Jézi, “Ou sé Mésaya-a, kon sa pouki sé titja lwa-a di
Ilaydja ni pou vini avan?”

11Jézi di yo, “Wi, sa vwé. Ilaydja ni pou vini avan, paski sé li ki kay
pwépawé tout bagay. 12Mé atjweélman mwen ka di’'w, Ilaydja ja vini déja,
épi yo f&’y sa yo té vlé paski yo pa té sav sété li, épi sé menm mannye-a
yo kay maltwété Gason Lézom-lan.”

131¢ sala sé disip-la té vin konpwann sété Jan Batis i té ka palé le i té di
yo Ilaydja té ja vini déja.

Jézi Djéwi An Gason Ki Té Ni An Vyé Léspwi
(Mak 9:14-29; Louk 9:37-43)

14Le Jézi épi sé disip li-a viwé koté sé 1ézot sé moun-an té yé-a, an nonm
vini koté Jézi épi i ajounou douvan’y. 151 di, “Met, ni konpasyon asou
gason mwen! I ni an mové malkadi ka pwan’y épi i ka pwan’y téelman
téwib, déle i ka jété’y an difé-a ében an dlo-a. 16 Mwen mennen’y bay sé
disip ou-a, mé yo pa té sa djéwi’y.”

17Jézi di yo, “Zot sé moun sala pa ni lafwa an Bondyé, épi lavi zot
kochi! Ki otan tan mwen ni pou wésté la épi zot avan zot kweé an mwen?

Mwen ja las épi zot! Mennen tibway-la ban mwen!” 18 Jézi konmandé vyé
lespwi-a, épi i soti andidan tibway-la, épi menm lé-a i té djéwi.

19 Apwé sa, sé disip-la alé koté Jézi pou yo palé ba li yonn, yo mandé’y,
“Ki mannye nou pa té sa tiwé lespwi-a andidan tibway-la?”

20 Jézi di yo, “Sé paski ou pa té ni asé lafwa an Bondyé. Mwen ka
asiwé’w, si ou té ni an ti tak lafwa gwose an ti gwenn moutad, ou té
kay sa di mon sala, ‘Soti la épi alé pa la,” épi i té kay alé. Ou té kay sa fe
népot bagay!”

[21“Mé ou pa sa tiwé kalité lespwi sala si ou pa pwédyé épi westé san
manjé.”]

Jézi Viwé Palé Asou Lanmo’y
(Mak 9:30-32; Louk 9:43-45)

221¢ tout sé disip-la té asanblé an Galili, Jézi di yo, “Talé moun kay ladjé
mwen Gason Lézom-lan anba lanmen nonm 23ki kay tjwé mwen, mé asou
twazyenm jou-a, mwen kay wésisité.” Sa té fé sé disip-la lapenn an chay.

Jézi Péyé Taks Kay Bondyé-a

24Le Jézi épi sé disip-la wivé Kapenéyom, sé moun-an ki té ka anmasé
taks bay Kay Bondyé-a vini koté Pita épi yo di’y, “Met ou ka péyé taks
Kay Bondyé toulé lanné, kouman.”

25Pita di, “Mé wi!”

Lé Pita antwé an kay-la, Jézi palé ba li avan. I di, “Simon, ban mwen
wipinyon’w, ki moun ki sipozé péyé taks épi lajan ladwenn bay wa plas-
la? Es sé jan plas-la ében sé étwanjé-a?”

26Pita di’y, “Sé étwanjé-a, kouman.”

Jézi di’y, “Eben, sa vlé di jan plas-la pa ni pou péyé. 2Mé nou pa vlé
ofwansé yo. Pwan zen'w épi voyé’y an lanmeé-a épi pwémyé pwéson-an
ou tjenbé-a, ou kay gadé an djol li, ou kay we an pyes lajan ki ni asé pou
péyé taks Kay Bondyé-a bay ni mwen ni ou. Kon sa ou kay pwan’y épi ou
kay péyé taks pou nou dé-a.”

Moun-an Ki Pli Enpotan-an
(Mak 9:33-37; Louk 9:46-48)
1 8 1 Apwé sa, sé disip-la vini koté Jézi épi yo mandé€’y, “Met, kilés ki
pli enpotan anpami sé moun-an Bondyé ka kondwi-a?”
2Jézi kwiyé an ti manmay épi i mété’y doubout douvan yo. 31 di yo,

“Mwen ka asiwé’w, si an moun pa chanjé mannye’y épi pwan mannye

an ti manmay, i pa kay sa vini anba kondwit Bondyé. 4Moun-an ki pli
enpotan anpami sé moun-an Bondyé ka kondwi-a sé moun-an ki abésé
ko’y épi vini kon ti manmay sala, 5épi moun-an ki wisivwe an ti manmay
kon sa pou lapéti mwen wisivwé mwen.

Pa Annékoz Moun Fé Péché
(Mak 9:42-48; Louk 17:11-2)

6“Si pyésonn fé yonn an sé ti manmay sala ki kwé an mwen-an tiwé
lafwa’y an mwen, i té kay pli meye pou moun sala si yo té mawé an woul
moulen an kou’y épi néyé€’y an lanme-a ki pli fon-an. I mové an chay,
paski an laté-a ni bagay ki ka fé moun pédi lafwa yo. Bagay kon sa kay
toujou fét, mé i kay téwib pou moun-an ki annékoz li fet-la.

8“Si lanmen’w ében pyé’'w ka annékoz ou pedi lafwa’w an mwen,
koupé’y épi jété’y. I pli méye pou’'w mantjé yon lanmen ében yon pyé épi
pou’w ni lavi étonnél pito pou’'w ni toulé dé lanmen’w €k toulé dé pyé’'w,
épi pou Bondyé jété’w lanfé, koté difé-a pa ka janmen étenn. *Epi si zyé'w
ka f&’'w pedi lafwa’'w an mwen, tiwé’y épi jété€’y. I pli méye pou’'w mantjé
on zyé épi ou ni lavi étonnel pasé pou’w ni toulé dé zyé’'w épi Bondyé
jété’w lanfe, koté difé-a kay toujou bwilé.

Pawabol Mouton-an Ki Té Péd-la
(Louk 15:3-7)

104Sé pa pou'w di sé ti manmay sala ki kwé an mwen-an pa enpotan.
Mwen ka di’'w, nanj gadyenn sé ti manmay sala toujou douvan Papa mwen
ki an syel. ['1Paski mwen, Gason Lézom-lan, vini chaché sové sa ki ped.]
12“Mi sa an nonm ki ni yon san mouton kay fé 1€ yonn péd. I kay kité
katwiven diznef-la (99) asou mon-an ka manjé, épi i kay chaché pou sa
ki ped-la pou jis tan i jwenn li, 13épi lé i jwenn li, mwen ka asiwé’w i
kay kontan plis pou sa i jwenn-an pasé 1ot katwiven diznef-la (99) ki pa
té ped-la. “Epi sé menm kon Papa’w ki an sy&l, i pa vlé yonn an sé ti
manmay sala ki ja kwe an li-a ped.

Ki Mannye Pou Twété An Fwe Ki Péché

154Sj fwe'w fé an péché kont ou, alé épi moutwé fwe-a lewe’y. Mé f&’y
an sigwé ant zot dé-a. Si i dako épi'w, ou ja genyen’y viwé kon an fwe.
16 Mé si i pa dako, alé pwan yonn ében dé moun épi mennen épi'w, paski
lévanjil-la di ou pa sa feé an akizasyon kont an moun si ou pa ni dé ében
plis témwen. '7Si i pa vlé kouté sé moun sala, ou kay mennen sa douvan
1égliz-la, épi si i wifizé dako épi légliz-la, twété’y kon an moun ki pa an
fwe ében yonn an sé bobolis-la ki ka anmasé taks-la.

18“Kon sa mwen ka di'w, népot bagay zot anpéché fet asou late-a pa kay
fet an syel, épi népot sa ou kité fét asou late-a kay fét an syel.

19“Epi mwen ka di’'w anko, si dé an zot ki asou laté-a dakd pou mandé
Bondyé népot bagay, Papa mwen ki an syel kay bay zot sa zot mandé-a.
20Paski koté dé ében plis moun asanblé pou pwédyé an non mwen, mwen
la anpami yo.”

Sé Pou Nou Pawdonnen

21Pita vini koté Jézi épi i mandé€’y, “Met, konmen fwa mwen ni pou
pawdonnen fwé mwen ki ka kontiné péché kont mwen? Es sé sét fwa?”

22 Jézi di’y, “Non, sé pa set fwa. Ou ni pou pawdonnen’y swasant dis
(70) fwa set fwa.

23“Mwen ka di'w sa paski mannye Bondyé ka kondwi sé menm kon
an wa ki di i kay konté konmen lajan sé chef ofisyé’y-la dwé’y. 24Lé i
koumansé fe sa, sé ofisyé-a mennen an 10t ofisyé ki té dwé’y konmen
milyon dola. 250fisyé-a pa té ni asé lajan pou’y té péyé wa-a, kon sa wa-a
di i kay ni pou vann li, madanm li épi ich li an eslavay, épi ofisyé-a kay
ni pou pwan tout sa i ni pou péyé det-la i ka dwé-a.

26“Ofisyé-a tonbé ajounou douvan wa-a. I di’y, ‘Souplé Mét, pwan
pasyans épi mwen, ék mwen kay péyé’w tout sa mwen ka dwé'w.” 271 fé
wa-a lapenn, kon sa wa-a di’y, ‘Alé, ou pa ka dwé mwen anko. Kité tout
lajan-an ou té dwé mwen-an.’

28“Le chef ofisyé-a alé, i jwenn an 10t ofisyé menm kon li ki té dwé’y
an ti tak lajan. I tjenbé€’y an goj li épi i koumansé twangl€’y. I di’y, ‘Péyé
mwen tout lajan-an ou ka dwé mwen-an!’

29“Lot ofisyé kanmawad li-a ajounou épi i di’y, ‘Souplé, ni pasyans épi
mwen €k mwen kay péyé'w.’

30“Mé i wifizé fe sa. I fé yo mété’y lajol pito, pou jis tan i péyé tout
lajan-an i té dwé’y-la. 31Lé sé 1ézot ofisyé-a we sa i fé-a, sa fe yo lapenn
an chay épi yo alé di wa-a tout sa ki té féet-la.

32“Kon sa wa-a kwiyé ofisyé-a épi i di'y, ‘Ou sé an mové sevant! Mwen
kité tout lajan-an ou té dwé mwen-an, paski ou té mandé mwen pou ni
pasyans épi'w. 330u té sipozé ni konpasyon asou 10t ofisyé-a menm kon
mwen té ni asou’'w.’ 3¢ Wa-a té faché an chay épi i fé yo mété ofisyé-a lajol
pou yo f&’y méchansté pou jis tan i péyé denyé lajan-an i té dwé-a.”

35Fpi 1& Jézi fin di yo sa, i di yo, “Sé menm mannyé-a Papa mwen ki an
syéel-la kay fe zot chak si ou pa pawdonnen fwe’w ofon tje’'w.”

Jézi Palé Konséné Dévosé
(Mak 10:1-12)
19 11.e Jézi fini di yo sa, i kité Galili épi i alé an Joudiya, 1ot bo
Lawivyé Jouden-an. 2An chay moun swiv li, épi i djéwi tout sa ki

té malad anpami yo.

3Adan sé Fawizyen-an vini koté Jézi pou gadé si yo té sa kwennen’y
épi kweésyon. Yo mandé Jézi, “Es lwa-a ka bay an nonm péwmisyon pou
dévosé madanm li pou népot wézon?”

4Jézi di yo, “Es ou p'0ko li sa lévanjil-la di? I di, an koumansman-an
Bondyé té fé moun, nonm épi fanm, 5épi Bondyé di, ‘Sé pou wézon sala

The New Testament and selected Psalms in St. Lucian Creole, 2nd ed., © 2011, Bible Society in the East Caribbean



MAFYOU 19 38

an nonm kay kité manman’y épi papa’y épi i kay viv épi madanm li
kon madanm €k misyé, épi yo kay kon on sél moun.” ¢Kon sa yo pa dé
moun anko, mé an sél. Pyés nonm pa sipozé sépawé sa Bondyé ja mété
ansanm.”

7Sé Fawizyen-an mandé’y, “Bon, pouki pou Moziz ban nou lwa-a ki di
an nonm sa bay madanm li on satifika dévosé épi voyé’y alé?”

8 Jézi wéponn yo, “Moziz kité’w fé sa paski tje zot té two wed, mé an
koumansman-an 1& Bondyé té fé moun, sé pa kon sa i té yé. °Eben mwen
ka di’'w, si an nonm dévosé madanm li pou pyes wézon apa di si madanm-
lan fe adilte, épi i mayé an 1ot fanm, nonm sala ka fe adilte.”

1086 disip-la di Jézi, “Eben, si sé kon sa mawiyaj yé, i pli méye pou an
moun westé san mayé.”

11Jézi di yo, “Sé pawol sala pa pou tout moun, mé pou sé moun-an
Bondyé bay pouvwa-a pou sa aksépté’y-la. 12La ni diféwan wézon an
nonm pa ka mayé. Adan pa ka mayé paski yo fét pou yo pa mayé. Adan
pa ka mayé paski nonm chatwé yo, épi 1ézot pa ka mayé pou yo sa
twavay anba kondwit Bondyé pli meéye. Moun-an ki sa konpwann sa-a,
kité’y konpwann.”

Jézi Benni Ti Manmay
(Mak 10:13-16; Louk 18:15-17)

13Déotwa moun mennen ti manmay bay Jézi pou’y té sa mété lanmen’y
anlé yo épi pwédyé ba yo, mé sé disip-la pwi deye yo.

14 Jézi di yo, “Kité sé ti manmay-la vini jwenn mwen épi pa anpéché yo,
paski sé moun kon sé ti manmay sala ki ka vini anba kondwit Bondyé.”
15 Jézi mété lanmen’y anlé sé ti manmay-la épi i benni yo épi i alé.

Jenn Nonm Wich-la
(Mak 10:17-31; Louk 18:18-30)

16 An jou an nonm alé koté Jézi épi i mandé’y, “Titja, kilés bon bagay
mwen ni pou fé pou Bondyé ban mwen lavi étonnél?”

17Jézi di’y, “Pouki ou ka mandé mwen konséné bagay ki bon? Sé Bondyé
yonn ki bon. Si ou vlé ni lavi étonnel, obéyi sé konmandman-an.”

18] mandé Jézi, “Kilés konmandman?”

Jézi di’y, “Pa tjwé, pa fé adilte, pa vole, pa sévi fo témwen kont 1ot
moun, Ywespekté manman’w épi papa’w, épi enmen pwochen’w menm
kon ko'w menm.”

20 Jenn nonm-lan di, “Mwen ja obéyi tout sé konmandman sala. Ki sa
mwen ni pou fe anko?”

21 Jézi di’y, “Si ou vlé vini pawfé, alé vann tout sa ou ni épi bay 1é pov
lajan-an, épi ou kay ni wicheés an syel, épi apwé sa vini swiv mwen.” 22L&
nonm-lan tann Jézi di sa, i pati tou an lapenn paski i té wich an chay.

23 Jézi di sé disip-la, “Mwen ka asiwé’w, i kay wed an chay pou moun
ki wich vini anba kondwit Bondyé. 24 Mwen ka di'w anko, i pli ézé pou
an kanmeél antwé adan zyé an zédjwi pasé an nonm ki wich vini anba
kondwit Bondyé.”

2518 sé disip-la tann sa, yo té sipwi an chay! Yo di, “Eben, si sé sa, ki
moun ki kay ni lavi étonnél?”

26 Jézi gadé sé disip-la an mitan zyé épi i di yo, “I enposib pou moun,
mé pou Bondyé tout bagay posib.”

27L¢ sala Pita palé, i di’y, “Mi, nou kité tout bagay déye épi nou vini
swiv ou. Ki sa nou kay jwenn pou sa?”

28 Jézi di yo, “Mwen ka asiwé’w, lé Gason Lézom-lan kay kondwi late
néf-la ek tout moun ka glowifyé’y, zot douz-la ki ka swiv mwen-an kay
kondwi tou. Zot kay asid pou kondwi douz nasyon Izwayeél-la. 2°Epi tout
moun ki ja kité kay, fwe, sésé, papa, manman, ich, ében té pou lapéti
mwen, kay jwenn yon san fwa plis pasé sa yo té ni-an, épi yo kay jwenn
lavi étonnel. 3°Le Bondyé kay kondwi kon wa, an chay moun ki douvan
atjwelman kay westé deye, épi an chay moun ki deye atjwélman kay
pwan douvan.

Sé Twavaye-a An Jaden-an

2 O 1“Mannye Bondyé ka kondwi sé menm kon an nonm ki alé
bonné bonmaten ay anplowé moun pou twavay an jaden’y, 2épi

i dako pou péyé yo lajan-an yo ka jwenn pou jouné-a, épi i voyé yo alé
twavay.

34T alé anko bo chimen-an a néve épi i jwenn déotwa nonm doubout
la, anyen a fé. 4I di yo, ‘Ou tou, alé ay twavay an jaden-an ban mwen épi
mwen kay péyé’'w pou sa ou fe.” 5Kon sa yo alé.

“Le i té midi épi twazeé anko, i fé menm bagay-la. 6L.¢ i té pweske senke,
i alé bo chimen-an épi i we déotwa nonm doubout la toujou. I di, ‘Pouki
ou la anyen, a fé? Tout jouné-a ou la, anyen a fe?’

7“Yo di, ‘Pyésonn pa anplowé nou.’

“1 di yo, ‘Eben, alé ay twavay an jaden-an ban mwen.

8“Leé yo ladjé twavay a size, meét jaden-an di kolonm li, ‘Kwiyé sé nonm-
lan épi péyé yo ban mwen. Koumansé épi sa mwen té anplowé dényé-a
pou wivé asou pwemyé-a.’

9“Sé nonm-lan ki té koumansé twavay a senké apwémidi-a jwenn lajan
pou an jouné twavay. 1°Leé sé nonm-lan i té anplowé dépi bonmaten-
an vini pou wisivwe lajan yo, yo kwe yo té kay jwenn plis, mé i péyé
yo menm kantité €k tout moun. ' Yo pwan lajan yo épi yo koumansé
bougonnen kont mét jaden-an. 12Yo di, ‘Sé nonm sala ou anplowé denyé-a
twavay pou yon néditan tousel, épi nou menm twavay wed an tout soley
cho-a! Ki mannye ou ka péyé yo menm otan lajan épi nou?’

134Met jaden-an di, ‘Kouté kanmawad, mwen p’oko volé'w. Es ou pa té
dako pou'w twavay ban mwen pou lajan on jouné? 4Eben, pwan lajan’'w
épi alé lakay ou. Mwen ja désidé pou bay nonm sala mwen anplowé
dényé-a menm kantité lajan épi’w. 15Es mwen pa ni dwa fé sa mwen v1é
épi lajan mwen? Es ou jalou paski mwen ni an bon tjé?’ ”

16 Jézi di yo, “Sé kon sa i kay yé 1é Bondyé kay kondwi kon wa. An chay
moun ki deyé kay pwan douvan, épi an chay moun ki douvan kay westé
deye.”

Jézi Palé Asou Lanmo’y Pou Twazyenm Fwa-a
(Mak 10:32-34; Louk 18:31-34)

17L¢ Jézi té ka mouté Jérouzalém épi douz disip li-a, i kwiyé yo asou koté
épi i palé ba yo an sigwé paditan yo té ka alé. 181 di yo, “Kouté, nou ka mouté
Jérouzalém. Moun kay ladjé mwen Gason Lézom-lan an lanmen sé chéf pwet-
la épi sé titja lwa-a, épi yo kay kondanné mwen pou mo. Yo kay ladjé mwen
an lanmen moun ki pa Jwif épi yo kay motjé mwen, yo kay bat mwen épi yo
kay kwisifyé mwen, mé Ié i ni twa jou, Bondyé kay fé mwen wésisité.”

Manman Jémz Epi Jan Mandé Jézi On Favé
(Mak 10:35-45)

20]¢ sala madanm Zébedi épi dé gason’y vini oti Jézi €k i ajounou
douvan Jézi pou mandé’y an fave.

21 Jézi mandé’y, “Ki sa ou v1é?”

I di Jézi, “Mwen vl€w pwonmét mwen ou kay onnowé sé gason mwen-
an épi mété yonn asou lanmen dwet ou épi yonn asou lanmen goch 1€ ou
kay wa.”

22 Jézi di sé gason-an, “Zot pa sav ki sa zot ka mandé-a. Es zot kay sa
bwé an menm pot soufwans-lan mwen kay bwe-a?”

Yo di, “Wi, nou sa f&’y.”

23 Jézi di yo, “Wi, zot kay soufé menm mannye mwen kay soufe-a, mé
sé pa mwen ki ka chwazi ki moun pou asid asou lanmen dwéet mwen épi
asou lanmen goch. Sé Papa mwen ki an syel ki ka désidé ki moun i ja
pwépawé plas sala bay.”

241¢ dis 1ézot disip-la vin konnét sa, yo té faché kont dé fwe-a an chay.
25Kon sa Jézi kwiyé tout sé disip-la ansanm épi i di yo, “Ou konnet
mannye sé gouvene sé moun-an ki pa kwe an Bondyé-a ka kondwi. Yo
ka konmandé an moun, ‘Fe sa,’ épi i ni pou fe’y. 26 Mé sé pa kon sa i kay
yé anpami zot. Moun-an ki vlé vini enpotan anpami zot-la kay ni pou
sevant-lan. 27Si yonn an zot vlé vini pli enpotan, sé li ki ni pou sévant-lan
— 28menm kon mwen Gason Lézom-lan. Mwen pa vini pou moun té sévi
mwen sevant, mé mwen vini pou sévi moun sévant épi pou mwen bay
lavi mwen pou mwen sové an chay moun.”

Jézi Djéwi Dé Nonm Aveg
(Mak 10:46-52; Louk 18:35-43)

29.e Jézi épi sé disip li-a té ka kité vil Jériko, an gwan latilyé moun té
ka swiv li. 3La té ni dé nonm aveg ki té asid bo chimen-an. Lé yo tann
Jézi ka pasé, yo andjélé’y, “Met, désandan Wa David, édé nou souplé!”

31Mé sé moun-an hélé deye yo, “Pé la!”

Mé yo hélé pli fo, yo di, “Mét, désandan Wa David, édé nou souplé!”

32 Jézi doubout épi i kwiyé yo, “Ki sa ou vlé mwen fé ba’'w?”

33Yo di, “Meét, fé nou we!”

34Yo fe Jézi lapenn épi i touché zyé yo, épi menm lé-a yo vin we kle épi
yo pati ay swiv Jézi.

Jézi Antwé Jérouzalém
(Mak 11:1-11; Louk 19:28-40; Jan 12:12-19)

21 1Le Jézi épi sé disip li-a wivé tou pwé Jérouzalém adan on vilaj yo ka

kwiyé Béfaj, bd Mon Oliv-la, i voyé dé an sé disip li-a alé douvan 2épi i di
yo, “Alé an vilaj-la ki douvan’'w-lan épi kon sa ou wivé la, ou kay jwenn on bouwik
mawé épi piti’y bd’y. Démawé’y épi mennen’y ban mwen. 3Epi si pyésonn di'w
anyen, di moun-an, ‘Mét-la bizwen yo, épi menm lé-a i kay kité'w alé épi yo.”

4Sa fét pou fé sa pwofét-la té di-a vini vwé, i di,

5“Di jan Jérouzalém,

‘Mi, wa zot ka vini jwenn zot!
I dous, i ka vini asou an bouwik,
an jenn ti bouwik, ich on manman bouwik

6Sé disip-la alé épi yo fé menm sa Jézi té di yo fé. 7Yo mennen manman
bouwik-la ék piti-a épi yo ouve had yo anlé’y, épi Jézi mouté’y. 8 An chay
an sé moun-an ki té la-a ouve had yo an chimen-an, épi 1ézot koupé
bwanch bwa mété an chimen-an. *Moun ki té ka maché douvan Jézi épi
moun ki té ka maché deye’y koumansé hélé fo,

“Tout lonné pou désandan Wa David-la!

“Pa dé bon i bon pou moun-an Bondyé voyé-a!

“Tout lonné pou Bondyé ki an syel-la!”

10L¢ Jézi antwé Jérouzalém, sa té 1évé an gwo roro an vil-la, épi sé jan
vil-la mandé, “Ki moun sa yé?”

11Sé moun-an ki té ka swiv Jézi-a wéponn, yo di, “Sa sé Jézi, pwofet vil
Nazawet-la ki an Galili.”

'7 ”

Jézi Antwé An Kay Bondyé-a
(Mak 11:15-19, Louk 19:45-48; Jan 2:13-22)

12 Jézi antwé an Kay Bondyé-a épi i kouwi deye tout sé moun-an ki té ka
vann ek achté-a, épi i maté tab sé moun-an ki té ka chanjé lajan ¢k ban sé

moun-an ki té ka vann pijon-an. 131 di yo, “Lévanjil-la di, ‘Yo kay kwiyé
kay mwen an kay lapwiye,” mé ou ka fe’y an plas koté pou vole séwé.”

14Moun ki té aveg épi sa ki té enfim vini koté’y an Kay Bondyé-a, épi i
djéwi yo. 15Sé chef pwet-la épi sé titja lwa sé Jwif-la té faché an chay le
yo we tout sé miwak-la i té ka fe-a, épi sé manmay-la té ka hélé fo an Kay
Bondyé-a, yo di, “Tout lonne pou désandan Wa David-la!”

16Kon sa sé chef pwet-la épi sé titja lwa-a mandé Jézi, “Ou pa ka tann ki
sa sé manmay-la ka di-a?”

Jézi di yo, “Mé wi! Ou pa janmen li sa ki ékwi an 1évanjil-la? I di,

‘Bondyé ja moutwé manmay épi ti manmay ki ka tété
mannye pou glowifyé’y byen.” ”
17 Jézi kité yo épi i soti an vil-la, i alé Béfanni épi i pasé swe-a la.

Jézi Modi Pyé Fwi-a
(Mak 11:12-14, 20-24)

18Le Jézi té ka viwé Jérouzalem li denmen bonne bonmaten, i té fen. 191
we an pyé fwi bo chimen-an épi i alé bo pyé fwi-a, mé i pa jwenn anyen
pasé féy tousel. Kon sa i di pyé fwi-a, “Ou pa kay janmen poté fwi anko,”
épi menm le-a i di sa-a, pyé fwi-a fennen.

20L& sé disip-la we sa, yo té sipwi an chay. Yo di, “Ki mannye pyé fwi
sala fennen otan vit?”

21 Jézi wéponn yo, “Mwen ka asiwé’w, si ou kwe sa ou ka di-a kay fet
¢k ou pa ni dé 1idé, ou kay sa fé menm sa mwen fé pyé fwi sala. Epi ou
kay sa fé plis bagay toujou! Ou kay sa di mon sala, ‘Soti koté ou yé-a épi
ay jété ko'w an lanme-a!’ épi i kay fet. 22Si ou ni lafwa, népot bagay ou
mandé Bondyé an lapwiye, i kay f&’y ba’'w.”

Ki Moun Ki Bay Jézi Dwa Pou Fé Sa I Ka Fe-a?
(Mak 11:27-33; Louk 20:1-8)

23 Jézi viwé an Kay Bondyé-a épi paditan i té ka enstwi sé moun-an, sé
chéf pwet-la épi sé ofisyé Jwif-la vini koté Jézi épi yo mandé’y, “Koté ou
jwenn dwa pou fé tout sé bagay sala ou ka fe-a? Ki moun ki ba’'w dwa
sala?”

24 Jézi di yo, “Mwen kay mandé’w an sel kwésyon tou, épi si ou wéponn
mwen, mwen kay di'w koté mwen jwenn dwa pou fé sé bagay sala mwen
ka fe-a. 25Le Jan Batis té ka batizé sé moun-an, ki moun ki té ba li dwa
pou batizé, Bondyé ében an nonm?”

Yo palé ant yo menm, yo di, “Si nou di sé Bondyé, i kay di nou pouki
nou pa té kwe sé bagay-la Jan Batis té di nou-an. 26 Mé si nou di sé an
moun ki té ba li dwa pou batizé moun, nou pe sa sé moun-an kay fe,
paski tout sé moun-an asiwé ki Jan Batis sété an pwofét.” 27Kon sa yo di,
“Nou pa sav.”

Epi Jézi di, “Eben, mwen pa kay di’'w nonplis ki moun ki ban mwen
dwa pou fe sé bagay-la mwen ka fe-a.”

Pawabol Dé Gason-an

28 Jézi di yo, “Ki sa ou kay di pou sa? La té ni an nonm ki té ni dé gason.
I alé deye pli gwan gason-an, i di’y, ‘Gason mwen, alé twavay an jaden-an
jodi-a.

29“Gason-an di, ‘Non, mwen pa ka alé,”’ mé i chanjé 1lidé’y apwé, épi i
alé.

30“Kon sa papa-a alé déyeé dézyenm gason-an. I di, ‘Gason mwen, alé
twavay an jaden-an jodi-a.

“Dézyenm gason-an di, ‘Wi Papa, mwen kay alé, mé i pa alé.”

31 Jézi mandé yo, “Kilés an dé gason sala ki fé sa papa’y té vlé-a?”

Yo di, “Pli gwan gason-an.”

Kon sa Jézi di, “Eben mwen ka asiwé’w, sé bobolis-la ki ka anmasé taks-
la €k sé fanm vyé lavi-a kay vini anba kondwit Bondyé avan’w. 32Paski
Jan Batis vini épi i té ka moutwé’w mannyée Bondyé vlé€'w viv, épi ou pa
kwe sa i té ka di-a, mé sé moun-an ki té ka anmasé taks-la épi sé fanm
vyé lavi-a kwe, épi magwé ou we sa, ou pa chanjé lidé’w pou'w kwe’y
tou.”

Pawabol Sé Moun-an Ki Té Ka Lwé Té-a
(Mak 12:1-12; Louk 20:9-19)

33 Jézi di yo, “Kouté an 10t pawabol anko. La té ni on mét té ki té planté
on jaden fwi pou yo fe diven, épi i mété on pak oliwon’y. I fouyé an twou
épi i mété an pwes pou pijé fwi-a pou feé diven-an épi i fé on plas ki ho
an jaden-an pou’y sa véyé volé. Epi i lwé jaden sala bay moun épi i alé
adan an Iot plas. 34Le fwi-a té bon, i voyé sevant li alé pwan lo’y ba li an
lanmen sé moun-an ki té ka Iwé jaden-an.

35“Sé nonm-lan i Iwé jaden-an bay-la tjenbé sé sévant-lan, yo bat yonn
épi yo tjwé an 1ot épi yo tjwé lot-la épi woch. 36 Meét té-a voyé 1ézot seévant
alé anko, pli pasé i té voyé pwemyé kou-a, mé yo fé yo menm sa yo té fe
pweémyé konpanni-an. 37 Apwé tout sa fét, i voyé gason’y. I di, ‘Yo kay ni
wespé pou gason mwen-an.’

38“M¢ lé sé nonm-lan ki té ka Iwé jaden-an we gason-an ka vini, yo di
bay yonn a lot, ‘Mi, gason mét té-a! Vini! Annou tjwé’y épi te-a kay westé
pou nou!’ 3°Kon sa yo tjenbé gason-an, yo mennen’y dewo jaden-an épi yo
tjwé’y.”

40 Jézi mandé, “Lé mét jaden-an vini, ki sa i kay fé sé nonm sala ki té
Iwé jaden-an?”

41Yo di, “I pa kay pa tjwé sé nonm mové sala! Epi i kay Iwé jaden-an
bay 1ot moun ki kay ba li lo’y 1e 1é-a vini.”

42 Jézi di yo, “Es ou p'oko li sa 1évanjil-la di? I di,
‘Menm woch-la sé nonm-lan ki té ka bati kay-la widjekté-a,
sé li ki tounen woch-la ki pli enpotan an kay-la.
Sé Bondyé menm Kki fé sa,
épi sa sé an bel bagay pou nou we
43 Jézi di yo, “Eben mwen ka di’'w, Bondyé kay pwan pwivilaj-la ou té ni
pou vini anba kondwit li épi i kay bay an 1ot konpanni moun li, moun ki
kay fé sa Bondyé vlé. [¢Moun-an ki tonbé asou woch sala kay kwazé an
miyet épi moun-an woch-la tonbé anle’y-la kay fé lapousye.”]
45Sé cheéf pwet-la épi sé Fawizyen-an tann sé pawabol-la épi yo sav sété
yo menm i té ka palé-a. 46Kon sa yo éséyé pou té tjenbé Jézi, mé yo té pe
sé moun-an paski sé moun-an di Jézi sé an pwofet.

'7 ”

Pawabol Nos-la
(Louk 14:15-24)

22 1 Jézi palé bay sé moun-an an pawabol anko. 21 di yo, “Mannye

Bondyé ka kondwi sé menm kon an wa ki fé an gwan nos bay
gason’y. 31 voyé sévant li ay kwiyé sé moun-an i té envité-a, mé yo wifizé vini.

4“Kon sa wa-a voyé lot sevant alé anko. I di yo, ‘Di sé moun-an mwen ja
tjwé jenn towo mwen-an épi 1€ézot bél bef. Tout bagay ja pawé, kon sa vini
pou manjé an fét-la.

5“Mé sé moun-an i té envité-a pa menm bay sé sevant-lan ganm. Yonn
pati asou bitasyon’y, lot-la pati an magazen’y, 6sé 1ézot-la tjenbé sé seévant-
lan, yo bat yo épi tjwé yo. 7Wa-a té faché télman i voyé solda’y tjwé tout
sé méchan nonm sala épi bwilé vil yo.

8“Wa-a kwiyé sé sevant li-a, i di yo, ‘Fét-la ja pawé, mé sé moun-an mwen
envité-a pa té méwité sa.’ 9Epi wa-a di sé sévant li-a, ‘Alé asou lawi-a épi
envité tout moun ou jwenn.’ 1°Kon sa sé sevant-lan alé asou lawi-a. Yo envité
tout moun yo jwenn, bon kon mové, épi kay-la té plen moun.

11“Wa-a antwé an kay-la ay gadé sé moun-an ki té envité an nos-la épi
lé i wivé la, i wé an nonm ki pa té abiyé ek had yo ka mété pou vini an
nos. 121 di nonm-lan, ‘Kanmawad mwen, ki mannye ou fé antwé isi-a
abiyé kon sa?” Mé nonm-lan pa di on mo pawol.

13“Wa-a di sé gad li-a, ‘Pwan nonm sala, mawé ni pyé’y ni lanmen’y épi
jété’y dewo an nwese-a koté i kay pléwé épi i kay kwatjé dan’y.” ”

14Epi 1é Jézi fini palé bay sé moun-an, i di yo, “Bondyé ka envité an pil
moun, mé sé pa tout moun i kay chwazi pou manjé an fésten-an.”

Kwesyon Konséné Taks-la
(Mak 12:13-17; Louk 20:20-26)

155é Fawizyen-an ki té la-a pati, épi yo ay fé an plan pou we ki kwesyon
pou mandé Jézi pou kwennen’y. 16Epi yo voyé déotwa an sé disip yo-a

épi déotwa nonm ki té ka sipoté Wa Herod. Epi yo di Jézi, “Titja, nou
sav ou ka di lavéwité-a. Ou ka enstwi moun mannye Bondyé vlé yo viv.
Ou pa mélé sa moun kwe, ni ou pa mélé ki pozisyon nonm ni. 7Ban
nou wipinyon’w. Es i kont lwa nou pou nou péyé taks bay Siza, wa
Ronm-lan?”

18 Mé Jézi té konnét vyé plan-an yo té ka katjilé-a épi i di yo, “Débann
ipokwit! Pouki ou vlé kwennen mwen épi vyé kweésyon’w-lan? 1 Moutwé
mwen lajan-an ou ka péyé taks-la.” Yo mennen’y ba li épi 20i di, “Fidji ki
moun épi non ki moun ki anlé’y?”

21Yo wéponn épi yo di’y, “Sé sa Wa Siza.”

I di yo, “Eben, bay Siza sa ki pou Siza épi bay Bondyé sa ki pou
Bondyé.”

22L& yo tann sa, yo té sipwi an chay épi yo kité’y €k yo pati.

Kwesyon Konséné Wézéweksyon-an
(Mak 12:18-27; Louk 20:27-40)

23Menm jou sala déotwa Sadisyen vini koté Jézi. Sé Sadisyen-an kwe
sé moun-an ki ja mo-a pa ka wésisité. 24Yo di Jézi, “Titja, lwa Moziz-la di
si an nonm mo san i ni pyes ich €k madanm li, on fwé’y ni pou mayé ek
madanm-lan i kité-a épi i ni pou fé ich bay fwe-a ki mo-a. 25Bon, la té ni
set fwe ki té ka westé isi-a. Pli gwan fwe-a mayé an madanm épi nonm-
lan mo, mé yo pa té ni pyes ich, épi dézyenm fwe-a mayé madanm-lan.
26 Menm bagay-la wivé dézyenm-lan, twazyenm-lan jis pou dényé fwe-a.
27Dényéman madanm-lan menm vin mo. 28 Bon, asou jou-a lé tout moun
ki ja mo ni pou wésisité-a, madanm kilés an yo madanm sala kay yé?
Paski yo tout té mayé épi’y.”

29 Jézi wéponn yo épi i di, “Ou an léwe lé ou di moun mo pa ka wésisité.
Sé paski ou pa konnét sa 1évanjil-la di épi ou pa konnét pouvwa Bondyé.
30Paski le sé mo-a kay wésisité, yo kay menm kon nanj ki an syel, yo pa
kay mayé. 31 Bon, konséné lé moun kay wésisité, €s ou p’oko li sa Bondyé
di an lévanjil-la? I di, 32‘Sé mwen ki Bondyé-a Abrahanm, Ayzak épi
Jakob ka adowé-a.’ ” Kon sa Jézi di, “Bondyé sé pa Bondyé moun ki mo,
mé i sé Bondyé moun ki vivan osi apwé yo ja mo asou late.”

33L& sé moun-an tann sa, yo té sipwi pou yo tann sé bagay-la i té ka
enstwi-a.

Pli Enpotan Konmandman-an
(Mak 12:28-34; Louk 10:25-28)
34Le sé Fawizyen-an tann Jézi té fé sé Sadisyen-an fémé bouch yo, yo
asanblé ansanm épi yo alé koté Jézi, 35épi yonn adan yo ki sété on titja
Iwa Moziz-la, mandé’y on kwesyon pou’y té we si i té sa kwennen’y. 361
di’y, “Titja, kiles ki pli enpotan konmandman an lwa Moziz-1a?”

The New Testament and selected Psalms in St. Lucian Creole, 2nd ed., © 2011, Bible Society in the East Caribbean



MAFYOU 22, 23 46

37Jézi wéponn li, “ ‘Enmen Bondyé Senye’w épi tout tje’w, tout lam
ou €k tout lidé’w.” 38Sé sa ki pweémyé épi pli enpotan konmandman-
an, 3%épi dézyenm konmandman-an ki enpotan menm kon pweémyé-a
sé, ‘Enmen pwochen’'w menm kon ou enmen ko’'w.” 4°Si ou obéyi dé
konmandman sala, ou obéyi tout lwa Moziz-la épi tout sa sé pwofét-la té
ka enstwi-a.”

Kwésyon Konséné Mésaya-a
(Mak 12:35-37; Louk 20:41-44)

41L¢ adan sé Fawizyen-an té asanblé ansanm, Jézi mandé yo, 42“An
wipinyon’w, désandan ki moun Meésaya-a yé?”
Yo di, “I sé désandan Wa David, kouman.”
431 di, “Bon, si sé désandan David tousel i yé, pouki Léspwi Bondyé fe
David kwiyé’y, ‘Senye’? David di,
44 ‘Bondyé di bay Senye mwen:
Asid asou lanmen dwet mwen
jis tan mwen fé lelmi’'w tounen an ti ban pou mété pyé'w.’
45Bon, si Wa David kwiyé’y ‘Senye,” ki mannye Mesaya-a ka fé sé
désandan David sélman, ek anyen ankod?” 46Epi pyésonn pa té sa
wéponn Jézi kwesyon sala, épi dépi jou sala tout moun té pé mandé’y
kwesyon.

Jézi Kwititjé Sé Fawizyen-an Epi Sé Titja Lwa-a
(Mak 12:38-39; Louk 11:43, 46; 20:45-46)
2 3 1Jézi palé bay moun ki té la épi sé disip li-a. 2I di yo, “Sé titja
lwa sé Jwif-la épi sé Fawizyen-an ki ni dwa pou éspliké Iwa
Moziz-la. 30u ni pou obéyi tout sa yo di'w fe, mé pa fé menm sa yo ka fe-
a, paski yo pa ka fé sa yo ka enstwi-a. 4Yo ka bay konmandman ki menm
kon an chay lou asou tét moun, mé yo menm pa ka fé anyen pou édé poté
chay sala.
5“Tout sa yo ka fe sé pou 1ézot moun we. Yo ka fe an bweét ki ni pawol
lévanjil-la andidan’y épi yo ka mété’y asou fon yo épi bwa yo épi yo ka fe
woulé had yo lonng pou 1ézot moun we ki kantité wilizyez yo wilizyéz.
6Yo enmen plas-la ki pli enpotan-an lé yo alé adan an fésten épi adan sé
légliz sé Jwif-la. 7Epi 1& ou ka pasé yo asou chimen, yo vléw kwiyé yo
‘Titja’.
8“Pa kwiyé yonn a lot ‘Titja,” paski zot tout sé fwe, épi sé an sel Titja ki
ni. °Epi pa kwiyé yonn a 1ot ‘Papa’ an laté-a, paski sé an sél Papa ki ni an
syel. 1°Pa kwiyé yonn a 1ot ‘Met,” paski sé an sel Mét ki ni, sa sé Mésaya-a.
1¥pj sa ki vIé vini pli enpotan anpami-an, sé li ki ni pou sévant-lan.
12Moun-an ki kwe i pli enpotan-an, Bondyé kay mennen’y désann, épi
moun-an ki abésé ko’y-la, sé 1i Bondyé kay fé vini enpotan.

Jézi Kondanné Ipokwizi Sé Titja-a Ek Sé Fawizyen-an
(Mak 12:40; Louk 11:39-42, 44, 52; 20:47)

13“Ki mizi téwib i kay téwib pou zot sé titja lwa-a épi sé Fawizyen-an!
Z0ot ipokwit! Ou ka anpéché moun vini anba kondwit Bondyé. Ou menm
pa vlé Bondyé kondwi lavi’'w, épi ou sé an bawad pou sé moun-an ki té
kay avoudwé vini anba kondwit li-a. [*4Ki mizi téwib i kay téwib pou
z0t sé titja lwa-a épi sé Fawizyen-an! Zot ipokwit! Ou ka voleé tout sa sé
madanm-lan mawi yo ja mo-a ni. Ou ka vole kay yo, mé pou moutwé ou
bon téelman, ou ka fé lonng lapwiye. Pou sa ou ka fe-a, pinisyon’w kay pli
gwo pasé sa i té sipozé yé.]

15“Ki mizi téwib i kay téwib pou zot sé titja lwa-a épi sé Fawizyen-an!
Zot ipokwit! Ou ka janbé lanme-a ék ou ka pasé an tout lateé-a ka chaché
pou moun pou fé yo vini an wilizyon’w, épi 1&€ ou jwenn yo, ou ka fé yo
vini ich Satan, dé fwa pli méchan pasé ou menm.

16“Ki mizi téwib i kay téwib pou zot! Ou menm kon an nonm aveg ki ka
moutwé an 10t nonm avég chimen-an. Ou ka di si an moun séwmanté pa
Kay Bondyé-a pou’y fé an bagay, i pa oblijé fe sa i di-a. Mé si i séwmanté
pa sé vésel 10-a ki andidan Kay Bondyé-a, i oblijé fé bagay-la i pwonmet
pou’y fe-a. 7Débann inyowan ki aveg! Kiles ki pli enpotan, bagay-la ki
andidan Kay Bondyé-a ében Kay Bondyé-a ki ka fe sé bagay sala nét-la?
180u ka di tou, ‘Si an moun fé an seman pa lotel Bondyé-a, i pa oblijé fé sa
i pwonmeét pou fé-a. Mé si i fé an seman pa kado-a ki anle lotel-la, i ni pou
fe sa i diikay fe-a.” 19Débann aveg kon zot yé! Kiles ki pli enpotan, kado-a
ében lotél-la ki ka fé sé kado-a nét-la? 2°Kon sa lé an moun séwmanté pa
lotel-la, i ka sewmanté pa lotél-la épi tout sa ki anle’y. 21 Epi 1é an moun
sewmanté pa Kay Bondyé-a, i ka sewmanté pa Bondyé ki ka westé andidan
Kay Bondyé-a. 22Si an nonm fé an séman pa syel, i ka sewmanté pa gwan
chéz Bondyé-a épi pa Bondyé ki asid asou chéz-la ka kondwi-a.

23“Ki mizi téwib i kay téwib pou zot sé titja lwa-a épi sé Fawizyen-an!
Débann ipokwit! Ou ka bay Bondyé yon an chak dis an sa ou ni, jis an
lanmant, lanni épi pési ki ka 1évé an jaden’'w, mé ou ka néglijé pou obéyi
sé bagay-la ki pli enpotan an lwa’y-la. Ou pa ka fé sa ki dwet, ou pa ka
fé bon bay moun, épi ou pa ka tjenn pawol ou. Wi, ou sipozé bay yon an
chak dis an tout sa ou ni, mé pa néglijé sé 1ézot bagay sala ki pli enpotan-
an. 24Titja ki aveg! Ou ka pasé an ti yenyen ki tonbé an bwe’w pou pa
bwe’y, mé ou ka valé an kanmel ki pli gwo.

25“Ki mizi téwib i kay téwib pou zot sé titja lwa-a épi sé Fawizyen-an!
Débann ipokwit! Ou vlé swiv tout sé lwa-a asou mannye pou’'w lavé pot
ek pla’'w, mé ou pa mélé ki sa ou ka mété andidan pot-la. Ou ka plen’y épi
manjé ou jwenn pa bobol épi vole. 26 Fawizyen aveg! Tiwé sé mové bagay-
la ki andidan pla-a ek pot-la avan, épi dewo-a kay vini nét tou.

27“Ki mizi téwib i kay téwib pou zot sé titja lwa-a épi sé Fawizyen-an!
Ipokwit! Ou menm kon an tonm yo pentiwé an blan, mé andidan tonm
sala plen zo moun mo épi moun ki pouwi. 28Sa sé menm kon ou — ou
ka pawet kon moun ki dwet an déwo, mé andidan tjé’'w plen péché épi
ipokwizi.

Jézi Annonsé Pinisyon Sé Titja Lwa-a Epi Sé Fawizyen-an
(Louk 11:47-51)

29“Ki mizi téwib i kay téwib pou zot sé titja lwa-a épi sé Fawizyen-an!
Zot ipokwit! Ou ka fé tonm bay sé pwofet-la épi ou ka fé fos sé moun-an
ki té dwet-la bel. 30Epi ou di si ou té la an tan gwan gwanpapa lontan’w,
ou pa té kay fé menm sa yo fe-a. Ou pa té kay tjwé sé pwofet-la. 31Le
ou ka di sa, ou menm ka moutwé ou sé désandan sé moun-an ki té tjwé
sé pwofet-la. 32Eben, alé épi tjwé léstan sé pwofet-la ki westé-a. Alé fini
twavay-la gwan gwanpapa lontan’w té koumansé-a.

33“Débann sepan ek ich sépan kon zot yé! Ou ja kondanné pou lanfe
déja épi ou pa sa chapé anba kondannasyon sala. 3¢Kon sa mwen kay
di’'w ki sa ou kay fé. Mwen kay voyé pwofét épi titja épi nonm ki konnét
konmandman Bondyé. Ou kay tjwé adan épi ou kay kwisifyé adan, épi
adan ou kay bat épi fwet an sé 1égliz sé Jwif-la, épi ou kay kouwi deye yo
épi fé yo soti adan sé vil-la. 35Pou sa ou fe-a, pinisyon pou tout sé moun
inosan-an yo té ja tjwé-a kay tonbé asou’w, koumansé dépi asou Ebel,
nonm dwet-la, pou wivé jis Zekaraya, ich Bérakaya-a. Gwan gwanpapa
lontan zot té tjwé’y an lakou Kay Bondyé-a, ant lotél-la épi Kay-la menm.
36 Eben mwen ka asiwé'w, ou kay ni pou péyé pou lanmo tout sé moun
sala ki té mo dépi an tan lontan-an.

Lanmityé Jézi Pou Jérouzalém
(Louk 13:34-35)

37“Aaaa Jérouzalém, Jérouzalem! Zot tjwé sé pwofét-la épi ou tjwé sé
konmisyonné Bondyé-a épi woch. Plizye fwa mwen té anvi anbwasé’w,
menm kon yon manman poul ka sanblé tout piti’y anba zel li, mé ou pa
té vlé mwen fé’y. 38Pou sa ou fé-a, vil-la kay abandonnen, 3°épi mwen ka
di’'w, ou pa kay we mwen anko pou jis tan ou kay di, ‘Pa dé bon i bon pou
moun-an Bondyé voyé-a!” ”

Jézi Di Kay Bondyé-a Ni Pou Détwi
(Mak 13:1-2; Louk 21:5-6)
2 4 11,¢ Jézi soti an Kay Bondyé-a ka maché alé, sé disip-la kwiyé’y
épi yo moutwé’y mannye Kay Bondyé-a fet, 2mé Jézi di yo,

“Wi, ou sa gadé tout sé bagay sala, mé mwen ka asiwé’w, tout kay-la kay
kwazé nét ek pa yon woch ki kay westé asou lot-la.”

Sé Disip Jézi-a Kay Jwenn Twaka Epi Pésikasyon
(Mak 13:3-13; Louk 21:7-19)

3Jézi té asid asou Mon Oliv 1& sé disip-la vini koté’y an sigwé épi yo
di’y, “Di nou ki tan Kay Bondyé-a kay kwazé. Ki sa ki kay fet pou moutwé
i tan pou'w vini? Epi ki I& tan-an kay bout?”

4Jézi di yo, “Véyé ko’'w pou pyesonn pa kwennen’w, 5paski an chay
moun kay vini sévi non mwen épi yo kay di, ‘Sé mwen ki Mésaya-a, wa-a
Bondyé té pwonmet pou voyé-a’ épi yo kay kwennen an chay moun. ¢Ou
kay tann ladjé tou pwé’w épi ou kay tann nouvel ladjé ka goumen lwen,
mé pa kité sa twakasé’w. Sé bagay sala ni pou fét, mé sa pa vlé di tan-an
ja bout. 7Nasyon kay goumen kont nasyon épi wéyom kay ataké yonn a
lot. La kay ni lafen ek twanblannté adan an chay koté. 8Sé bagay sala sé
menm kon pwémyé mal an madanm ki pawé pou akouché.

9“Le sala lelmi’'w kay fé moun awété’w épi yo kay ladjé’'w an lanmen
moun ki kay pini’'w épi tjwé’w, épi tout nasyon kay hayi’'w pou lapéti
mwen. 1°An tan sala an pil ki ka swiv mwen kay viwé tonbé an péché
anko, épi yo kay hayi épi twayi yonn a 1ot. 11 Epi an pil fo pwofeét kay vini
épi yo kay kwennen an chay moun, 12Epi la kay ni télman movezté an tan
sala, sa kay fé lanmityé an chay moun vini féb. 133Mé moun-an ki tjenbé
fo pou jis an bout-la kay sové, 14épi moun kay pwéché Bon Nouvel-la ki
Bondyé kay kondwi adan an mannye ki néf. Yo kay pwéché toupatou an
laté-a pou tout nasyon jwenn an chans pou aksépté Bon Nouvél-la. Epi sé
lé sala tan-an kay bout.

Abobinasyon Méchan-an
(Mak 13:14-23; Louk 21:20-24)

15“pPwofet Dannyel té palé asou méchan-an ki kay doubout adan Kay-
la ki pou Bondyé yonn-an pou fé abobinasyon. (Kité moun-an ki ka li-a
konpwann sa sa vlé di.) Lé ou we sa fét, 16sé moun-an ki an péyi Joudiya
ni pou kouwi alé an sé mon-an. 7An nonm ki an balkon kay li pa menm
ni pou antwé an kay-la ay pwan sa i ni. 8 Nonm-lan ki an jaden-an pa ni
pou viwé ay pwan bon had pou mété. 19Sé jou sala kay si télman téwib
pou manman ki gwo bouden épi sa ki ni ti manmay ka tété! 20Pwédyé
pou tan-an ou kay ni pou kouwi-a pa an tan fwédi-a ében asou jou sabaf-
la, 21paski tan sala kay pli mové pasé pyes 1ézot tan ki ja janmen ni, dépi
an koumansman laté-a pou jis atjiweélman, ni la pa kay janmen ni on tan
ki mové kon sa anko. 22Mé Bondyé ja fé tan-an vini pli kout. Si i pa té fé
sa, pyésonn pa té kay sové. Mé pou lapéti s€ moun-an i ja chwazi-a, i kay
tiwé adan sé jou-a.

23“L¢ sala si pyesonn di’'w, ‘Mi Mesaya-a isi-a!” ében ‘Mi li pa la,” pa
kwe’y, 24paski la kay ni fo Mésaya épi fo pwofeét ki kay vini. Yo kay

fé miwak épi gwan twavay épi yo kay éséyé kwennen jis sé moun-an
Bondyé ja chwazi-a — si i té posib. 25Kouté, mwen ja di’'w sa an davans.
26“Eben si an moun di’'w, ‘Mi li an hoté,” pa alé la. Eben yo kay di'w,
‘Mi li ka séwé isi-a,” pa kwe yo, 27paski Gason Lézom-lan kay vini menm
kon ou ka we an kout zékle ka fet an soley 1évan épi kléwé jis an soley
kouchan. 28Koté ou we sé kobo-a ka asanblé, ou sav sé la ko mo-a yé. Sé
menm mannye-a lé ou we sé bagay sala ka féet, ou sav mwen ka vini tale.
29“Mi sa ki kay fet imidyétman apwé twaka sé jou sala:
‘Soley-la kay vini nwe
épi lalin-an pa kay kléwé anko.
Sé étwal-la kay tonbé soti an plas yo,
épi sé pouvwa-a ki an 1éze-a kay soukwé.’
30“Leé sala an bagay kay fét an syel-la pou moutwé ki Gason Lézom-
lan ka vini, épi tout moun ki asou late-a kay pléwé. Yo kay we Gason
Lézom-lan ka vini asou nwaj an syél-la épi pouvwa épi gwan klété. 31Gwo
twonpét-la kay koné, épi Gason Lézom-lan kay voyé nanj li an tout kat
kwen laté-a, épi yo kay asanblé tout sé moun-an Bondyé ja chwazi-a an
tout laté-a.

Lison Pyé Fwi-a
(Mak 13:28-31; Louk 21:29-33)

32“Kité pyé fwi-a moutwé’w an lison. Le ou we’y koumansé boujonnen
épi i koumansé voyé féy, ou sav kawenm-lan ka pwan. 33Sé menm
mannye-a lé ou wé tout sé bagay sala ka fét, ou kay sav ki Gason Lézom-
lan ja pawé pou vini. 3¢Chonjé, avan jennenwasyon sala mo, tout sé
bagay sala ni pou fét. 35Syél-la épi late-a kay fini, mé pawol mwen kay
toujou la pou tout tan.

Leé Gason Lézom-lan Kay Vini
(Mak 13:32-37; Louk 17:26-30, 34-36)

36 “Mé pyesonn pa konnet ki jou ében ki neditan tan-an kay bout, pa
menm nanj ni Gason Bondyé menm. Sé Bondyé Papa-a yonn ki konnét
lé-a. 3’Menm mannye i té yé an tan Nowa, sé menm kon sa i kay yé le
Gason Lézom-lan kay vini. 38 An tan avan déliz-la moun té ka bwe ek
manjé, moun té ka mayé pou jis jou-a Nowa antwé andidan batiman-an,
39épi yo pa té konpwann ki sa ki té ka fét-la jis tan déliz-la vini, épi yo
tout néyé. Sé menm mannyé-a i kay yé 1é Gason Lézom-lan kay vini. 9 An
tan sala dé nonm kay an jaden-an ka twavay ansanm, sé nanj-lan kay
pwan yonn, épi lot-la kay westé. 4 Dé madanm kay la ka pilé gwenn, sé
nanj-lan kay pwan yonn, épi lot-la kay westé.

42“Sé pou'w véyé, paski ou pa sav ki jou met ou kay vini. 43Si met an
kay té konnet ki 1& volé-a té kay vini, mwen asiwé’w i té kay véyé pou

volé-a pa kasé kay li. 44Sé kon sa ou ni pou toujou pawé paski Gason
Lézom-lan kay vini an neditan-an ou pa ka espéyé-a.

On Sévant Ni Pou Obéyisan
(Louk 12:41-48)

45“Sevant-lan ki ni léspwi épi ki obéyisan-an, sé li mét-la kay mété
weskonsab tout sé 1ézot sévant-lan & i pa la, pou’y ba yo manjé 1€ i 1€ manjé.
46 Fpi pa dé kontan sévant sala kay kontan 1& mét 1i kay déviwé épi i kay
jwenn li ka fé twavay-la i té ba li fé-a. ¥Mwen ka asiwé’w, met-la kay mété
tout sa i ni asou kont sévant sala. 48 Mé si sevant-lan sé an mové sévant, i kay
di bay ko’y, ‘Met mwen p’0ko kay viwé,” 42épi i kay koumansé bat sé 1ézot
sevant-lan épi i kay bwe ek manjé épi sé neg wonm-lan. 50 Met sevant sala
kay vini adan an jou sévant-lan pa ka éspéyé, épi adan an tan i pa sav i kay
vini. 51 Meét-la kay bat sévant sala mové an chay épi i kay voyé’y menm koté
yo ka voyé sé ipokwit-la, épi la sévant-lan kay pléwé épi kwatjé dan’y.

Pawabol Dis Jenn Fi-a

25 1“Le mwen Gason Lézom-lan vini kondwi, mi kon sa i kay yé: La té

ni dis jenn fi ki té pwan lanp yo épi pati ay jwenn misyé-a ki kay
mayé-a. 2Senk adan yo té kouyon épi senk té ni lespwi. 3Sé sa ki té kouyon-
an pwan lanp yo mé yo pa té pwan asé Iwil, 4mé sé sa ki té ni lespwi-a
mennen lanp yo épi an 1ot boutey lwil pou lanp-lan. 5Misyé-a ki kay mayé-a
té an wita, épi zyé sé jenn fi-a koumansé femé épi sonmey pwan yo.

6“A mennwit an moun hélé, ‘Misyé-a ki kay mayé-a ka vini! Vini jwenn
li apwézan!

7“Tout sé jenn fi-a 16vé épi yo pwépawé lanp yo. 8Epi sé sa ki té kouyon-an
di sé tifi-a ki té ni lespwi-a, ‘Ban nou adan lwil ou-a, paski lanp nou ka tenn.’

9“MEé sé sa ki té ni lespwi-a wéponn, ‘Nou pa sa fé sa pyes! La pa ni asé pou
nou épi ou. Alé koté sé moun-an ki ka vann lwil-la épi achté pou ko'w.’

10¢Epj paditan sé jenn fi kouyon-an alé achté lwil, misyé-a ki kay
mayé-a wivé, épi senk-lan ki té pawé-a alé an nos-la €k misyé-a ki kay
mayé-a, épi yo femé lapot-la.

1¢P]j ta, sé 1ézot jenn fi-a wivé épi yo koumansé kwiyé, ‘Met, mét, ouve
la ban nou!”

12¢“M¢é i wéponn yo, ‘Non, mwen ka di'w mwen pa konnet ou pyes!” ”

13L& Jézi fini di yo pawabol-la, i di yo, “Véyé, paski ou pa konnet ki jou
ében ki neditan Gason Lézom-lan kay vini.

Pawabol Twa Sévant-lan
(Louk 19:11-27)

14“Lé mwen Gason Lézom-lan vini kondwi kon wa, mi kon sa i kay yé:
La té ni an nonm ki té pawé pou alé asou an voyaj. Kon sa i kwiyé sé

sevant li-a épi i kité tout pozesyon’y asou kont yo. 151 bay chak sévant an
posyon lajan i kay sa twavay. I bay yonn senk mil (5,000) goud, i bay an
lot dé mil (2,000), épi i bay lot-la yon mil (1,000), épi nonm-lan pati alé
asou voyaj li. 16Sévant-lan i té bay senk mil goud-la alé menm lé-a épi i
twavay lajan-an épi i fé an 1ot senk mil. 7Menm mannye-a, 10t seévant-lan
i té bay dé mil-la fé an 1ot dé mil. 18 Mé sévant-lan i té bay yon mil goud-la
pwan lajan-an épi i fouyé an twou épi i téwé lajan met-la.

1“Apwé an lonng tan, met-la witounen lakay li épi i di sé sevant-lan
vini pou yo di’y ki sa yo fé épi lajan-an i té ba yo-a. 20Sévant-lan i té bay
senk mil-la vini épi i di’y, ‘Ou té ban mwen senk mil goud. Mi an 1ot senk
mil goud pwofi lajan-an fé ban mwen.’

21“Meét-la di’y, ‘Ou ja fé byen! Ou sé an bon sévant, épi ou byen twavay
ti tak lajan-an mwen té ba ou-a. Kon sa mwen kay mété’w weskonsab an
chay lajan. Antwé épi vin wéjwi épi mwen!’

22“L¢ sala sevant-lan i té bay dé mil goud-la vini épi i di’y, ‘Meét, ou té
ban mwen dé mil goud. Mi an 16t dé mil pwofi mwen fe.

23“Met-la di’y, ‘Ou ja fé byen! Ou sé an bon sévant, épi ou byen twavay
ti tak lajan-an mwen té ba ou-a. Kon sa mwen kay mété’w weskonsab an
chay lajan. Antwé épi vin wéjwi épi mwen!’

24“L¢ sala sévant-lan ki té wisivwe yon mil goud-la vini épi i di, ‘Met,
mwen sav ou sé an nonm ki wéd. Ou ka wékolté koté ou pa planté épi ou
ka anmasé koté ou pa té simen gwenn. 25 Mwen té pé, kon sa mwen séwé
lajan-an an té-a. Mi lajan’'w.’

26“Met-la di, ‘Ou sé an sévant ki mové épi fenyan! Ou sav mwen sé an
nonm ki weéd, mwen ka wékolté sa mwen pa planté épi mwen ka anmasé
koté mwen pa té simen gwenn. 27Eben, pouki ou pa té mété lajan mwen-
an labank? Le mwen viwé, mwen té kay jwenn li épi lantéwé. 28 Pwan
lajan-an an lanmen’y épi bay sevant-lan ki ni dis mil-la’y, 29paski moun-
an ki byen sévi bagay-la i ni-an kay ni plis épi i kay ni plis pasé i bizwen.
Mé moun-an ki pa byen sevi ti tak bagay-la i ni-an, jis ti tak-la i ni-an,
Bondyé kay pwan an lanmen’y.” 30 Epi mét-la di, ‘Pwan vyé sévant sala épi
jété’y déwo an nwése-a. Sé la nonm kay pléwé épi kwatjé dan yo.’

Dényé Jijman-an

31“Le Gason Lézom-lan kay vini kon wa épi tout nanj li épi’y, i kay asid
asou gwan cheéz li pou kondwi épi tout pouvwa’y. 32 Tout moun an tout
nasyon kay asanblé douvan’y, épi i kay sépawé yo an dé konpanni, menm
kon an gadyenn ka sépawé mouton hod kabwit. 331 kay mété sé moun-an
ki dwét-la asou lanmen dwet épi sé 1ézot-la asou lanmen goch.

34“Le sala wa-a kay di sé sa ki asou lanmen dwet li-a, ‘Vini, ou menm
ki té wisivwe bennédiksyon Papa mwen. Vini viv anba kondwit Bondyé
ek wisivwe sé bennédiksyon-an i ja pwépawé ba’w dépi an koumansman

laté-a. 35 Mwen té fen épi ou ban mwen manjé. Mwen té swef épi ou ban
mwen bweé. Mwen sété on étwanjé épi ou antwé mwen lakay ou. 36 Mwen
té touni épi ou ban mwen had. Mwen té malad épi ou otjipé mwen. Mwen
té an pwizon épi ou vin soulajé mwen.’

37“Lé sala sé moun-an ki dwet-la kay mandé’y, ‘Meét, ki le nou té we'w
fen épi nou ba’'w manjé, ében swef épi nou ba’w bwe? 38Epi ki 1& nou té
we'w sété an étwanjé épi nou antwé’w lakay nou, ében touni épi nou ba'w
had pou’'w mété anle’w? 3°Ki 1€ nou janmen weé’'w malad ében an pwizon
épi nou otjipé'w?’

40“Wa-a kay wéponn yo, épi i kay di yo, ‘Mwen ka asiwé’w, népot lé ou
fé sé bagay sala bay yonn an sé mwens enpotan anpami sé fweé mwen-an,
ou fe’y ban mwen!’

41“Le sala wa-a kay di pou sé moun-an ki asou lanmen goch li-a, ‘Soti
douvan mwen, modi! Alé an difé-a ki ka bwilé pou tout tan-an, difé-a
Bondyé té ja pwépawé bay Denmou épi sé nanj li-a! 42Mwen té fen, mé ou
pa ban mwen manjé. Mwen té swef, mé ou pa ban mwen bwe. 43 Mwen
sété an étwanjé, mé ou pa antwé mwen lakay ou. Mwen té touni, mé ou
pa ban mwen had. Mwen té malad épi an pwizon, mé ou pa otjipé mwen.’

44“Le sala yo kay wéponn li, ‘Mét, ki 1€ nou té we&’'w fen ében ou swef
ében ou sété an étwanjé ében ou té touni ében ou té malad ében an
pwizon, épi nou pa édé'w?’

45“Wa-a kay wéponn yo, épi i kay di yo, ‘Mwen ka asiwé’w, népot lé ou
wifizé fe sé bagay sala bay yonn an sé mwens enpotan anpami sé moun
sala, ou wifizé f&’y ban mwen.

46 “Epi Bondyé kay voyé yo anba pinisyon pou tout tan, mé sé moun-an
ki dwet-la kay wisivwe lavi étonnel.”

Sé Chef Pwet-la Fe Konplo Kont Jézi
(Mak 14:1-2; Louk 22:1-2; Jan 11:45-53)

2 6 1Le Jézi té fin enstwi sé moun-an tout sé bagay sala, i di sé disip
li-a, 2“Kon ou sav, an dé jou anko kay Fet Délivwans-lan épi yo

kay pwan Gason Lézom-lan épi yo kay ladjé’y an lanmen 1ézom pou yo
kwisifyé’y.”

3L¢ sala sé chef pwet-la épi sé ofisyé Jwif-la té asanblé lakay Kayafas,
pli ho chéf pweét-la, 4épi yo fé plan pou awété Jézi an sigwé pou fé moun
tjwé’y. 5Yo di, “Sé pa pou nou fe’y paditan yo ka fété fet-la, paski sé
moun-an pé 1évé wévot.”

Yon Madanm Vidé Losyon Anle Tét Jézi
(Mak 14:3-9; Jan 12:1-8)

6Jézi té an vil Befanni adan kay Simon, an nonm ki té ni maladi lapo.
7Leé Jézi té ka manjé, an madanm vini épi yon boutéy ki té fét ek an woch

yo ka kwiyé “alabasta”. Boutéy sala té ni an losyon ki té ché an chay, épi
madanme-lan vidé losyon-an asou tet Jézi.

8Le sé disip-la we sa, yo té faché an chay. Yo di, “Pouki i ka gaspiyé
losyon sala? 9Nou té sa vann losyon-an pou konmen lajan, épi nou té sa
bay maléwé lajan-an!”

10 Jézi sav sa yo té ka di-a, kon sa i di yo, “Las anbété madanm-lan! Sa sé an bon
bagay i fé ban mwen. 11 Ou kay toujou ni sé maléwé-a anpami'w, mé ou pa kay ni
mwen tout tan. 12Losyon-an i vidé anleé ko mwen-an pwépawé mwen pou l€ yo
kay téwé mwen. 3Epi mwen ka asiwé’w, népot koté an laté-a moun pwéché Bon
Nouveél-la konséné mwen, yo kay di sa madanm-lan fé-a pou moun sa chonjé’y.”

Jida Twayi Jézi
(Mak 14:10-11; Louk 22:3-6)

14Menm jou sala yonn an sé douz disip-la yo ka kwiyé Jida Iskariyot alé koté sé
chef pwet-la 5épi i di yo, “Ki sa ou kay ban mwen si mwen ladjé Jézi an lanmen
z0t?” Sé chef pwet-la konté twant pyes dajan épi yo ba Ii’y. 16 Epi dépi jou sala
Jida té ka gadé pou an bon lokazyon pou’y fé yo awété Jézi.

Jézi Sélébwé Fet Délivwans Epi Sé Disip-la
(Mak 14:12-21; Louk 22:7-14; Jan 13:21-30)

17 Asou pwemyé jou-a sé Jwif-la té ka manjé pen san lélven-an, sé
disip-la vini koté Jézi épi yo mandé€’y, “Koté ou vlé nou pwépawé Fet
Délivwans-lan pou’'w manjé?” 18 Jézi di yo, “Alé lakay tel nonm ki ka
westé an vil-la épi di’y 1é-a ja vini pou mwen mo, épi mwen ek sé disip
mwen-an kay manjé Fét Délivwans-lan lakay 1i.” 19Sé disip-la alé épi yo fé
menm kon Jézi té di yo épi yo pwépawé manjé-a pou fésten-an.

20]¢ oswe pwan, Jézi épi douz disip-la asid pou yo manjé. 21Paditan yo
té ka manjé, Jézi di yo, “Mwen ka asiwé’w, yonn an zot kay twayi mwen.”

2283 feé sé disip-la lapenn télman, yonn apwé 10t koumansé mandé’y,
“Met, ou kwe sé mwen?”

23 Jézi wéponn yo, i di, “Menm sa ki fouyé pen’y an bol sos-la ansanm
épi mwen-an, sé li ki kay twayi mwen. 24 Gason Lézom-lan kay mo menm
kon lévanjil-la di, mé ki mizi téwib i kay téwib pou moun-an ki twayi
Gason Lézom-lan! I té kay pli meye si moun sala pa té janmen fét!”

25 Jida, ki té kay twayi’y-la, mandé€’y, “Met, ou kwe sé mwen?”

Jézi wéponn li, i di, “Sé ou menm ki di'y.”

Dényé Wipa-a
(Mak 14:22-26; Louk 22:15-20; 1 Kor 11:23-25)

26 Paditan yo té ka manjé, Jézi pwan pen épi i wimesyé Bondyé épi i
kasé pen-an ¢k i bay sé disip li-a. I di yo, “Pwan’y épi manjé. Sa sé ko
mwen.”

27Epi i pwan an pot diven, i wimésyé Bondyé épi i ba yo. I di, “Bwe, zot
tout. 28Sa sé san mwen ki siyé agwéman-an Bondyé fe épi lézom-lan. San
mwen kay koulé pou an chay moun pou yo jwenn péché yo pawdonnen.
29Mwen ka di’'w, mwen pa kay janmen bwe diven épi'w anko pou jis tan
mwen bwe diven nef-la épi'w an wéyom-lan Papa mwen ka kondwi-a.”
30Yo chanté an chanté épi yo alé asou Mon Oliv.

Jézi Di Pita Kay Inyowé’y
(Mak 14:27-31; Louk 22:31-34; Jan 13:36-38)

31Jézi di yo, “Oswe-a menm zot tout kay kouwi kité mwen, paski

lévanjil-la di,
‘Bondyé kay tjwé gadyenn mouton-an,
épi twipo mouton-an kay simen.’

32Mé le mwen wésisité, mwen kay alé an Galili avan'w.”

33Pita wéponn Jézi épi i di, “Menm si tout 1ézot abandonnen’w, mwen
pa kay janmen kouwi kité’w!”

34Mé Jézi wéponn Pita, i di, “Mwen ka asiwé’w, oswe-a avan kok-la
chanté, ou kay di twa fwa ou pa konnét mwen.”

35Pita wéponn Jézi, i di, “Menm si mwen ni pou mo épi'w, mwen pa kay
janmen di mwen pa konnét ou.” Epi sé 1ézot sé disip-la di menm bagay-la.

Jézi Pwédyé An Gefsémanni
(Mak 14:32-42; Louk 22:39-46)

36L¢ sala Jézi épi sé disip li-a alé an koté yo ka kwiyé Gefsémanni, épi i
di yo, “Asid la paditan mwen ka alé pli douvan ay pwédyé.” 371 pwan Pita
ek dé gason Zébedi-a épi’y. I té twakasé épi i té ni an gwo lapenn an tje’y,
38¢pi i di yo, “Lapenn-an ki an tjé mwen-an télman gwo mwen ka santi i
kay tjwé mwen. Westé isi-a ek pa domi.”

39Fpi i menm alé an ti tak pli douvan épi i jété kd’y fas até épi i pwédyé,
i di, “Papa mwen, si i posib, tiwé pot soufwans sala douvan mwen. Mé
kanmenm pa fé sa mwen vlé, mé fé sa ou vlé fe pito.”

40L¢ i viwé koté twa disip-la té yé-a, i jwenn yo ka domi. I di Pita,

“Ou pa sa tjenn mwen konpany pou yon ti mouman? 4 Pa kité sonmey
pwan'w, épi pwédyé pou’'w pa tonbé anba tantasyon. Lespwi'w vlé fe
bagay-la ki bon-an, mé ko'w pa fo asé pou sa.”

42 Jézi viwé alé ay pwédyé yon kou anko. I di, “Papa mwen, si sé pou mwen
bwe pot soufwans sala avan ou tiwé’y douvan mwen, mwen kay fe sa ou vlé-a.”

43] viwé anko épi i jwenn sé disip-la ka domi. Yo pa té sa tjenn zyé
yo ouve. 44 Jézi kité yo épi i alé anko pou twazyenm fwa-a épi i pwédyé
menm lapwiye-a i té pwédyé avan-an.

45Le i viwé koté sé disip-la té yé-a, i di, “Ou ka domi toujou? Ou ka
pozé ko'w? Mi, lé-a wivé pou yo ladjé mwen Gason Lézom-lan an lanmen

sé méchan-an.” 461 di yo, “Lévé! Annou alé! Mi, nonm-lan ki kay twayi
mwen-an ka vini. Annou jwenn li.”

Yo Awété Jézi
(Mak 14:43-50; Louk 22:47-53; Jan 18:3-12)

47Jézi p’0ko té menm fin palé 1é Jida, yonn an sé douz disip-la, wivé.

I té ni an gwan konpanni moun épi’y €k yo té ni sab épi boutou. Sété sé
chéf pwet-la épi sé ofisyé Jwif-la ki té voyé yo. 48Jida té ja di yo, “Nonm-
lan mwen kay bo-a, sé li zot vlé. Tjenbé’y.”

49L.e Jida wivé, i alé dwet koté Jézi épi i di’y, “Bonswe, Mét,” épi i bo’y.

50 Jézi di, “Kanmawad, sa ou vin fe-a, fé&’y vitman.”

Epi sé moun-an ki té la-a mété lanmen anlé Jézi épi yo awété’y. 51 Yonn
an sé disip-la ki té épi Jézi-a hédi sab li épi i fwapé yonn an sé sévant pli
ho chef pwet-la, épi i fé zowey li pwan lavol.

52 Jézi di’y, “Mété sab-la viwé an plas li, paski tout moun ki sévi sab-la
pou tjwé moun kay mo pa sab-la. 53Es ou pa sav mwen sa kwiyé Papa
mwen pou édé mwen, épi menm lé-a i kay voyé konmen mil nanj? 54 Mé si
mwen fé sa, sa ki ékwi an lévanjil-la pa kay fét vwé.”

55Menm le-a Jézi palé bay sé moun-an, i di, “Ou ja vini déyé mwen
byen amé akwedi mwen sé an kwiminél. Toulé jou mwen té ka enstwi
an Kay Bondyé-a épi zot pyes pa tjenbé mwen. 56 Mé tout sa fet pou sa sé
pwofeét-la té ékwi an 1évanjil-la vin fet vwé.”

Lé sala tout sé disip-la kité’y épi yo kouwi.

Jézi Douvan Gwan Konsey Jwif-la
(Mak 14:53-65; Louk 22:54-55, 63-71; Jan 18:13-14, 25-27)

57Sé moun-an ki té awété Jézi-a mennen’y lakay Kayafas, pli ho chéf
pwet-la, koté sé titja lwa sé Jwif-la épi sé ofisyé Jwif-la té asanblé
ansanm. 58 Mé Pita menm swiv Jézi adan an distans. I antwé jis an lakou
pli ho chéf pwet-la ek i asid épi sé gad-la pou’y té we ki sa ki té kay fet.

59Sé chef pwet-la épi tout sé manm konsey-la chaché pou an moun pou
sevi fo témwen kont Jézi pou té fé yo kondanné’y pou lanmo, $°mé yo pa
jwenn pyes, magwé an chay moun alé douvan épi yo manti asou’y.

Alafen, dé nonm doubout 6! épi yo di, “Nonm sala di i sa kwazé Kay
Bondyé-a épi viwé bati’y an twa jou.”

62Pli ho chéf pwet-la doubout épi i mandé Jézi, “Es ou pa ni anyen pou'w
di kont sé akizasyon-an dé nonm-lan fé kont ou-a?” 63Mé Jézi pa wéponn li.

Pli ho chef pwet-la di’y anko, “An non Bondyé ki vivan-an, mwen ka
konmandéw pou di nou lavéwité-a. Es sé ou ki Mésaya-a, Gason Bondyé?”

64 Jézi wéponn li, i di, “Sé ou ki di’y. Dépi jodi-a ou kay wé mwen
Gason Lézom-lan asid asou lanmen dwet Bondyé épi mwen kay vini asou
nwaj-la!”

65Le Jézi di’'y sa, pli ho chef pwet-la té faché télman, i déchiwé had
li. T di, “Nou pa bizwen pyes témwen anko. Mi, i ja ensilté Bondyé! 66Ki
jijman pou nou ba li?”

Yo di’y, “I koupab épi i ni pou mo!”

67Yo kwaché an fidji’y épi yo bat li épi adan yo ba li souflé 68épi yo di’y,
“Si ou sé Mésaya-a, di nou kiles ki ba’w souflé sala!”

Pita Inyowé Jézi
(Mak 14:66-72; Louk 22:56-62; Jan 18:15-18, 25-27)

69Pita té asid dewo an lakou-a, épi yon sévant vini €k i di, “Ou té épi
Jézi tou, nonm Galili-a!”

70Mé Pita di douvan yo tout, “Mwen pa konneét anyen an sa ou ka di-a,”
71épi i kité koté i té yé-a ek i alé an baye lakou-a. An 10t sévant we’y épi i
di, “Nonm sala té épi Jézi nonm Nazaweét-la!”

72Pita wéponn li anko, i di, “Non, mwen ka séwmanté mwen pa konnet
nonm sala pyes!”

73 An ti mouman apwé sa, sé nonm-lan ki té la-a di Pita, “Mé wi ou sé
yon disip Jézi! Mannyé ou ka palé-a fé nou sav ou sé yonn adan yo!”

74Pita di, “Mwen ka sewmanté sa mwen ka di-a sé lavéwité-a! Kité
Bondyé pini mwen si sa mwen di-a pa vwé! Mwen pa konnét nonm sala!”

Menm lé-a kok-la chanté, 75épi Pita chonjé sa Jézi té di’y-la, “Avan
kok-la chanté, ou kay di twa fwa ou pa konnet mwen.” Pita pati épi i
koumansé pléwé akwedi tje’y té kay waché.

Yo Mennen Jézi Douvan Pilat
(Mak 15:1; Louk 23:1-2; Jan 18:28-32)

27 1Bonné bonmaten tout sé chef pwet-la épi sé ofisyé Jwif-la mété
tét yo ansanm pou fé moun tjwé Jézi, 2épi yo mawé lanmen’y
épi yo mennen’y bay Pilat, gouvene-a.

Jida Tjwé Ko’y
(Twavay 1:18-19)

3Le Jida, nonm-lan ki té twayi Jézi-a, we yo té kondanné Jézi, sa fé'y
lapenn an chay épi i pwan twant pyes dajan-an, i mennen’y viwé an Kay
Bondyé-a bay sé chef pwet-la épi sé ofisyé Jwif-la. 4I di yo, “Mwen ja
péché paski mwen ladjé on nonm inosan an lanmen’w pou’'w tjwé!”

Yo di’y, “Nou pa mélé épi sa! Sa sé zafe’'w!”

5Jida jété lajan-an até an Kay Bondyé-a épi i pati alé pann ko’y.

6Sé chef pwet-la anmasé lajan-an épi yo di, “Sa sé lajan ki péyé pou
lavi an nonm, kon sa i kont Iwa nou pou nou mété’y anpami lajan Kay
Bondyé-a.” 7Kon sa yo tout té dako pou yo achté an tjo té lanmen an
nonm ki té ka fé je. Yo sevi té sala kon an senmitye pou yo téwé moun ki

pa Jwif, 8épi sé pou sa yo ka kwiyé senmitye sala, “Savann San-an,” pou
jis jodi-a.

9Sa pwofét Jérémaya té di-a vin fet vwé. I té di, “Yo pwan twant pyes
dajan-an, paski sété pwi sala sé jan Izwayel-la té dako pou péyé pou li,
10épi yo pwan lajan-an, yo achté on tjo té lanmen nonm-lan ki té ka fé je-
a, menm kon Bondyé té konmandé.”d

Pilat Kwésyonnen Jézi
(Mak 15:2-5; Louk 23:3-5; Jan 18:33-38)

11 Jézi doubout douvan Gouveéné Pilat, épi Pilat mandéy, “Es ou sé wa sé Jwif-la?”

Jézi di’y, “Sé ou ki di'y.”

121.& sé chef pwet-la épi sé ofisyé Jwif-la akizé Jézi, i pa wéponn yo.
13Pilat di’y, “Ou pa tann tout sé bagay sala yo ka di ou fe-a?”

14Mé Jézi pa wéponn li ting, épi sa sipwi gouveneé-a an chay.

Pilat Kondanné Jézi Pou Lanmo
(Mak 15:6-15; Louk 23:13-25; Jan 18:39-19:16)

158a sété labitid gouveneé-a toulé Fét Délivwans pou’y ladjé népot an
sé pwizonnyé-a sé moun-an té vl€’y ladjé-a, 16épi an tan sala la té ni on
pwizonnyé tout moun té konnét, non’y sété Barabas. 7Lé tout sé moun-an
asanblé douvan Pilat, i mandé yo, “Kilés ou vlé mwen ladjé ba’'w jodi-a,
Barabas ében Jézi yo ka kwiyé Mésaya-a?” 18Pilat mandé yo sa paski i té
konnét byen sé jalouzi ki té fé sé chéf Jwif-la mennen Jézi ba li.

19Ppaditan Pilat té asid an chanm jijman-an, madanm li voyé an
konmisyon ba li, i di’y, “Pa fé nonm inosan sala anyen, paski yé oswe
mwen soufé an chay adan an wev pou lapéti’y.”

20Sé cheéf pwet-la épi sé ofisyé Jwif-la fé sé moun-an di pou ladjé
Barabas épi tjwé Jézi.

21Pjlat mandé sé moun-an anko, i di, “Kilés ou vlé mwen ladjé ba’'w?”

Yo tout hélé, “Barabas!”

22] mandé yo, “Bon, ki sa mwen kay fé épi Jézi yo ka kwiyé Mésaya-a?”

Yo tout hélé, “Kwisifyé’y!”

23Mé Pilat mandé yo, “Ki mové bagay i ja fe?”

Yo hélé ek tout kouway yo, “Kwisifyé’y!”

241¢ Pilat we i pa té sa fé anyen anko paski yo té kay 1évé an gwo
wévot, i pwan dlo épi i lavé lanmen’y douvan tout sé moun-an. I di,
“Mwen pa weskonsab pou lanmo nonm sala! Sa sé zafé zot!”

25 Tout sé moun-an wéponn, yo di, “Kité modisyon lanmo nonm sala
tonbé asou nou épi désandan nou!”

d 27:10 ...menm kon Bondyé té konmandé mwen-an. An Grik véwsé sala ka di, “...menm kon
Bondyé té konmandé mwen.”

26 ¢ yo di sa, Pilat ladjé Barabas kon yo té mandé, épi i bay sé solda-a
Jézi pou yo bat li épi kwisifyé’y.

Sé Solda-a Motjé Jézi
(Mak 15:16-20; Jan 19:2-3)

271.¢ sala sé solda-a pwan Jézi épi yo mennen’y andidan kay gouvéné-a,
épi tout sé solda-a fe won’y. 28 Yo tiwé had 1i épi yo mété an lonng gol
wouj anle’y. 22Yo pwan bwanch pikan, yo fé an kouwonn épi yo mété’y
asou tét li. Yo mété on baton an lanmen dweét li menm kon on wa, épi yo
ajounou douvan’y épi yo koumansé motjé’y. Yo di’y, “Viv wa sé Jwif-la!”
30Yo kwaché anle’y épi yo pwan baton-an, yo bat li an tét. 31Le yo fini
motjé’y, yo tiwé gwo gol wouj-la épi yo mété had li menm anlé’y épi yo
pwan’y, yo mennen’y alé pou yo kwisifyé’y.

Yo Kwisifyé Jézi
(Mak 15:21-32; Louk 23:26-43; Jan 19:17-27)

321¢ yo té ka alé, yo jwenn an nonm ki soti Sayrini, non’y sété Simon.
Sé solda-a fosé€’y pou poté kwa Jézi-a, 33épi yo mouté asou an mon yo ka
kwiyé Golgofa, sa vlé di, “Mon Kalot Tet-la.” 34Leé sala yo ofé Jézi diven ki
té ni an wiméd ki anme pou tjwé mal-la. Lé Jézi gouté’y, i pa bwe’y.

35 Apwé yo kwisifyé’y, sé solda-a jwé gwenndé anpami ko yo menm pou yo
té sépawé sé had-la i té ni-an. 36 Epi yo asid la ka véyé&’y 37épi yo ékwi plent-lan
yo fé kont li-a anho tét li asou kwa-a, “Sa Sé Jézi, Wa Sé Jwif-la.” 38 Yo kwisifyé
dé kwiminel menm lé-a épi Jézi, yonn asou koté dwet li épi 1ot-la asou koté
goch li. 3Moun ki té ka pasé té ka motjé Jézi épi yo té ka fe sin anle’y. 40Yo di,
“Ou di ou sa kwazé Kay Bondyé-a épi viwé bati’y an twa jou! Eben, sové ko'w
atjwelman si ou sé Gason Bondyé, épi désann soti asou kwa-a!”

418¢é chef pwet-la €k sé titja lwa sé Jwif-la épi sé ofisyé Jwif-la motjé’y
menm mannye-a. 42Yo di, “I ka sové 1ézot moun, mé i pa sa sové ko’y. I di
i sé wa sé jan Izwayel-la, épi si i désann soti asou kwa-a, nou kay kwe sé
1i ki wa-a pou vwé! 431 kwé an Bondyé épi i di i sé Gason Bondyé. Eben,
annou gadé si Bondyé kay vini sové’y-la apwézan!”

44Jis dé kwiminel-la ki té kwisifyé épi’y-la motjé’y menm mannye-a.

Lanmo Jézi
(Mak 15:33-41; Louk 23:44-49; Jan 19:28-30)

45Le i té midi, an gwo nwese kouve tout péyi-a épi i diwé pou twa
néditan. 46Le i té bo twaze apwémidi, Jézi hélé épi an gwo vwa. I di an
langaj sé Jwif-la, “Eloi, Eloi, lama sabachthani?” Sa vlé di, “Bondyé mwen,
Bondyé mwen, pouki ou ja tounen do’w anlé mwen?”

47 Adan sé moun-an ki té doubout la-a tann li. Yo di, “Mi, i ka kwiyé
Iaydja!”

48Yonn adan yo kouwi, i pwan on 1éponj, i mété’y adan diven wak épi
i fouyé’y an bout an baton épi i lonjé’y ba li pou’y gadé si i té kay bwe’y.
49Mé sé 1ézot-la di, “Espéyé ek annou gadé si Ilaydja kay vini sové’y.”

50 Jézi hélé épi an gwo vwa anko épi i mo.

511¢ sala gwo widoe épé-a ki té an Kay Bondyé-a déchiwé an dé moso
dépi an tet pou wivé an bout li, té-a soukwé, épi kaye fann. 52Sé twou
moun mo-a ouve, épi an pil moun Bondyé ki té ja mo wésisité. 53 Yo soti
an twou-a épi apwé Jézi wésisité, yo alé Jérouzalém, vil-la ki pou Bondyé
yonn-an, koté an chay moun we yo.

54Le chef solda-a épi sé 1ézot solda-a ki té ka véyé Jézi-a we
twanblannte-a épi tout sé bagay-la ki té fet-la, yo té pé an chay. Yo di,
“Nonm sala sété Gason Bondyé pou vwé!”

55La té ni an chay madanm ki té ka véyé adan an distans. Yo té swiv
Jézi soti Galili épi yo té édé’y. 56La té ni Mari Madlenn, Mari, manman
Jémz épi Jozef, épi madanm Zébedi.

Jozef Nonm Arimatéya-a Téwé Jézi
(Mak 15:42-47; Louk 23:50-56; Jan 19:38-42)

57Lé oswe pwan, an nonm wich wivé soti Arimatéya. Non’y sété Jozef
ek i sété an disip Jézi tou. 581 alé koté Pilat, i mandé’y ko Jézi pou’y alé
téwé’y. Pilat feé sé moun-an ba li’y, 59épi Jozéf pwan ko-a €k i voplé’y adan
on dwa blan nef. 601 téwé’y an twou-a i té ja fouyé an kaye-a pou ko’y
menm-lan épi i woulé an gwo woch pou bouché djol twou-a épi i pati.
61 Mari Madlenn épi 1ot Mari-a té asid la ka gadé twou-a.

Sé Gad-la Véyé Twou-a

62An li denmen, jou sabaf-la, sé chef pwet-la épi sé Fawizyen-an alé koté
Pilat 63épi yo di’y, “Met, nou chonjé 1€ mante sala té vivan toujou, i té di,
‘Mwen kay wésisité anlé twazyenm jou-a.’ 84Kon sa konmandé sé solda’w-
la pou véyé twou-a byen pou sé disip li-a pa vini volé ko-a €k pou yo di sé
moun-an i wésisité. Mansonj yo-a kay pli mové pasé sa li-a.”

65Pilat di yo, “Pwan déotwa solda épi mété yo véyé pou pyés moun pa
sa vini bo woch sala.”

66 Kon sa, sé nonm-lan alé, yo sélé woch-la épi yo mété sé solda-a véyé’y.

Jézi Wésisité
(Mak 16:1-10; Louk 24:1-12; Jan 20:1-10)

2 8 1 Apwé jou sabaf-la, byen bonneé pweémyé jou an simenn-an, Mari
Madlenn épi 1ot Mari-a alé ay gadé twou-a.

e 27:51 gwo wido. Gwo wido sala sété an gwo twel épé ki té ka sépawé Chanm-lan Ki
Sen-an hod Chanm-lan Ki Pli Sen-an an Kay Bondyé-a.

2Menm lé-a té ni an gwo twanblannte, épi an nanj Bondyé soti an
syel épi i woulé woch-la soti anlé twou-a épi i asid anlé’y. 31 té ka kléwé
menm kon zékle épi had li té blan kon koton. 4Sé solda-a té pé telman,
twanblad pwan yo épi yo tonbé até-a menm kon moun ki mo.

5Nanj-lan palé bay sé madanm-lan. I di yo, “Pa pé&! Mwen sav ou ka
gadé pou Jézi yo té kwisifyé-a, 6mé i pa isi-a. I wésisité kon i té di. Vini
we koté ko-a té yé-a.” 7Epi i di yo, “Alé vitman ay di sé disip li-a i wésisité
épi i ka alé Galili avan yo. Sé la yo kay we’y. Pa obliyé sa mwen di'w-la.”

8Yo kouwi kité twou-a vitman pou alé di sé disip-la. Yo té byen pé mé
yo té plen lajwa. 9La menm asou chimen-an, Jézi jwenn yo épi i di yo,
“Bonjou.” Yo vini épi yo tjenbé dé pyé’y épi yo adowé’y. 10Jézi di yo, “Pa
pé, mé alé di sé fwe-a alé Galili, épi yo kay we mwen la.”

Wapo Sé Solda-a

11L¢ sé madanm-lan pati alé, adan sé solda-a ki té ka véyé twou-a viwé
an vil-la épi yo ay di sé chef pwet-la tout sa ki té fet. 12Sé chef pwet-la
épi sé ofisyé Jwif-la asanblé ansanm pou fé plan yo. Yo péyé sé solda-a
an gwo lajan 13épi yo di, “Ou kay ni pou di, an li 0swe paditan ou té ka
domi, sé disip li-a vini volé ko-a. 4Epi si gouvéné-a vin konnét sa, nou
kay sav ki mannye pou palé ba li pou nou sa tiwé’w an twaka sala.”

15Kon sa sé solda-a pwan lajan-an épi yo fé sa sé chef pwet-la té di-a,
épi sé Jwif-la simen sa sé solda-a té di-a toupatou pou jis jodi-a.

Jézi Pawet Douvan Sé Disip Li-a
(Mak 16:14-18; Louk 24:36-49; Jan 20:19-23; Twavay 1:6-8)

16Sé wonz disip-la pati épi yo mouté asou an ti mon an Galili koté Jézi
té di yo pou alé. 7Lé yo we Jézi, yo adowé’y, mé adan pa té kwe sété
Jézi. 18 Jézi vini épi i di, “Bondyé ja ban mwen tout pouvwa asou tout sa
ki an syel épi sa ki asou late-a. 1°Kon sa alé toupatou épi pwéché bay sé
moun-an pou yo sa vini disip mwen, épi batizé yo an non Papa-a, an non
Gason-an épi an non Léspwi Bondyé, 20épi enstwi yo pou obéyi tout sé
bagay-la mwen ja konmandé’w-la. Epi mwen kay toujou la épi’'w pou jis
an bout late-a.”

Liv Bon Nouvel-la

Mak

Ekwi-a

Nonm-lan ki ékwi liv Bon Nouvel sala sété Jan Mak. Jan Mak sété an
bon jan zapot Pita, épi sé Pita ki di’y tout sé bagay-la Jézi Kwi fé épi di-
a. Pita pa té annek ékwi sé bagay sala bay Mak mé i tann sé bagay sala
patan Pita té ka pwéché bay sé moun-an ki té ka kwé an Jézi lontan-an.
Mak té pwézevé tout sa i té tann.

Twadisyon 1égliz lontan di Mak té ékwi liv Bon Nouveél sala patan i
té an vil Ronm. Pitét i té ékwi let sala pwensipalman bay moun ki té
aksepté Jézi mé yo pa té Jwif. An liv sala ou kay we koté:

1. Mak palé aklé asou mannye i té nésése pou Jézi Kwi té sa mo asou
kwa-a.

2. I mansyonnen Jézi Kwi kon an titja épi met twant néf fwa an liv sala.

3. I di mannye i nésésé pou moun sa sewyé lé yo vlé vini an disip Jézi
Kwi.

4. Ou kay we plizye fwa koté Jézi pa té vlé moun konnet ki moun i yé
ében twavay miwak-la i ka fe-a.

5. Mak palé an chay konséné Jézi Kwi kon an nonm épi kon Bondyé osi.
Mannye liv Bon Nouvel sala ékwi byen senp. I palé pli konsené sa Jézi
fe pasé sa i di. An liv sala ou kay wé koumansman Bon Nouvél-la. Ou kay
we lavi, lanmo épi wézéweksyon Jézi Kwi, épi e sé zapot-la koumansé

pwéché Bon Nouvel-la.

Jan Batis Pwépawé Chimen-an
(Mafyou 3:1-12; Louk 3:1-18; Jan 1:19-28)

1Sa sé koumansman Bon Nouvel-la konsené Jézi Kwi, Gason
Bondyé. 21 koumansé menm mannye Bondyé té di i kay fet an liv
pwofet Izaya. I di:

62

“Gadé, mwen Bondyé kay voyé on konmisyonné avan’w, Gason mwen,

épi i kay pwépawé chimen-an ba'w.

3 Sé moun-an kay tann vwa an moun byen lwen ka andjélé,

‘Pwépawé chimen-an bay Senyé-a, fé twas ki dwet pou i sa pasé.” ”
4Kon ki di, kon ki fét. Jan Batis pawet adan savann-an ka batizé moun
épi i ka pwéché konmisyon Bondyé ki di sé moun-an pou tounen hod
péché yo épi batizé, épi Bondyé kay pawdonnen péché yo. 5Epi la moun
soti toupatou an hote Joudiya ék an vil Jérouzalém épi yo alé koté Jan
té ka batizé-a. Ek apwé yo konfésé péché yo, Jan batizé yo an Lawivye
Jouden.

6Jan té ka mété had ki fet épi pwel kanmel épi i té ni an sanng tjwi
oliwon wen’y, épi pou manjé’y i té ka manjé an ti bét kon an kwitjét ek
siwo myel. 7Epi kon i pwéché bay sé moun-an i di yo kon sa, “I ni yonn
ki ka vini apwé mwen ki ni pli pouvwa pasé mwen, lasé soulyé’y menm,
mwen pa menm bon asé pou sa bésé épi démawé’y. 8 Mwen sévi dlo pou
batizé zot, mé i menm kay batizé zot épi Lespwi Bondyé.”

Batenm Epi Tantasyon Jézi
(Mafyou 3:13-4:11; Louk 3:21-22; 4:1-13)

9Pa lontan apwé sa Jézi soti an vil Nazawet an Galili épi Jan batizé’y an
Lawivye Jouden. 10Epi kon Jézi té ka soti an dlo-a, la menm i we syl-la
déchiwé ouve épi Lespwi Bondyé désann asou’y kon an toutwel. 11Epi yo
tann an vwa soti an syel €k i di, “Ou sé Gason mwen, mwen kontan’'w an
chay. Mwen byen ple épi'w.”

12],a menm Léspwi Bondyé kondwi’y alé adan an plas koté pyes moun
pa ka westé. 13Epi Jézi westé la pou kawant jou, épi Satan tanté’y. Jézi té
la épi sé zannimo mawon-an, épi nanj Bondyé wann li sévis.

Jézi Kwiyé Sé Pwemyé Disip Li-a
(Mafyou 4:12-22; Louk 4:14-15; 5:1-11)

14Yo té mété Jan Batis an pwizon, épi apwé sa Jézi alé toupatou an
Galili ka pwéché Bon Nouvel-la Bondyé té ba li pou pwéché-a. 151 té ka
di, “Tan-an ja wivé, kondwit Bondyé ka vini touswit. Tounen hod péché
zot épi kwe Bon Nouvel-la.”

16Kon Jézi té ka maché bo Lanme Galili-a, i weé Simon épi fweé’y Androu
ka voyé lepevyé yo an lanme-a, paski yo té péche. 7Jézi di yo kon sa,
“Vini, swiv mwen, épi mwen kay f&'w péché 1ézom.” 18Epi la menm yo
kité sé lepévyé-a ek yo swiv Jézi.

19L¢ Jézi té alé an ti distans, i wé Jémz gason Zebedi épi fwe’y Jan adan
an kannot, épi yo té ka pwépawé senn yo. 20Kon sa Jézi kwiyé yo pou
swiv li, yo kité papa yo Zebedi épi sé twavaye-a adan kannot-la épi yo
swiv Jézi.

An Nonm Ki Té Ni An Vyé Léspwi
(Louk 4:31-37)

21 Jézi épi pwemyé sé disip-la wivé an vil Kapénéyom, épi asou jou
sabaf sé Jwif-la i antwé an 1égliz yo épi i koumansé enstwi sé moun-an.
22Sé moun-an té telman sipwi 1€ yo tann mannye i enstwi-a, yo westé épi
bouch gwan ouve paski i té ka enstwi épi lotowité €k pa kon sé titja lwa
sé Jwif-la.

23La menm an nonm ki té ni an vyé léspwi andidan’y pawet an 1égliz-
la épi i fé yon kwi. 241 di, “Awal! Ki sa ou ka fé épi nou, Jézi ki soti an vil
Nazawet? Es si ou la pou détwi nou? Mwen sav byen ki moun ou yé: Ou
sé konmisyonne-a Bondyé voyé-a pou vwé.”

25 Jézi konmandé vyé léspwi-a pou pé la fap! épi soti an nonm-lan.

26 Vyé lespwi-a soukwé nonm-lan menm kon an moun ki ni an malkadi,
épi i fé yon kwi €k i soti an nonm-lan.

27Sé moun-an ki té la-a té telman sipwi, kon sa yo koumansé ka di bay
yonn a lot, “E é, é é, mésyé, ki sa sa yé? Sa sé an bagay néf oki? Nonm sala
ni pouvwa télman, i konmandé vyé léspwi épi yo kouté’y?” 28 Epi sé kon sa
nouvel konsené Jézi simen vitman toupatou an tout plas-la ki an Galili.

Jézi Djéwi An Chay Moun
(Mafyou 8:14-17; Louk 4:38-41)

29 Jézi, Jémz €k Jan ek sé 1ézot disip-la, kon yo té kité 1égliz sé Jwif-la,
yo alé lakay Simon ek Androu. 3°Bélmé Simon té kouché épi on lafyev,
épi yo di Jézi kondisyon’y. 31 Jézi alé bd’y épi i tjenbé’y pa lanmen’y épi i
édé’y doubout. La menm lafyév-la kité madanm-lan épi i ba yo on bagay
pou yo manjé.

32Menm swe sala, apwé soley kouché, yo mennen bay Jézi tout sa ki té
malad épi sa ki té ni vyé léspwi. 33Pweske tout moun an vil-la té asanblé
douvan lapot kay-la. 3¢Epi Jézi djéwi an chay ki té ni diféwan maladi. I
tiwé vyé lespwi osi mé i pa kité sé vyé lespwi-a palé paski yo té sav ki
moun Jézi yé.

Jézi Pwéché An Galili
(Louk 4:42-44)

35Byen bonné bonmaten, avan laba kasé, Jézi 1évé épi i kité kay-la épi
alé an koté pa ko’y. 36 Mé lé Simon épi sé 1ézot-la 1évé €k yo pa we’y, yo
alé ay chaché’y. 37Lé yo jwenn épi’y, yo di, “Tout moun ka chaché'w.”

38 Jézi wéponn yo, “Annou alé an sé 1ézot vil-la ki pwé isi-a pou mwen
sa pwéché la osi, paski sa sé wézon-an mwen vini asou laté.” 39Epi i alé
toupatou an Galili ek pwéché an sé 1égliz sé Jwif-la épi i tiwé vyé lespwi
an sé moun-an.

An Nonm Ki Té Ni An Vyé Maladi An Lapo’y
(Mafyou 8:1-4; Louk 5:12-16)

40 An nonm ki té ni an vyé maladi an lapo’y vini douvan Jézi épi i tonbé
asou jounou’y épi i di, “Jézi, souplé, mwen sav ou sa djéwi mwen, mé sé si
ou dako.”

41Mé nonm-lan fé Jézi telman lapenn, Jézi lonjé lanmen’y épi touché’y
épi i di, “Mwen dako. Ou djéwi.” 42Epi kon Jézi di sa, maladi-a kité’y épi i
djéwi menm lé-a. 43La menm Jézi voyé nonm-lan alé, épi i veti’y épi i di’y
kon sa, 44“Mwen pa vlé ou di pyés moun bagay sala. Mé alé épi moutwé
pweét-la mannye ou ja jwenn djéwizon, épi apwé ou feé sa ofe sé sakwifis-la
menm kon Moziz té konmandé zot pou fé-a 1é on moun jwenn djéwizon,
kon an témwen ba yo.”

45Mé pito i fé sa Jézi di’y pou fé-a, nonm-lan alé toupatou ka di tout
moun sa Jézi fé ba li-a. Epi pou lapéti sa i fé-a, Jézi pa té sa antwé adan
pyes sé vil oliwon-an kon i té vlé, mé pito sa i westé an koté pa ko’y adan
hoté, koté ki pa té ni pyés moun ka westé. Mé magwé Jézi fe tout sa, sé
moun-an soti toupatou an sé vil-la épi yo jwenn épi’y.

Jézi Djéwi An Nonm Ki Té Enfim
(Mafyou 9:1-8; Louk 5:17-26)
2 1Déotwa jou apwé sa Jézi viwé Kapénéyom, épi sé moun-an vini tann i
té lakay li. 2La té ni telman moun ki té asanblé, la pa té sa pwan moun

anko, pa menm douvan lapot-la, épi Jézi koumansé pwéché Bon Nouvel
Bondyé-a ba yo. 3Déotwa moun vini épi yo mennen an nonm bay Jézi ki
té enfim an tout ko’y. Kat nonm té ni pou poté’y. 4 Yo pa té sa vini pwé Jézi
paski pil sé moun-an ki té la-a té telman gwan, kon sa yo tiwé an tjo an tét
kay-la dwet anho koté Jézi té yé-a, épi le twou-a té asé gwan yo filé désann
adan an hanmak nonm-lan ki té enfim-lan. 5Le Jézi we mizi kwe yo kwe an
li, i di nonm-lan ki té enfim-lan, “Gason mwen, péchéw pawdonnen.”

6Bon, la té ni déotwa titja lwa sé Jwif-la ki té asid la épi yo katjilé
an tje yo, 7“Boug sala ka ensilté Bondyé, paski sé Bondyé seélman ki sa
pawdonnen péché.”

8La menm Jézi vini sav ki sa yo té ka katjilé an tje yo-a épi i di yo,
“Pouki pou zot katjilé sé bagay sala? 9Kiles ki pli éz€? Pou di nonm
enfim-lan, ‘Péché’w ja pawdonnen’ ében pou di’y, ‘Lévé, pwan hanmak
ou épi maché’? 1°Mé pou moutwé zot mwen Gason Lézom ni pouvwa
asou lateé pou pawdonnen péché...” Kon sa i di nonm enfim-lan, ' “Mwen
di’'w, 1évé, pwan hanmak ou ek alé lakay ou.” 12Patan tout moun ka gadé,
nonm-lan 1évé ék anmasé hanmak li, épi i alé vitman douvan tout sé
moun-an. Tout sé moun-an westé épi bouch gwan ouve épi yo glowifyé
Bondyé épi yo tout di, “Pweémyé fwa nou janmen we an bagay kon sa fét.”

Jézi Kwiyé Livay Pou Swiv Li
(Mafyou 9:9-13; Louk 5:27-32)

13 Jézi viwé anko bo Lanme Galili. Tout sé moun-an vini koté i té yé-a
épi i enstwi yo an pawol Bondyé. 4Padan i té ka maché-a, i wé an nonm
ki té ka anmasé lajan ladwenn bay gouvedman-an, non’y té Livay, gason
Alfiyos, épi i té asid douvan biwo’y. Jézi di’y kon sa, “Swiv mwen.” Livay
1évé, épi i kité twavay li épi i swiv Jézi.

15Pli ta Jézi té lakay menm Livay sala adan an gwan dinen. An gwo
limowo an sé nonm-lan ki ka anmasé taks-la épi 1ézot ki té ni mové
wépitasyon té ka swiv Jézi épi an chay an yo té ka manjé a tab épi’y ek sé
disip li-a. 16 Adan sé titja lwa sé Jwif-la, sé sa ki anpami sé Fawizyen-an,
we Jézi ka manjé épi sé nonm-lan ki ka anmasé taks-la épi sé moun-an ki
té ni mové wépitasyon-an, kon sa yo di sé disip li-a, “Ki mannye Jézi ka
manjé épi kalité sé moun sala?”

17Jézi tann yo épi i wéponn, “Moun ki an bon santé pa ni pyes wézon
pou alé oti dokte, mé sé sa ki malad selman. Mwen pa vini toubonnman
pou kwiyé sé sa ki kwe yo ka viv dwet-la, mé sé sa ki sav yo sé péche-a.”

Pwédyé Ek Westé San Manjé Pou Adowé Bondyé
(Mafyou 9:14-17; Louk 5:33-39)

18] té ni an lokazyon lé sé disip Jan Batis-la épi sé Fawizyen-an té ka
pwédyé épi westé san manjé le yo té ka adowé Bondyé. An konpanni
moun vini épi yo mandé Jézi, “Ki mannye sé disip ou-a pa ka wésté san
manjé le yo ka adowé Bondyé menm kon sé disip Jan Batis-la épi sé disip
sé Fawizyen-an ka fe?”

19 Jézi wéponn, “Es si ou kwé moun ki envité adan an fét mawiyaj pa
kay manjé? Mé non! Tout tan nonm-lan ki ka mayé-a la ek yo toujou, yo
pa kay westé san manjé. 22Mé an lé yo kay pwan nonm-lan ki ka mayé-a
anpami yo, €k 1& jou sala wivé, we, yo pa kay manjé. 21Pyés moun pa ka
sevi an tjo twel nef pou pyesté an vyé had. Sii fe sa, tjo nef-la i mété-a
kay déchiwé vyé had-la épi i kay fé an pli gwan twou. 22Eben &s si ou
kweé an moun kay mété diven nef adan vyé boutéy? Mé non! Paski si i fé
sa, diven neéf-la kay pété sé vyé boutey-la épi i kay ped ni diven ni boutey.
Diven néf ka alé an boutey nef.”

Kweésyon Konséné Jou Sabaf Sé Jwif-la
(Mafyou 12:1-8; Louk 6:1-5)

23 Jézi épi sé disip li-a té ka maché adan yon jaden asou an jou sabaf,
épi kon sé disip-la té ka pasé, yo koumansé tjouwi an konmeés gwenn an
jaden-an pou yo manjé’y. 2¢Sé Fawizyen-an di Jézi, “Gadé, i kont lwa nou
pou sé disip ou-a fe sa asou jou sabaf-la.”

25 Jézi wéponn, “Ou vlé di mwen zot pa janmen li sa David fé tan-an lé
i té bizwen an bagay pou i té sa manjé-a? Li épi sé moun-an ki té épi’y-la
té fen, 26kon sa i antwé adan Kay Bondyé épi i manjé pen-an yo té ofé bay
Bondyé-a. Sa té fet lé Abiyafa té pli ho chéf an sé pwet-la. Lwa-a di kon
sa, sé pwet-la selman ki sa manjé pen sala mé David manjé’y épi i jis bay
sé moun-an ki té épi’y-la.”

27Epi Jézi di yo, “Jou sabaf-la té fét pou nonm — pa nonm ki té fét pou
jou sabaf-la. 22 Okontwé mwen Gason Lézom sé met asou jou sabaf-la osi.”

An Nonm Ki Té Enfim An Lanmen’y
(Mafyou 12:9-14; Louk 6:6-11)

3 L Apwé an tan, Jézi viwé an légliz sé Jwif-la épi la té ni an nonm ki

té ni an lanmen enfim. 2Adan sé moun-an ki té la-a té vlé akizé Jézi
konmkw¢é i té ka fé bagay ki pa dwet. Kon sa yo véyé’y byen pou we si i té
kay djéwi nonm-lan asou jou sabaf-la. 3Jézi di nonm-lan ki té ni lanmen
enfim-lan, “Doubout épi vini douvan-an.”

4La Jézi mandé sé moun-an, “Ki sa ki bon pou fé asou jou sabaf-la? Pou
fé byen ében pou fé mal, pou sové lavi ében pou tjwé?” Mé sé moun-an
pa di an mo pawol. 5Jézi té ka bouwi andidan’y kon i tounen oliwon
ka gadé yo, mé a menm di tan-an, yo té ka fé’y lapenn, paski tje yo té
telman wed. Jézi di nonm-lan, “Lonjé lanmen’'w.” Nonm enfim-lan lonjé
lanmen’y, épi la menm lanmen-an djéwi net.

6Kon sa kon sé Fawizyen-an kité 1égliz-la, yo alé konsilté épi adan sé
patizan Wa Herod-la, épi yo feé plan pou pwan lavi Jézi.

An Latilyé Moun Swiv Jézi

7Jézi épi sé disip li-a halé ko yo hod sé moun-an épi yo alé bo Lanme
Galili, épi an chay moun swiv yo. Sé moun-an soti an Galili, la té ni jan
Joudiya, 8jan Jérouzalém, moun ki soti an pawes Idouméya, 10t fasad
Jouden épi an tout sé vil-la ki oliwon Taya ek Sidon. Tout sé moun sala vini
oti Jézi paski yo té tann tout sé bagay-la i té ka fe-a. °Latilyé sé moun-an
ki té ka swiv li-a té téelman gwan, kon sa avan yo vini two pwé €k yo pijé’y,
Jézi di sé disip li-a pou pwépawé an kannot ba 1i. 101 té ja djéwi an chay
moun, épi tout sa ki malad té ka fé fos ko yo pou yo wivé ko i té yé-a pou yo
té sa touché’y. 11 Epi pyes 1é sé moun-an ki té ni vyé léspwi andidan yo-a we
Jézi, yo ka tonbé douvan’y épi sé vyé lespwi-a ka fe kwi ek yo ka di, “Ou sé
Gason Bondyé.” 12 Jézi konmandé sé vyé léspwi-a pou pa di ki moun i té yé.
Jézi Chwazi Douz Zapot
(Mafyou 10:1-4; Louk 6:12-16)

13 Apwé sa Jézi mouté an sé mon-an épi i kwiyé sé nonm-lan i té vlé-a
pou swiv li. Yo vini, 4épi i chwazi douz anpami yo, épi i kwiyé yo ‘zapot’.

I di yo kon sa, “Mwen ja chwazi zot pou zot sa épi mwen épi pou mwen
sa voyé zot pwéché osi, 15épi zot kay ni pouvwa pou tiwé vyé léspwi.”

16Sa sé non sé zapot-la i chwazi-a: Simon (Jézi té kwiyé’y ‘Pita’ kon an ti
soudnon,) 7Jémz ek fwe’y Jan, sé gason Zeébedi-a (soudnon Jézi té ba yo
té Bowanedjeés, sa sé ‘nonm loway’), 8 Androu, Filip, Batolonmi, Mafyou,
Tonmas, Jémz gason Alfiyos, Tadiyos, Simon (an manm an patizan Zelot-
la), 19épi Jida Iskariyot, nonm-lan ki twayi Jézi-a.

Sé Titja Lwa Sé Jwif-la Malpalé Jézi
(Mafyou 12:22-23; Louk 11:14-23; 12:10)

20 Apwé, Jézi viwé koté i té ka westé-a. Anko la té ni yon latilyé moun ki té
asanblé la, kon sa Jézi épi sé disip-la pa té ni tan pou yo sa manjé. 21 Le fanmi’y
vini tann sa, yo vini pwan’y paski moun té ka di, “Sé ped i ja ped tet 1i.”

22 Adan sé titja lwa sé Jwif-la ki té soti Jérouzalém-lan té ka di, “I ni
Belzibob an 1i.” Lézot di, “Sé chef denmou-an ki ba li pouvwa sala pou i
sa tiwé vyé léspwi an moun.”

23¥ipi Jézi di sé moun-an vini, épi i palé ba yo an pawabol. I di kon sa, “Ki
mannye Satan sa kouwi deye Satan? 24Si sé moun-an ki adan an péyi ka toujou
goumen anpami yo menm, péyi sala pa sa fo. 25Si an fanmi ka toujou goumen
épi yonn a 1t, yo pa kay kontiné kon an fanmi. 26 Epi si Satan ka goumen kont
li menm épi pouvwa’y sépawé, wéyom li pa sa diwé ek finisman’y ja wivé.
270Okontwe, pyésonn pa sa antwé adan kay an nonm ki ni kouway épi vole bagay
li tout tan i pa mawé nonm-lan ki ni kouway-la, épi 1€ sala i sa volé bagay li.

28“Mwen ka di'w lavéwité, Bondyé sa pawdonnen nonm pou tout péché yo ja
fe épi tout mové bagay yo pé di. 22Mé Bondyé pa kay janmen pawdonnen moun-
an ki ensilté Lespwi Bondyé paski i ja fé an péché ki kay westé épi’y tout tan.”
30(Jézi di sa paski adan yo té ka di i ni an vyé léspwi andidan’y.)

Manman Epi Fwe Jézi Vini Kwiyé’y
(Mafyou 12:46-50; Louk 8:19-21)

31Manman Jézi épi sé fwe’y-la wivé. Yo doubout déwo-a épi yo voyé an
moun pou kwiyé’y. 32 An latilyé moun té asid oliwon Jézi épi yo di, “Mi
manman’w épi fwe’'w déwo-a la ka gadé pou'w.”

33] wéponn yo, “Ki moun ki manman mwen épi fwé mwen?” 3¢Kon sa
i gadé sé sa ki té asid an sék-la oliwon’y-lan épi i di, “Mi manman mwen
épi fwe mwen! 35Pyées moun ki fé sa Bondyé di yo pou fe-a sé fwe mwen
épi sésé mwen épi manman mwen.”

Pawabol Nonm-lan Ki Planté Gwenn-an
(Mafyou 13:1-23; Louk 8:4-15)

1Asou an lot lokazyon Jézi té ka enstwi bo lanme-a. Konpanni
moun-an ki té asanblé oliwon’y-lan té telman gwan, kon sa i antwé

adan an kannot asou lanme-a épi i asid patan tout sé moun-an té asou
lans-lan byen pwé lanmeé-a. 21 enstwi sé moun-an an chay bagay an
pawabol, épi patan i ka enstwi yo-a, i di, 3“Kouté, la té ni an nonm ki
alé an jaden pou i planté. 4Kon i té ka simen sé gwenn plan-an, adan
tonbé asou twas-la koté moun ka pasé, épi sé jibyé-a vini épi yo manjé
yo. 5Adan tonbé asou an plas ki té ni tizing té mé anba’y té benyen kaye.
Sé gwenn-an 1évé vit paski te-a pa té dje fwet, 6mé lé soléy-la vini cho, i
bwilé sé ti plan-an épi yo mo paski wasin yo pa té asé fon. 7Lézot gwenn
tonbé koté ki té ni wasin pyé pikan, épi kon sé pyé pikan-an 1évé yo
anpéché sé plan-an pwofité, épi pou lapéti sa yo pa té sa poté. 8Mé adan
tonbé asou bon te, épi yo 1évé épi yo poté byen. Adan pyé poté twant
gwenn, 1ézot poté swasant gwenn, épi i ni pyé ki jis poté yon san.” *Epi
Jézi di, “Tout sa ki ni zOwey pou yo tann sipozé kouté.”

10 Apwé sé moun-an alé, sé douz zapot-la épi sé 1ézot sé moun-an ki
té oliwon’y-lan mandé’y konséné pawabol-la. 1'1 di yo, “Zot ja wisivwe
sigwé-a konsené mannye-a Bondyé ka kondwi-a. Mé sé moun-an ki pa
entéwésé pou konnét Bondyé-a kay tann tout bagay an pawabol, 12kon sa
yo pé ka toujou weé mé sa yo we-a pa janmen afekté tjé yo, épi yo pé ka
toujou tann mé yo pa janmen konpwann, avan yo tounen jwenn Bondyé
épi Bondyé pawdonnen péché yo.”

13Epi Jézi di yo, “Ou vlé di zot pa konpwann pawabol sala? Ki mannye
z0t kay konpwann pyeés pawabol? ¥Menm mannye nonm-lan té ka simen
sé gwenn-an, sé kon sa Bon Nouvel-la ka simen. 15Adan moun, yo menm
kon sé gwenn-an ki tonbé asou twas-la 1&¢ Bon Nouvel-la té simen an tje
yo. Kon yo tann Bon Nouvel-la, Satan vini épi i tiwé Bon Nouvel-la ki
té planté an tjé yo-a. 161 ni adan moun, yo menm kon sé gwenn-an ki
té tonbé asou plas-la ki ni tizing té-a mé anba’y benyen kaye-a. Yo tann
Bon Nouvel-la, épi la menm yo wisivwe’y épi djewté. 17Mé kon yo pa té
ni wasin an tjé yo, yo pa diwé lontan. Le twakasman ében pésikasyon
koumansé pou lapéti Bon Nouvel-la, yo pa té sa kontiné. 181 ni moun,
yo menm kon sé gwenn-an ki té tonbé anpami wasin pyé pikan-an, yo
tann Bon Nouveél-la Ymé yo katjilé an chay asou tan-an yo ka viv-la,
mannye yo té vlé ni wicheés, épi tout 1ot kalité bagay antwé épi toufé Bon
Nouvel-la, épi pou lapéti sa, yo pa té sa pwodwi fwi. 20Mé i ni 16t moun
ki menm kon sé gwenn-an ki tonbé asou bon té-a. Yo tann Bon Nouveél-la,
yo aksépté’y épi yo pwodwi fwi, adan twant, adan swasant épi adan yon
san.”

An Lanp Anba An Chodye
(Louk 8:16-18)

21 Jézi di yo, “Ou pa kay limen an lanp pou mété’y anba an bonm ében
anba an kouch, kouman. Pa asou an tab ou ka mété’y, an? 22Kon sa népot

bagay ki ja séwé kay vini an klété, épi anyen ki kouve kay dékouve. 23Si
an moun ni zowey pou i kouté, i sipozé kouté.”

24Fpi i di anko, “Pwan bon pokosyon sa ou tann! Paski pli ou ka mété
lésisyon Bondyé andidan tjé’'w épi an lavi'w-la, pli Bondyé kay ba'w
konpwann, épi i kay ba’w jik pli pasé sa. 25Bondyé kay bay nonm-lan ki
ja ni-an pli, mé nonm-lan ki pa ni anyen-an, jik tizing-lan i ni-an Bondyé
kay pwan’y lanmen’y.”

Pawabol Sé Gwenn-an Ki Lévé-a

26 Jézi kontiné épi i di, “Mi sé kon sa kondwit Bondyé kay yé. I sé menm
kon an nonm ki té ka simen an konmés gwenn asou tjo té i té ja pwépawé.
27Epi menm si nonm-lan ka domi lannwit épi asou pyé’y lajouné, sé gwenn-
an ka 1évé €k pwofité épi nonm-lan pa sa éspliké ki mannye sa ka fét. 28 Té-a
pa ko’y selman ki fé plan-an 1évé épi pwodwi: Pwemyéman pyé-a 1évé,
apwé sa i fléwi épi apwé sa tout gwenn-an ka soti. 2°Lé sé gwenn-an vini
mi, nonm-lan ka koumansé tjouwi’y paski tan wékot-la ja wivé.”

Pawabol Gwenn Moutad-la
(Mafyou 13:31-32, 34; Louk 13:18-19)

30 Jézi mandé, “Ki sa nou kay di gouvedman-an Bondyé kay kondwi-a
ka sanm? Eben ki pawabol nou kay sévi pou éspliké’y? 311 menm kon an
gwenn moutad, ki sé pli piti gwenn an moun sa planté an té-a. 32Mé 1& ou
planté’y i ka 1évé épi pwofité plis pasé tout 1ézot pyé 1édjim, épi bwanch li
ka vini telman gwo kon sa jibyé sa vini épi jis fé nich yo adan’y.”

33Fpi kon Jézi pwéché konmisyon’y-lan bay sé moun-an, i sévi an chay
1620t pawabol kon sé sala. Epi i di yo menm kantité yo té sa konpwann.
34] pa di sé moun-an anyen anba i sévi an pawabol, mé lé Jézi épi sé
disip-la té pa ko yo, i espliké tout bagay ba yo.

Jézi Fé An Mové Tan Doubout
(Mafyou 8:23-27; Louk 8:22-25)

35Menm jou sala le soley kouché, Jézi di sé disip li-a, “Annou alé asou
te-a ki lot fasad lanme-a.” 36Kon sa yo kité latilyé sé moun-an déye yo
épi sé disip-la pwan Jézi, ki té ja adan kannot-la, épi yo mennen’y alé ek
yo. La té ni lot kannot ki swiv yo osi. 37An mové van 1évé épi sé lanm-lan
koumansé pété andidan kannot-la, épi kannot-la té ka koumansé plen dlo.
38 Jézi té andidan kannot-la ka domi, tét li asou an toch. Sé disip-la 1évé’y
épi yo di, “Meét, nou ja pweske péwi épi ou pa menm mélé?”

39Jézi 1évé épi i di van-an, “Mwen ka konmandé’w, tonbé neét!” épi i di
sé lanm-lan, “Doubout 1évé!” La menm van-an tonbé nét épi la pa té ni pa
yon lanm anko. 40Jézi di sé disip li-a, “Pouki zot pé otan? Ou vlé di mwen
zOt p’oko ni lafwa toujou?”

41Yo té ka twanblé kon an féy épi yo di bay yonn a lot, “Mésyé, sa ki
nonm sala? Jik van-an épi sé lanm-lan ka kouté’y!”

Jézi Djéwi An Nonm Ki Té Ni Vyé Lespwi Andidan’y
(Mafyou 8:28-34; Louk 8:26-39)

1Yo wivé asou 1ot fasad Lanmeé Galili, adan péyi Gérazin. 2Kon

Jézi débatjé kannot-la, i jwenn épi an nonm ki soti an senmitye-a.
3Nonm sala té ni vyé léspwi andidan’y épi i té ka westé an senmitye-a.
Pyésonn pa té sa tjenn li mawé épi chenn anko. 4An chay lé pyé€’y épi
lanmen’y té ka mawé, mé tout lé i té ka kasé sé chenn-an épi i té ka
kwazé sé fe-a ki té mawé asou dé pyé’y-la. I té ni twop kouway pou
pyesonn té sa doubout li. 5Tout l¢, lannwit kon lajouné, an senmitye-a
épi an sé mon-an, i té ka fé yon kalité kwi épi i té ka koupé tout ko’y épi
woch.

6Epi i té an ti distans 1& i weé Jézi. Kon sa i kouwi épi i tonbé asou
jounou’y douvan Jézi, 7épi i fé an gwo kwi épi i di, “Jézi Gason Bondyé ki
an syel, ki sa ou ka fe épi mwen? Mwen ka mandé’w an pwézans Bondyé,
souplé, pa fé mwen soufe.” 8(Ou we i di sa paski Jézi té ka konmandé sé
vyé léspwi-a pou soOti an nonm-lan.)

9Kon sa Jézi mandé€’y, “Koumonnon’w?”

Nonm-lan wéponn, “Non mwen sé ‘Konpanni’, paski la ni nou télman.”
10Epi vyé léspwi-a kontiné ka di Jézi, “Souplé, pa voyé nou déwd plas
sala.”

11La té ni an gwo limowo kochon byen pwé asou an mon épi yo té ka
manjé. 12Sé vyé lespwi-a di Jézi, “Souplé voyé nou anpami sé kochon-
an épi kité nou antwé andidan yo.” 13Kon sa Jézi kité yo fe sa yo té
mandé-a. Sé vyé lespwi-a soti an nonm-lan épi yo antwé an sé kochon-
an. Limowo-a té bo dé mil kochon an tout. Epi kon yo galopé désann
kaskou-a, yo tonbé an lanme-a épi yo néyé.

14Sé moun-an ki té ka gadé apwé sé kochon-an mété kouwi épi yo bay
nouvel sala an tout sé vil-la épi an hote, ek sé moun-an ki ka westé an
sé plas sala alé we ki sa ki té fét-la. 15Lé yo wivé ko Jézi té yé-a, yo we
nonm-lan ki té ni konpanni vyé lespwi-a andidan’y-lan. Nonm-lan té asid,
i té abiyé épi i té ja konpwann ko’y. Epi tout sé moun-an ki wé’y-la té
byen pé. 16Sé moun-an ki té we sa ki fet-la di sé 1ézot-la sa ki wivé nonm-
lan ki té ni sé vyé lespwi-a, épi sé kochon-an. 7 Apwé sé moun-an tann sa
ki té fét-la, yo mandé Jézi pou kité péyi yo ek alé.

18Kon Jézi té ka batjé adan kannot-la, nonm-lan ki té ni vyé lespwi-a di
Jézi, “Souplé kité mwen alé épi'w.”

19Mé Jézi wifizé’y, épi pito sa Jézi di, “Alé lakay ou, ay we fanmi'w épi
di yo kantité bagay Bondyé Senye-a ja fé ba’w, épi ki mannye i pa kité’'w
kontiné soufe mé i té ni konpasyon asou’'w.” 20Kon sa nonm-lan kité épi i

alé an tout sé plas-la yo ka kwiyé ‘Dis Vil-la’, épi i té ka di sé moun-an ki
sa Jézi té ja fe ba li. Epi tout sa ki tann li té ni télman kontantman an tjé
yo pou sav sé bagay sala té sa fet.

Jézi Ni Pouvwa Anlé Lanmo Epi Maladi
(Mafyou 9:18-26; Louk 8:40-56)

21 Jézi viwé anko 10t fasad lanme-a. Epi bo lanmé-a la té ni an chay
moun ki té asanblé oliwon’y. 22La té ni on nonm non’y sété Jayros ki sété
an ofisyé adan 1égliz sé Jwif-la ki té an plas sala. Jayros vini, épi 1& i we
Jézi i tonbé douvan’y. 231 plédé bay Jézi épi i di, “Ti fi mwen-an byen
malad. Souplé vini épi pasé lanmen’w asou’y pou i sa vini byen épi viv.”
24Kon sa Jézi pati épi’y.

I té ni telman moun ki té ka alé épi’y kon sa yo té pweske kouve’y. 25La
té ni an madanm ki té ja soufe an chay. Pou douz an i té ka ped an chay
san, 26magwé i té ja alé oti an chay dokte. I té ja dépansé an chay lajan
mé pito i vini pli meye, kondisyon’y té ka vini pli mové. 271 té ja tann
nouvel konsené Jézi, kon sa i vini anpami sé moun-an pa déye do Jézi. 281
di bay ko’y, “Si mwen touché had li selman, mwen kay djéwi.” 29Kon sa
i touché had Jézi épi la menm san-an doubout koulé, épi i santi an ko’y
menm kon sa i té délivwé anba tout soufwans li.

30La menm Jézi té sav pouvwa té soti an li. Epi i tounen oliwon anpami
sé moun-an épi i di, “Ki moun ki touché had mwen?”

318¢é disip-la wéponn, “E é, mannyé sé moun-an ka konblé’'w-la, ki
mannye ou ka mandé ki moun ti touché'w-la?”

32Mé Jézi kontiné ka gadé oliwon pou i we kilés moun ki té fe sa-a.
33Madanm-lan wéyalizé sa ki té wivé’y-la, kon sa i vini, mé i té pé télman
i té ka twanblé, épi i tonbé douvan Jézi épi i di tout sa ki té wivé’y-la.

34 Jézi di’y, “Ich mwen, lafwa-a ou ni an Bondyé-a ja fé ou vini byen. Ou
sa alé apwézan paski mwen ja byen djéwi'w.”

35Patan Jézi té ka di madanm-lan sa-a, déotwa nonm soti lakay Jayros
épi yo di’y, “I pa ka fe sans pou Mét-la vini anko. Fi'w-la ja mo.”

36 Jézi pa té anbété ko'y épi sa yo di-a, mé i di Jayros, “Pa pé. Kwe
selman.” 37La, i pa kité pyésonn vini épi’y antiwan Pita, Jémz épi Jan ki
fwe Jémz. 38Le yo wivé lakay Jayros, Jézi we tout halé kasé-a épi i tann
tout sa ki té ka hélé épi fé kwi. 391 antwé an kay-la épi i di yo, “Pouki
tout halé kasé sala? Pouki ou ka hélé? Ti manmay-la pa mo. I ka domi
selman.”

40Sé moun-an koumansé pwan Jézi sevi widitjil, kon sa i mété yo tout
déwo épi i pwan Jayros épi manman ti manmay-la épi sé twa disip-la ki
té épi’y-la, €k i antwé an chanm-lan koté ti manmay-la té kouché-a. 411
tjenbéy pa lanmen épi i di’y, “Talitha koum.” Sa vlé di, “Ti fi, mwen di'w

2

1évé.” 2La menm ti fi-a 1évé épi i koumansé maché oliwon-an. (I té douz

an.) Lé sa fét, sé moun-an té sipwi telman. 43Mé Jézi konmandé yo pou pa
di pyesonn, épi i di yo pou bay ti fi-a an bagay pou i manjé.

An Pwofet Ki Pa Jwenn Wespé
(Mafyou 13:53-58; Louk 4:16-30)

1Jézi kité koté i té yé-a ek i viwé adan vil-la koté i té lévé-a. Sé

disip li-a té la épi’y. 2Asou jou sabaf-la i antwé an 1égliz-la, ek la i
koumansé enstwi sé moun-an ki té la-a. An chay sé moun-an ki té tann
li-a té sipwi. Sé moun-an di, “Koté nonm sala jwenn bagay sala? Koté i
jwenn kalité lasajes sala? I sa jis fé miwak! 31 pa chapantyé-a, on? Gason
Mari-a? Fwe Jémz, Jozéf, Jida, épi Simon? Pa sé sésé’y-la ki la épi nou-
an?” Epi sé moun-an pa té kontan’y pou sa i di-a.

4Jézi di yo kon sa, “Moun ka wespékté on pwofet toupatou, mé an vil 1i

menm anpami fanmi’y épi an kay li yo pa ka wespekté’y.” 5La i pa té sa fe
djé miwak anpami yo, mé i pasé lanmen’y asou déotwa ki té malad épi i
djéwi yo. 6Ek Jézi té sipwi pou wé mannye sé moun sala pa ni lafwa.

Jézi Voyé Sé Douz Disip-la
(Mafyou 10:5-15; Louk 9:1-6)

La Jézi alé oliwon-an, vilaj pa vilaj, &k i té ka enstwi sé moun-an. 7Epi
i vini €k i kwiyé sé douz disip-la selman ek i voyé yo alé pa dé épi i ba yo
pouvwa anle vyé léspwi.

8Fpi i konmandé yo kon sa, “Pa pwan anyen pou lawout-la mé an baton
pou maché sélman — pyes pen, pyes sak, pyes lajan an poch ou. 9Mété sapat
mé pa mété yon lot chimiz. 1°L.é ou antwé adan an kay, westé andidan kay
sala jis tan ou kité vil sala. 1 Epi 1& ou antwé andidan pyes plas &k sé moun-
an an plas-la pa wisivwé’w ében yo pa kouté’w, le ou kité plas sala soukwé
lapousye-a ki anba pyé’w kon an sin pou moutwé yo ja widjeékté Bondyé.”

12fipi yo alé &k pwéché ka di moun yo sipozé wépanti. 1Yo tiwé an chay
vyé léspwi an sé moun-an, épi an chay ki té malad yo vidé Iwil doliv asou
tét yo ek djéwi yo.

Lanmo Jan Batis
(Mafyou 14:1-12; Louk 9:7-9)

14Wa Herod tann tout sé twavay-la Jézi té ka fé-a, paski non Jézi té
ja simen toupatou. Adan moun té ka di sé Jan Batis ki té wésisité hod
lanmo épi sa sé wézon-an i sa fé tout sé miwak sala. 15Lézot moun di i
sé Ilaydja. I ni moun ki di i sé an pwofet menm kon sé pwofet lontan-an.
16 Mé le Herod tann sa, i di, “Sa sé menm Jan Batis-la mwen té konmandé
yo pou koupé kou’y-la. I sanm i ka viv anko.” 7Paski Hérod menm té ja
konmandé pou yo awété Jan épi mété’y an pwizon. Herod fé sa pou lapéti
madanm li, Hérodiyas.

Heérodiyas sété madanm Filip, fwé Hérod, mé magwé sa Herod té mayé
épi’y. 18 Jan Batis té toujou ka di Herod, i kont lwa Bondyé pou i mayé
épi madanm fwe’y. 9Pou lapéti sa, Herodiyas té byen faché kont Jan
épi i té vlé we yo tjwé Jan, mé i pa té ni pouvwa-a pou fe Hérod feé sa.
20Paski Herod menm té ka wespekté Jan an chay, épi i té ka pwotekté Jan
hod Herodiyas, paski i sav i té ka maché dwet épi lavi’y té net. Tout fwa
Herod té ka tann Jan Batis, sa Jan té ka di-a té ka twoublé’y an chay, mé
magwé sa, i té ka kontan tann li.

21Mé le-a Herodiyas té ka éspéyé-a wivé. I té asou jou-a Wa Herod
sélébwé jou nésans li, le i bay an feésten bay tout sé gwo ofisyé
gouvedman-an, sé chef solda-a, épi tout jan ki té wich ki té ka westé
an Galili. 22Fi Hérodiyas antwé koté Wa Herod té tjenn fésten-an épi i
dansé. Mannye i dansé-a plé Wa Heérod épi sé jan-an ki té an fésten-an
an chay. Kon sa Wa Herod di fi-a, “Mandé mwen népot bagay ou vlé épi
mwen kay ba ou’y.” 23Lé i fé pwonmet sala i fé séman épi i di, “Anyen ou
mandé mwen, mwen kay ba ou’y, i pé an dimi an te-a ki anba kondwit
mwen-an.”

24Kon sa fi-a soti an lasal-la koté fésten-an té yé-a épi i alé mandé
manman’y Hérodiyas, “Ki sa ou vlé mwen mandé pou?” Epi Hérodiyas di,
“Mandé pou tét Jan Batis.”

25La menm fi-a vini vitman épi i di Wa Herod, “Mwen vlé ou ban mwen
apwézan sala asou an twé, tet Jan Batis.”

26 Bagay sala fi-a mandé-a fé Wa Herod byen lapenn, mé pou lapéti
pwonmet-la i té fé-a épi sé moun-an i té envité-a, i pa té sa wifizé fi-a.
27Kon sa Wa Heérod voyé yon solda ki té ka gad-la épi i konmandé’y pou
mennen tét Jan Batis. Gad-la alé an pwizon-an épi i koupé kou Jan, 28épi
i mennen’y asou an twé épi i pwézanté’y bay fi-a épi fi-a bay manman’y
Herodiyas li. 29Epi 1é sé disip Jan Batis-la tann sa, yo alé épi yo pwan
ko-a épi yo téwé’y.

Jézi Bay Senk Mil Nonm Manjé
(Mafyou 14:13-21; Louk 9:10-17; Jan 6:1-14)

30Le sé disip-la witounen yo wakonté Jézi tout sa yo té fe épi sa yo té
enstwi sé moun-an. 31 Mé i té ni télman moun ka antwé soti ka vin we sé
disip-la €k Jézi, yo pa té ni yon ti chans pou yo sa manjé. Jézi di yo kon
sa, “Annou pwan an ti tan pa ko nou koté nou sa pozé épi manjé.” 32Kon
sa yo kité la adan an kannot épi yo alé on plas koté yo té kay yé pa ko yo.

33Patan yo pati-a an chay sé moun-an apésivwe yo épi yo mété kouwi
an tout sé vil-la épi yo alé asanblé asou lans-lan. 34Le Jézi wivé asou lans-
lan i weé pil moun sala ki ja sanblé la-a. Yo fé&’y lapenn paski i gadé yo kon
mouton ki pa té ni béwjé. Epi la i koumansé enstwi yo an chay bagay.
35Mé le i fin pwéché i té ja ka vini ta épi koté yo té yé-a té Iwen vil. Kon

sa sé disip-la vini €k di Jézi, 3¢“I ja ka vini ta. Voyé sé moun-an alé an sé
vil €k vilaj oliwon-an pou yo chaché manjé pou yo manjé.”

37Jézi di sé disip-la, “Z0t menm ba yo manjé pou yo manjé.”

Mé sé disip-la wéponn épi di, “Pou mizi moun ki la, an moun kay ni pou
twavay ywit mwa pou nou sa ni asé lajan pou sa bay tout sé moun sala manjé.”

38 Jézi di yo kon sa, “Alé gadé konmen pen ek pwéson zot ni.”

Lé yo té sav, yo viwé &k yo di Jézi, “La ni senk pen épi dé pwéson.”

39 Jézi konmandé yo pou fé sé moun-an asid adan pil asou zéb ve-a. 42 Adan sé
pil-la té ni senkant moun, €k adan té ni on san. 41 Kon sa lé tout moun asid, Jézi
feé yo mennen pen-an ek pwéson-an ba li. I tjenbé pen-an épi dé pwéson-an, i
1évé zy€’y an syel épi i pwédyé. Le i fin pwédyé, i kasé sé pen-an épi i mété’y
douvan sé disip-la pou sé disip-la bay sé moun-an. I té sépawé sé pwéson-an
osi. 2Tout moun ki té la manjé bouden plen épi yo té satisfe. 43Leé yo fin manjé,
sé disip-la anmasé tout léstan sé pen-an épi pwéson-an ki té westé-a. Epi léstan-
an plen douz panyen. “4Ek jou sala limowo nonm ki té manjé sété senk mil.

Jézi Maché Asou Lanme-a
(Mafyou 14:22-36; Jan 6:15-21)

45La menm Jézi di sé disip-la, “Patan mwen ka fé sé moun-an alé-a,
pwan kannot-la ék désann Befsayda avan mwen.” 46 Apwé i fe yo alé, i
mouté an sé mon-an pou i pwédyé.

471¢ soley kouché, kannot-la sé disip-la té adan-an té an mitan Lanme
Galili, épi Jézi yonn té asou te-a. 48 Jézi we sé disip-la ka fosé patan yo ka najé
zaviyon-an, paski van-an té ka vanté kont yo. Avan jou ouve, patan i té ti nwe
toujou, Jézi maché asou lanmé-a pou alé jwenn yo. Epi i té ka alé pou pasé yo,
49mé lé sé disip-la we Jézi ka maché asou lanme-a, yo té kwe i té an lespwi épi
yo fé yon kwi 50 paski yo tout we’y épi yo té pé an chay.

La menm Jézi palé ba yo €k di kon sa, “Pwan tje. Sa sé mwen Jézi ki la.
Pa pou ou pé.” 51Epi i ay jwenn yo adan kannot-la, épi van-an tonbé nét.
Sé disip-la té telman sipwi 52 paski yo p’0ko té konpwann miwak-la Jézi té
fé ek sé pen-an. Tet yo té wed toujou.

531.¢ yo feé te, yo té plas Jennésawet épi yo échwé la. 54Kon yo wivé a té-a épi
yo soti an kannot-la, sé moun-an apeésivwe sété Jézi. 55 Yo kouwi soti toupatou
an plas-la épi yo chayé sé sa ki té malad asou hanmak yo koté yo tann Jézi té
yé. 56 Epi toupatou Jézi alé, an sé vilaj-la, an sé vil-la &k an hoté, sé moun-an
mennen sé sa ki té malad-la adan sé laplas-la épi yo di Jézi, “Souplé kité sé jan
malad-la touché bout had ou sélman.” Epi tout sa ki touché’y jwenn djéwizon.

Twadisyon Sé Jwif-la
(Mafyou 15:1-9)

1Sé Fawizyen-an épi adan sé titja lwa sé Jwif-la ki té soti
Jérouzalém-lan asanblé oliwon Jézi. 2Yo apésivwe adan sé disip

Jézi-a té ka manjé épi yo pa té nétwayé lanmen yo mannye sé Fawizyen-
an té di an moun sipozé nétwayé lanmen yo avan yo té sa manjé. 3Sé
Fawizyen-an épi tout sé 1ézot sé Jwif-la té ni an seten twadisyon ki té
byen enpotan pou yo: Yo pa ka manjé anba yo lavé lanmen yo mannye-a
ayel yo épi Ilwa wilizyon yo té moutwé yo pou fe&’y-la, 4ni yo pa ka manjé
anyen ki soti an laplas-la anba yo lavé’y kon yo té moutwé yo pou fé. Epi
yo té ka swiv an chay 1ézot twadisyon, kon mannye pou lavé vé épi pot
ek tout vésel ki té fet an tjwiv.

5Kon sa sé Fawizyen-an épi sé titja lwa sé Jwif-la mandé Jézi, “Pouki
sé disip ou-a pa ka swiv sé bagay-la ayel nou moutwé-a, mé pito sa yo ka
manjé épi lanmen ki pa net?”

6 Jézi wéponn yo, “Pwofét Izaya pa té manti lé i té déklawé pawol
Bondyé konséné zot! Zot ipokwit menm mannye i té ékwi an liv li lontan,
idi,

‘Sé moun sala ka ban mwen lonne épi bouch yo,
mé an tje yo, yo pa ka ban mwen pyés lonneé.
7Yo ka adowé mwen an ven,
paski yo ka enstwi konmandman nonm fé akwedi yo té Iwa
Bondyé.’

8«70t mété lwa Bondyé-a asou koté épi zot ka obéyi lwa nonm. °Zot
ja dékouve an bon mannye pou widjékté lwa Bondyé pou zot sa établi
lwa zot menm. 1°Moziz té ékwi, ‘Wespekté papa’w épi manman'w,” épi
‘Pyésonn ki malpalé papa’y ében manman’y sipozé pou mo.” 11 Mé zot ka
moutwé sé moun-an an Iwa ki di si an moun sipozé bay manman’y épi
papa’y an bagay i sa kwiyé’y ‘kobann’ — sa vlé di sa sé an kado i ja bay
Bondyé. 12Ek dépi i fé sa i pa ni pou bay manman’y épi papa’y anko. 13Epi
mannye zot ka enstwi 1ézot-la ka moutwé ou pa ni pyés wespé pou pawol
Bondyé. Epi la ni an chay 1ézot bagay kon sa zot ka fe.”

Sa Ki Ka Anpéché Bondyé Aksépté An Moun
(Mafyou 15:10-20)

14 Jézi kwiyé sé moun-an anko épi i di yo, “Kouté mwen, zot tout, épi
konpwann. 151 pa ni anyen déwo an moun ki antwé an bouch i ki sa
anpéché Bondyé akseépté’y.« Mé sé bagay-la ki ka soti an tjé an moun-an,
sé sa ki ka anpéché Bondyé aksepté’y. [16Si ou ni zowey, ou sipozé kouté.]”

17Epi 1& Jézi kité sé moun-an épi i alé an kay-la koté i té ka westé-a,
sé disip li-a mandé’y konséné pawabol sala. 18Jézi di yo, “Zot menm pa

a 7:15 anyen déwo an moun ki antwé an bouch li... Sé Fawizyen-an té kwe sé mannye ou
lavé lanmen’w épi lavé sé lavésel-la ki kay fe’'w akséptab douvan Bondyé. Mé Jézi ka di yo
sé pa sa ou manjé ében si ou lavé lanmen’w avan ou manjé ki kay fé Bondyé aksepté’w.
Bondyé kay aksepté on nonm si i swiv pawol li.

ni lakonpwann nonplis? Zot pa we sé pa bagay-la ki antwé an bouch
an moun ki ka anpéché Bondyé aksepté’y? 19Paski bagay-la i manjé-a
pa ka antwé andidan tjé’y mé pito andidan bouden’y, épi apwé i soti
an bouden’y i ka alé adan an pwévit.” (Kon sa Jézi déklawé tout manjé
akséptab pou manjé.)

20 Jézi kontiné, “Sa ki soti an tjé an moun, sé sa ki ka anpéché Bondyé
aksepté’y. 21Sé sa ki an tjé moun ki ka fé yo katjilé sa ki pa bon, yo ka
viv an lavi malpwop, yo ka vole, yo ka tjwé, yo ka fe adilte, 22yo vowas,
yo ka fé movezté, yo ka kwennen, yo ka viv an vyé lavi, yo ka jalou, yo
ka nwesi non 1ézot, yo ka kwe yo enpotan, yo kouyon. 23Sé tout sé bagay
sala ki ka soti andidan an nonm ki ka anpéché Bondyé aksépté’y.”

Lafwa An Madanm
(Mafyou 15:21-28)

24 Jézi kité plas-la ko i té yé-a épi i alé adan an 1ot plas ki té pwé vil
Taya. I antwé an kay-la koté i té kay westé-a épi i pa té vlé pyésonn sav.
M¢é€ sa pa té sa westé kon an sigwé. 25 An seéten madanm té ni an ti fi ki
té ni an vyé lespwi andidan’y. Lé madanm-lan tann konséné Jézi, i alé la
menm épi i tonbé an pyé’y. 26 Madanm-lan pa té an Jwif. I té fét an pawes
Fénisiya, ki an péyi Siriya. I di Jézi, “Mwen ka mandé'w, souplé, tiwé vyé
lespwi sala an ti fi mwen-an.”

27Mé Jézi wéponn li, “Annou swen sé manmay-la avan. I pa dwet pou
ou sa pwan manjé sé manmay-la épi bay chyen’y.”?

28 Madanm-lan wéponn, “Met, sa vwé, mé jik sé chyen-an ki anba tab-la
ka manjé lestan sé manmay-la.”

29Kon sa Jézi di’y, “Pou kalité wépons sala, ou sa alé lakay ou. Vyé
lespwi-a ja soti an ti fi'w-la.”

30 Madanm-lan viwé lakay li épi i jwenn ti manmay-la kouché asou
kouch-la. Epi vyé léspwi-a té ja soti an li.

Jézi Ni Pouvwa Pou Djéwi Sa Ki Soud Ek Sa Ki Moumou

31Le Jézi kité Taya i alé Sidon épi i viwé bo Lanme Galili pa plas-la yo
ka kwiyé Dis Vil-la. 32Déotwa moun mennen an nonm ba li ki té soud,
épi nonm-lan pa té sa byen palé nonplis. Yo di Jézi, “Souplé, pasé lanmen
djéwizon asou’y.”

33Kon sa Jézi mennen nonm-lan asou koté hod sé moun-an, i mété dwet
li an zowey nonm-lan, i kwaché, épi i touché lanng nonm-lan. 34Epi Jézi
gadé an syel épi i pwan an gwo léspiwasyon akwedi i té soti an fon tje’y

b 7:27 chyen Chonjé 26 koté i di madanm sala pa té on Jwif. An tan sala sé Jwif-la té
konsidiwé kon manmay Bondyé épi yo gadé sé 1ézot nasyon-an kon chyen. Kon sa Jézi di
madanm-lan sa pou we ki kantité lafwa i té ni an li.

épi i di an langaj li menm, “Efata,” sa vlé di, “Ouve!” 35La menm nonm-
lan koumansé tann byen épi i koumansé palé san pyées twaka.

36La Jézi konmandé yo pou pa di sa ki fét la bay pyesonn. Mé pli Jézi
konmandé yo pou pa di sa, sé pli yo di’y. 37Epi tout sa ki tann westé épi
bouch gwan ouveé épi yo di, “E é, gadé mannye i ka fé tout bagay byen! I
ka jis fé sa ki soud tann épi sa ki moumou, i ka fé yo palé!”

Jézi Bay Kat Mil Moun Manjé
(Mafyou 15:32-39)

8 1Pa lontan apwé sa, an 1ot gwan konpanni moun té asanblé. Lé yo pa
té weésté anyen pou yo té sa manjé, Jézi kwiyé sé disip li-a épi i di yo,
2“Sé moun sala ka fé mwen lapenn, paski yo ja westé épi mwen pou twa jou
épi apwézan yo pa ni anyen pou yo sa manjé. 3Epi si mwen voyé yo alé tou

fen, feblés kay pwan yo asou chimen, paski adan di yo soti byen lwen.”

4Sé disip li-a wéponn, “Mé kon plas sala pa ni pyesonn ka westé-a, ki
koté nou kay jwenn asé pen pou nou sa bay tout sé moun sala manjé?”

5Jézi wéponn yo, “Konmen pen zoOt ni?”

Yo wéponn, “Nou ni sét pen.”

6Jézi di sé moun-an pou asid a té-a. Apwé sa i pwan set pen-an, i wimesyé
Bondyé épi i kasé yo ek i bay sé disip li-a pou yo sa sépawé’y bay sé moun-
an, épi sé disip li-a pwan sé pen-an épi yo sépawé’y anpami sé moun-an. 7La
té ni déotwa ti pwéson osi. Jézi wimesyé Bondyé pou yo épi i di sé disip li-a
pou sépawé yo osi. 8Sé moun-an manjé épi bouden yo tout té plen. La té ni
apipwé kat mil moun. 2Epi sé disip-la anmasé sét panyen plen an sé moso-a
ki té westé-a. Epi Jézi voyé sé moun-an alé, 10¢k la menm i batjé adan an
kannot épi sé disip li-a €k yo alé adan an plas yo ka kwiyé Dalmannoufa.

Sé Fawizyen-an Mandé Pou On Miwak
(Mafyou 16:1-4)

11Sé Fawizyen-an vini we Jézi épi yo koumansé ka palé kont sé bagay-
la Jézi té ka di-a. Yo té vlé we si Jézi té moun-an i di i yé-a. Kon sa yo
mandé’y pou fé an miwak ki kay moutwé yo sé Bondyé ki voyé’y. 12 Jézi
pwan yon gwo van akwedi van-an soti an fon tje€’y épi i di, “Pouki sé
moun tan jodi-a ka mandé pou an miwak? Mwen ka di'w lavéwité, sé
moun sala pa kay wé pyés miwak fét.” 13Epi i kité yo ek i antwé adan
kannot-la épi i viwé 10t fasad Lanme Galili-a.

Lélven Sé Fawizyen-an Epi Herod
(Mafyou 16:5-12)

14Sé disip-la té obliyé mennen pen. Si pa té pou an sél ti pen, yo pa té
kay ni pyés pen épi yo abo kannot-la. 15Jézi veti yo, “Pwan pokosyon épi
véyé pou leélven sé Fawizyen-an épi sa Hérod.”

16S¢é disip-la koumansé palé anpami yo menm épi yo di, “I di sa paski
nou pa ni pen.”

17Mé Jézi té sav sa yo té ka di-a, kon sa i mandé yo, “Pouki zot ka
di sé paski zot pa ni pen? Ou vlé di zot p'0ko sa we ében zot p’oko sa
konpwann toujou? Ki mannye tjé zot otan wed? 8Zot ni zyé mé i sanm
z0Ot pa sa weé. Magwé zot ni zOwey mwen pa ni 1idé zot sa tann. Eben i pa
sanm z0Ot sa menm chonjé. L& mwen té kasé senk pen-an pou mwen sa
bay senk mil moun manjé-a, konmen panyen zot té plen épi lestan?”

Yo wéponn, “Douz.”

20 Jézi kontiné, “Lé mwen té kasé sét pen pou mwen té sa swen kat mil
moun-an, konmen panyen zot té plen épi léstan?”

“Seét,” yo wéponn.

21 Jézi di yo, “Epi zot p'okd konpwann toujou?”

Jézi Djéwi An Nonm Ki Té Aveg Befsayda

22 Jézi épi sé disip li-a wivé plas Befsayda. La déotwa moun mennen
an nonm ki aveg bay Jézi épi yo di’y, “Souplé, touché nonm aveg-la.”
23Fpi Jézi pwan nonm-lan pa lanmen’y &k i mennen’y soti an vilaj-la. Epi
apwé Jézi kwaché asou zyé nonm-lan, i plasé lanmen’y asou zyé’y épi i
mandé’y, “Es si ou sa wé anyen?”

24Nonm-lan 1évé tét 1i épi i di, “Wi, mwen ka wé moun ka maché
oliwon-an, mé yo ka sanm pyé bwa.”

25 Jézi plasé lanmen’y anko asou zyé nonm-lan. Kou sala zyé nonm-lan
ouve, yo té djéwi épi i té ka we tout bagay byen. 26 Jézi voyé nonm-lan
lakay li épi i konmandé’y pou pa viwé an vilaj-la.

Déklawasyon-an Pita Fé-a Konséné Jézi
(Mafyou 16:13-20; Louk 9:18-21)

27La Jézi épi sé disip li-a pati alé an plas-la yo kwiyé Sizariya Filipay.
Asou lawout-la, Jézi mandé yo, “Di mwen, lé moun palé konseéné mwen,
ki moun yo ka di mwen yé?”

28S¢é disip-la wéponn, “Adan di ou sé Jan Batis, 1ézot di ou sé pwofét
Tlaydja, épi i ni sa ki di ou sé yonn adan sé 1ézot pwofét-la.”

29 Jézi mandé yo, “Mé zot menm, ki moun zot kay di mwen yé?”

Pita wéponn, “Ou sé Mésaya-a Bondyé té pwonmet pou voyé-a.”

30La Jézi konmandé yo épi i di, “Bagay sala ou di-a, mwen pa vlé zot
mansyonnen’y bay pyesonn.”

Jézi Palé Konséné Soufwans Li Epi Lanmo’y
(Mafyou 16:21-28; Louk 9:22-27)

31 Apwé sa, Jézi koumansé enstwi sé disip li-a épi i di, “Mwen, Gason
Lézom, kay soufé an chay, épi sé ofisyé 1égliz-la, sé chef pwet-la épi sé

titja lwa sé Jwif-la, yo tout kay widjekté mwen. Yo kay tjwé mwen épi
apwé twa jou, mwen kay wésisité hod lanmo.” 32 Jézi palé byen senp pou
yo té sa konpwann.

Kon sa Pita kwiyé Jézi asou koté épi i di, “Pa palé mannye sala.”

33M¢é Jézi tounen oliwon, épi i gadé sé disip-la épi i palé byen wed bay
Pita épi i di, “Soti douvan mwen, Satan! Katjil ou sé katjil nonm épi i pa
sa Bondyé.”

34 Apwé sa, Jézi kwiyé sé moun-an épi sé disip li-a épi i di, “Si an moun
vlé swiv mwen i kay ni pou mété ko’y épi plézi late-a deye, poté kwa'y
menm épi swiv mwen. 35Paski moun-an ki ka katjilé s€lman ki mannye
pou i sové lavi'y-la kay ped li. Mé pyes moun ki péd lavi’y pou lapéti
mwen ében pou lapéti Bon Nouvel-la, i kay jwenn lavi étonnel. 36 Mé
ki sa an nonm kay bennéfis menm si i vini ni tout laté-a épi i péd lam
1i? 37Eben ki sa an moun sa boukanté pou lam 1i? 38Epi si an nonm ka
hont pou lapéti mwen épi pawol mwen anpami jennenwasyon péché
sala, mwen, Gason Lézom, kay hont pou li osi 1€ mwen vini épi sé nanj
Bondyé-a an pouvwa épi kleté Papa mwen.”

9 1%pi i di yo, “Mwen ka di zot lavéwité-a, adan zot ki la-a pa kay mo
tout tan yo p’0ko we kondwit Bondyé vini épi pouvwa.”

Jou-a Jézi Chanjé Lapawans Li
(Mafyou 17:1-13; Louk 9:28-36)

2 Apwé sis jou Jézi pwan Pita, Jémz ek Jan €k i mennen yo mouté
asou an mon, €k yo kat-la té la pa ko yo. La lapawans Jézi chanjé
douvan yo. 3Had li vini si télman blan pyeés moun asou laté sala pa
sa fé an had vini otan blan. 4Epi la pwofét Moziz &k pwofét Ilaydja
pawet douvan yo €k yo dé-a té ka palé épi Jézi. sPita di Jézi, “Met, i
bon pou nou té isi-a. Annou fé twa ti chapel, yonn pou ou, yonn pou
Moziz €k yonn pou Ilaydja.” ¢ (Pita pa té sav sa pou di paski yo té
télman pe.)

7La menm an nwaj pawet épi i kouve yo neét, ek yo tann an vwa an
nwaj-la di, “Sa sé Gason mwen, mwen kontan’y an chay. Kouté’y!” 8La
menm yo gadé oliwon-an €k yo pa weé pyesonn épi yo anko, mé Jézi
selman.

9Kon yo té ka désann mon-an Jézi konmandé yo pou pa di pyésonn sa
yo té we-a anba lé Gason Lézom wésisité. 1°Yo tjenn zafé sala anpami
yo sélman, épi yo té ka wézonnen anpami yo ki sa ‘wésisité’ yé. 11Ek yo
mandé’y pouki sé titja lwa sé Jwif-la di Ilaydja ni pou vini avan Bondyé
voyé Mésaya-a i té pwonmet-la.

12 Jézi wéponn, “Vwéman Ilaydja té ni pou vini avan €k mété tout bagay
annod. Mé ki sa 1évanjil di konsené Gason Lézom? I di kon sa, Gason
Lézom oblijé soufe an chay €k yo kay maltwété’y €k dézobéyi’y. 13Mé

mwen ka di’'w, Ilaydja ja vini €k yo fe’y tout sa yo té vlé, menm kon i
ékwi an lévanjil konsené’y.”

Gason-an Ki Té Ni Vyé Lespwi-a
(Mafyou 17:14-21; Louk 9:37-43a)

14Le yo viwé jwenn sé 1ézot disip-la, yo weé an gwan pil moun oliwon
yo épi sé titja Iwa sé Jwif-la té ka chikannen épi yo. 15Epi kon tout sé
moun-an we Jézi, yo soté paski yo pa té kwe yo té kay we’y, épi yo
kouwi alé jwenn li. 16 Jézi mandé yo, “Pouki sa zot ka chikannen épi yo
kon sa?”

17 An nonm ki té anpami pil sé moun-an wéponn, “Mét, mwen
mennen gason mwen-an ba’w, i ni an vyé lespwi andidan’y épi
lespwi-a ka wann li moumou. 8Népot 1é bagay-la pwan’y, i ka jété’y
a te. Bouch li ka tjimé, dan’y ka kwatjé épi ko’y ka vini weéd kon
woch. Mwen mandé sé disip ou-a pou tiwé vyé léspwi-a mé yo pa té
sa.”

19 Jézi wéponn, “Aaa, jennenwasyon sala ki pa ni konfyans an Bondyé-a!
Konmen tan mwen kay ni pou wésté épi zot pou zot sa kweé? Konmen
tan zot kwé mwen kay sa ni pasyans kon sa épi zo0t? Mennen gason-an
ban mwen.” 2°Epi yo mennen gason-an ba li. L& vyé lespwi-a we Jézi, i
soukwé gason-an menm kon an moun ki ni an malkadi, gason-an tonbé
a té-a épi i woulé oliwon-an, €k bouch li té ka tjimé. 21 Jézi mandé papa
gason-an, “Konmen tan dépi i kon sa?”

Papa-a wéponn, “Dépi i tou piti. 22Plizye fwa vyé lespwi-a ja éséyé pou
tjwé gason-an. I ja jété’y an difé épi an dlo. Mé si ou sa fe anyen, ni pityé
asou nou épi édé nou.”

23 Jézi di’y, “Sa ou vlé di pa ‘Si ou sa fé anyen?’ Tout bagay posib épi
moun-an ki ka kwe-a.”

24],a menm papa gason-an wéponn épi tout fos li, “Mwen ka kwe! Edé
mwen pou mwen sa kwe pli!”

251.¢ Jézi we 1ot pil sé moun-an ki té ka vini koté yo té yé-a, i palé byen
wed bay vyé lespwi-a épi i di, “Ou vyé lespwi ki ka fé gason-an soud épi
moumou, mwen ka konmandé’w, soti andidan gason-an épi pa janmen viwé
anko.”

26Vyé lespwi-a fé an gwo kwi épi i soukwé gason-an menm kon an
moun ki ni malkadi épi i soti an li. Gason-an té gadé menm kon an ko
mo, kon sa adan moun jis di, “I mo!” 27Mé Jézi tjenbé’y pa lanmen’y épi
fé’y doubout asou pyé’y épi gason-an doubout.

28 Apwé Jézi antwé an kay-la épi yo té pa ko yo, sé disip li-a mandé’y,
“Pouki nou pa té sa tiwé vyé lespwi-a?”

29 Jézi wéponn yo, “Sél mannye ou sa tiwé kalité vyé lespwi sala sé épi
lapwiye.”

Jézi Palé Anko Konséné Lanmo’y
(Mafyou 17:22-23; Louk 9:43b-45)

30Yo kité plas sala épi yo pasé an Galili. Jézi pa té vlé pyeésonn sav
koté yo té yé, 31paski i té ka enstwi sé disip li-a. I di yo kon sa, “Yo kay
délivwé mwen, Gason Lézom, anba pouvwa lanmen nonm ki kay tjwé
mwen. Mé twa jou apwé, mwen kay wésisité hod lanmo.”

32S¢ disip-la pa té konpwann sa i di-a, mé yo té pé pou mandé’y.

Kiles Ki Pli Enpotan
(Mafyou 18:1-5; Louk 9:46-48)

33Yo wivé Kapénéyom. Leé Jézi té an kay-la, i mandé sé disip-la, “Pouki
sa zot té ka chikannen kon sa asou chimen-an?” 3¢M¢ yo pa di anyen
paski asou chimen-an yo té ka dispité konséné kiles anpami yo ki pli
enpotan.

35 Jézi asid épi i kwiyé sé douz disip li-a épi i di, “Si pyesonn vlé
kondwi, i kay ni pou denyé anpami zot épi i kay ni pou sevant zot tout.”

36] tjenbé an ti manmay pa lanmen’y épi i f&’y vini doubout anpami sé
disip li-a. Apwé sa i pwan ti manmay-la an bwa’y épi i di yo, 37“Népot
moun ki wisivwe yonn an sé ti manmay sala pou lapéti mwen, i ja
wisivwé mwen. Epi moun-an ki wisivwé mwen-an pa wisivwé mwen
selman, mé i ja wisivwe Bondyé ki voyé mwen.”

Sa Ki Pa Kont Nou Pou Nou
(Louk 9:49-50)

38 Jan di Jézi, “Mét, nou weé an nonm ki ka sévi non’'w pou i sa tiwé vyé
léspwi épi nou di’y i pa pou fé sa, paski i pa menm konpanni épi nou.”

39Jézi wéponn li, “Sé pa pou ou doubout li, paski pyesonn ki fé an
miwak an non mwen pa sa adan an 1ot mouman di anyen ki mal kont
mwen, “0paski moun-an ki pa kont nou-an, i pou nou. 4 Ek si pyésonn
ba’w an pot dlo pou ou sa bwe paski ou ka swiv mwen, mwen ka di'w
lavéwité, Bondyé kay péyé moun sala viwé.”

Si La Ni An Bagay Ki Ka Fé&’w Péché
(Mafyou 18:6-9; Louk 17:1-2)

42“Si pyésonn fé yonn adan sé piti sala ki ka kweé an mwen-an
abandonnen lafwa yo, i té kay pli meye pou moun sala si yo té jété’y an
lanme-a épi an gwo woch mawé oliwon kou’y. 43Si lanmen'w ka annékoz
ou péché, koupé’y. I pli meye pou ou sa antwé an syél enfim pito ou
ni toulé dé lanmen’w €k ou alé lanfé, koté difé-a pa ka janmen tenn.
[+4La sé ve-a pa ka mo pyes épi difé-a pa ka janmen tenn.] 45Si pyé'w ka
annékoz ou péché, koupé’y. I pli meye pou ou sa antwé an syel san dé

The New Testament and selected Psalms in St. Lucian Creole, 2nd ed., © 2011, Bible Society in the East Caribbean



83 MAK 9, 10

py€’w pito ou ni toulé dé épi yo voyé’w lanfe. [“6La sé vé-a pa ka mo pyes
épi difé-a pa ka janmen tenn.] “’Epi si zyé’'w ka annékoz ou péché, tiwé’y.
I pli meye pou ou sa antwé an syel épi yon zyé pito ou ni toulé dé épi
yo voyé’w lanfe 48koté sé ve-a pa ka janmen mo épi difé-a pa ka janmen
tenn.

49“Z0t tout kay sizonnen épi difé. 50Sel sé an bon bagay, mé si i ja
péd sistans li, ki mannye ou sa fé’y salé anko? Sizonnen ko'w épi pawol
Bondyé épi viv an lapé épi yonn a lot.”

Jézi Enstwi Konséné Dévosé
(Mafyou 19:1-12; Louk 16:18)

1 O 1Kon sa Jézi kité plas sala épi i janbé Lawivye Jouden épi i alé
an pawes Joudiya. Anko la té ni an chay moun ki vini oti’y, épi

kon i ni labitid, i enstwi yo.

2Déotwa Fawizyen vini koté i té yé-a épi yo té ka gadé pou we si i té
kay palé kont lwa Moziz-la. Epi yo mandé’y, “Es si lwa-a ka bay an nonm
péwmi pou i sa dévosé madanm 1i?”

3Jézi wéponn, “Ki sa Moziz té konmandé zot?”

4Yo di, “Moziz té ban nou péwmi pou nou sa bay madanm-lan an papyé
ka moutwé i ja dévosé, épi apwé sa ou sa voyé’y alé.”

5Jézi wéponn yo, “Moziz ékwi lwa sala paski tje zot té wed.
6Mé an koumansman-an, tan-an Bondyé té fé late épi syel,
1évanjil-la di, ‘I té fé yo nonm épi madanm. 7Epi pou wézon
sala an nonm kay kité kay papa’y épi manman’y épi i kay westé
épi madanm li, 8épi yo dé-a kay viv kon yonn.” Kon sa yo pa dé
moun anko, mé yo sé yonn. °Kon sa si Bondyé ja mété dé moun
ansanm, nonm pa sipozé sépawé yo.”

10L.¢ yo viwé an kay-la, sé disip-la mandé Jézi pou éspliké sa i té di-a
konséné dévosé. 11 Jézi di yo, “Nonm-lan ki kité madanm li-a épi i mayé
épi an 10t sé yon adilté. 12Epi si madanm-lan dévosé mawi’y épi i mayé an
1ot nonm i sé an adilteé osi.”

Jézi Epi Sé Manmay-la
(Mafyou 19:13-15; Louk 18:15-17)

13Déotwa moun mennen manmay bay Jézi pou i pasé lanmen
bennédiksyon asou yo, mé sé disip-la di sé moun-an, “Pouki zot ka
mennen sé manmay sala pou anbété met-la kon sa?”

14Le Jézi we sa yo té ka fé-a, i pa té soti kontan. I di sé disip li-a, “Kité
sé manmay-la vini jwenn mwen épi pa anpéché sé moun-an mennen
yo ban mwen, paski sé moun ki kon sé manmay sala ki kay vini anba
kondwit Bondyé. 1>Mwen ka di’'w lavéwité, pyesonn ki pa kité Bondyé
kondwi yo kon sé ti manmay sala ka fé-a pa kay janmen vini anba

kondwit Bondyé.” 16 Epi i pwan sé manmay-la an bwa’y, i mété lanmen’y
asou yo épi i benni yo.

Nonm Wich-la
(Mafyou 19:16-30; Louk 18:18-30)

17Kon Jézi pati asou chimen’y, an nonm kouwi vini jwenn li épi i
ajounou douvan’y. Nonm-lan mandé Jézi, “Bon meét, ki sa mwen ni pou fe
pou mwen sa ni lavi étonnel?”

18 Jézi wéponn li, “Pouki ou ka di mwen bon? Apa di Bondyé, pyeésonn
pa bon. Ou konnét sé konmandman-an: Pa pou tjwé, pa pou fé adilte,
pa pou vole, pa pou mennen fo témwen, pa kwennen moun pou ou sa
pwan bagay yo, wéspekté manman’w épi papa’'w.”

20 Epi nonm-lan di, “Mét, dépi Ié mwen ti gason mwen ka obéyi tout sé
konmandman sala.”

21 Jézi gadé€’y épi lanmityé an tje’y épi i di, “Ou ka mantjé an sel bagay.
Alé vann tout sa ou ni épi bay sé maléwé-a lajan-an épi ou kay ni wiches
an syel. Apwé ou fé sa, ou kay swiv mwen pou bon.”

221.¢ Jézi di sa, fidji nonm-lan tonbé menm kon moun ki an lapenn. Epi i
alé asou chimen’y tou an lapenn, paski i té benyen wiches.

23 Jézi tounen oliwon épi i gadé sé disip li-a épi i di yo, “I difisil pou
moun ki ni wichés vini anba kondwit Bondyé.”

24S¢ disip-la té sipwi pou tann sa Jézi té di-a. Mé Jézi wépété’y anko,
“Manmay;, i difisil pou vini anba kondwit Bondyé. 251 pli ézé pou an
kanmel pasé adan an zyé an zédjwi pasé an nonm ki wich vini anba
kondwit Bondyé.”

265¢ disip-la té pli sipwi toujou épi yo di anpami yo menm, “Eben, ki
moun ki sa ni lavi étonnel?”

27 Jézi gadé yo épi i di, “Epi nonm i enposib, mé pa épi Bondyé. Tout
bagay posib épi Bondyé.”

28Pijta di Jézi, “Nou ja kité tout bagay pou nou sa swiv ou!”

29 Jézi wéponn, “Mwen ka di'w lavéwité, pyés moun ki ja kité kay 1i
ében fwe’y ében sésé’y ében manman’y ében papa’y ében ich li ében t&’y
pou lapéti mwen épi Bon Nouvel-la 3°kay wisivwe yon san fwa pli an tan
sala. I kay wisivwe pli kay, fwe, sésé, manman, manmay épi te — &k épi
yo i kay jwenn an chay pésikasyon, épi an tan pou vini-an, lavi étonnel.
31Mé an chay moun ki pwemyé kay vini dényé épi an chay ki dényé kay
vini pwemyé.”

Jézi Palé Twazyenm Fwa-a Konséné Lanmo’y
(Mafyou 20:17-19; Louk 18:31-34)

32Yo té asou chimen-an ka mouté Jérouzalém épi Jézi té ka maché
douvan. Sé disip-la té twoublé an tje yo, épi sé 1ézot-la ki té ka swiv yo-a

té pe. Anko Jézi kwiyé douz disip li-a asou koté épi i di yo ki sa ki té kay
wivé’y. 331 di yo, “Nou ka mouté Jérouzalem, épi mwen Gason Lézom

kay tonbé anba pouvwa sé chéf pwét-la épi sé titja lwa sé Jwif-la. Yo kay
pasé jijman asou mwen ki kay di mwen sipozé mo, épi yo kay délivwé
mwen bay moun ki pa Jwif, 34ki kay motjé mwen épi yo kay kwaché asou
mwen, yo kay bat mwen épi kay tjwé mwen. Epi apwé twa jou, mwen kay
wésisité hod lanmo.”

Jan Epi Jémz Mandé Jézi An Fave
(Mafyou 20:22-28)

35 Jan épi Jémz, sé gason Zébédi-a, vini épi yo di Jézi, “Met, nou vlé ou
fé bagay-la nou kay mandé’w-la ban nou.”

36 Jézi wéponn yo, “Ki sa zot vlé mwen fe bay zot?”

37Yo di’y, “Le ou kay asid kon wa an pouvwa Papa’w, nou vlé ou kité
nou asid épi’'w yonn asou lanmen dwet ou épi 1ot-la asou lanmen goch ou
pou nou sa kondwi épi’'w.”

38 Jézi di yo kon sa, “Z0t pa menm sav ki sa zot ka mandé pou-a. Es si
zot kay sa bwe an pot soufwans-lan mwen oblijé bwé-a? Eben és si zot
kay sa batizé menm kon batenm lanmo-a mwen oblijé batizé-a?”

39Yo wéponn, “Wi, nou sa fe’y.”

Jézi di yo kon sa, “Zot kay bwe an pot soufwans-lan mwen oblijé bwe-a
épi batizé an batenm lanmo-a mwen oblijé batizé-a. 4°Mé sé pa mwen ki
kay di ki moun ki kay asid asou lanmen dweét épi lanmen goch mwen. Sé
Bondyé ki kay di ki moun ki kay asid la épi kondwi épi mwen. Okontwe i
ja désidé ki moun sa kay yé.”

41Le sé 1ézot dis disip-la tann sa, yo 1évé faché kont Jémz ék Jan.

42 Jézi kwiyé sé disip li-a ansanm épi i di, “Zot sav ki mannye moun ki
sipozé kondwi sé 1ézot nasyon-an ka fé kouman? Dépi yo wivé adan an
pozisyon pou yo sa kondwi, yo ka fé tout moun ki anba yo sav sé yo ki met.
43Sé pa kon sa i kay yé anpami zot. Si zot pyes vlé ni lotowité anle sé 1ézot-
la, ou kay ni pou sévi yonn a 16t sévant. 44Epi si yonn vlé sé i ki pwemyé,
kité’y abésé ko’y épi vini sévant zot tout. 45Menm kon mwen Gason Lézom
pa té vini pou sévi moun kon sévant mwen. Mwen vini pou sévi moun
sevant épi pou mwen bay lavi mwen pou mwen sa fé an chay moun viv.”

Jézi Fé Batiméyos We Kle
(Mafyou 20:29-34; Louk 18:35-43)

46 Jézi ek sé disip li-a épi an gwan konpanni moun wivé an vil Jériko.
La té ni on nonm aveég non’y sété Batiméyos gason Timéyos, épi kon yo
té ka kité vil-la i té asid bo chimen-an ka mandé lachawité. 47L& i tann
Jézi ki soti Nazawet té la, i koumansé andjélé, “Jézi! Gason Wa David, ni
konpasyon asou mwen!”

48 An chay moun ki té la di’y kon sa, “Pouki ou ka andjélé€’y kon sa?
Doubout bétiz ou-a.”

Mé sé pli fo i ka andjélé, “Gason Wa David, ni konpasyon asou mwen!”

49 Jézi doubout épi i di, “Kwiyé’y ban mwen.”

Kon sa yo kwiyé nonm aveg-la. Sé moun-an di’y, “Pwan tje. Doubout. I
ka kwiyé’w.” 50 Batiméyos tiwé gol li vitman épi i voyé’y asou koté, i soté
asou dé pyé€’y épi i vini douvan Jézi.

51 Jézi mandé’y, “Ki sa ou vlé mwen feé ba'w?”

Batiméyos wéponn, “Meét, mwen vlé we klé anko.”

52 Jézi di’y kon sa, “Pou mannye ou kwe an mwen, mwen ja djéwi'w. Ou
sa alé apwézan.” Epi la menm i vini wé klé épi i pati an lawout-la &k Jézi.

Jézi Antwé Jérouzalem
(Mafyou 21:1-11; Louk 19:28-40; Jan 12:12-19)

1 1 1Jézi épi sé disip li-a, kon yo apwoché Jérouzalém, yo wivé vilaj
Béfaj épi vilaj Beéfanni, bodaj mon-an yo ka kwiyé Mon Oliv.

Jézi voyé dé an sé disip-la douvan yo, 2épi i di yo, “Alé an vilaj-la ki
douvan’w-lan, épi kon ou ka antwé an vilaj-la ou kay weé an jenn bouwik
mawé la, yonn pyésonn pa janmen mouté. Démawé’y épi mennen’y isi-a.
3Si pyesonn di'w, ‘Pouki ou ka fé sa?’ di’y, ‘Senye-a bizwen’y épi i kay
voyé’y viwé ba'w tale.” ”

4Kon sa yo alé épi yo jwenn an jenn bouwik ki té mawé bo lapot-la épi
i té doubout an chimen-an. Kon yo démawé’y, 5déotwa moun ki té ka
doubout la mandé yo, “Pouki zot ka démawé bouwik sala?” 6 Yo wéponn
menm kon Jézi té di yo pou wéponn, épi sé moun-an kité yo alé. 7Lé yo
mennen jenn bouwik-la bay Jézi épi yo té ouve kanmizol yo asou’y, Jézi
asid asou’y. 8 An chay sé moun-an té ouve kanmizol yo asou chimen-an,
épi lot moun té simen bwanch yo té koupé an sé pyé bwa-a adan savann-
an. 9Sé moun-an ki té alé douvan-an épi sé sa ki té ka swiv Jézi-a andjélé,

“Annou glowifyé Bondyé!”

“Ou vini an non Senye-a, ou benni.”

10“Bondyé benni gouvédman-an i établi anba kondwit gwanpapa nou
Wa David, paski gouvédman sala ka vini anko.”

“Nou ka glowifyé Bondyé ki an syél pou sa!”

11Jézi antwé Jérouzalém épi i alé an Kay Bondyé-a. I gadé tout bagay ki
té oliwon’y, mé paski i té ja ta i viwé an vilaj Béfanni épi sé douz disip-la.

Jézi Modi Pyé Fwi-a
(Mafyou 21:18-19)

12An li denmen, kon yo té ka kité Befanni, Jézi té fen. 131 we adan
an ti distans an pyé fwi ki té kouve épi fey, kon sa i alé gadé si i té sa
jwenn pyes fwi asou’y. Mé lé i wivé la, pyé-a té ni féy sélman paski i pa

té tan kalité fwi sala. 14Jézi di pyé-a, “Pyesonn pa kay janmen manjé fwi
adan’w anko!” Epi sé disip-la tann l¢ i di sa-a.

Jézi Alé An Kay Bondyé-a
(Mafyou 21:12-17; Louk 19:45-48; Jan 2:13-22)

15L& yo wivé Jérouzalem, Jézi alé an Kay Bondyé-a épi i koumansé
voyé dewo sé moun-an ki té ka vann épi achté bagay andidan-an. I maté
sé tab-la sé moun-an té ka chanjé lajan-an épi sé chéz-la sé moun-an té
ka sevi pou vann toutwel-la. 16T anpéché pyesonn pasé épi machandiz an
lakou Kay Bondyé-a. 7Epi i di yo kon sa, “I ékwi an l1évanjil, ‘Moun kay
kwiyé kay mwen an plas tout nasyon kay sévi pou pwédyé.” Mé zot ja fe’'y
an kay koté vole ka séwé.”

18L& sé chef pwet-la épi sé titja lwa sé Jwif-la tann sa, yo koumansé
gadé an mannye pou yo té sa tjwé’y. Yo té pe Jézi paski tout sé moun-an
té kontan tann mannye i té ka enstwi-a.

191¢ soley té ka kouché, Jézi épi sé disip li-a kité vil Jérouzalém.

Pyé Fwi-a Sek
(Mafyou 21:20-22)

20 An li bonmaten, kon yo té ka pasé asou chimen-an, yo wé menm pyé
fwi-a té mo nét. 21 Pita té chonjé ki sa ki té fét-la épi i di Jézi, “Met! Gadé!
Pyé fwi-a ou modi-a mo nét!”

22 Jézi wéponn yo, “I nésése pou ou sa kwe an Bondyé. 22 Mwen ka di'w
lavéwité, si pyesonn di mon sala, ‘Alé, jété ko'w an lanmeé-a,” épi ou di’y
ek tout tje’'w, épi ou kwe sa ou di-a kay fet, mwen ka di'w i kay fét ba’'w.
24Sé pou wézon sala mwen di'w, le ou pwédyé épi ou mandé Bondyé an
bagay, ou ni pou kwe ou ja jwenn li, épi Bondyé kay ba’w népot bagay ou
mandé’y pou. 25Epi 1& ou doubout pou ou pwédyé, ou ni pou pawdonnen
népot moun ki ja f&’'w dito. Leé ou fé sa, Papa’w an syel kay pawdonnen
péchéw osi. [26Si ou pa ka pawdonnen 1ézot, Papa’w an syel pa kay
pawdonnen’w nonplis.]”

Kwesyon Konséné Lotowité Jézi Ni
(Mafyou 21:23-27; Louk 20:1-8)

27Yo viwé Jérouzaléem anko épi patan Jézi té ka maché an lakou Kay
Bondyé-a, sé chef pwet-la, sé titja Iwa sé Jwif-la épi sé ofisyé 1égliz-la vini
we Jézi. 28Yo mandé’y, “Ki dwa ou ni pou ou f& sé bagay sala? Eben ki
moun ki ba'w pouvwa pou ou sa fé sa?”

29 Jézi wéponn yo, i di, “Mwen kay mandé zot an sél kwesyon épi si zot
wéponn mwen, mwen kay di zot ki dwa mwen ni pou fé sé bagay sala.
30Di mwen, ki moun ki té voyé Jan Batis batizé? Es si sé Bondyé ében &s
si sé nonm?”

31Yo koumansé ka wézonnen anpami yo menm épi yo di, “Si nou
wéponn sé Bondyé, i kay mandé nou pou ki wézon nou pa té kwe. 32Mé
és si nou sa di sé nonm?” (Yo té pé sé moun-an paski tout moun té ka di
Jan Batis sété vwéman an pwofét.)

33Kon sa yo wéponn Jézi, “Nou pa sav.”

Jézi wéponn yo, i di, “Mwen pa kay di zot nonplis ki pouvwa mwen ni
pou fe sé bagay sala.”

Pawabol Konséné Jaden Wézen-an
(Mafyou 21:33-46; Louk 20:9-19)

1 2 1Jézi koumansé ka palé bay sé moun-an an pawabol. I di, “An
nonm planté an jaden wézen. I mété pak tout oliwon’y, i bati on

kay pou fe diven-an épi i fé an ti kay ki té byen ho pou i sa véyé pou jibyé
épi lot zannimo ki ka vini manjé an jaden-an. Le¢ i fini, i lwé jaden-an bay
moun ki té vlé épi i kité lakay li épi i alé an lot péyi. 2Le tan wékot-la
wivé, i voyé an sevant alé anmasé lo wézen’y ba li an lanmen sé moun-
an ki té ka Iwé jaden-an. 3Mé yo tjenbé sévant-lan, yo bat li épi yo voyé’y
alé lanmen vid. 4Kon sa mét jaden-an voyé an 10t sévant. Sé moun-an bat
dézyenm sévant-lan asou tét li, yo ensilté’y épi yo maltwété’y. 5Met jaden-
an voyé an 1ot sévant anko. Kou sala yo tjwé sevant-lan, épi yo twété an
chay 1ézot sévant kon sa. Adan yo bat, épi yo tjwé sé 1ézot-la. 6Sel moun
meét jaden-an té westé pou i voyé sé gason’y-lan i kontan an chay-la. Kon
sa i voyé€’y dényé épi i di, ‘Yo kay poté gason mwen-an wespé.’

7“Mé sé moun-an ki ka Iwé jaden-an di bay yonn a lot, ‘Mi sala ki kay
jwenn tout popyéte papa’y-la. Annou tjwé’y épi tout bagay kay vini pou
nou.” 8Kon sa yo pwan’y, yo tjwé’y épi yo jété ko’y dewo jaden-an. °Ki sa
meét jaden-an kay fe? I kay vini épi tjwé tout sé moun sala ki té ka lwé
jaden’y-lan, épi i kay pwan jaden-an épi lwé’y bay 1ézot.”

1011 Epi i di sé moun-an anko, “Ou oblijé ja li koté an lévanjil-la ki di,

‘Menm woch-la sé jan-an ki ka fe kay-la widjekté-a,
Bondyé fé woch sala pli enpotan an kay-la,
épi sa fe nou byen kontan.” ”

12Kon sa sé chef sé Jwif-la éséyé pou awété Jézi paski yo sav pawabol
sala té kont yo. Mé paski yo té pe sé moun-an, yo kité’y épi yo alé fe
chimen yo.

Kwesyon-an Konséné Péyé Wa Siza Lajan-an
(Mafyou 22:15-22; Louk 20:20-26)
13Pli ta, sé ofisyé sé Jwif-la voyé déotwa Fawizyen épi adan manm an
patizan Wa Herod-la déye Jézi pou kwésyonnen’y pou pwan lanng li. 4 Yo
vini wé’y épi yo di, “Meét nou sav ou sé an nonm ki ka palé lavéwité. Ou
pa ka anbété ko'w épi sa moun kwe ében ki pozisyon yo ni an late sala,

mé ou ka enstwi nonm lavéwité, sa sé mannye-a Bondyé ja mété pou
nonm viv-la. Di nou, és si ou kwe i dwet pou nou péyé Wa Siza lajan, o
pa? 15Es si nou sipozé péyé’y ében nou pa oblijé péyé?”

Mé Jézi sav sé ipokwit yo té ka fe, épi i wéponn yo, “Mwen sav zot ka
gadé si zot sa fe mwen fé lewe. Mennen an pyes dajan ban mwen pou
mwen sa gadé’y.”

16Yo mennen an pyes dajan ba li épi i mandé yo, “Fidji ki moun épi non
ki moun ki matjé asou’y?” Yo wéponn li, “Sa Wa Siza.”

17Kon sa Jézi di yo, “Zot sipozé bay Wa Siza sa ki ka vini pou li, épi zot
sipozé bay Bondyé sa ki ka vini pou li osi.”

Epi sé moun-an westé épi bouch yo gwan ouve.

Kwesyon-an Konséné Wésisité Hod Lanmo-a
(Mafyou 22:23-33; Louk 20:27-40)

18Déotwa an sé Jwif-la yo ka kwiyé sé Sadisyen-an vini déye Jézi pou we si
yo té sa kwennen’y. (Yo sé an konpanni Jwif ki di moun pa ka wésisité hod
lanmo.) Yo di, “Met, Moziz té ékwi Iwa sala ban nou. I di kon sa, ‘Si an nonm
mo épi i kité madanm li san pyes ich, fwe nonm-lan oblijé mayé ek madanm-
lan pou i sa 1évé ich bay fwe-a ki ja mo-a.” 2°Bon, i té ni an tan, la té ni set fwe.
Pli gwan-an mayé, épi 1€ i mo, i pa té kité pyes ich. 21Lot fwe-a ki té apwé’y-la
mayé épi menm madanme-lan, épi i menm vini mo mé i pa té kité pyes ich osi.
Menm bagay-la wivé 1ot fwe-a osi, 22€pi tout lestan sé fwe-a. Tout set sé fwe-a
mayé madanm-lan, épi tout mo épi yo pa kité pyes ich. Epi apwé sa, madanm-
lan vini mo. 23Kon sa, lé tout mo kay wésisité asou jou wézeweksyon-an,
madanm kilés an sé fwe-a i kay yé? Tout sét sé fwe-a té mayé épi’y.”

24 Jézi wéponn yo, “Zot adan an chay léwe, paski zot pa konnet
ni 1évanjil ni pouvwa Bondyé. 251.e moun kay wésisité asou jou
wézeweksyon-an, yo pa kay mayé mé yo kay menm kon sé nanj-lan ki an
syel-la. 26 Bon, konséné és si moun kay wésisité hod lanmo-a, mwen sav
zoOt ja li adan sé liv-la Moziz té ékwi-a koté i palé konsené wazyé-a ki té
ka bwilé-a. Bondyé di kon sa, ‘Sé mwen ki Bondyé-a Abrahanm, Ayzak
épi Jakob ka adowé-a.” 27Bondyé sé pa Bondyé jan ki ja mo, mé moun ki
ka viv toujou. Ou we! Zot adan an chay lewe.”

Pli Enpotan Konmandman-an
(Mafyou 22:34-40; Louk 10:25-28)

28Yonn adan sé titja lwa sé Jwif-la té la épi i tann Jézi épi sé Sadisyen-
an té ka chikannen. I we Jézi té ja bay sé Sadisyen-an an bon wépons,
kon sa i menm vini épi an kwésyon pou i sa mandé Jézi. I di Jézi, “An
tout sé konmandman-an, kilés ki pli enpotan?”

29 Jézi wéponn li, “Konmandman-an ki pli enpotan-an sé sa, ‘Kouté,
jan Izwayel! Bondyé Senye nou, sé li yonn ki Bondyé. 3°Ou oblijé enmen

Bondyé Senye’w épi tout tje’w, épi tout lam ou, épi tout lidé’'w épi ek
tout kouway ou.” 31 Apwé sa 1ot konmandman-an ki pli enpotan-an sé
sa, ‘Ou oblijé enmen pwochen’'w menm kon ou enmen ko'w.” Pyés 1ot
konmandman pa enpotan pasé dé sala.”

32Titja lwa sé Jwif-la di Jézi, “Byen, mét. Sa ou di-a vwé, kon sa sé
Senye-a selman ki Bondyé, épi la pa ni pyes 1ot Bondyé mé sé li yonn.

33 An nonm oblijé enmen Bondyé épi tout tjé’y, ek épi tout lidé€’y, €k épi
tout kouway li, €k i oblijé enmen pwochen’y kon li menm. I pli meye pou
ou sa obéyi dé konmandman sala pasé pou ou ofé zannimo ében fé lot
sakwifis bay Bondyé.”

34 Jézi apesivwe mannye titja lwa sé Jwif-la wéponn li épi lasajes, épi i
di’y kon sa, “Ou ja pwéske an chimen-an ki kay mennen’w anba kondwit
Bondyé-a.”

Apwé sa tout moun té pe mandé’y kwesyon anko.

Kwésyon-an Konsené Meésaya-a
(Mafyou 22:41-46; Louk 20:41-44)

35Kon Jézi té ka enstwi adan Kay Bondyé-a, i mandé yo kwésyon sala,
“Ki mannye sé titja lwa sé Jwif-la sa di Mésaya-a kay an désandan Wa
David? 36 Lespwi Bondyé té annékoz Wa David pou di,
‘Bondyé di bay Senye mwen:
Asid la pou kondwi épi mwen
eék mwen kay mété tout lelmi’'w anba dé pyé'w.’
37Mi, David menm kwiyé moun sala ‘Senye mwen’. Di mwen, ki mannye
yo sa di ki i sé désandan David tousel?”
Gwan konpanni moun-an ki té la-a té byen kontan pou yo té sa tann li.

Jézi Veti Konséné Sé Titja Lwa Sé Jwif-la
(Mafyou 23:1-36; Louk 20:45-47)

38Kon Jézi enstwi sé moun-an i di, “Véyé pou sé titja lwa sé Jwif-la, paski
yo vlé moun we yo kon jan ki enpotan. Epi pou yo jwenn antansyon, yo ka
maché oliwon épi lonng gol yo, épi yo enmen moun adwésé yo épi wespé 1€ yo
alé laplas. 3°Yo enmen asid jik douvan adan sé légliz-la koté moun kay we yo,
épi le yo alé an festen, yo enmen asid anpami sé gwan jan-an. 4° Yo ka pwan
lavantay asou sé vev-la. Yo ka sévi pozisyon yo an légliz-la pou fé sé madanm
sala pasé kay yo ében tout byen yo asou non yo. Epi kon an gwo wach yo ka fé
an chay lonng lapwiye. Pinisyon sé kalité nonm sala kay byen wed.”

Madanm Pov-la Ki Bay Tout Sa I Té Ni-an
(Louk 21:1-4)

41J¢ézi té asid pwé koté sé moun-an té ka mété lajan latjet-la adan Kay
Bondyé-a. Epi i té ka gadé kon sé moun wich-la té ka ladjé lajan-an an

bweét-la. An chay sé jan-an ki té wich-la mété an bon lavi. 42M¢ an ti
madanm maléwez, mawi’y té ja mo, vini épi i ladjé dé pyes lajan tjwiv
lavalé kat sou adan bweét-la.

43 Jézi kwiyé sé disip li-a ansanm épi i di yo, “Mwen ka di zot lavéwité,
vév sala mété pli adan latjét-la pasé tout 1ézot. 44Paski sé 1ézot-la mété an
tizing an tout sé wiches-la yo ni-an, mé madanm sala, magwé i otan pov,
i mété tout sa i té ni. I pa té westé pyes lajan i té sa dépan asou anko.”

Lé Laté-a Kay Bout
(Mafyou 24:1-35; Louk 21:5-33)

1 3 1Kon Jézi té ka kité Kay Bondyé-a, yonn an sé disip li-a di’y kon
sa, “Met, gadé sé manman woch-la Kay Bondyé-a fet épi’y-la!

Mésyé! Kay sala sé an gwo bel kay!”

2 Jézi wéponn li, “Ou we sé gwo bel kay sala? La pa kay ni yon woch ki
kay westé doubout, paski kay sala kay kwazé net.”

3Kon Jézi asid asou Mon Oliv-la, fasad-la ki ka gadé Kay Bondyé-a, Pita,
Jémz, Jan épi Androu, lé yo té pa ko yo, yo mandé Jézi, 4“Di nou ki tan
sé bagay sala kay fét? Epi ki kalité bagay nou kay we ki kay di nou i ja
tou pwé fet?”

5Jézi di yo, “Pwan pokosyon pou pyésonn pa kwennen’w, 6 paski an
chay moun kay vini sevi non mwen épi yo kay di sé yo ki Mésaya-a, wa-a
Bondyé té pwonmet pou voyé-a, épi yo kay kwennen an chay moun. 7Ou
kay tann ladjé ka alé tou pwé’w épi ou kay tann osi konséné ladje ki ka
pwan kou byen Iwen’w. Pa kité sa twoublé’'w. Sé kalité bagay sala ni pou
fet. Mé late-a p’oko kay bout. 8 Nasyon kay 1évé goumen épi yonn a 1ot
épi péyi kay 1évé ladje kont 1ot péyi. La kay ni twanblannte adan diféwan
plas épi la kay ni lafen. Mé sa p’0ko anyen. Sa sé koumansman soufwans
tousel.

9“Mé zot menm pwan bon pokosyon, paski sé 1elmi zot-la kay awété zot
épi yo kay mennen zot lodyans. Yo kay bat zot adan sé 1égliz sé Jwif-la.
70t kay doubout douvan gouvéné épi wa pou lapéti mwen, pou zot sa di
yo Bon Nouvel-la. 1° Avan bout-la vini Bon Nouvel-la kay ni pou pwéché
bay tout moun.

11“Le yo awété zot épi yo mennen zot lodyans, pa katjilé avan jou-a
wivé ki sa zot kay di. Lé jou-a wivé, di népot bagay Bondyé bay zot
pou zot sa di, paski sé pawol-la ou kay palé-a sé pa pawol ou menm. Sé
Léspwi Bondyé ki kay di zot ki pawol pou zot sa palé.

12¢An fwe kay twayi an lot fwe jis tan fwe-a jwenn lanmo’y pou lapéti
mwen. Papa-a kay fé ich-la menm bagay-la. Manmay kay 1évé kont
manman yo épi papa yo, épi yo kay annékoz lanmo yo osi. 13 Tout nonm
kay hayi zot pou lapéti mwen Jézi, mé moun-an ki swiv mwen-an jis tan i
mo-a, Bondyé kay sové’y.

14“0Ou kay weé bagay-la Bondyé hayi pasé tout 10t bagay-la doubout an
Kay Bondyé-a Jérouzalém, épi sa kay annékoz Bondyé pou abandonnen
kay-la yo fe ba li-a.” (Ou kay ni pou ni lasajés pou ou sa konpwann sa ki
ékwi-a.) “Epi kité sé moun-an ki ka westé Joudiya-a kouwi mouté an sé
mon-an pou sové lavi yo. 15Leé moun-an ki asou tet kay-la désann i, i pa
sipozé antwé andidan kay-la ében pou i sa pwan anyen andidan’y. 16Kité
nonm-lan ki ka twavay an jaden-an pa menm viwé an kay-la pou pwan
had li. 71 kay twis an chay an tan sala pou sé madanm-lan ki ansent-lan
ében sa ki ni ti manmay. 8Pwédyé pou sa pa fet an sézon mové tan-an,
19paski an sé jou sala la kay ni an chay twibilasyon, plis pasé pyes tan
dépi Bondyé fé laté sala jik an tan kon jodi. Epi i pa kay janmen ni an tan
kon sa anko. 20Epi si Bondyé pa té koupé asou sé jou twibilasyon sala,
pyeésonn pa té kay sové. Mé pou lapéti sé moun-an Jézi ja chwazi pou
sové-a, i kay koupé asou sé jou sala. 21 An tan sala si pyeésonn di’'w kon sa,
‘Mi Mésaya-a, wa-a Bondyé té fé pwonmeét pou voyé-a,” ében si yo di'w,
‘Gadé! Mi li isi-a!’ sé pa pou ou kwe sa. 22Paski i kay ni an chay moun
ki di yo sé Mésaya-a épi an chay fo pwofet ki kay pawet, épi yo kay fe
telman miwak épi 10t bagay kon sa, si i té posib yo té kay kwennen jik
sé moun-an Bondyé ja chwazi pou sové-a. 23Kon sa pwan bon pokosyon.
Mwen ja di zot tout bagay ki kay fét avan i fet.

24“M¢ an tan sala, apwé twibilasyon sala, soléy-la pa kay chofé anko épi
lalin-an pa kay kléwé kon avan, 25sé étwal-la kay tonbé soti an syel-la,
anfen Bondyé kay fe tout bagay ki an syel anho-a pou chanjé plas. 26 An
tan sala, sé moun-an kay wé mwen, Gason Lézom, ka vini adan sé nwaj-la
épi an chay pouvwa épi an tout kleté Papa mwen. 27Epi Bondyé kay voyé
sé nanj li-a an kat kwen lateé-a pou yo sa asanblé tout sé moun-an ki ja
chwazi pou sové-a, dépi an bout late-a pou wivé an bout syel.

28“Mwen vIé ou gadé an pyé fwi épi apwann lison sala. Dépi pyé fwi-a
koumansé fléwi, pyésonn pa ni pou di zot ki sézon ki ka vini. 22Eben
menm mannye-a, 1& ou we sé bagay sala ka féet, sav bout late-a pwé épi i
kay koumansé touswit. 30 Mwen ka di'w lavéwité, tout sé moun sala ki ka
viv apwézan-an pa kay mo tout tan sé bagay sala p’oko fet. 3! Late sala épi
syéel-la ou ka we-a kay fini anyen, mé pawol mwen pa kay janmen fini.”

Pyésonn Pa Konnét Jou-a Eben Néditan-an
(Mafyou 24:36-44)

32“Mé pyesonn pa sav ni jou-a ében le-a sé bagay sala kay fét-la. Sé nanj
an syél-la pa sav, ni mwen Gason-an, mé sé Papa mwen tousel ki sav.

33“Pwan bon pokosyon épi kontiné éspéyé, paski zot pa sav 1€ jou-a kay
vini. 341 sé menm kon an nonm ki kay alé 1ot péyi. I kité kay 1i asou kont
sé sévant-lan. I bay chak sévant twavay yo pou yo fé, épi gad lapot-la, i
di’y pou véyé. 35Kon sa zot tout ni pou véyé paski zot pa sav ki jou met

kay-la ka viwé, si i kay viwé 1li swe, ében lannwit, ében lé kok chanté,
ében l¢é jou ouve. 36Si i vini sibit, pa kité’y jwenn zot ka domi. 37Sa mwen
ka di bay zot sé sa mwen kay di bay tout moun: Kontiné véyé!”

Konplo-a Kont Jézi
(Mafyou 26:1-5; Louk 22:1-2; Jan 11:45-53)

1 4 1Bon, Fet Délivwans-lan épi fet-la e sé Jwif-la té ka manjé pen

san lélven té an dé jou anko épi sé chef pwet-la épi sé titja lwa
sé Jwif-la té ka aché an mannye pou awété Jézi san pyesonn sav. Yo té
vlé wé’y mo. 2Mé€ yo di, “Nou pa pou fé sa an tan fet-la, avan sa 1évé
dézagwéman anpami sé moun-an.”

Madanm-lan Ki Vidé Losyon-an Asou Tet Jézi-a
(Mafyou 26:6-13; Jan 12:1-8)

3Jézi té an vil Béfanni épi i té asid ka manjé lakay an nonm yo ka
kwiyé Simon, nonm-lan moun té konneét kon ‘Simon maladi lapo-a’. Patan
Jézi té ka manjé-a, an madanm vini épi an beél ti boutéy ki té fét épi an
kalité woch kwiyé ‘alabasta’. Adan boutey sala té ni an ti losyon ki té ni
an fo lode, épi losyon sala té byen che. Madanm-lan kasé boutéy-la épi i
vidé losyon-an asou tet Jézi.

4Adan sé moun-an ki té la-a té byen faché épi yo di bay yonn a lot, “Pouki
pou i gaspiyé losyon sala? 5Nou té sa vann losyon sala byen che épi lajan-an
nou té sa bay sé maléwé-a.” Kon sa yo bay madanm-lan sa ki ka vini pou li.

6Jézi di yo kon sa, “Kité madanm-lan bat mizé’y. Pouki pou zot anbété’y
kon sa? Sa i ja fé ban mwen-an bon an chay. 7Zot kay toujou ni maléwé
anpami zot, épi népot le zot vlé, zot sa édé yo. Mé mwen pa kay la épi
zOt tout lé. 8Madanm-lan fé sa i té sa fé ban mwen. I vidé losyon asou ko
mwen pou pwépawé mwen byen avan lé-a yo kay téwé mwen-an. SMwen
ka di zot lavéwité, pyes koté Bon Nouvel-la kay pwéché oliwon late sala,
moun kay toujou chonjé madanm sala pou sa i fe-a.”

Jida Dako Pou Twayi Jézi
(Mafyou 26:14-16; Louk 22:3-6)

10 Apwé sa Jida Iskariyot, yonn adan sé douz zapot-la, alé oti sé chef
pwet-la pou i té sa twayi Jézi. 11Le sé chef pwet-la tann sa, yo té kontan
an chay pou tann sa Jida té ni pou di-a, épi yo pwonmet pou ba li lajan.
Kon sa Jida té ka gadé ki le ki té kay pli bon pou i té sa fé sa.

Deényé Wipa Jézi Ek Sé Disip Li-a
(Mafyou 26:17-30; Louk 22:7-23; Jan 13:21-30; 1 Kor. 11:23-25)

12 Asou pwemyé jou-a sé Jwif-la té ka manjé pen ki fét san lélven, jou-a
yo ka tjwé ti mouton pou yo sa manjé an fét-la, sé disip-la mandé Jézi,

“Ki koté ou vlé nou alé pou nou sa pwépawé wipa Fét Délivwans-lan
ba'w?”

13Kon sa Jézi voyé dé an sé disip li-a épi i di yo, “Désann an vil
Jérouzalém épi zot kay jwenn an nonm ki ka poté an jé dlo. Swiv li, 14épi
an kay-la i antwé-a di mét kay-la, ‘Meét-la voyé mandé’w pou chanm-lan
koté li épi sé disip li-a kay manjé wipa Fét Délivwans-lan.’ 15Epi i kay
moutwé zot an gwan chanm anhogwiyen-an ki ja ni tout bagay adan’y. La
ou kay fé pwépawasyon ban nou.”

16S¢é disip-la alé épi yo désann an vil Jérouzalém épi tout bagay féet
menm kon Jézi té di yo. Epi yo fé pwépawasyon pou Fét Délivwans-lan.

171¢ soley kouché, Jézi wivé épi sé douz disip-la. 8Patan yo asid la ka
manjé-a, Jézi di, “Mwen ka di lavéwité, yonn adan zot kay twayi mwen.
Sa sé yonn adan zot ki la ka manjé épi mwen-an.”

19Fidji sé disip-la tonbé 1¢ yo tann sa, épi yonn vini épi i di, “Sé pa
mwen, kouman!” An 1ot di, “Mwen pa kay fé sa, kouman!” jis tan yo tout
mandé’y.

20 Jézi wéponn, “I kay yonn adan zot douz-la ki la-a ki ka sosé pen adan
bol sos-la épi mwen-an. 2 Mwen, Gason Lézom, kay mo menm kon i ékwi
an lévanjil konséné mwen. Mé ki mizi téwib i kay téwib pou nonm sala ki
twayi mwen, Gason Lézom-lan! I té kay pli méye pou li sii pa té janmen
vini an laté sala.”

22Patan yo té ka manjé-a Jézi pwan an pen. Lé i wimésyé Bondyé
i kasé pen-an épi i bay sé disip li-a adan’y épi i di, “Pwan’y. Sa sé ko
mwen.”

23 Apwé sa i pwan pot-la, i wimeésyé Bondyé épi i bay sé disip li-a épi yo
tout bwe adan’y.

241 di yo kon sa, “Sa sé san mwen ki kay koulé bay an chay moun. San
sala kay kachté agwéman-an Bondyé fe-a. 25Mwen ka di'w lavéwité,
mwen pa kay bwe diven anko anba lé kondwit Bondyé koumansé. La
mwen kay bwe an diféwan kalité diven.”

26 Apwé yo chanté an chanté pou wimesyé Bondyé yo kité plas-la yo té
yé-a épi yo alé asou Mon Oliv.

Jézi Di Sa Pita Kay Fe’y
(Mafyou 26:31-35; Louk 22:31-34; Jan 13:36-38)

27Jézi di sé disip li-a, “Zot tout kay ped konfyans an mwen épi zot kay
abandonnen mwen menm kon i ékwi an 1évanjil:
‘Bondyé kay tjwé béwijé-a
épi tout sé mouton-an kay simen.’
28Mé apwé mwen wésisité hod lanmo mwen kay alé Galili avan zot.”
29Pita wéponn épi i di, “Menm si tout léstan ped konfyans adan’w épi
abandonnen’w, mwen pa kay fé sa.”

30 Jézi wéponn, “Mwen ka di'w lavéwité, ou Pita, jodi-a anfen 0swe-a menm,
avan sé kok-la chanté dé fwa, ou menm kay di ou pa konneét mwen twa fwa.”
31Mé Pita wéponn Jézi épi an asiwans épi i di, “Menm si mwen ni
pou mo épi’'w, mwen pa kay janmen péd konfyans an ou pou mwen sa
abandonnen’w.” Epi tout léstan di menm bagay-la.

Jézi Pwédyé An Gefsémanni
(Mafyou 26:36-46; Louk 22:39-46)

32 Jézi épi sé disip li-a wivé jaden-an yo ka kwiyé Géfsémanni-an épi i di
sé disip li-a, “Asid la patan mwen ka pwédyé.”

33 Apwé, i pwan Pita, Jémz épi Jan épi i mennen yo alé épi’y épi i
koumansé santi an penn an tj&’y ki té ka f&’y soufé an chay. 34Epi i di yo,
“An véwité penn sala ki an tjé mwen-an téwib télman, i pawé pou tjwé
mwen. Westé isi-a épi pa alé domi.”

35T alé douvan an ti distans épi i jété ko’y a te-a fas anba épi i pwédyé
épi i mandé Papa’y si i té posib pou pa kité’y pasé tan soufwans sala. 361
di, “Papa mwen, tout bagay posib épi'w. Tiwé pot soufwans sala douvan
mwen. Kanmenm sé pa sa mwen vlé f&, mé pito sé sa ou vlé pou ou fe.”

37Le i viwé i jwenn twa-a ki té alé épi’y-la ka domi épi i di Pita, “Simon!
Es si ou ka domi? Ou pa té sa menm véyé pou yon néditan?” 38Epi i di
yo, “Pa kité sonmey pwan zot. Pwédyé pou zot pa tonbé anba tantasyon.
Léspwi zot vlé fé sa ki dwet mé lache zot feb.”

39Fpi Jézi viwé yon fwa anko pou i pwédyé épi i di menm lapwiye-a.
40L¢ i viwé koté sé disip-la té yé-a, i jwenn yo ka domi anko. Yo pa té sa
tjenn zyé yo ouve. Yo pa té sav ki sa pou yo té sa di Jézi.

411¢ i soti pwédyé twazyenm fwa-a, i di yo, “Zot ka domi épi pozé
toujou? Sa asé! Tan-an ja wivé pou yo ladjé mwen, Gason Lézom, anba
pouvwa sé mové nonm-lan. 22Lévé, annou alé. Ou wé! Nonm-lan ki twayi
mwen-an ja wivé.”

Leé Yo Té Awété Jézi
(Mafyou 26:47-56; Louk 22:47-53; Jan 18:3-12)

43Jézi p’0ko té menm fini palé 1é Jida, yonn an sé douz disip-la, wivé.
Jida té ni an bon déotwa moun épi’y, épi yo té ni sab épi boutou lanmen
yo. Sé chéf pweét-la, sé titja lwa sé Jwif-la épi sé ofisyé-a an 1égliz sé Jwif-
la ki té voyé konpanni moun sala. 44Bon, avan yo té pati Jida té ja di yo,
“Nonm-lan mwen kay bo-a, sé li zot vlé. Awété’y, épi pwan pokosyon
patan zot ka mennen’y alé.”

45Kon Jida wivé, i vini douvan Jézi épi i di, “Mét!” épi i bo Jézi. 46Sé
moun-an vini épi yo tjenbé Jézi épi yo awété’y. 7Mé yonn an sé nonm-lan
ki té doubout la épi Jézi-a hédi sab li épi i fwapé sévant pli ho chef an sé
pweét-la épi i volé zowey li.

48 Jézi di yo, “Es si zot té ni pou vini épi sab épi boutou pou zot sa
awété mwen akwedi mwen sé an vole? 49Pou otan jou mwen té épi zot ka
enstwi an Kay Bondyé-a, épi zot pa awété mwen. Mé sa lévanjil-la di kay
fét oblijé fet pou vwé.”

50 Apwé sa tout sé disip Jézi-a abandonnen’y épi chapé ko yo.

51La té ni an jenn nonm ki té abiyé épi an had kon an dwa voplé
oliwon’y, épi i té alé épi Jézi lé yo té awété’y-la. Sé moun-an té éséyé pou
yo té awété’y osi, 52mé i pitjé kouwi épi i kité had li deye.

Jézi Douvan Konsey Sé Jwif-la
(Mafyou 26:57-68; Louk 22:54-55, 63-71; Jan 18:13-14, 19-24)

53Yo mennen Jézi douvan pli ho chéf an sé pwet-la, épi tout 1ézot sé chef pwet-
la, sé ofisyé an 1égliz sé Jwif-la épi sé titja lwa sé Jwif-la vini ansanm. 54Pita té
ka maché adan an distans deye Jézi épi i antwé jis andidan lakou kay pli ho chef
an sé pwet-la. La Pita asid épi sé solda-a épi i té ka chofé ko’y bo difé-a.

55Sé cheéf pwet-la épi tout sé manm konsey sé Jwif-la té ka gadé pou
témwen pou yo té sa sévi kont Jézi, paski yo té vlé kondanné’y pou i mo.
Mé yo pa té sa jwenn pyes. 56 An chay sé témwen-an té ka manti asou Jézi
épi tout sé listwa-a yo bay-la té diféwan.

57An 1é déotwa nonm doubout épi yo di mansonj sala asou Jézi, 58yo
di, “Nou tann i di, ‘Mwen kay kwazé Kay Bondyé sala, sa nonm fe-a, épi
apwé twa jou mwen kay fé an lot. Mé sé pa nonm ki kay fé kay sala.” ”
59Mé pa menm listwa sé sala ki té ka dako épi sa yonn a 1ot té di.

60Pli ho chéf an sé pwet-la doubout douvan tout sé manm konsey-la épi
i kwésyonnen Jézi, i di, “Yo ja akizé'w épi an chay bagay. Es si ou ni pyes
wépons pou bay?” 61Mé Jézi westé tou dous épi i pa di yon mo pawol.

Pli ho chéf an sé pweét-la mandé’y anko, “Es si ou sé Mésaya-a, Gason
Bondyé-a?”

62 Jézi wéponn, “Wi, mwen sé li, épi ou kay wé mwen Gason Lézom asid asou
lanmen dwet Bondyé ki ni tout pouvwa, épi mwen kay vini adan nwaj syel.”

63Pli ho chéf an sé pwet-la té telman faché, i déchiwé had 1i menm épi
i di, “Nou pa bizwen pyes témwen anko! 64Zot tann mannye i ensilté
Bondyé! Ki disizyon zot?” Yo tout di i koupab épi i bizwen mo.

65L¢ sala déotwa nonm koumansé kwaché asou Jézi, épi yo mawé an
moso had oliwon zyé€’y, yo fwapé’y épi koulpwen yo épi yo di, “Di nou
kilés ki ba'w sé koulpwen sala?” Epi sé solda-a pwan’y épi yo bat li.

Pita Di I Pa Konneét Jézi
(Mafyou 26:69-75; Louk 22:56-62; Jan 18:15-18, 25-27)

66 Patan Pita té anba-a, an lakou kay pli ho chef an sé pweét-la, yonn
adan sé sevant li-a, an jenn ti fi, vini la. 67Lé i we Pita ka chofé ko’y la, i
véyé’y byen épi i di’y, “Ou menm té épi Jézi sala, jan Nazaweét-la.”

68 Mé Pita di sa pa vwé épi i di, “Mwen pa ni sav ni konpwann ki sa ou
ka palé konséné-a,” épi i pati an pasay-la ki ka alé bo baye-a.

69L& menm sévant-lan we Pita la toujou i koumansé ka di bay sé moun-
an ki té la-a, “I sé yonn adan yo!” 70 Anko Pita di sa pa vwé.

An ti mouman apwé sa, menm sé moun-an ki té la-a koumansé di Pita,
“Vwéman ou sé yonn adan yo paski ou sé jan Galili.”

71Pita fé séman, épi i di, “Vonmyé Bondyé pini mwen apwézan, mwen
ka palé lavéwité! Mwen pa konnéet nonm-lan ou ka palé konséné-a!”

72La menm kok-la chanté dézyenm fwa-a épi Pita chonjé pawol-la Jézi
té di’y-la: “Avan kok-la chanté dé fwa, ou kay di ou pa konnét mwen pou
twa fwa.” Epi sa kwazé tje’y, épi i hélé épi i an penn.

Jézi Douvan Pons Pilat
(Mafyou 27:1-2, 11-26; Louk 23:1-5, 13-25; Jan 18:28-19:16)

1 5 1Byen bonneé li bonmaten, sé chef pwet-la épi sé ofisyé an 1égliz
sé Jwif-la, sé titja lwa sé Jwif-la épi tout léstan sé manm konsey

sé Jwif-la wivé an disizyon asou ki sa pou fe épi Jézi. Yo mawé Jézi épi
yo mennen’y alé épi yo délivwé’y an lanmen Pons Pilat, gouvéné-a ki ka
wépwézanté péyi Ronm-lan. 2Pilat mandé’y, “Es si ou sé wa sé Jwif-la?”

Jézi wéponn, “Kon ou di.”

3Sé chef pwet-la akizé’y épi an chay bagay. 4Kon sa Pilat mandé’y
anko, “Yo ja akizé’w épi an chay bagay. Es si ou pa ka bay pyes
wépons?”

5Anko Jézi pa wéponn anyen, épi Pilat té byen sipwi.

6Bon, toulé lanné asou jou sé Jwif-la té ka sélébwé Fet Délivwans-lan,
kon lakoutim Pilat té ka ladjé yonn adan sé Jwif-la ki té an pwizon-an,
népot-la sé moun-an té mandé pou. “Menm tan sala, la té ni an nonm yo
ka kwiyé Barabas ki té an pwizon épi léstan sé moun-an ki té 1évé wévot
kont gouvédman-an épi yo té tjwé moun patan yo té ka goumen-an. 8Sé
moun-an vini ansanm épi yo di Pilat pou fé sa i ka toujou fé ba yo toulé
lanné an tan sala.

9Pilat mandé yo, “Es si zot vlé mwen ladjé wa sé Jwif-la?” 10Pilat té sav
byen sé jalouzi ki té fé sé chéf-la mennen Jézi ba li. 11 Mé sé chef pwet-la
pitjé sé moun-an pou yo mandé Pilat pou ladjé Barabas pito.

12Pjlat mandé sé moun-an, “Eben, ki sa zot vlé mwen fé épi moun sala
zot ka kwiyé wa sé Jwif-1a?”

13Yo tout andjélé, “Kwisifyé’y pou mo asou kwa-a.”

14Pilat mandé, “Mé ki movezté i ja fe?”

Sé moun-an andjélé pli fo anko, “Klouwé’y pou i mo asou kwa-a.”

15Pilat té vlé ple sé moun-an, kon sa i ladjé Barabas kon yo té mandé.
Epi i fé sé solda-a bay Jézi an mové chalé, épi apwé sa yo mennen’y alé
pou yo té sa kwisifyé’y.

Sé Solda-a Motjé Jézi
(Mafyou 27:27-31; Jan 19:2-3)

16 S¢é solda-a pwan Jézi épi yo mennen’y alé adan kay gouvéné-a (sa
yo ka kwiyé Pratoriyom-lan) épi yo kwiyé tout leéstan sé solda-a ki té an
menm konpanni épi yo-a. 17Yo mété an lonng gol lila asou Jézi épi yo naté
an konmes bwanch pikan kon an kouwonn épi yo plasé’y asou tet li. 18 Yo
koumansé ka motjé’y épi yo té ka andjélé, “Viv, wa sé Jwif-la!” 19Epi kon
an plézi yo té ka ba li koul baton asou tét li épi yo té ka kwaché asou’y,
épi yo tonbé asou jounou yo pou fé akwedi yo ka adowé’y. 20Epi 1@ yo fini
motjé’y, yo tiwé lonng gol lila-a asou’y épi yo viwé mété menm had-la i té
ni-an asou’y anko. Apwé sa yo mennen’y alé pou yo té sa kwisifyé’y.

Yo Kwisifyé Jézi
(Mafyou 27:32-44; Louk 23:26-43; Jan 19:17-27)

21Patan yo té ka alé-a, yo jwenn épi an nonm yo ka kwiyé Simon, ki té
soti an hote épi i té ka vini an vil, épi sé solda-a oblijé’y poté kwa Jézi-a.
(Simon sala té jan Sayrini, papa Alékzanda épi Roufos.) 22 Yo mennen Jézi
an plas-la yo ka kwiyé Golgofa, sa vlé di, ‘Mon Kalot Tét’. 23La yo ofe’y
diven ki té ni an wazyé yo ka kwiyé lanmi andidan’y, mé Jézi pa té bwe’y.
24 Apwé sa yo kwisifyé’y. Epi pou yo té sa sépawé had li, yo jwé gwenndé
pou yo we kilés moso yonn a lot té kay jwenn.

25] té néve li bonmaten 1 yo té kwisifyé Jézi. 26 Epi yo matjé asou an
papyé wézon-an yo kwisifyé’y-la pou tout moun we, i di, “Wa Sé Jwif-la.”
27Yo té kwisifyé dé vole épi’y, yonn asou koté dwet li, épi lot-la asou koté
goch li. [22Mannye sala sa 1évanjil-la té di kay fét-la fet pou vwé, 1€ i di,
“I té anpami mové nonm.”]

29Sé moun-an ki té ka pasé-a té ka fé sin épi tét yo kon yo té ka ensilté
Jézi, yo di, “Mé wi, ou té kay kwazé Kay Bondyé-a épi adan twa jou ou té
kay viwé f&’y, kouman? 30Eben désann asou kwa-a épi sové ko'w.”

31 An menm mannye-a, sé chef pwet-la épi sé titja lwa sé Jwif-la té ka
motjé’y, épi yo té ka di bay yonn a Iot, “I sové 1ézot mé i pa sa sové ko'y
menm. 32Kité Mésaya-a, wa Izwayel-la, désann asou kwa-a apwézan
pou nou sa we épi nou kay kwe.” Dé volé-a yo té kwisifyé épi’y-la té ka
ensilté’y osi.

Lanmo Jézi
(Mafyou 27:45-56; Louk 23:44-49; Jan 19:28-30)

33 A midi tout péyi-a té kouve épi an nwese épi i diwé pou jis twaze
apwémidi. 34 Epi lé i té twaze, Jézi hélé épi an gwo vwa, “Eloi, Eloi, lama
sabachthani? ” Sa vlé di, “Bondyé mwen! Bondyé mwen! Pou ki wézon ou
ka abandonnen mwen?”

35L¢ adan an sé moun-an ki té doubout la-a tann sa, yo di, “Tann sa, i
ka kwiyé Ilaydja.”

36 An nonm kouwi épi i twanpé an 1éponj adan diven wak, épi i mété
léponj-lan asou an bout an baton. Apwé sa i lonjé’y bay Jézi pou i té sa
bwe. Epi nonm-lan di, “Bon, doubout la, annou gadé si Ilaydja kay vini
tiwé’y asou kwa-a.”

37Epi Jézi hélé épi an gwo vwa, épi i pwan dényé lisouf li.

38Wido-a ki té an Kay Bondyé-a déchiwé an dé, dépi an tet li pou wivé
an bout li. 39Epi 1& chéf solda-a ki té doubout douvan Jézi-a tann mannye
i hélé, épi le i wé mannye i mo, i di, “Pou vwé, nonm sala sé Gason
Bondyé-a.”

40La té ni déotwa madanm ki té adan an distans ka gadé. Anpami yo té
Mari Madlenn, Mari manman Jémz (sa yo ka kwiyé ti Jémz) épi Joziz, épi
Salonmé té la osi. 41Sé madanm sala té ka swiv Jézi patan i té an Galili
épi yo té ka potjiwé tout sa i té bizwen. La té ni an chay 1ézot madanm ki
té vini Jérouzalém épi Jézi ki té la osi.

Leé Jézi Té Téwé
(Mafyou 27:57-61; Louk 23:50-56; Jan 19:38-42)
42Bon, i té jou-a avan jou sabaf-la, sa sé jou-a sé Jwif-la té ka fé

pwépawasyon pou jou sabaf-la. I té ja apwémidi. 43La té ni an nonm yo ka
kwiyé Jozef, an Jwif ki té soti an vil Arimatéya. I té an manm an konsit sé
Jwif-la tout moun té ka weéspékté an chay. Epi i té ka éspéyé pou tan-an
Bondyé menm kay kondwi-a vini. I pwan tjé épi i alé mandé Pilat pou ko
Jézi. 44Pilat té sipwi le i tann Jézi té ja mo, kon sa i kwiyé chef solda-a pou
i té sa mand€’y si sa té vwé. 45L& chef solda-a di’y Jézi té ja mo pou vwé,
Pilat bay Jozef péwmi pou i té sa pwan ko mo-a. 46Kon sa Jozef achté an
dwa blan, i dépann ko Jézi asou kwa-a, épi i voplé ko-a adan dwa-a, épi i
téwé’y adan an twou yo té fouyé adan kayeé an mon-an. Apwé, i woulé an
gwo manman woch asou djol twou-a pou i té sa kouve’y. Mari Madlenn
épi Mari manman Joziz we an kilés twou yo té plasé ko Jézi-a.

Jézi Wésisité
(Mafyou 28:1-8; Louk 24:1-12; Jan 20:1-10)
1 6 1Kon jou sabaf-la té pasé, Mari Madlenn, Salonmé épi Mari
manman Jémz té achté fiksyon pou yo té sa fwoté ko mo Jézi-a
kon yo té ni labitid fé moun ki mo. 2Bon, byen bonné Dimanch bonmaten
kon soléy-la 1évé, yo alé koté-a Jézi té téwé-a. 3Yo té ka di anpami yo
menm, “Ki moun ki kay woulé woch-la soti asou djol twou-a ban nou?”
4Mé e yo 1évé zyé yo, yo we gwo woch-la té ja woulé soti asou djol
twou-a. 5Kon yo antwé an twou-a yo we an jenn nonm ki abiyé épi an gol
blan asid asou lanmen dwét yo, épi yo soté telman.

6 Jenn nonm-lan di yo, “Pa pou zot soté. Zot ka gadé pou Jézi jan
Nazawet-la, sa yo té kwisifyé-a. I ja wésisité. I pa isi-a. Gadé koté-a yo té
plasé’y-la. 7Mé alé di Pita épi sé 1ézot disip-la i ka alé Galili avan yo. La
zot kay we’y menm kon i té di zot-la.”

8Kon sa yo kité plas-la Jézi té téwé-a épi yo kouwi. Yo té soté an chay,
épi an péweéz vini andidan yo. Yo pa di yon mo pawol bay pyesonn paski
yo té télman pe.

Jézi Pawet Epi I Mouté An Syel
(Mafyou 28:9-10, 16-20; Louk 24:13-53; Jan 20:11-23; Twavay 1:6-11)

[*Apwé Jézi wésisité hod lanmo bonné Dimanch bonmaten, i paweét
douvan Mari Madlenn, sa sé menm sa Jézi té tiwé set vyé lespwi-a
andidan’y-lan. 1*Mari Madlenn alé épi i poté nouvel-la bay sé sa ki té ka
swiv Jézi-a. Yo té an penn kon Jézi té mo, 1'mé 1é yo tann Jézi té ka viv
anko épi Mari Madlenn té ja we’y, yo pa té kwe sa.

12 Apwé sa, kon yo dé té ka maché an hote-a, Jézi pawet douvan yo mé
lapawans li té chanjé. 13Yo viwé épi yo mennen nouvel-la bay sé 1ézot-la,
mé sé 1ézot-la pa té kwe yo nonplis.

14Plj ta Jézi pawet douvan sé wonz zapot-la patan yo té ka manjé-a. I
wipwoché yo paski yo pa té ni asé lafwa an li épi pou lapéti tjé wed yo-a
ki anpéché yo kwe sé moun-an ki té ja we'y apwé i té wésisité-a.

151 di yo kon sa, “Alé an tout laté-a épi pwéché Bon Nouvel-la bay
tout 1ézom. 16 Népot-la ki kwe Bon Nouvel-la épi i batizé kay jwenn lavi
étonnel, mé sé sa ki pa kwe Bon Nouvél-la kay jwenn kondannasyon.
17Epi sé sa ki kwé an mwen-an kay fé sé miwak sala: Yo kay sévi non
mwen pou tiwé mové léspwi an moun, yo kay palé langaj nef. 18Si yo
anmasé sépan épi lanmen yo ében yo bwe pyes vyé pwézon i pa kay fé yo
anyen. Si yo pasé lanmen yo asou jan ki malad yo kay jwenn djéwizon.”

19 Apwé Jézi fini palé ba yo, Bondyé fé’y vini an syel épi la i asid asou
lanmen dweét Bondyé. 20 Apwé sa sé disip-la alé pwéché Bon Nouvel-la
toupatou épi Jézi édé yo épi miwak pou moutwé moun sé bagay-la yo ka
pwéché-a té vwé.]

Louk
Ekwi-a

Jézi épi pweske tout sé moun-an ki té ka swiv li adan koumansman-an
sété Jwif, mé Louk pa té on Jwif. Louk sété on jan péyi Ronm. I té on nonm
ki té byen endiké, on dokte. Ek apwé lanmo Jézi Louk vini yon disip li.

Menm kon Louk di an koumansman liv sala, i ka ékwi Bon Nouveél sala
bay yon nonm non’y sé Tjofilos. Mé sé pa bay Tjofilos tousel. Sé bay tout
moun ki vlé konnet konséné Jézi, ek patikilé moun ki pa Jwif. Louk té vlé
moutwé ki moun Jézi yé, épi tout sé gwan miwak-la i fé-a, épi pawabol li
épi mannye i enstwi sé moun-an. I té vlé moutwé yo koté Jézi enmen tout
moun, ni wicha, ni maléwé, nonm épi madanm, Jwif €k sa ki pa Jwif osi.
Louk moutwé nou mannye Jézi sété on bon kanmawad pou sé moun-an
1ézot moun té ja widjekté — 1é maléwé, 1é aveg, moun ki enfim, épi jik 1é
péche.

Liv sala osi di nou mannyé Bondyé édé épi sové sé moun li-an. La té ni
yon tan yo té ka kwiyé sé Jwif-la ‘pép Bondyé’. Yon tan sé Jwif-la sété yon
nasyon ki fo, mé paski yo péché Bondyé fé yo vini feb. Yo ped kouway yo
ek 1ot nasyon bat yo. Tan Jézi té fet sé Jwif té anba kondwit péyi Ronm.
Teé-a koté sé Jwif-la té ka westé-a, yo té ka kwiyé’y Jouda, mé i sété yon ti
plas andidan pli gwan péyi Ronm. Yo té ni lwa yo, mé yo té anba kondwit
pli fo nasyon-an. A lé Jézi fét, wa an tout péyi Ronm, non’y sété Siza
Ogis, ¢k nonm-lan péyi Ronm té mété pou kondwi sé Jwif-la, non’y sété
Wa Herod. Avan Jézi té fét an late-a, pwofet Bondyé té ja di Bondyé kay
voyé on Mesaya pou délivwé sé moun li-an, ek sé Jwif-la té ka gadé pou
jou-a lé sa kay fet.

Louk moutwé ki Jézi sé Mesaya, wa-a Bondyé té pwonmet pou voyé-a.
Mé i pa té kalité wa-a sé Jwif-la té ka espéyé-a. Yo té ka éspéyé on wa ki
kay fé sé Jwif-la on gwan nasyon anko épi pou détwi péyi Ronm ek tout
lot 1élmi yo. Sé Fawizyen-an, sé titja lwa sé Jwif-la, épi tout sé chéf Jwif-

101

The New Testament and selected Psalms in St. Lucian Creole, 2nd ed., © 2011, Bible Society in the East Caribbean



LOUK 1 102

la, yo widjekté Jézi paski i pa té sa yo té ka espéyé-a. Jézi pa té ka fe kon
on wa — i sété on nonm ki té abésé ko’y, i pa té sanm kalité moun-an ki
té sa détwi pyes nasyon, €k i té pli entéwésé pou i té fé jan €k 1é maléwé
ek moun ki abésé pasé sé chef Jwif-la. Jik Jan Batis épi sé disip Jézi-a,
yo té konfizé. Sé chéf Jwif-la hayi Jézi paski i di i sé Gason Bondyé,
épi yo mandé sé chéf péyi Ronm-lan pou tjwé’y. Lé Jézi té kwisifyé, sé
disip-la té pli konfizé anko. Pyés moun pa janmen konpwann lavi Jézi
jik tan Bondyé wésisité’y hod lanmo. Lé sala sé disip-la vini we ki Jézi té
wéyelman pli fo pasé tout sé 1élmi’y. Bondyé kité Jézi mo évek i wésisité’y
hod lanmo adan on mannye pou i té détwi kouway Satan évek pou i té
sa sové sé moun li-an €k ba yo lavi étonnel épi Bondyé an syel. Apwézan
salvasyon sala sé pa pou sé Jwif-la tousel, mé pou tout moun ki asou late.
Louk sété bon kanmawad Pol ek i voyajé épi Pol ek i westé épi’y jik le
tout sé 1ézot-la abandonnen’y. Louk ékwi liv Twavay osi. Liv sala ka di
nou sa ki wivé sé disip Jézi-a apwé Jézi kité late-a.

Louk Ka Ekwi Bay Tjofilos

1Tjofilos, an chay moun ja éséyé ékwi listwa-a konseéné sé bagay-la

ki fet anpami nou-an konsené Jézi Kwi. 2Yo wakonté sa nou té tann
an bouch sé moun-an ki té we €k zyé yo menm dépi an koumansman-an
ek ki déklawé konmisyon-an. 3Kon sa, chef mwen, mwen ja étidyé byen
lavi Jézi dépi an koumansman-an, €k mwen katjilé i kay bon pou mwen
ékwi tout bagay ba’'w menm kon i fét. *Mwen ékwi’y pou ou sav tout sé
bagay sala ou ja tann-an sé lavéwité.

Madanm Zékaraya Kay Fé Yon Gason

5La té ni yon pwet non’y sété Zékaraya. Sé menm tan-an lé Herod sété
wa Jouda. Zekaraya sété yonn an lakonpanni pwet Abija. Non madanm li
sété Elizabet, épi li, menm kon mawi’y, sété désandan pwet. 6 Yo toulé dé
té ka viv dwet épi yo té ka obéyi tout sa Bondyé di pou fé. ?Mé yo pa té ni
pyés ti manmay paski Elizabét té bwanhany &k yo té ja gwan moun.

8L¢ le-a té vini pou sé pwet-la an lakonpanni Abija té fe sevis an Kay
Bondyé, °yo chwazi Zékaraya an twadisyon sé pwet-la pou i sa antwé an
Kay Bondyé pou i té sa bwilé lansan °padantan sé moun-an té asanblé
dewo-a ka pwédyé. 11Le sala yon nanj pawet douvan Zekaraya, épi i
doubout asou fasad dwet lotél-la koté Zekaraya té ka bwilé lansan pou
adowé Bondyé. 121.¢ Zekaraya we'y, i té sipwi épi i té pe.

13Mé nanj-lan di’y, “Sé pa pou ou pé¢, Zeékaraya. Bondyé kay wéponn
lapwiy&’'w. Ek madanm ou, Elizabeét, kay fé yon gason, épi zot kay kwiyé’y
Jan. I kay poté lajwa épi kontantman ba’w, épi an chay 1ézot moun kay

an djéwté paski ti manmay sala fet, 15épi Bondyé kay konsidiwé’y enpotan.
I pa ni pou bwé pyés wonm ében diven f0, épi i kay anba kondwit Léspwi
Bondyé dépi i an bouden manman’y. 161 kay fe an pil moun Izwayel pou
tounen pou Bondyé, 7épi i kay alé avan Senye-a an pouvwa Léspwi
Bondyé menm kon pwofét Ilaydja, pou mété lapé ant papa &k ich. Epi yo ki
ka viv an dézobéyisans, pou yo katjilé kon moun ki ka obéyi Bondyé. Epi
kon sa i kay pwépawé sé moun-an pou lé Bondyé Senye kay vini.”

187¢karaya mandé€’y, “Ki mannyé mwen kay konneét sé bagay sala?
Mwen sé yon vyé ko, épi madanm mwen ja an gwan moun osi.”

19Nanj-lan wéponn li, “Mwen sé Gabwiyel, ki ka doubout an pwézans
Bondyé. Epi i voyé mwen pou mwen sa di’w bon nouveél sala. 20Mé ou pa
kwe konmisyon-an mwen vini poté ba ou-a sé lavéwité. Kon sa paski ou
pa kwe, ou kay vini moumou épi ou pa kay sa palé tout tan pwonmet-la
mwen fé ba ou-a pa akonpli.”

21VIé a menm le-a sé moun-an té dewo-a ka espéyé pou Zékaraya, épi
yo té ka katjilé ki mannye ki fe i ka westé telman lontan andidan Kay
Bondyé. 22M¢ 1e i soti dewo i pa té sa palé, épi yo di kon sa, “I sanm we
yon vizyon andidan Kay Bondyé,” paski i pa té sa di yon mo pawol, evek i
senpliman té ka fé sin ba yo épi lanmen’y.

23L& sé jou-a pou Zékaraya té fé sevis li an Kay Bondyé té fini, i viwé an
kay li, 2¢évék pa lontan apwé sa madanm li, Elizabét, vini gwo bouden,
épi i westé an kay-la senk mwa avan i soti dewo. 25Epi Elizabét di kon sa,
“Apwézan Bondyé édé mwen, épi i tiwé tout wipwoch-la mwen té ni an
zyé sé moun-an.”

Mari Kay Ansent

2627F]izabét té ja gwo bouden pou senk mwa 1é Bondyé voyé nanj
Gabwiyel oti Mari, yon fi, adan yon vilaj an Galili yo kwiyé Nazawet.
I sété fiyansé yon nonm yo kwiyé Jozef ki sété désandan Wa David.
28 Gabwiyel pawét douvan fi-a, i di’y, “Bonjou! Ou ja twouvé fave ek
Bondyé, evék Bondyé épi'w.”

29Mari té distwé, épi sa chagwinen leéspwi’y. I katjilé, “Ki sa nanj-lan té
vlé di pa sa?”

30Nanj-lan di fi-a, “Mari, sé pa pou ou pé, paski Bondyé ja f&’'w an fave.
31 Touswit ou kay vini gwo bouden, épi gason-an ou kay fé-a, ou kay bay
non’y Jézi. 321 kay ni pouvwa, épi yo kay kwiyé’y Gason Bondyé. Epi
Bondyé Senye kay ba li kondwit gwanpapa’y, Wa David. 331 kay kondwi
jan Izwayel pou tout tan.”

34 Mari wéponn, “Ki mannye sa kay fét 1€ mwen p’0ko kouché épi pyes
nonm?”

35Nanj-lan wéponn li, “Léspwi Bondyé kay vini anlé’w, ek pouvwa
Bondyé kay kouve’w kon yon lonbwaj. Ou kay twapé ko'w gwo bouden,

épi ti manmay-la ou kay fé-a kay Gason Bondyé. I kay pawfé san pyes
péché. 36Epi jis fanmi'w Elizabét yo di ki té bwanhany, jodi-a sé sis mwa
dépi i gwo bouden an vyéyes li, 37paski la pa ni anyen Bondyé pa sa fé.”

38 Mari di, “Mwen sé sévant Bondyé. Kité tout sa ou di-a fet.” Ek apwé sa
nanj-lan kité’y.

Mari Vizité Elizabét

39Fk apwé nanj-lan fini palé bay Mari, Mari pwépawé kd'y &k i pati
vitman alé adan yon vil an sé mon péyi Jouda-a. 49°L¢ i wivé i antwé an kay
Zékaraya, i di Elizabét bonjou. 41L& Elizabét tann vwa Mari, ti manmay-la ki
té an bouden’y-lan soté. An mouman sala Elizabét té anba kondwit Léspwi
Bondyé 42épi i hélé, “Ou sé an madanm ki benni an chay pasé tout 1ézot
madanm, ek ti manmay-la ou kay fé-a benni osi. 43Ki moun mwen yé pou ou
ki manman mét mwen vini vizité mwen? 44Ek kon sa mwen tann vwa’'w, ti
manmay-la soté an bouden mwen paski i té télman kontan. 45 Mari, ou benni
paski ou kwe konmisyon-an Bondyé di'w-la kay fet pou vwé.”

Mari Wéjwi An Bondyé

46 Epi Mari di kon sa,
“Mwen ka palé konséné mannye Bondyé gwan épi tout tjeé mwen.
47 Mwen byen kontan épi Bondyé, paski i sé sove mwen.
48 Magwé mwen pa anyen douvan Bondyé, mé i fé bagay sala ban mwen.
Moun kay di ki Bondyé fé on gwan bagay ban mwen.
49 Paski Bondyé ki pli ho pasé nou tout €k ki ni tout pouvwa ka fé gwan
twavay ban mwen.
50 I ni on tjé féb pou sé moun-an ki ni weéspé pou li,
i ka édé yo jennenwasyon apwé jennenwasyon.
511 ka fé gwan twavay épi lanmen’y.
I ka fé sé moun-an ki ni logey pou kouwi tout diweksyon.
52T ka tiwé otowizasyon pou kondwi an lanmen wa, mé i ka fe 1é pov
enpotan.
53 [ ka bay 1é pov bon bagay mé i ka voyé sa ki wich alé lanmen vid.
541 ka édé sévant li, sé jan Izwayel-la.
551 pa obliyé pou i édé Abrahanm épi tout désandan’y pou tout tan,
menm kon i té pwonmet ayel nou.”
s6 Mari westé épi Elizabét pou apipwé twa mwa, &k apwé sa i witounen
lakay Ii.

Jan Batis Fet

s7Tan-an té wivé pou Elizabét té akouché, &k i fé on ti gason.
58 Vwézinaj ek fanmi’y tann ki mannye Bondyé té bon pou li ek yo tout
vini pou sélébwé épi’y.

591 ti manmay-la té ni on simenn, tout fanmi ék vwézinaj vini pou
we ti manmay-la sikonsayz. Yo té vlé kwiyé ti manmay-la Zékaraya kon
papa’y. $Mé manman’y di, “Non, non’y sé kay Jan.”

61Yo di’y kon sa, “Mé ou pa ni pyes fanmi ki ni non sala.” $2Kon sa yo fe
sin bay Zékaraya pou sav ki non i té vlé bay ti manmay-la.

63 Zekaraya mandé on bagay pou i sa ékwi asou ek i ékwi “Non’y sé
Jan.” Epi tout moun té sipwi. ¢ An menm mouman sala Zékaraya té sa
palé anko, ek i koumansé ka glowifyé Bondyé.

65Sé vwézinaj-la té étonnen, €k nouvel sala simen toupatou an sé mon
péyi Jouda-a. 66 Tout moun ki tann katjilé asou sa, ék yo mandé ki kalité
ti manmay sa kay yé, paski yo we Bondyé té épi’y.

Zékaraya Glowifyé Bondyé

67Lespwi Bondyé té ka kondwi Zékaraya, papa Jan, ek i koumansé palé
sé pawol-la Bondyé mété an bouch li. I di,
68 “Annou glowifyé Senye-a, Bondyé Jan Izwayeél.
I kay vini pou i édé sé moun li-an ek pou ba yo libété.
691 ka ban nou yon sove ki ni an chay pouvwa,
yonn ki sé désandan Wa David, sevant Bondyé,
70 menm kon i pwonmet pa bouch sé pwofét li-a ki té ka viv an tan lontan.
711 pwonmet pou i sové nou hod sé lelmi nou-an ek anba lanmen tout sa
ki hayi nou.
721 di i kay édé ayel nou €k i kay tjenn pwonmet-la i té fe-a.
731 té pwonmet gwanpapa nou Abrahanm
74 ki i té kay délivwé nou soti anba lanmen sé lélmi nou-an,
kon sa nou kay sa adowé’y san pyes péwez
75 &k kon sa nou kay sa adowé’y adan yon mannye ki bon ek dweét tout
léstan lavi nou.
76 Bk ou, ich mwen, Bondyé kay kwiyé'w yon pwofet li,
paski ou kay alé avan Senyé-a pou ou sa pwépawé chimen-an ba li.
770u kay di sé moun li-an ki Bondyé kay sové yo,
i kay pawdonnen péché yo.
7879 Bondyé ni an chay konpasyon asou nou,
ek i kay voyé Gason’y soti an syel pou édé nou.
Lé i kay moutwé nou chimen-an nou kay sa maché épi Bondyé,
i kay menm kon 1€ jou ouve ek soley ka 1évé.
Nou pa kay ni lapenn pou westé an nwesé anko,
nou pa kay ni bizwen westé an lonbwaj lanmo anko,
mé pito nou kay maché adan chimen lapé.”
80Ti manmay-la pwofité ek i swiv kondwit Bondyé, €k i té ka westé
adan yon plas pa ko’y pou an chay tan, jis tan 1€ jou-a i té kay pawet an
piblik pou i té pwéché bay sé Jan Izwayel-la.

Jézi Fet An Béfléyenm
(Mafyou 1:18-25)

1An tan sala Siza Ogis sété wa tout Ronm ek tout plas ki té anba

kondwit Ronm, épi i pasé an lwa pou tout jan wéyom-lan alé
wéjistwé. 2Sété pwemyé wéjistwasyon yo té ni padan Kwéwinos sété
gouvene Siriya, 3€k tout moun té ni pou alé wéjistwé an vil-la koté fanmi
yo soti-a.

4Jozef té ka westé an vil Nazawet an péyi Galili, épi i mouté Béfléyenm
an péyi Jouda pou i sa wéjistwé, paski i sété désandan David épi David
sété jan Befléyenm. 51 alé wéjistwé épi Mari, fiyansé’y, ki té ansent. 6 Epi
padan yo té la, tan-an pou Mari akouché-a wivé. 7Epi i akouché, i fé
an tibway, sété pwémyé ich li. Epi i voplé ti manmay-la adan twel épi i
mété’y kouché andidan yon bwét yo ka mété zéb bay zannimo, andidan
yon létjiwi, paski yo pa té jwenn an 1ot plas pou yo té domi.

Sé Bewjé-a Alé We Jézi Koté I Fet

8 Jou oswe sala la té ni béwjé an savann-an tou pwé-a ka gadé mouton
yo. Toubonnman an nanj pawét anpami yo, evek kleté Bondyé té ka
kléwé toupatou anlé yo ek tout ko yo té yé-a, eévek yo té pe an chay.
10Nanj-lan di yo, “Pa pe€, paski mwen mennen zot bon nouvel ki kay fé
tout moun kontan. 11Jodi-a an vil-la koté Wa David té fét-la an sove feét.

I sé Mésaya-a, wa-a Bondyé té pwonmet pou voyé-a. 12Mannye zot kay
konneét li, zot kay jwenn ti manmay-la voplé adan twel ék kouché andidan
an bwet koté yo ka bay zannimo manjé.”

13 A menm lé-a an gwan konpanni nanj vini jwenn nanj-lan ki té ka palé
bay sé béwjé-a, ek yo té ka glowifyé Bondyé, ka chanté,

14 “An syel yo ka glowifyé Bondyé,

yo ka di i gwan.
I ja poté lapé pou tout moun ki ka ple’y asou late.”

15 Apwé sa sé nanj-lan viwé mouté an syel, €k sé bewjé-a di bay yonn a
lot, “Annou mouté Befléyenm pou nou we sé bagay-la Bondyé di nou-an.”
16 ¥pi yo mouté Béfléyenm vitman, yo jwenn Jozef, Mari, épi ti manmay-
la andidan yon létjiwi €k ti manmay-la kouché andidan yon bwet koté yo
ka bay zannimo manjé.

171e yo we’y yo viwé épi yo di tout moun sa nanj-lan té di yo-a konséné
ti manmay-la, 18¢ek tout moun ki tann sa sé bewjé-a di-a té étonnen. 1°Mé
Mari pa té obliyé tout sé bagay sala ek i katjilé an chay asou’y.

20 Apwé sa sé béwjé-a viwé an savann yo ka glowifyé Bondyé pou tout
sa yo té tann €k we. I té menm kon nanj-lan té di yo.

21Yon simenn apwé ti manmay-la fét, yo sikonsayz li €k yo bay non’y
Jézi, non-an nanj-lan té ba li-a avan manman’y té ansent li.

Manman Ek Papa Jézi Mennen’y An Kay Bondyé

2224 Apwé sa, 1é-a vini pou Jozef épi Mari fé sa Moziz té konmandé sé
Jwif-la pou yo fé. Yo té ni pou mennen ti manmay-la pou yo pwézanté’y
bay Bondyé, paski Moziz té konmandé si an madanm fé an tibway
pou pwemyé ich li, yo ni pou ofé’y bay Bondyé. Kon sa yo alé an Kay
Bondyé-a an Jérouzalém, épi an menm di tan yo fé sa, Mari té ni pou
tjwé dé toutwel ében dé pijon ek bwilé yo pou feé sakwifis bay Bondyé
pou Mari té sa pawet nét douvan Bondyé apwé akouchman ti manmay li.

Siméyon Wé Sove-a

25Tan sala la té ni yon nonm non’y sété Siméyon. I té ka westé
Jérouzalém. Siméyon sété yon bon nonm ki té ka fé sa Bondyé té vlé i fe.
I té ka espéyé pou i we wa-a Bondyé té pwonmet pou voyé-a pou délivwé
sé Jan Izwayeél-la an lapenn yo avan i mo. Lespwi Bondyé té épi’y, 26 ek
Léspwi-a té asiwé’y ki i pa té kay mo avan i wé Mésaya-a, wa-a Bondyé té
pwonmet pou voyé-a.

27Yon jou Léspwi Bondyé kondwi Siméyon antwé andidan Kay Bondyé.
I sété menm jou-a manman ek papa Jézi mennen’y pou pwézanté’y bay
Bondyé kon lwa sé Jwif-la té mandé yo pou fe. 28Siméyon té la, ek i pwan
Jézi an bwa’y ek i wimésyé Bondyé, i di,

29 “Senye, apwézan ou sa pwan mwen an lapé, paski ou ja tjenn

pwonmet ou.
3031 Fk zyé mwen menm mwen ja wé sové-a ou voyé pou ou sa sové tout
late-a.
32 sé kon yon kleté ki kay kléwé chimen’w bay tout nasyon,
ek i kay fé Izwayel on plas pou moun konneét.”

33Manman ek papa Jézi té étonnen pou tann sa Siméyon té di
konséné’y. 3¢Siméyon benni yo €k i di Mari, manman Jézi, “Ti manmay
sala — sé Bondyé ki chwazi’y pou i fé an chay jan Izwayel tonbé pou yo
pa sa viwé 1évé, épi pou i fé on chay 1évé pou i sa benni yo. I kay moutwé
1ézom ki moun Bondyé yé, €k an chay moun kay palé kont li, 35&k sa kay
fe tout sa ki an tjé moun pawet aklé. Ek ou menm madanm, ou osi kay ni
an chay lapenn ki kay pesé tje’'w menm kon yon sab.”

Anna

36La té ni on madanm ki sété on pwofet non’y sété Anna. I sété ich
Fannwel, an désandan Ache. Sété on madanm ki té ja gwan moun. I
té mayé pou seét lanné, 37mé mawi’y mo €k apwézan i ni katwiven kat
lanné. I té ka an Kay Bondyé toulé swe, toulé bonmaten, ka pwédyé ek ka
westé san manjé byen souvan pou adowé Bondyé. 38 An menm mouman
Siméyon té ka palé bay Mari €k Jozéf, madanm sala wivé. I koumansé

wimeésyé Bondyé ek i palé konséné ti manmay-la bay tout sa ki té ka
espéyé sove-a.

39L.e Mari épi Jozef fini fé tout sa Moziz té konmandé pou yo f¢&, yo
witounen lakay yo an Nazaweét adan on vilaj Galili. 40Sé la ti manmay-la
vini gwan, €k i pwofité an santé épi lakonpwann, ek Bondyé benni’y.

Lé Jézi Té An Kay Bondyé Lé I Té Jenn Gason

4“1 Toulézanné Mari épi Jozef té ka alé Jérouzalém pou Fét Délivwans.
421,¢ Jézi té ni douz an, yo alé Jérouzaléem kon lakoutim, mé kou sala
yo mennen Jézi épi yo pou pwemyé fwa-a. 43Le fét-la fini, manman’y €k
papa’y pati viwé lakay yo an Nazawet, mé Jézi westé déye an Jérouzalém.
Mé Mari ek Jozef pa té sav, 44paski yo té ni 1idé i té anpami sé moun-an.
Lé i té ni on jou yo 0bzové yo pa we Jézi, yo koumansé chaché’y anpami
fanmi épi kanmawad yo. 45Yo pa twapé’y, kon sa yo viwé Jérouzalém pou
gadé pou li. 46 Apwé dé jou yo jwenn Jézi an Kay Bondyé asid anpami sé
titja lwa sé Jwif-la, ka kouté yo €k ka mandé yo kwesyon. 4 Tout sa ki
tann li té sipwi pou we lakonpwann li épi wépons li. 48Lé Mari ek Jozef
we’y yo té étonnen. Manman’y di’y, “Ich mwen, pou ki sa ou fé nou sa?
Mwen ek papa’w té ka katjilé an chay paski nou té ka chachéw toupatou
ek nou pa té sa jwenn ou pyes koté.”

49 Jézi di yo, “Pouki pou zot ka gadé pou mwen? Es si zot pa sav mwen
ni pou an kay Papa mwen?” 50Mé yo pa té konpwann ki sa i té ka di yo-a.
51 Jézi witounen an Nazawet épi manman’y ek papa’y épi i té ka obéyi
yo. Mé manman’y katjilé asou tout sa i di-a. 52Jézi vini gwan gason. I

pwofité an lakonpwann, ék ni Bondyé ni 1ézom té enmen’y.

Jan Batis Ka Pwépawé Chimen-an
(Mafyou 3:1-12; Mak 1:1-8; Jan 1:19-28)

3 1-2La té ni yon nonm non’y sété Jan Batis, i sété gason Zékaraya. I
té ka westé adan yon plas pyes 1ézot moun pa té ka westé, €k yon

jou Bondyé ba li yon konmisyon pou i pwéché bay sé moun-an. Sa sété an
kenzyenm lanné padan Tibe Siza sété wa, Pons Pilat sété gouvéne Jouda,
Herod sété gouvene Galili, fwe’y Filip sété gouvené péyi Litouwé ek
Twakonnit, ék Lisanniyas sété gouvéne Labilenn. Osi, Annas ék Kayafas
sété pli gwan pwet tan sala. Padan tan sala Bondyé bay Jan Batis, gason
Zékaraya, yon konmisyon pou pwéché bay sé moun-an. 3Kon sa Jan
Batis alé an tout fon-an bo Lawivyé Jouden €k i di sé moun-an, “Tounen
hod péché zot ek batizé, ek Bondyé kay pawdonnen zot.” 4Sé menm kon
pwofeét Izaya té ékwi an liv li. I té ékwi kon sa,

“Sé moun-an kay tann vwa an moun byen lwen ka andjélé,

i ka di, ‘Pwépawé chimen-an bay Senye-a ek fe twas ki dwet pou i sa

pasé.

5 Tout fon kay plen, €k tout montany €k mon kay vini ba.
Tout chimen kochi kay vini dwet, vyé chimen kay wanjé.

6 Bk tout 1ézom kay we ki mannyé Bondyé kay sové yo.” ”

7Yon latilyé moun vini pou Jan batizé yo. I di yo, “Débann seépan kon
z0ot yé! Zot vlé mwen batizé zot paski zot kwé mannyé sala zot kay sa
chapé lanfé san zot vwéman wépanti! 8 Menm kon pyé fwitaj ni pou
pwodwi bon fwi, zot osi ni pou fé sé bon bagay-la ki kay moutwé ki zot
ja tounen hod péché zot. Ek pa di zot kay sové paski zot sé désandan
Abrahanm. Kité mwen di zot sa, si Bondyé vlé fe ich bay Abrahanm
pou i sa tjenn pwonmet li, i sa fé yo ek sé woch sala. ?Jijman Bondyé
pawé pou tonbé anlé zot menm kon yon hach ki pawé pou koupé chous
yon pyé bwa. Tout pyé bwa ki pa ka poté bon fwi kay koupé ek jété an
difé-a.”

10Sé moun-an mandé€’y, “Ki sa nou ni pou fe?”

11 di yo, “Sa ki ni dé chimiz ni pou bay yon moun ki pa ni pyes, €k sa
ki ni manjé ni pou sépawé’y €k sa ki pa ni.”

12Yon konpanni nonm ki té ka anmasé taks bay gouvedman Ronm vini
pou Jan batizé yo, ék yo mandé’y, “Meét, ki sa nou ni pou fe?”

131 di yo, “Pa pwan lajan an lanmen sé moun-an pasé sa gouvedman-an
di zot pou pwan.”

14Ek yon konpanni sdlda mandé’y, “Ki sa nou ni pou f&?”

I di yo, “Pa fosé moun ében manti anle yo pou éséyé feé yo ba’w lajan.
Sa yo ka péyé zot-la, sé pou zot kontanté épi’y.”

155¢é moun-an té ka espéyé akwedi yo kwe on bagay té kay fét, ek yo
koumansé ka katjilé si Jan Batis sé Mésaya-a pou vwé. 16 Jan Batis di
sé moun-an, “Mwen ka batizé zot €k dlo, mé la ni yonn ki ka vini ki ni
pli lotowité pasé mwen. Mwen pa asé bon pou mwen menm démawé
soulyé’y. Moun sala kay ba’w Léspwi Bondyé ek osi i kay voyé difé désann
soti an syel. 171 kay tiwé gwenn anpami pay. I kay pwézevé sé gwenn-
an, &k i kay bwilé pay-la andidan difé ki pa kay janmen étenn.” 18Ek Jan
Batis di sé moun-an an chay lot bagay padan i té ka pwéché Bon Nouvel-
la ba yo.

19 Jan Batis palé kont Gouvéne Herod paski i mayé épi Hérodiyas,
madanm fwe’y, épi pou an pil 1ézot movezté. 20Pou mété pli péché asou
sa i ja ni, Hérod mété Jan Batis an pwizon.

Jan Batizé Jézi
(Mafyou 3:13-17; Mak 1:9-11)

211 tout sé moun-an té ka batizé, Jézi osi batizé. Padan i té ka pwédyé,
syel ouve 22¢ek Lespwi Bondyé désann asou’y an yon fom kon yon toutwel.
Epi an vwa soti an syel, yo tann vwa Bondyé di, “Ou sé Gason mwen
mwen enmen’w an chay. Mwen byen ple épi’'w.”

Jennenwasyon Jézi
(Mafyou 1:1-17)

231.¢ Jézi koumansé twavay li, i té apipwé twant lanné. Moun té kwe
i sété gason Jozef. Jozef sété gason Héli, 24 Héli sété gason Matat, Matat
sété gason Livay, Livay sété gason Melki, Melki sété gason Jannay,
Jannay sété gason Jozef, 25 Jozef sété gason Matatiyas, Matatiyas sété
gason Amos, Amos sété gason Nahoum, Nahoum sété gason Esli, Esli
sété gason Nagay, 26 Nagay sété gason Mat, Mat sété gason Matatiyas,
Matatiyas sété gason Séméyi, Séméyi sété gason Jozek, Jozeék sété gason
Joda, 27Joda sété gason Jowannan, Jowannan sété gason Résa, Résa
sété gason Zérobabeél, Zérobabeél sété gason Chyeltyel, Chyeltyel sété
gason Néri, 28 Néri sété gason Melki, Melki sété gason Adi, Adi sété
gason Kosanm, Kosanm sété gason Elmadanm, Elmadanm sété gason Er,
29Fr sété gason Jochwa, Jochwa sété gason Eliyéza, Eliyéza sété gason
Jorim, Jorim sété gason Matat, Matat sété gason Livay, 3°Livay sété gason
Siméyon, Siméyon sété gason Jouda, Jouda sété gason Jozef, Jozef sété
gason Jonnanm, Jonnanm sété gason Eliyakim, 31 Eliyakim sété gason
Méléya, Méléya sété gason Menna, Menna sété gason Matata, Matata sété
gason Natan, Natan sété gason David, 32David sété gason Jesi, Jesi sété
gason Obed, Obed sété gason Bowaz, Bowaz sété gason Salmon, Salmon
sété gason Nachon, 33Nachon sété gason Aminadab, Aminadab sété gason
Admin, Admin sété gason Anni, Anni sété gason Hézron, Heézron sété
gason Pérez, Péréz sété gason Jouda, 34Jouda sété gason Jakob, Jakob
sété gason Ayzak, Ayzak sété gason Abrahanm, Abrahanm sété gason
Téra, Téra sété gason Naho, 35Naho sété gason Sérouk, Sérouk sété gason
Rago, Rago sété gason Péleg, Pélég sété gason Ebe, Ebé sété gason Chéla,
36 Chela sété gason Kaynann, Kaynann sété gason Afaksad, Afaksad
sété gason Chenm, Chenm sété gason Nowa, Nowa sété gason Lanmek,
37Lanmek sété gason Matousala, Matousala sété gason Inok, Inok sété
gason Jared, Jared sété gason Mahalalel, Mahalalel sété gason Kaynann,
38Kaynann sété gason Enoch, Enoch sété gason Sét, Sét sété gason
Adanm, ék Adanm sété gason Bondyé.

Denmou Tanté Jézi
(Mafyou 4:1-11; Mak 1:12-13)

1Lespwi Bondyé té ka kondwi Jézi, ek i soti Lawivye Jouden ek
Léspwi Bondyé mennen’y adan yon plas koté pyes moun pa ka
westé. 2Denmou tanté’y la pou kawant jou. Ek pou tout sé jou sala Jézi pa
manjé anyen, épi i té fen apwé sa.
3Denmou di’y, “Ou sé Gason Bondyé ek ou fen. Kon sa konmandé woch
sala pou tounen pen.”

4Mé Jézi wéponn li, “Non. Mi sé sa ki ékwi an lévanjil, ‘Lézom pa pou
viv asou pen tousel.” ”

5Denmou mennen Jézi yon 10t koté ki ho, €k adan yon ti mouman i
moutwé Jézi tout wéyom laté-a, ek i di'y, “Mwen kay ba’'w tout pouvwa
ek wiches sé wéyom sala, paski i sé san mwen ék mwen sa bay népot
moun mwen vlé li. 7Kon sa si ou kay ajounou €k adowé mwen, tout sa kay
sa ou.”

8 Jézi wéponn li, “Mi sé sa ki ékwi an 1évanjil, ‘Adowé Bondyé Senye, ek
sé li selman pou sévi!l” ”

9Denmou mennen Jézi vil Jérouzalem ek i fé i doubout anlé tet
Kay Bondyé-a. I di Jézi, “Ou sé Gason Bondyé. Soté a te. 1 Anyen pa
kay wivé’w, paski i ékwi an 1évanjil ki Bondyé kay bay sé nanj li-a
konmandman pou yo pwotekté’w, 11ék yo kay 1évé’'w anlé an lanmen yo,
ek pa menm pyéw ki kay konyen anlé an woch.”

12 Jézi wéponn li, “Mi sé sa ki osi ékwi an lévanjil, ‘Ou pa sipozé mandé
Bondyé fé sa i pa vlé.””

13L& Denmou fini tanté Jézi an tout diféwan mannye, i kité Jézi ek i
pati pou i viwé an ot e, 1¢ i kay jwenn an 1ot chans.

Jézi Koumansé Twavay An Galili
(Mafyou 4:12-17; 13:53-58; Mak 1:14-15; 6:1-6)

14Kon sa Jézi witounen an péyi Galili, ek Lespwi Bondyé té ka kondwi’y.
Tout jan plas-la tann nouvel-la konséné Jézi. 151 enstwi sé moun-an an sé
légliz sé Jwif-la ek tout moun té ka palé byen konséné’y.

16 Jézi alé Nazawet, an vil-la koté i 1évé 1¢ i té piti tibway, €k asou jou
sabaf-la i alé an 1égliz sé Jwif-la kon i té ni labitid ka fé. I doubout €k i
alé douvan-an pou i té sa li ba yo. 7Yonn an sé moun-an ki té la-a ba li
liv pwofét Izaya. Le i ouve’y i jwenn koté-a i té ka chaché-a ék i li’y ba yo
koté i ékwi, 18“Lespwi Bondyé anlé mwen. I ja chwazi mwen pou mwen
sa poté Bon Nouvel bay 1é maléwé. T voyé mwen pou di sé pwizonnyé-a
yo kay jwenn libété. Ek pou fé tout avég sav yo kay sa we. Pou bay sé
moun-an yo ka maltwété-a libeté. 1°Pou mwen fé moun sav tan-an ja
wivé le Bondyé kay délivwé sé moun li-an.”

20L& i fini li liv-la, i femé’y €k bay moun-an liv-la viwé, ek i asid la
menm. Zyé tout moun ki té an 1égliz-la té fiksé anle Jézi, 21ek i di yo,
“Jodi-a sé pawol sala ki ékwi an liv sala vini vwé.”

22 Tout moun ki té la palé byen konsené’y ek yo té étonnen pou tann
tout sé bon pawdl sala i di-a. Mé yo di, “Mé ki moun i kwe i yé? Es si sa
pa gason Jozef-la?”

23 Jézi di yo, “Mwen sipozé jodi-a zot kay di mwen pawabol sala, ‘Dokté
djéwi ko’'w. Nou ja tann tout sé bagay-la ou fé an vil Kapenéyom-lan, kon
sa fe sa ou fé la-a isi-a an vil ou menm pou nou sa we’y osi.” ” 241 kontiné

ka di yo, “Mwen ka di zot lavéwité, pyes pwoféet pa jwenn pyes wespé an
vil li menm. 25Mwen sa asiwé zot ki an tan Ilaydja lapli pa tonbé pou twa
lanné é dimi €k la té ni mové lafen ék tout té-a té sék. La té ni an chay
vev an péyi Izwayel, 26mé yo pa té kwe an li. Sé pou sa Bondyé pa voyé
Ilaydja lakay yo pyées pou édé yo, pito i voyé’y lakay yon étwanjé, yon vev
jan vil Zarapat an péyi Sidon. 27Ek an menm mannyé-a la té ni an chay
moun ki té ni maladi an lapo yo an péyi Izwayel an tan pwoféet Ilaycha
mé yo pa kwe an li, kon sa pa yonn ki jwenn djéwizon apa di Némann
selman, yon jan péyi Siriya.”

28 Tout sé moun-an ki té an 1égliz-la, lé yo vini sav sa Jézi té ka di-a
sété kont yo, yo vini faché. 29Yo 1évé €k yo tjenbé Jézi, yo twennen’y soti
an vil-la, ek yo mennen’y an tét mon-an koté vil yo té yé-a pou yo té sa
jété’y an kaskou-a. 30Mé Jézi annek pasé anpami gany moun-an €k i alé
fe zafe’y.

Nonm-lan Ki Té Ni Vyé Lespwi-a
(Mak 1:21-28)

31Kon sa Jézi alé Kapenéyom, yon vil ki té an péyi Galili, ek asou jou
sabaf-la i enstwi sé moun-an. 32Ek yo tout té étonnen pou tann mannye i
té ka enstwi yo-a paski i té ka palé €k lotowité.

33La té ni yon nonm an 1égliz sé Jwif-la ki té ni vyé léspwi andidan’y. I
andjélé, 34“Awa! Ki sa ou vlé évek nou, Jézi jan Nazawet? Es ou vini pou
ou détwi nou? Mwen sav ki moun ou yé, ou sé konmisyonne-a Bondyé
chwazi pou voyé-a.”

35 Jézi di’y, “Pé la €k soti andidan nonm-lan!” Vyé lespwi-a jété nonm-
lan a té douvan tout sé moun-an €k i soti andidan nonm-lan san fe’y dito.
36 Tout sé moun-an té étonnen, €k yo di bay yonn a lot, “Ki kalté pawol

sa yé? I konmandé vyé lespwi-a €k pouvwa ek lotowité, ek vyé léspwi-a
soti andidan nonm-lan.” 37Ek nouvél-la konséné Jézi simen an tout péyi-a.

Jézi Djéwi An Chay Moun
(Mafyou 8:14-17; Mak 1:29-39)

38 Jézi kité 1égliz sé Jwif-la €k i alé lakay Simon. Bon, bélme Simon té
ka soufé ék an chay lafyev, €k yo mandé Jézi pou édé€’y. 3°Kon sa Jézi
doubout a koté madanm-lan €k i panché ko’y anle’y ek i konmandé
lafyév-la pou kité madanm-lan, &k lafyév-la kité’y menm lé-a. Ek la menm
i 1évé ek i koumansé pwépawé manjé ba yo.

40Kon soléy té ka kouché, tout sé moun-an ki té ni jan ki malad mennen
yo bay Jézi pou i té sa djéwi yo. I touché yo chak épi i djéwi yo tout. 41 La
té ni déotwa ki té ni vyé lespwi andidan yo. Le sé vyé lespwi-a té ka soti
andidan yo, yo andjélé, “Nou sav ou sé Gason Bondyé,” Mé i fé yo tjenn
silans, paski yo té sav i sété wa-a Bondyé voyé-a.

421i denmen bonmaten Jézi alé adan an plas ki pa té ni kay ében
moun ka westé. Mé sé moun-an chaché’y toupatou, épi 1é yo jwenn li yo
mandé’y pou westé épi yo, 43mé i wéponn yo, “Mwen ni pou alé an 1ot
plas osi pou mwen sa pwéché Bon Nouvél konsené ki mannye Bondyé
kay établi kondwit li adan on mannye nef, paski sé pou wézon sala mwen
vini.” 44Epi i kontiné ka pwéché an sé 1égliz sé Jwif-la oliwon péyi sala.

Jézi Koumansé Chwazi Disip Li
(Mafyou 4:18-22; Mak 1:16-20)

1Yon jou Jézi té doubout bo Lanmeé Jennésawet-la, lé yon gwan
kantité moun té ka konblé pou yo vini tann Jézi ka pwéché pawol

Bondyé-a. 2Jézi weé dé kannot asou pwent lanme-a. Sé péché-a té kité yo
la épi yo alé lavé senn yo. 3Jézi antwé andidan yonn an sé kannot-la ki
té sa Simon-an pou sé moun-an pa té konblé€’y épi i mandé’y pou pousé
kannot-la ti miyet pli lwen an dlo, évek i asid andidan kannot-la ka
enstwi sé moun-an.

4Le i té ja fini palé, i di Simon, “Alé ti miyét pli lwen an gwan dlo, ék
ou €k sé kanmawad ou-a ladjé senn zot an dlo pou zot tjenbé pwéson.”

5Simon wéponn, “Meét, nou twavay tout lannwit evek nou pa tjenbé
anyen, mé paski ou di sa nou kay ladjé senn-an.” ¢L¢ yo ladjé senn-an
yo tjenbé yon gwan kantité pwéson, i té ni telman senn-an koumansé
déchiwé. 7Kon sa yo kwiyé sé kanmawad yo-a ki té andidan 1ot kannot-la
pou vini édé yo, €k yo vini, yo plen toulé dé kannot-la jis tan sé kannot-la
pweske koulé.

8L.é Simon Pita we kantité pwéson yo tjenbé, i tonbé an pyé Jézi épi i di,
“Alé, Senye, paski mwen sé an nonm ki mové.” 9Le 1i €k sé 1ézot nonm-lan
ki té épi’y-la we kantité pwéson yo tjenbé, yo té étonnen. 0Jémz €k Jan,
dé gason Zébedi ki té kanmawad Simon, yo té étonnen osi.

Kon sa Jézi di Simon, “Pa pe. Apwézan ou kay koumansé péché lam
1ézom.” 11Kon sa yo wédi kannot yo a te €k yo kité tout bagay, ek dépi jou
sala yo koumansé swiv Jézi.

Jézi Djéwi Yon Nonm Ki Té Malad An Lapo’y
(Mafyou 8:1-4; Mak 1:40-45)

12Padan Jézi té adan yon seten vil, la té ni yon nonm ki té kouve €k yon
maladi an lapo’y. Le i we Jézi, i tonbé fas anba douvan Jézi. I plédé ek
Jézi, “Meét, mwen sav ou ni pouvwa pou ou sa djéwi mwen.”

13 Jézi lonjé lanmen’y €k i touché nonm-lan. I wéponn, “Mwen vlé fe’y.
Ou djéwi.” Ek menm 1é-a nonm-lan djéwi.

14 Jézi di’y, “Pa di pyes moun, mé alé, moutwé pwet-la ko'w. Ek ofé
sakwifis-la Moziz té konmandé pou ofé lé yon moun twapé djéwizon, kon
pwev pou tout moun we ki ou djéwi.”

15Mé nouvel-la simen pli vit €k pli Iwen pasé avan, €k kon sa an chay
moun vini pou tann Jézi €k pou yo sa jwenn djéwizon pou maladi yo.
16 Mé Jézi té ka alé adan 1ot plas pa ko’y tanzantan pou pwédyé.

Jézi Djéwi Yon Nonm Enfim
(Mafyou 9:1-8; Mak 2:1-12)

17Yon jou le Jézi té ka enstwi sé moun-an, la té ni déotwa Fawizyen ek
titja lwa sé Jwif-la ki té asid la, yo soti an tout vil an Galili ék Jouda €k
Jérouzalém. Bondyé té bay Jézi pouvwa pou i té sa djéwi jan ki malad.

18Yon konpanni nonm vini ka poté yon nonm ki enfim adan yon
hanmak, i pa té sa bwennen ko’y pyes. Yo éséyé antwé andidan kay-la
pou yo té mété nonm-lan douvan Jézi. 9Mé yo pa té sa jwenn chimen
pou yo antwé paski la té ni an chay moun. Kon sa yo mouté anlé kay-la
ek nonm-lan. Yo fé yon twou anle tét kay-la €k yo ladjé nonm-lan adan
hanmak-la an mitan sé moun-an dwét douvan Jézi.

20]¢ Jézi we mizi lafwa yo ni, i di nonm enfim-lan, “Gason, péché'w ja
pawdonnen.”

21G¢ titja lwa sé Jwif-la ek sé Fawizyen-an koumansé di bay yonn a 1ot,
“Ki moun nonm sala kwe i yé pou i ka ensilté Bondyé mannye sala? Pyés
moun pa sa pawdonnen péché apa di Bondyé tousel!”«

22 Jézi té sav ki sa yo té ka katjilé, ek i di yo, “Pouki zot ka katjilé sé
bagay sala? 23Kiles ki pli ézé pou di, ‘Péché’'w pawdonnen,” ében pou
di, ‘Lévé ek maché’?? 24 Mwen kay moutwé’w ki mwen, Gason Lézom, ni
pouvwa asou laté pou pawdonnen péché.” Kon sa Jézi di nonm enfim-lan,
“Mwen ka di’'w 1évé, pwan kouch ou €k alé lakay ou.” 25L.a menm nonm-
lan 1évé doubout douvan tout sé moun-an, i pwan kouch li €k i alé lakay
li ka di an chay bon bagay konséné Bondyé.

26 Tout s€ moun-an té étonnen. Yo glowifyé Bondyé €k yo té pe an chay.
Yo di, “Jodi-a nou we gwan bagay nou pa janmen we fét.”

Jézi Kwiyé Livay Pou Swiv Li
(Mafyou 9:9-13; Mak 2:13-17)

27 Apwé sa Jézi soti dewo ek i we yon nonm ki té ka wisivwe lajan ladwenn bay
gouvedman Ronm, non’y sété Livay. I té asid douvan biwo’y. Jézi di’y, “Vini swiv
mwen &k ou kay yon disip mwen.” 28k Livay 1évé, i kité tout bagay &k i swiv Jézi.

29Fk Livay tjenn yon gwo fét lakay li bay Jézi. La té ni an chay nonm ki
té ka anmasé taks €k an chay 1ézot moun ki ni mové wépitasyon ka manjé

a 5:21 “I ka ensilté Bondyé.” Sé Fawizyen-an pa té ka kwe ki Jézi sété Gason Bondyé. Silon
yo Jézi pa té ni dwa pou di nonm-lan ki péché’y pawdonnen. b 5:23 “Kilés ki pli ézé pou
di?” Jézi ka mandé ki sa i sa fé pou moutwé yo i té ni lotowité. Le Jézi pawdonnen péché,
1éz0t pa sa we sa ki ka fét, mé 1é i djéwi nonm-lan, yo kay we i ni pouvwa.

a tab €k yo. 3°Yon konpanni Fawizyen €&k titja lwa sé Jwif-la koumansé
ka babyé ek sé disip Jézi-a, yo di, “Pouki pou zot ka manjé ek moun ki ka
anmasé taks €k 1ézot péché kon sa?”

31 Jézi di yo, “Sé moun ki malad ki bizwen dokte, sé pa moun ki an
santé. 32Mwen pa vini kwiyé moun ki kwé yo dwét douvan Bondyé pou
yo wépanti yo, mé pito moun ki sav yo sé péche, sé yo mwen vini kwiyé.”

Mannyé Enstwi Lontan Ek Mannyé Enstwi Apwézan Pa Ka Dako
(Mafyou 9:14-17; Mak 2:18-22)

33Yon gany moun di Jézi, “Sé disip Jan Batis-la ka pwédyé ek westé san
manjé pou adowé Bondyé souvan, ek sé disip sé Fawizyen-an osi ka fe
menm bagay-la, mé sé disip ou-a pa ka janmen fé sa — Yo toujou ka bwe
ek manjé.”

34 Jézi wéponn, “Es ou kwe ou sa fé jan ki envité adan yon fét mawiyaj
westé san manjé tout tan nonm-lan ki ka mayé-a la épi yo? Mé non! 35Mé
lé-a kay vini 1€ moun kay tiwé nonm mayé-a. Lé sala sé jan’y-lan kay
westé san manjé.”

s6fk Jézi di yo an 1ot pawabol anko. I di, “Pyés moun pa kay déchiwé
tjo had nef €k pyesté an vyé had épi’y. Sii fé sa i kay déchiwé an had
néf, &k pyes-la i déchiwé an had néf-la pa kay alé &k vyé had-la. 3Ek
pyeés moun pa kay vidé diven ki fini fét adan vyé boutey. Si i fé sa, diven-
an ki fini fét-la kay pété vyé bouteéy-la ek diven-an kay koulé a te. 38Non,
diven ki fini fét ni pou vidé adan boutéy néf. 39Ek pyés moun apwé yo
bwe diven ki la lontan pa vlé bwe diven ki fini fét, paski yo di vyé-a pli
meye.”

Jézi Palé Konséné Jou Sabaf-la
(Mafyou 12:1-8; Mak 2:23-28)

6 1 Asou yon jou sabaf sé Jwif-la, Jézi &k sé disip li-a té ka maché adan
yon jaden. La té ni on séten pyé bwa ki ka voyé on gwenn moun sa
manjéc an jaden sala, €k sé disip Jézi-a koumansé tjouwi adan’y. Yo fwoté
yo an lanmen yo pou tiwé pay-la €k yo manjé gwenn-an. 2La té ni yon
gany Fawizyen ki mandé yo, “Pou ki sa zot ka fé sa? Zot ka twavay, €k

Iwa-a di nou pa ni pou fé sa asou jou sabaf-la.”

3Jézi wéponn yo, “Z0t pa janmen li ki sa David fe 1e 1i &k sé nonm li-a
té fen? 4I antwé andidan Kay Bondyé ek i pwan pen-an ki té ofe bay
Bondyé-a. I manjé’y &k i bay sé nonm li-a. Ek sa kont Iwa nou pou pyés
moun manjé pen sala apa di sé pweét-la tousel.”

5Jézi di yo, “Ek apa di sa, mwen Gason Lézom sé mét jou sabaf-la.”

¢ 6:1 on gwenn moun sa manjé. Sa sé yon gwenn yo ka kwiyé ‘blé’, sé épi’y menm yo ka fe
fawin fwans, épi i ka poté menm kon diwi.

Nonm-lan Ki Té Ni Lanmen’y Enfim-lan
(Mafyou 12:9-14; Mak 3:1-6)

6 Asou yon lot jou sabaf Jézi alé adan yon 1égliz sé Jwif-la pou i enstwi
sé moun-an, ek la té ni yon nonm ki té ni lanmen dweét li enfim. 7Sé
Fawizyen-an ek sé titja lwa sé Jwif-la té vlé jwenn an mannyé pou yo té
akizé Jézi. Kon sa yo té ka véyé pou yo we si i té kay djéwi moun asou
jou sabaf-la.

8Mé Jézi té sav ki sa yo té ka katjilé ek i di nonm-lan ki ni lanmen
enfim-lan, “Doubout €k vini isi-a douvan sé moun-an.” Nonm-lan 1évé ek
i doubout la. 2Kon sa Jézi di yo, “Mwen ka mandé zot ki sa lwa-a di nou
sa fe asou jou sabaf-la? Pou fé bon ében pou fé mové, pou sové lavi ében
pou détwi’y?”

10 Jézi gadé tout oliwon, €k i di nonm-lan, “Lonjé lanmen’w.” Nonm-lan
fé’y, ék lanmen’y vini byen.

11Mé sa fe sé lelmi Jézi-a faché, ék yo koumansé ka dispité ek yonn a 1ot
ki sa yo kay fe Jézi.

Jézi Chwazi Sé Douz Zapot-la
(Mafyou 10:1-4; Mak 3:13-19)

12 Apwé sa Jézi mouté anlé yon mon pou i pwédyé. I pasé tout lannwit-
la la ka pwédyé bay Bondyé. 13Le jou ouve i kwiyé sé disip li-a ek i
chwazi douz anpami yo, ek i kwiyé yo “zapot”. 4Non yo sété Simon —
Jézi kwiyé’y Pita — ek fwe’y Androu, osi Jémz, Jan, Filip ek Batolonmi,
15 Mafyou €k Tonmas, Jémz gason Alfiyos, ek Simon ki sété yon jan
an lakonpanni nonm yo ka kwiyé Zeélot, 6 osi Jida gason Jémz ek Jida
Iskariyot, nonm-lan ki té kay twayi Jézi-a.

Jézi Enstwi Ek Djéwi An Chay Moun
(Mafyou 4:23-25)

17 Jézi désann épi yo ek i doubout anlé yon plato €k an chay sé disip li-a
té ka swiv li. Osi on chay moun té la ki soti Jouda ek Jérouzalém €k an
tout vil bodaj lanme an péyi Taya ek Sidon. 8 Yo vini pou yo sa tann li ek
pou yo twapé djéwizon an maladi yo. Sa ki té ni vyé léspwi andidan yo
vini €k yo djéwi. 1 Tout sé moun-an té ka éséyé touché Jézi, paski le yo
touché’y la té ni an pouvwa ki ka soti andidan Jézi ki ka djéwi yo.

Jézi Enstwi Asou Lakontantman Epi Lapenn
(Mafyou 5:1-12)

20 Jézi gadé sé disip li-a ek i di yo,

“Pa dé bon i bon pou zot ki maléwé ék ka dépan asou Bondyé,
paski zot ja anba kondwit 1i.

21 Pa dé bon i bon pou zot ki fen pou bagay Bondyé apwézan,
paski zot kay satisfe.
Pa dé bon i bon pou zot ki ka pléwé apwézan,
paski zot kay wi.
22“Pa dé bon i bon pou zot 1€ moun kay hayi zot ek widjekté ek ensilté
z0t épi yo kay di non zot mové pou lapéti mwen, Gason Lézom. 23Lé sa feét,
wéjwi'w, paski zot ni an gwan péyiman an syel. Paski sé€ menm kon sa yo té
fe sé pwoféet-la. Ayel sé moun sala maltwété sé pwofet-la menm mannye-a.
24 “Mé ki mizi téwib i kay téwib pou zot ki wich apwézan,
paski zot ja wisivwe asou laté tout wichés zot kay jwenn!
25 Ki mizi téwib i kay téwib pou zot ki ka byen manjé apwézan,
paski zot kay fen!
Ki mizi téwib i kay téwib pou zot ki ka wi apwézan, paski zot kay
pléwé ék zot kay an twistes!
26 “Ki mizi téwib i kay téwib pou zot 1é tout moun kay palé byen
konsené zot, paski zot menm kon sé fo pwoféet-la! Ayel sé moun sala té
palé byen konsené sé fo pwofét-la menm mannye-a.”

Enmen Lelmi'w
(Mafyou 5:38-48; 7:12a)

27¢Mé mwen ka di zot ki ka tann mwen, enmen lélmi'w €k fé byen bay
sa ki hayi'w. 28 Benni sa ki modi'w ek pwédyé bay sa ki ka maltwété’w. 2°Si
yon moun ba’w yon souflé anlé yon koté fidji ou, tounen €k kité’y ba’w yon
souflé anleé 1ot koté-a osi. Si yon moun pwan kanmizol ou, ba li chimiz ou
osi. 30Bay sa ou ni pou népot moun ki mandé’w, ék si pyés moun pwan sa
ki sa ou, pa mandé yo li déviwé. 31 Twété 1ézot moun menm kon ou kay vlé
yo twété’w. 32Si ou kontan sé moun-an ki kontan’w-lan tousel, pouki pou ou
wisivwe bennédiksyon pou sa? Jik sé moun-an ki pa ka wespekté Bondyé-a
ki ka fé sa. 33Ek si ou ka fé byen bay sa ki ka fé byen ba'w touseél, pouki
pou ou wisivwe bennédiksyon? Jik sé moun-an ki pa ka wespekté Bondyé-a
ka fé sa. 34Ek si ou ka pwété sélman sé moun-an ou sav ki kay sa péyéw
viwé-a, pouki pou ou jwenn bennédiksyon pou sa? Jik sé moun-an ki pa ka
wespekté Bondyé-a ka pwété kanmawad yo pou yo jwenn menm kantité-a
viwé. 35Non! Enmen lelmi’'w ek fé byen ba yo ék pwété yo san éspéyé anyen
viwé. Leé sala ou kay ni an gwan péyiman soti an syel, €k ou kay vwéman
vini gason Bondyé, paski Bondyé bon pou sé moun-an ki malonnét ek
méchan-an. 36 Ou sipozé ka fé menm kon Papa'w.”

Diféwan Lison Jézi Moutwé Yo
(Mafyou 7:1-5)

37“Pa jijé 1ézot ek Bondyé pa kay jijé’'w. Pa kondanné 1ézot ek Bondyé
pa kay kondanné’w. Pawdonnen 1ézot €k Bondyé kay pawdonnen’w. 38 Bay

1ézot €k Bondyé kay ba’w. Sa ou bay-la kay witounen pou’w anko pou
an gwan kantité ka dépasé sa ou bay-la, pézé désann ek foulé pou fe le
pou pwan plis ek ka koulé a te. Menm mizi-a ou sévi pou bay-la, sé épi’y
menm Bondyé kay miziwé ba’w, ki i té piti ében gwo.”

39Fk Jézi di yo pawabol sala osi, “Ki mannyé yon nonm ki avég ka fé
mennen yon 1ot ki avég? Es yo toulé dé pa kay tonbé adan yon twou?
40Yon ti manmay 1ékol pa anho titja’y. Mé si i apwann byen i kay vini
menm Kkon titja’y. 41 Pouki pou ou ka gadé ti lapousye-a ki an zyé fwe'w
ek ou pa ka weé bi bwa-a ki an zyé’'w-la? 42Ki mannye ou sa di, ‘Fwe, kité
mwen tiwé lapousye-a ki an zyé’'w-la,” lé ou menm pa ka we bi bwa-a ki
an zyé’w-la pou ou sa tiwé’y. Sakwé ipokwit! Tiwé bi bwa-a ki an zyé'w-la
avan, ek lé sala ou kay sa we akle lapousye-a ki an zyé fwé’w-la pou ou sa
tiwé’y ba li.”

Yon Pyé Bwa Ek Fwi’y
(Mafyou 7:16-20; 12:33-35)

43“Pyes bon pyé bwa pa ka poté vyé fwi, ni yon vyé pyé bwa pa ka poté
bon fwi. 440u kay konnet yon pyé bwa pa kalité fwi-a i ka poté-a. Moun
pa ka tjouwi fig anlé yon pyé pikan ében tjouwi wézen anlé yon pyé
kanpéch. 45Yon bon nonm kay pwodwi bon bagay an abondans tjé’y, ek
yon nonm ki mové kay pwodwi movezté an abondans tjé’y, paski sa ki an
tjé on nonm, sé sa ki ka soti an bouch 1i.”

Dé Nonm-lan Ki Feé Kay Yo
(Mafyou 7:24-27)

46“Pouki ou ka kwiyé mwen, ‘Senye, Senye,” €k ou pa ka fé sa mwen di’'w-
la? Moun-an ki vini oti mwen ek ki kouté pawol mwen ek obéyi’y, ¥mwen
kay moutwé’w kon ki sa i yé. 481 kon yon nonm ki fé yon kay, i fouyé ek
fe fondasyon-an fon anlé yon kaye. Gwo dlo vini €k i bat asou kay-la mé i
pa soukwé kay-la paski kay-la té fet byen fo. 9Mé moun-an ki tann pawol
mwen €k i pa obéyi’y kay kon yon nonm ki fé kay li san pyes fondasyon. Lé
gwo dlo vini €k i bat asou kay-la, i tonbé yon sel kou. I kwazé nét.”

Jézi Djéwi Sévant Yon Ofisyé Milité Péyi Ronm
(Mafyou 8:5-13)

7 11.¢ Jézi fini di tout sé bagay sala bay sé moun-an, i alé Kapénéyom.
2La té ni yon chef anpami sé solda-a an péyi Ronm ki té ni yon
sevant i té ka chéwi an chay ki té malad ek pawé pou mo. 3Lé i tann sa sé

moun-an té ka di konsené Jézi, i voyé adan ofisyé sé Jwif-la pou mandé
Jézi pou vini djéwi sévant li-a.

4Le yo wivé oti Jézi yo plédé épi’y. Yo di Jézi, “Nonm sala vo pou ou fé
sa ba li, 5paski i enmen sé Jwif-la épi i péyé pou bati yon 1égliz ban nou.”

6Kon sa Jézi alé épi yo. I pa té télman lwen kay-la lé ofisyé milite-a
voyé yon konpanni jan’y pou di Jézi, “Mét, pa anbété ko’'w, paski mwen
pa vo pou ni’'w andidan kay mwen. 7Ni mwen pa konsidiwé ki mwen
vo pou jwenn ou mwen menm. Mé annek di pawol-la €k sévant mwen-
an kay djéwi. 8Mwen sav sa paski mwen menm sé yon nonm ki anba
kondwit ofisyé ki anho mwen, ék mwen ni solda ki anba kondwit mwen,
¢k mwen annek ni pou di yo, ‘Alé,” ék yo ka alé la menm, ek si mwen di
nonm sala, ‘Vini,” i ka vini la menm, ek si mwen konmandé sevant mwen,
‘Fé sa,’ i ka fe’y la menm.”

9Le Jézi tann sa, i té étonnen. I tounen oliwon ék i di bay sé moun-an ki
té ka swiv li-a, “Mwen ka di zot, nonm sala ki pa on Jwif, mwen twouvé i
kwe an mwen plis pasé sé Jwif-la.”

10[.¢ sala sé nonm-lan ki té vini oti Jézi-a viwé alé lakay chef solda-a ek
yo we sévant-lan djéwi.

Jézi Wésisité Yon Jennés

1 Touswit apwé sa, Jézi alé adan yon vil yo ka kwiyé Nayin. Sé disip li-a
ek an chay 1ézot moun alé épi’y. 12Kon i té ka antwé an vil-la i we yo ka
poté yon moun ki mo alé téwé. Nonm mo-a sété sel gason an madanm,
mawi’y té ja mo. Ek an chay jan vil-la té la épi’y.

13L& Jézi we madanm-lan, tjé’y fé’y lapenn €k i di’y, “Pa pléwé.” 14 Jézi
alé ek i touché senkey-la, €k sé nonm-lan ki té ka poté’y-la doubout. Jézi
di, “Gason, mwen di'w 1évé.” 15Nonm mo-a 1évé asid €k i koumansé palé,
ek Jézi bay manman’y li viwé.

16 Tout sé moun-an westé épi bouch gwan ouve ek yo koumansé ka
glowifyé Bondyé. Yo di, “An gwan pwofét ja pawet anpami nou! Bondyé
ja vini pou i édé sé moun li-an.” 7Nouvel sala konsené Jézi simen an tout
vil Joudiya €k oliwon-an.

Jézi Palé Ek Sé Moun-an Konséné Jan Batis
(Mafyou 11:2-19)

185¢é disip Jan Batis-la tann tout sa Jézi té ka fé-a. Lé yo di Jan Batis sa,
19§ yoyé dé anpami sé disip li-a oti Jézi pou mandé’y, “Es ou sé Mésaya-a
Bondyé té pwonmet pou voyé-a, ében é&s nou ni pou kontiné gadé pou yon
lot moun?”

20L¢ yo wivé yo di Jézi, “Jan Batis voyé nou mandé'w és ou sé Mésaya-a
ki té ni pou vini-an ében €s nou ni pou eéspéyé pou yon 1ot moun?”

21 A menm mouman sala Jézi té ka djéwi an chay moun ki té malad
ek diféwan kalité maladi, ek i fé jan ki té aveg we kle, €k i té ka tiwé
vyé lespwi bay moun ki té ni vyé lespwi andidan yo. 22Jézi wéponn sé
disip Jan Batis-la, “Alé di’y tout sa ou we ek tann. Moun ki té aveg ka
we, moun ki té enfim ka maché, moun ki té ni maladi an lapo yo twapé

djéwizon, moun ki té soud ka tann, moun ki té mo wésisité, ek moun
ki pov ka tann Bon Nouveél-la.d 23Bennédiksyon pou moun-an ki pa ped
lafwa an mwen.”

24 Apwé sé konmisyonné Jan Batis-la pati, Jézi palé bay sé moun-an
konséné Jan Batis. I di yo, “Ki sa zot té alé wé an hoté byen lwen-an? An
moun ki pa sav sa i vlé, menm kon on latjé kok ki ka panché népot koté
van-an vanté? 25Ki sa zot té alé we? Zot pa alé we on nonm Kki té byen
abiyé ek bel had. Non, nonm ki ka abiyé €k bel had ki ché an chay ek ki
ni an chay bon bagay, sé lakay wa yo ka westé. 26 Di mwen ki sa zot té
alé pou we. Yon pwofet? Wi, mwen ka di'w, zot we plis pasé yon pwofeét.
27Paski sé konséné Jan Batis 1évanjil té ékwi lé Bondyé di, ‘Mwen kay
voyé konmisyonne mwen douvan’w pou i sa pwépawé chimen-an ba’w.’

” 28 Jézi kontiné ka di yo, “La pa ni pyés moun ki enpotan pasé Jan Batis.
Mé moun-an ki mwens enpotan anpami sé sa Bondyé ka kondwi-a, i ni pli
pwivilaj pasé Jan Batis.”e

29 Jézi di, “Le tout sé moun-an ek jis sé mové nonm-lan ki té ka anmasé
taks bay gouvédman-an tann sa Jan Batis di-a, yo kwe’y €k yo di Bondyé
dwet, €k kon sa yo kité Jan Batis batizé yo. 30 Mé sé Fawizyen-an ek sé titja
lwa sé Jwif-la widjekté divwa Bondyé ek yo wifizé kité Jan Batis batizé yo.

s1“Eben, kon ki sa mwen kay di moun jodi yé? 32 Yo kon manmay ki ka
jwé bo laplas. Yon gany ka andjélé sé 1ézot-la, ‘Nou jwé mizik ki cho ba’w,
mé ou pa dansé.’ ‘Nou chanté chanté ki twis ba’w, mé ou pa pléwé.” 33 Jan
Batis vini ek i pa té ka ni manjé pen ében bwe diven, €k zot di i ni yon
denmou andidan’y. 3*Mwen, Gason Lézom, vini €k mwen ka manjé ék
bwe, ek zot di, ‘Gadé nonm sala, i ka manjé an chay ek i sé yon goge! I sé
kanmawad sé moun-an ki ka anmasé taks ek 1ézot péche.’ 35Mé kanmenm
lavi tout sa ki chwazi pou swiv Bondyé ka moutwé ki Bondyé savan.”

Jézi Lakay Simon, Yon Fawizyen

36 Yon Fawizyen envité Jézi pou vini manjé dinen épi’y. Jézi alé lakay
nonm-lan épi i asid a tab pou i manjé.

37La té ni yon fanm an vil-la ki té ka viv an vyé lavi péché. I tann ki
Jézi té kay manjé lakay Fawizyen-an, kon sa i mennen yon boutéy losyon
ki té byen ché, 38¢k i akoupi deye Jézi bo pyé’y ka pléwé. I koumansé ka
mouyé pyé Jézi €k dlo zyé’y. Lé i fini i swiyé pyé Jézi ek chivé’y, i bo pyé
Jézi ék i fwoté yo €k losyon-an i té ni-an.

d 7:22 “Moun ki té avég...ka tann Bon Nouveél-la.” Sa sé sé pawol-la Izaya té ja ékwi lontan.
Sé bagay-la Jézi té ka fé-a sé menm sé bagay-la ki Izaya té ja di ki Mésaya-a té kay fe. Jézi
té ka moutwé Jan Batis ki sé i menm ki Mésaya-a. e 7:28 I ni pli pwivilaj pasé Jan Batis.
Jan Batis sété yon pwofét an mannye-a Bondyé té ka kondwi sé moun li-an an tan lontan.
Mé atjwelman Bondyé ka kondwi sé moun li-an adan on mannye néf. Sé pou wézon sala ki
moun Bondyé ka kondwi atjwélman ni pli pwivilaj pasé Jan Batis.

39L.e Fawizyen-an ki té envité Jézi lakay li-a we sa, i di bay ko’y, “Si
nonm sala sété yon pwofét i té kay sav ki moun ki ka touché’y-la, ek i té
kay sav ki kalité lavi péché fanm sala ka viv.”

40 Jézi palé €k i di Fawizyen-an, “Simon, mwen ni yon bagay pou di'w.”

Simon wéponn, “Wi titja, di mwen’y.”

41Jézi koumansé di’y pawabol sala, “La té ni dé moun ki té ka dwé yon
nonm ki té pwété yo lajan, yonn té ka dwé senk san dola ek lot-la té ka
dwé’y senkant dola. 42Yo pyes pa té sa péyé nonm-lan viwé. Kon sa nonm-
lan di yo yo pa bizwen péyé’y viwé — kité sa. Kilés anpami yo dé-a ki kay
kontan nonm sala plis?”

43Simon wéponn li, “Mwen sipozé moun-an ki té ka dwé plis lajan.”

Jézi di’y, “Ou ja jijé byen.” 44Kon sa i tounen ka gadé fanm-lan €k i di
Simon. “Es ou wé madanm sala? Mwen vini lakay ou, ou pa ban mwen
pyes dlo pou mwen sa lavé pyé mwen. Mé i mouyé pyé mwen ek dlo zyé€’y
evek i swiyé yo ek chivé’y. 450u pa bo mwen kon nou ni labitid ka fé 1&
nou ka di bonjou, mé madanm sala dépi 1é i antwé-a, i p’0ko doubout bo
pyé mwen. 460u pa ban mwen Iwil pou mwen fwoté tét mwen kon nou
ni labitid ka fé, mé madanm sala ja fwoté pyé mwen ék losyon. 47Kon
sa mwen ka di’'w mwen ja pawdonnen gwo chay péché’y-la — sé pou sa
i kontan mwen an chay. Ek moun-an ki wisivwe tizing pawdonnab pou
tizing péché kay kontan mwen mwens.”

48k Jézi di madanm-lan, “Péché’'w ja pawdonnen.”

49L¢ sala sé moun-an ki té asid bo tab-la épi’y-la di bay yonn a lot, “Ki
moun nonm sala kwe i yé, i ka jis pawdonnen péché?”

50Mé Jézi di madanm-lan, “Lafwa’w ja sové’'w hod péché’'w — alé an
lapé.”

Sé Madanm-lan Ki Té Ansanm Ek Jézi-a

8 1 Apwé sa fet, Jézi koumansé ka pasé an sé vil-la épi sé vilaj-la ek

i té ka pwéché Bon Nouvel-la konsené mannye Bondyé ka kondwi
sé moun li-an. Sé douz disip-la té épi’y, 2évek osi déotwa madanm Jézi
té ja tiwé vyé lespwi an yo €k i té djéwi vyé maladi yo. Anpami yo té ni
Mari Madlenn, sé an li Jézi té tiwé set denmou. 3Té ni Jowanna, mawi’y
sété on kolonm an kay Herod, non’y sété Chouza, épi Souzanna, ek an pil
1ézot madanm, evek sé yo ki té ka dépansé lajan yo pou bay Jézi épi sé
disip li-a sa yo té bizwen.

Pawabol Nonm-lan Ki Planté Gwenn-an
(Mafyou 13:1-9; Mak 4:1-9)

4Yon jou Jézi té doubout on koté pou i té palé bay yon konpanni moun
ki té asanblé ansanm. Evek té ni 1ézot ka soti an 1ézot vil ki vini oti’y. Epi
i palé an pawabol ba yo.

5 Jézi di yo, “La té ni on moun ki alé an jaden’y pou i planté. Evek 1& i voyé
sé gwenn-an, yo tonbé an diféwan diweéksyon. La té ni on konpanni ki tonbé
koté moun ka pasé, ek moun maché anle yo, évek jibyé manjé yo. 6La té ni on
lot konpanni ki tonbé asou tizing té, mé la té ni pli woch pasé te. Yo 1évé byen,
mé paski yo pa té ni asé dlo, yo mo. 7La té ni on 10t konpanni ki tonbé anpami
lyenn pikan, evek lyenn pikan-an pwofité ansanm épi plan-an, €k pikan-an
toufé yo. 8Mé la té ni on lot konpanni ki tonbé asou bon te, évek le i 1évé i poté
byen. La té ni on gwan kantité wékot, plis pasé moun-an té planté.”

Ek 1& Jézi fini palé pawabol sala ba yo, i di yo, “Tout sa ki ni zowey pou
yo tann sipozé kouté.”

Jézi Espliké Pawabol-la
(Mafyou 13:10-23; Mak 4:10-20)

9Sé disip-la mandé Jézi, “Ki sa ou vlé di pa sa?”

10] wéponn yo, “Bondyé ba’w abilité-a pou ou sa konnet sa sé pawabol
sala vlé di. Yo ka espliké ki mannye Bondyé ka kondwi ich li. Mé sé 1ézot
sé moun-an kay gadé mé yo pa kay konpwann sa yo ka we-a, yo kay
kouté sé pawol sala €k yo pa kay konpwann, menm kon sé pwofeét-la té di.

11“Mj, sé sa pawabol sala vlé di. Sé gwenn-an sé pawol Bondyé pou
nonm. 12Te wed-la sé menm kon sé moun-an ki ni tje wed. Yo ka tann
pawol Bondyé mé yo pa ka kontiné an li, paski Satan ka fé yo obliyé€’y. I
ka anpéché yo kwe pawol-la €k sové.

13“Te-a ki ni woch-la, sa sé konpanni moun-an ki kontan tann pawol-la
mé pawol-la pa antwé andidan yo pou i sa wasiné évek pou i sa pwofité.
Yo byen kontan pou wisivwe’y, mé yo ka kwe pou an ti mouman tousel,
¢k 1é pesikasyon vini yo pa té entéwésé anko.

14“Gwenn-an anpami pikan-an, i menm kon sé moun-an ki tann. Yo
kwe pawol Bondyé, mé katjil, wichés, weskonsabilité, ek plézi lavi sala ka
chaviyé lafwa yo. Kon sa yo pa pwodwi anyen ki bon.

15“Mé bon te-a sé menm kon sé moun-an ki ni yon bon tjé ki onnét, ka
kouté pawol Bondyé, épi pawol-la ka westé andidan yo. Yo koumansé ka
fé sa Bondyé vlé yo f&, €k yo kontiné ka fe’y.”

Pawol Bondyé Sé Menm Kon Yon Lanp
(Mak 4:21-25)

16“Pyés moun pa kay limen yon lanp ek kouve’y épi yon bonm ében
mété’y anba yon kouch. Pito sa, i kay mété’y koté moun sa we’y, kon sa
lé moun vini yo kay sa we klé. 17 Anyen ki séwé kay pawet an kleté-a,
ek anyen ki kouve kay dékouve anba kleté-a. 18Kon sa fé antansyon ki
mannye ou ka kouté pawol Bondyé, paski tout sa ki ja ka konpwann sa yo
tann-an, yo kay tann épi konpwann anko plis. Mé sé sa ki pa konpwann
pyes-la, jis tizing-lan yo kwé yo konpwann-an, yo kay pedi’y.”

Manman Jézi Ek Fwe’y
(Mafyou 12:46-50; Mak 3:31-35)

19Manman Jézi épi sé fwe’y-la vini oti’y mé yo pa té sa alé pwé’y paski
la té ni an chay moun. 2°Yon moun di Jézi, “Manman’w épi sé fwe’'w-la
doubout déwo-a €k yo vlé palé épi'w.”
21 Jézi di ba yo tout, “Manman mwen épi fwé mwen sé sé moun-an ki
tann pawol Bondyé épi obéyi’y.”
Jézi Doubout Yon Mové Tan
(Mafyou 8:23-27; Mak 4:35-41)

22Yon jou Jézi di sé disip-la, “Annou alé asou 1ot fasad lanme-a.” Kon
sa yo antwé andidan yon gwo kannot €k yo pati pou alé asou lot fasad
lanmeé-a. 22Mé on mové tan koumansé épi gwo lanm koumansé bat
kannot-la. I koumansé plen dlo épi yo té an danjé pou koulé. Mé Jézi té
ka pwan on ti poz.

24Sé disip-la 1évé Jézi épi yo di’y, “Mét! Met! Nou kay néyé!”

Kon sa Jézi palé bay mové tan-an, i konmandé mové tan-an pou
doubout. Van-an vini dous. 25Epi i di yo, “Zot pa ni lafwa an mwen?”

Sé disip-la té pé ék byen sipwi ek yo di, “Ki kalité nonm sa yé? Jik van-
an épi dlo-a ki ka obéyi’y leé i konmandé yo!”

Jézi Djéwi Yon Nonm Ki Té Ni Vyé Léspwi Andidan’y
(Mafyou 8:28-34; Mak 5:1-20)

26Yo twavesé alé an péyi Gegésa, ki té 1ot fasad lanme-a an péyi
Galili. 27Kon Jézi désann a te-a i jwenn épi yon nonm an vil-la ki té ni
vyé léspwi andidan’y. Pou yon chay tan nonm sala pa té janmen mété
had anle’y ni westé andidan yon kay. I té ka westé andidan senmitye-a
anpami sé fos sé moun mo-a. 28Le i we Jézi i hélé ek tout vwa’y épi i
tonbé an dé pyé Jézi. I andjélé ek tout fos li, “Ki sa ou vlé fée mwen, Jézi,
Gason Bondyé ki an syel? Mwen ka mandéw tanpwi souplé, pa fé mwen
soufe!” 291 di sa paski Jézi té ja konmandé vyé lespwi-a pou soti andidan
nonm-lan. Plizyé fwa vyé lespwi-a té ka kondwi nonm-lan, ék menm si yo
té ka tjenn li an pwizon épi mawé pyé’y épi lanmen’y eévek chenn i té ka
kasé chenn-an, €k vyé lespwi-a té ka kondwi’y alé andidan yon plas koté
pyes moun pa té ka westé.

30 Jézi mandé’y, “Koumonnon’'w?”

I wéponn Jézi, “Non mwen sé Gany,” paski an chay vyé léspwi té
andidan nonm-lan. 3! Gany vyé léspwi-a koumansé ka plédé épi Jézi pou i
pa voyé yo an twou-a ki pa ni pyes fon.

321,a té ni an chay kochon anlé yon mon ka manjé. Sé vyé lespwi-a
plédé épi Jézi pou i kité yo antwé andidan sé kochon-an, €k Jézi ba yo

péwmisyon-an. 33Le sé vyé lespwi-a soti andidan nonm-lan yo antwé
andidan sé kochon-an €k tout sé kochon-an ladjé ko yo désann kaskou-a,
yo tonbé andidan lanmeé-a ék yo tout néyé.

34L¢ sé moun-an ki té ka gadé sé kochon-an weé sa ki fét-la, yo kouwi alé
wakonté sa an vil-la &k an hoté. 35Epi sé moun-an alé we ki sa ki fet. Lé
yo wivé bo Jézi, yo jwenn nonm-lan Jézi tiwé vyé léespwi-a andidan’y-lan
asid an pyé Jézi. I abiyé ek i an bon lidé’y. Ek yo tout té pé. 36 Sé moun-an
ki té we sa ki fét-la di 1ézot moun mannye nonm-lan ki té ni vyé lespwi-a
djéwi. 37Kon sa tout sé jan péyi Gegésa-a mandé Jézi pou kité yo bat mize
yo, paski yo té pé an chay. Kon sa Jézi antwé an kannot-la pou i té sa fée
ganm pou i alé.

38Nonm-lan ki té ni vyé léspwi-a andidan’y-lan plédé ek Jézi pou i alé
épi’y, mé Jézi voyé’y alé. I di’y, 39“Alé lakay ou €k di jan'w ki sa Bondyé ja
fée ba’'w.” Kon sa nonm-lan alé an tout vil-la ka di tout sa Jézi fé ba li.

Jézi Wésisité Ti Fi Jayros-la Ek I Djéwi Yon Madanm Ki Touché Had Li
(Mafyou 9:18-26; Mak 5:21-43)

40Le Jézi witounen asou 1ot fasad lanmeé-a, yon gany moun té la pou
wisivwe’y paski yo té ka éspéyé’y vini.

411¢ sala yon nonm yo ka kwiyé Jayros, i sété chef 1égliz sé Jwif-la, i vini
épi i tonbé an pyé Jézi. I plédé épi’y pou i vini lakay li, 42paski i té ni yon sél
ti fi ki té ni douzan ki té ka mo. Jézi dako. Kon Jézi té ka alé, an chay moun
té ka konblé tout oliwon’y ka pousé’y. 43Epi anpami yo la té ni yon madanm
ki té ka pédi san pou douz lanné. I té ja dépansé tout sa i té ni lakay dokte,
mé pyes moun pa té sa djéwi’y. 441 fouyé ko’y anpami sé moun-an, i wivé
deye Jézi épi i touché woulé had Jézi, ek la menm i doubout senyen.

45 Jézi mandé, “Ki moun ki touché mwen?” Tout moun di sé pa yo.

Pita di’y, “Met, sé moun-an ka konblé’w €k yo ka pousé ko yo anle’w. Ki
mannye ou ka mandé sa?”

46 Mé Jézi di, “Non, yon moun touché mwen espwé. Mwen sav sa le
mwen santi pouvwa djéwizon soti andidan mwen.”

47Lé madanm-lan we yo dékouve ki sé li ki touché Jézi, i koumansé
ka twanblé ék i tonbé an pyé Jézi an pwézans tout sé moun-an, ek i
koumansé di Jézi pou ki wézon i touché’y épi i di i djéwi la menm.

48L¢ sala Jézi di, “Ich mwen, Bondyé ja djéwi'w paski ou kwe an mwen.
Alé, lapé épi'w.”

49Padan Jézi té ka palé toujou, yon moun vini di Jayros, cheéf 1égliz sé
Jwif-la, “Ti fi'w-la mo. Pa anbété titja-a anko.”

50Le Jézi tann sa, i di Jayros, “Pa pé. Annék mété konfyans ou an
mwen, ek ti fi-a kay djéwi.”

51Le Jézi wivé lakay Jayros i pa kité pyés moun antwé épi’y apa di Pita,
Jan, Jémz, épi papa €k manman ti manmay-la. 52Tout moun ki té la té ka

pléwé lanmo ti manmay-la. Jézi di yo, “Pa pléwé. Ti manmay-la pa mo, sé
domi i ka domi!”

53 Tout sé moun-an koumansé ka wi Jézi paski yo sav ki ti manmay-la
mo pou vwé. 54Mé Jézi tjenbé ti fi-a pa lanmen’y épi i di’y, “Ich mwen,
mwen di’'w 1évé!” 55Lam ti fi-a witounen an ko’y épi i 1évé doubout. Lé
sala Jézi di yo pou bay ti fi-a yon bagay pou i manjé. 56 Manman'y €k
papa’y té étonnen. Mé Jézi di yo sé pa pou yo di pyes moun ki sa ki fet-la.

Jézi Konmandé Sé Douz Disip-la Pou Alé Pwéché Ek Djéwi Moun
(Mafyou 10:5-15; Mak 6:7-13)

9 1Jézi kwiyé sé douz disip-la ansanm épi i ba yo pouvwa €k lotowité pou
tiwé tout vyé lespwi ek pou djéwi maladi. 2Ek i voyé yo alé pou di tout

moun mannye Bondyé ka kondwi sé moun li-an, ek pou djéwi sa ki malad.

31 di yo, “Pa pwan anyen pou mennen anlé lawout zot, ni baton, ni yon sak,

ni manjé, ni lajan, pa menm yon 1ot had pou zot chanjé. 4 An népot kay yo

byen wisivwe zot, westé la jis tan ou kité vil sala. SNépot koté sé moun-an

pa wisivwe zot, kité vil-la €k soukwé lapousye pyé zot, pou yo sav ki Bondyé

faché kont yo.” 6Sé disip-la kité épi yo alé an tout sé vil-la ka pwéché Bon

Nouvel-la ek ka djéwi moun tout koté yo alé.

Herod Mandé Ko’y Ki Moun Jézi Yé
(Mafyou 14:1-12; Mak 6:14-29)

7Lé Herod, gouvéne péyi Galili, tann sé miwak-la Jézi té ka fé-a, i té
byen twoublé konséné sa paski yon konpanni moun té ka di sa sé Jan
Batis ki té wésisité. 8 Yon 1ot konpanni di sé Ilaydja ki pawet, padan yon
1ot konpanni ka di sé yon 1ot pwoféet ki mo lontan ki wésisité. *Herod di,
“Mwen fé yo koupé tét Jan Batis, mé ki moun nonm sala yé mwen ka
tann sé bagay sala konséné’y-la?” Epi i kontiné ka éséyé pou we Jézi.

Jézi Bay Senk Mil Nonm Manjé
(Mafyou 14:13-21; Mak 6:30-44; Jan 6:1-14)

10L¢ sé zapot-la witounen jwenn Jézi, yo wakonté’y tout sa yo té fé. I
pati épi yo alé an vil-la yo kwiyé Befsayda. 1 Mé lé sé moun-an tann koté
i té ka alé-a, yo swiv li. Jézi wisivwe yo €k i enstwi yo konseéné kondwit
Bondyé, épi i djéwi sa ki té malad.

12 ¢ soley té ka kouché sé douz disip-la apwoché Jézi épi yo di’y, “Voyé sé
moun-an alé an sé vil-la €k bitasyon ki oliwon-an pou yo ay chaché on plas pou
yo domi épi chaché manjé pou yo manjé, paski koté-a nou yé-a nou wen vil.”

13Jézi di yo, “Non, zot menm bay sé moun-an an bagay pou yo manjé.”

Mé yo di Jézi, “Nou pa ni anyen. Nou ni senk pen épi dé pwéson
selman. Sél mannye sé si nou alé genyen bagay ba yo pou manjé.” #Paski
la té ni apipwé senk mil nonm.

Jézi di yo, “Fé sé moun-an asid an ti pil pa senkant,” 15épi yo fé sé
moun-an asid. 6Jézi pwan pen-an évék pwéson-an ek i 1évé zyé’y an 1éze,
i wimésyé Bondyé pou yo. I kasé pen-an, i bay sé disip-la li pou yo bay sé
moun-an.

17Tout moun manjé bouden yo plen. Lé sé moun-an fini manjé, sé disip-
la anmasé douz panyen plen pen €k pwéson yo pa té sa fini manjé.

Pita Di Jézi, “Ou Sé Mesaya-a”
(Mafyou 16:13-19; Mak 8:27-29)

18Yon jou Jézi té pa ko’y ka pwédyé ék sé disip-la vini oti’y. I mandé yo,
“Ki moun sé moun-an di mwen yé?”

19Yo wéponn, “Yon konpanni di ou sé Jan Batis wésisité hod lanmo. Yon
lot konpanni di ou sé Ilaydja, épi yon lot konpanni di ou sé yon 1ot pwofét
ki mo dépi lontan ék i wésisité.”

20Mé Jézi mandé yo, “Ki moun zot menm di mwen yé?”

Pita wéponn, “Ou sé Mésaya-a, wa-a Bondyé pwonmeét pou voyé-a.”

21 Jézi veti sé disip-la, “Pa di pyés moun anyen konséné sa pyes
toubonnman.” 22Epi i di, “Mwen, Gason Lézom, oblijé soufé an chay.
Sé cheéf anpami sé Jwif-la, sé cheéf pwét-la épi sé titja lwa sé Jwif-la kay
widjekté mwen ek yo kay tjwé mwen, mé asou twazyenm jou-a mwen kay
wésisité.”

Jézi Di Sé Disip Li-a, “Zot Ni Pou Soufe Osi”
(Mafyou 16:20-28; Mak 8:30-9:1)

23Fpi i di ba yo tout, “Si pyés moun vlé swiv mwen i ni pou mété ko'y
épi plézi late-a deye épi poté kwa’y toulé jou épi swiv mwen. 24Paski
moun-an ki vlé tjenn lavi’y pou ko’y-la kay ped tout, mé moun-an ki kité
tout bagay li déyé pou lapéti mwen kay jwenn lavi étonnél. 25Es yon
nonm kay ni pyés pwofi si i ni tout late-a épi lam li péwi? Mé non! 26Si
pyeés moun hont mwen €k pawol mwen, mwen, Gason Lézom, kay hont 1i
lé mwen kay vini an pouvwa mwen ka kléwé kon zékle, épi an pouvwa
Papa mwen evek sé nanj-lan. 2?Mwen ka di zot lavéwité, yon konpanni
anpami zot ki ka doubout isi-a pa kay mo avan zot wé mannye Bondyé ka
kondwi sé moun li-an adan on mannye nef.”

Twa Disip We Jézi, Moziz, Ek Ilaydja
(Mafyou 17:1-8; Mak 9:2-8)

28 Apipwé yon simenn apwé i di sé bagay sala, Jézi pwan Pita, Jan, ek
Jémz épi’y €k i mouté anleé yon mon pou yo pwédyé. 29Padan Jézi té ka
pwédyé, fidji li chanjé, had li vini blan &k i té ka kléwé kon zékle. 30 Evek
dé nonm té ka palé épi’y. Yo sété Moziz ek Ilaydja. 3! Yo pawet ek tout
kleté syel ek yo té ka palé épi Jézi konséné lanmo’y an Jérouzalem. 32Pita

épi sé kanmawad li-a té ofon sonmeéy, mé yo 1évé ék yo we Jézi an tout
gwan kleté’y épi dé nonm-lan doubout la épi’y. 33Kon sé nonm-lan té ka
kité Jézi, Pita di’y, “Met, sé yon bon bagay nou té isi-a. Nou kay bati twa
chapel isi-a, yonn pou ou, yonn pou Moziz, €k yonn pou Ilaydja.” Pita té
twoublé ék i pa té menm sav sé papicho i té ka di-a.

34Padan i té ka palé yon nwaj pawet €k i voplé yo, ek sé disip-la té
pé kon yo antwé an nwaj-la. 35 Yon vwa an nwaj-la di yo, “Sa sé Gason
mwen. Sé li mwen ja chwazi — kouté’y!” 36L.é vwa-a fini palé ba yo, yo
we sé Jézi yonn ki doubout la. Sé disip-la tjenn bouch yo féemé konséné
sa, €k yo pa di pyes moun ki sa yo té we-a jis lontan apwé sa.

Jézi Djéwi Yon Ti Gason Ki Té Ni Yon Vyé Lespwi Andidan’y
(Mafyou 17:14-18; Mak 9:14-27)

37Li denmen Jézi &k sé twa disip-la désann mon-an, €k on chay moun
jwenn épi Jézi. 38 Yon nonm anpami sé moun-an andjélé, “Titja, souplé
mwen ka mandé'w, gadé ti gason mwen-an, sé sél ich-la mwen ni. 3°Yon
vyé léspwi ka tjenbé’y ek i ka fé kwiz pwan’y. I ka fe i sézi ek i ka fe
bouch li tjimé. I pa ka kité’y tout tan i pa dimi tjwé’y. 49 Mwen plédé ek sé
disip ou-a pou yo tiwé vyé lespwi-a mé yo pa té sa.”

41Jézi di sé disip-la, “Zot sé yon jennenwasyon ki mal a konpwann ék san
lafwa. Ki mizi tan mwen oblijé westé épi zot? Ki mizi tan mwen kay sipoté
z0t?” Ek i di nonm-lan, “Mennen ti gason-an isi-a.” 42Kon ti gason-an té ka
vini, vyé léespwi-a annek jété’y a te ek fé kwiz pwan’y. Jézi konmandé vyé
léspwi-a pou kité ti gason-an. I djéwi’y €k i bay papa’y li viwé.

43}k tout sé moun-an té étonnen pou wé gwan pouvwa Bondyé.

Jézi Di Sé Disip Li-a Anko, “Mwen Ni Pou Soufe”
(Mafyou 17:22-23; Mak 9:30-32)

Sé moun-an té la ka palé toujou konséné tout sé bagay-la Jézi té ka fe-
a, le i di sé disip li-a, 44“Kouté byen pou tann ki sa mwen kay di zot-la!
Mwen, Gason Lézom, kay tonbé anba pouvwa lanmen 1ézom.” 45Mé sé
disip-la pa té sav ki sa i té ka di yo-a. Sa sété yon sigwé pou yo, kon sa yo
pa té sa konpwann li €k yo té pé mandé ki sa sa vlé di.

Ki Moun Ki Pli Enpotan?
(Mafyou 18:1-5; Mak 9:33-37)

46Sé disip-la té ka dispité konséné kiles anpami yo ki kay pli enpotan
lé Bondyé kay kondwi. 47Jézi sav ki sa yo té ka katjilé, kon sa i pwan
yon ti manmay &k i mété’y doubout bd’y. 48Epi Jézi di yo, “Pyés moun ki
wisivwe ti manmay sala pou lapéti mwen wisivwé mwen. Ek pyés moun
ki wisivwé mwen, i wisivwé moun-an ki voyé mwen-an, paski moun-an ki
ka bésé ko’y kon yon sevant, sé li ki vwéman pli enpotan anpami zot.”

Sa Ki Pa Kont Ou, I Pou’'w
(Mak 9:38-40)

49 Jan di’y, “Meét, nou weé yon nonm ka sévi non’'w pou tiwé vyé lespwi,
ek nou éséyé anpéché’y, paski i pa yonn anpami nou.”
50Jézi di’y, “Pa doubout li, paski pyes moun ki pa kont ou, i pou'w.”

Sé Moun-an Adan Yon Vil Sanmariya Pa Wisivwe Jézi

51Kon tan pou Jézi kité late-a té ka apwoché, i fe 1idé’y pou i alé
Jérouzalém. 521 voyé konmisyonneé alé avan’y. Yo kité épi yo alé andidan
yon vilaj an Sanmariya pou pwépawé bagay bay Jézi. 53Mé jan vil sala pa
té ni anyen pou fe épi’y, paski yo we ki sé Jérouzalem i té ka alé.f/ 54Le sé
disip-la, Jémz ek Jan, we sa, yo di, “Senye, és ou vlé nou fe difé soti an
syel ek détwi yo?” 55 Jézi tounen deye €k i pwi déye yo, 56épi yo tout alé
andidan yon lot vil.

Sa I Kay Kouté Pou Swiv Jézi
(Mafyou 8:19-22)

57Kon yo té ka maché anlé lawout yo, yon séten nonm di Jézi, “Mwen
kay swiv ou tout koté ou alé.”

58 Jézi di’y, “Bét mawon ni yon plas pou yo westé, épi sé jibyé-a ni
nich yo, mé mwen, Gason Lézom, pa ni yon plas koté mwen sa pozé tet
mwen.”

59 Jézi di yon 16t nonm, “Swiv mwen.”

Mé nonm-lan di’y, “Senye, avan mwen swiv ou, kité mwen alé téwé
papa mwen.”

60 Jézi di’y, “Kité sé moun-an ki akwedi yo ja mo-a téwé moun mo yo.
Mé ou menm, alé annonsé nouvel-la ki Bondyé ka kondwi sé moun li-an
adan yon mannye nef.”

61Yon 1ot nonm di’y, “Senye, mwen kay swiv ou, mé kité mwen alé di
jan kay mwen opléz avan.”

62 Jézi di’y, “Pyeés moun ki koumansé fak yon moso té ék i toujou ka
gadé deye, i pa kay sa sevi anba kondwit Bondyé.”

Jézi Voyé Swasant Douz Disip Alé Pwéché Ek Djéwi Moun

1 O 1 Apwé sa Jézi apwenté swasant douz nonm épi i voyé yo alé
avan’y pa dé an tout sé vil-la ek vilaj-la i menm té ni pou alé-a.

21 di yo, “Wékot-la pawé, mé la pa ni asé twavaye. Mandé mét wékot-la

pou i voyé twavaye pou anmasé wékot-la. 3Alé! Mwen ka voyé zot kon

f 9:53 pa té ni anyen pou fé épi’y. Sé jan Sanmariya ek sé Jwif-la pa té ka dako byen. Yo pa
té sa konpwann ant yo ki koté plas-la pou yo té adowé Bondyé té sipozé yé.

ti mouton anpami chyen mawon. 4Pa pwan lajan ni sak ni plis pasé yon
pé soulyé. Pa doubout anle lawout pou zot di pyés moun bonjou. 5Lé

z0t antwé andidan yon kay, pwemyé bagay pou zot di sé ‘Bennédiksyon
pou tout moun ki an kay sala.” ¢Si yon nonm ki kontan lapé ka westé la,
bennédiksyon-an kay westé anlé’y. Si pa sa bennédiksyon-an kay viwé
jwenn zot. 7Westé an menm kay sala, bwe ek manjé népot sa yo ofé zot,
paski yon twavayeé méwité péyé pou twavay li. Pa kité yon kay pou zot
alé westé andidan yon 1ot. 8Le zot alé andidan yon vil €k yo byen wisivwe
z0Ot, manjé sa sé jan plas-la ofée zot. °Djéwi tout sa ki malad ek di yo jou-a
ja wivé pou Bondyé kondwi yo. 10 Mé lé zot antwé andidan yon vil ek yo
pa wisivwe zot, alé an chimen yo €k di yo, 1 Jik lapousye vil zot-la ki pwi
an pyé nou, nou ka soukwé kont zot pou moutwé kon sa Bondyé pa ple ek
sa zot ka fe-a. Nou ja di zot kon sa jou-a ja wivé pou zot aksépté kondwit
Bondyé, mé zot wifizé fe sa.” 12Mwen ka di zot, Bondyé kay pini sé jan vil
Sodonm-lan ek tout movezté yo mwens pasé sé jan vil sala.

Vil Ki Pa Té V1é Kwe An Jézi
(Mafyou 11:20-24)

13“Ki mizi téwib i kay téwib pou zot, jan vil Korazin! Ki mizi téwib i
kay téwib pou zot osi, jan vil Béfsayda! Si sé miwak sala ki fét anpami
zOt-1a té fét anpami sé jan vil Taya ek Sidon-an, ni lontan sé jan mové sala
té kay ja asid ek yo té kay mété had ki fet ek sak ki ka gwaté lapo anle
yo, ek mété sann difé anlé yo pou moutwé ki yo ja tounen hod péché yo.
14Bondyé kay pini sé jan Taya €k Sidon-an mwens pasé i kay pini zot asou
jou jijman-an. 15Ek zot, jan vil Kapénéyom, zot té vlé 1évé mouté an syel?
Mé, non! Zot kay tonbé an lanfe.”

16 Jézi di sé disip li-a, “Sa ki obéyi’'w obéyi mwen, sa ki widjekté'w
widjekté mwen, €k sa ki widjekté mwen widjékté moun-an ki voyé
mwen-an.”

Sé Swasant Douz Disip-la Witounen
(Mafyou 11:25-27; 13:16-17)

17Sé swasant douz disip-la witounen ka widjewté. Yo di, “Senye, jik sé
vyé léspwi-a ka obéyi nou lé nou sévi non’'w!”

18 Jézi wéponn yo, “Mwen we Satan ka tonbé soti an syel kon zékle.
19Kouté! Mwen ja bay zot pouvwa pou zot pasé anlé sépan €k eskoupyon,
ek pou zot sa kwazé tout pouvwa lélmi-an. Anyen pa kay fé zot mal.
20Mé, pa kontan paski sé vyé lespwi-a obéyi zot, mé pito paski non zot
wéjistwé an syel.”

21 Jézi té ka widjéwté paski Lespwi Bondyé té épi’y, ek i koumansé
pwédyé, “Papa mwen, mét syel €k late, mwen ka wimésyé’w paski ou
pwan bagay ou té ni kachté hod jan ki ni endikasyon ék jan ki ni lasajes,

ek ou moutwé jan ki pa ni endikasyon li. Mési Papa, paski sé sa ou té vlé
fet.”

22 Jézi di sé disip li-a, “Papa mwen ja mété tout bagay an lanmen mwen.
Pyes moun pa vwéman konnet ki moun Gason-an yé apa di Papa mwen,
ek pyés moun pa vwéman konnét ki moun Papa-a yé apa di mwen,
Gason-an, ek sa mwen ja chwazi pou moutwé 1i.”

231.¢e Jézi ek sé disip li-a té pa ko yo, Jézi di yo, “I bon pou moun-an ki
we sé bagay sala zot we-a! 2¢4Mwen ka di zot, an chay pwofet ek wa té
anvi we sé bagay sala zot we-a mé yo pa té sa, €k yo té anvi tann sa zot
tann-an mé yo pa té sa.”

Pawabol Bon Nonm Sanmariya-a

25Yon séten titja lwa sé Jwif-la té ka éséyé kwennen Jézi. I mandé’y,
“Titja, ki sa mwen ni pou fé pou mwen ni lavi étonnél?”

26 Jézi wéponn li, “Ki sa ki ékwi an 1évanjil? Ki sa ou li andidan’y?”

27Nonm-lan wéponn, “ ‘Ou ni pou kontan Bondyé Senye’'w €k tout tjé'w,
ek tout lam ou, €k tout kouway ou, ek tout lidé’'w,” €k, ‘Ou ni pou kontan
pwochen’w menm kon ou kontan ko'w.” ”

28 Jézi di’y, “Sa ou di-a vwé. Alé ek fé sa épi ou kay ni lavi étonnel.”

29M¢é nonm-lan té vlé moutwé koté wépons Jézi pa té bon asé, kon sa i
mandé Jézi, “Ki moun ki pwochen mwen?”

30Pou i té espliké sa Jézi di'y pawabol sala, “La té ni yon Jwif ki té ka
désann soti Jérouzalém pou i alé Jeriko. Yon konpanni volé tjenbé’y, yo
tiwé had li anlé’y, yo bat li &€k yo kité’y pweske mo épi yo alé. 31 Kon sa yon
pwet sé Jwif-la té ka désann menm chimen-an, ek lé i wé nonm-lan a te-a i
pasé anleé 10t koté chimen-an. 32Ek osi yon nonm ki ka édé an Kay Bondyé
té ka pasé, ek lé i wivé menm koté-a €k i we nonm-lan a té-a i pasé anlé
lot koté chimen-an. 33Mé yon nonm jan péyi Sanmariya té ka pasé épi i
we nonm-lan, €k lé i wé nonm-lan i di bay ko’y, ‘Menm si nonm sala sé
léelmi mwen, mwen kay édé’y.” 341 alé bo’y épi i pansé sé koupé-a i té ni-an,
i vidé Iwil €k diven andidan yo épi i bandé yo ba li. Lé i fini i batjé nonm-
lan anlé bouwik li épi i twouvé on plas moun té sa otjipé’y. 35Li denmen i
pwan dé pyes dajan €k i bay sé moun-an sa. I di yo, ‘Mi, otjipé nonm sala,
ek lé mwen ka pasé viwé mwen kay bay zot sa zot dépansé an plis.” ”

36Kon sa lé Jézi fini i di nonm-lan, “Kilés anpami twa sé nonm sala ou
kwe ki sété pwochen nonm-lan sé volé-a bat-1a?”

37Titja lwa sé Jwif-la wéponn li, “Nonm-lan i fé lapenn-an.”

Jézi di’y, “Alé ek fé menm bagay-la.”

Jézi Vizité Mafa Ek Mari

38Kon Jézi ek sé disip li-a té anle lawout yo, i antwé andidan yon séten
vilaj, €k yon madanm non’y sété Mafa wisivwe’y an kay li. 39Ek Mafa té

ni yon sésé non’y sété Mari, i asid an pyé Jézi ka kouté sa i té ka di-a.
40Mafa té kontwayé kont tout sé twavay-la i té ni pou i fe-a. I vini di Jézi,
“Met, és ou pa mélé? Sésé mwen Kkité tout twavay-la anlé kont mwen pou
mwen yonn fé! Di’y vini édé mwen!”

41Jézi wéponn li, “Mafa, Mafa, ou ka twakasé ek kontwayé’w pou twop
bagay, 42mé sé yon sél bagay ki nésése, €k sé Mari ki ja chwazi sa ki pli
bon-an, €k pyeés moun pa kay pwan’y lanmen’y.”

Jézi Enstwi Konséné Lapwiye
(Mafyou 6:9-13; 7:7-11)

1 1 1Yon jou, Jézi té on koté ka pwédyé. Yonn an sé disip li-a di,
“Met, moutwé nou ki mannyé pou nou pwédyé, menm kon Jan
Batis té moutwé sé disip li-a pou pwédyé.”
2Jézi di yo, “Lé ou ka pwédyé, di,
‘Bondyé Papa, nou ka pwédyé pou 1ézom poté non’w wespé.
Kité kondwit ou établi asou laté plis an plis.
3 Ban nou pen-an nou bizwen-an chak jou.
4 Pawdonnen nou pou péché nou,
paski nou ka pawdonnen chak moun ki fé nou dito.
Pa kité nou twapé nou an tantasyon.” ”
5Jézi di pou sé disip li-a, “Sipozé yon jou yonn anpami zot alé lakay
an kanmawad a mennwit evek ou di, ‘Jan mwen, ban mwen twa pen,
6paski mwen ni on 1ot kanmawad ki asou lawout épi i vini lakay mwen
¢k mwen pa ni anyen pou i manjé.’ 7Evék kanmawad-la ki andidan-an
kay wéponn, ‘Pa anbété mwen, paski lapot mwen ja laklé épi mwen épi
ich mwen ja kouché ka domi. Mwen pa sa 1évé pou mwen ba’w anyen.’
8Bon, ki sa? Mwen ka di’'w, menm si i pa kay 1évé épi ba’'w pen-an paski
i sé kanmawad ou, mé kanmenm i kay 1évé evek i kay ba’w tout sa ou
bizwen-an paski ou pa hont pou kontiné ka plédé épi’y.
9“Ek mwen ka di’w, mandé &k ou kay wisivwe, gadé &k ou kay jwenn,
konyen €k lapot-la kay ouve ba’w. 1° Tout moun ki mandé Bondyé kay
wisivwe, tout sa ki gadé asou Bondyé pou sa i vlé kay jwenn li, ek Bondyé
kay ouve lapot-la bay sa ki konyen. ' La pa ni pyes papa anpami zot ki
kay bay gason’y an sépan si i mandé’y on pwéson. 2Eben &s ou kay ba li
yon éskoupyon si i mandé'w on zé? Mé non! 3Ek si zot ki mové konnét
mannye pou bay ich ou bon kado, Papa’w ki an syel konnet on chay plis
pasé sa ki mannye pou i bay Lespwi Bondyé pou sa ki mandé’y 1i.”

Jézi Ek Belzibob
(Mafyou 12:22-30; Mak 3:20-27)

14 Jézi té ka tiwé yon vyé léspwi andidan yon nonm. Vyé lespwi-a té fé
nonm-lan moumou, €k lé vyé lespwi-a soti, nonm-lan koumansé palé.

Tout sé moun-an té étonnen, >mé yon konpanni moun té ka di, “Sé
Belzibob, chéf sé vyé lespwi-a, ki ba li pouvwa pou i tiwé yo.”

16Yon 1ot konpanni té vlé kwennen Jézi, kon sa yo mandé’y pou i fé yon
miwak. 17Mé Jézi sav ki sa yo té ka katjilé ek i di yo pawabol sala. I di,
“Pyes péyi ki ni divizyon €k sé patizan-an ka goumen kont yonn a 1ot, yo
pa kay diwé pou lontan. Yon fanmi dépi i ni divizyon i kay tonbé. 18Es
ou kwe ich Satan sa goumen épi yonn a 1ot €k pou wéyom li sa kontiné
ekzisté? Mwen di sa paski zot ka di mwen ka tiwé vyé léspwi pa pouvwa
Belzibob. 1 Mé si mwen ka tiwé vyé léspwi pa pouvwa Beélzibob, pa ki
pouvwa sé moun ou-a ka tiwé yo? Sé yo menm ki kay kondanné’w. 20Mé
mwen ka tiwé vyé lespwi pa pouvwa Bondyé, ek sa ka di’'w ki Bondyé ja
ka kondwi anpami zot.s

21“Le yon nonm ki fo €k byen amé ka gadé kay li, pozesyon’y ka an wipo.
22Mé€ le yon nonm ki pli fo pasé’y ataké’y €k i bat li, i ka pwan tout sé féeman-
an nonm-lan kwe té kay pwotékté’y-la. Ek i ka sépawé tout sa i té pwan-an.

23“Moun-an ki pa pou mwen-an kont mwen, épi moun-an ki pa ka édé
mwen sanblé sé mouton-an ka simen yo.”

Jézi Veti Sé Moun-an Kont Vyé Lespwi
(Mafyou 12:43-45)

24“Le yon vyé léspwi soti andidan yon nonm i ka alé vini anle té sek, i
ka gadé pou yon plas pou i pozé. Si i pa jwenn yon plas, i ka di bay ko’y,
‘Mwen kay viwé an kay-la mwen soti-a.’ 25Lé i kay viwé i kay jwenn kay-
la balyé ek tout bagay an plas mé kay-la vid toujou. 26Kon sa i kay soti
épi i kay mennen set vyé lespwi ki pli mové pasé’y €k yo kay vini westé
andidan nonm-lan, ek kon sa denyé kondisyon-an nonm-lan andidan’y-lan
pli mové pasé pwemyé-a.”

Jézi Di Ki Moun Ki Vwéman Benni

27Kon Jézi té ka di sé bagay sala, yon madanm ki té anpami sé moun-an
andjélé, “Manman sala ki fe’'w-la ek ki ba’'w tété-a benni!”

28 Jézi wéponn li, “Wi, mé moun-an ki ka tann pawol Bondyé ek ki ka
obéyi’y-la benni plis.”

Jézi Di Sé Moun-an, “Pa Mandé Pou Yon Miwak”
(Mafyou 12:38-42)

29 An chay moun té ka konblé Jézi. Jézi di, “Jan jodi mové! Yo ka
mandé pou yon miwak, mé sé sel miwak yo kay jwenn sé miwak-la

g 11:17-20 Sé patizan-an ka goumen kont yonn a lot. Jézi té ka moutwé yo ki i pa ka fé pyes
sans pou di i ka tiwé vyé lespwi pa pouvwa Satan, paski sa té kay vlé di ki Satan ka
goumen kont ko’y.

Jonna moutwé-a. 30 Menm mannye-a lavi pwoféet Jonna sété yon miwak
pou sé jan vil Niniveé-a we, sé kon sa lavi mwen, Gason Lézom, kay yon
miwak pou sé jan jodi-a." 31 Asou jou jijman-an wenn péyi Chiba kay 1évé
doubout ek i kay akizé sé jan jodi-a, paski i voyajé byen lwen pou i kouté
pawdl savan Solomonn. Ek apwézan, la ni yon moun ki pli enpotan pasé
Solomonn isi-a, €k zot pa ka moutwé’y pyes wespé. 32 Asou jou jijman-an
sé jan Ninive-a kay 1évé doubout ék akizé zot paski yo té wépanti yo lé
Jonna té pwéché ba yo. Ek apwézan la ni yon moun ki pli enpotan pasé
Jonna isi-a, ék pyeés moun pa ka kouté’y.”

Jézi Palé Konséné Klété Ko-a
(Mafyou 5:15; 6:22-23)

33“Pyes moun pa kay limen yon lanp €k mété’y yon plas koté i kay
séwé, ében mété’y anba yon bonm. Pito i kay mété’y anlé yon létajé pou
tout moun sa we klé kon yo antwé. 34Zyéw sé kon yon lanp pou ko'w.
Leé zyé€w ka we byen, tout ko’'w ni kleté, mé 1é zyé’w pa ka byen we, tout
ko'w kay an nwese. 35Kon sa fé asiwé ki ou ni kleté an ko'w ek sé pa
nwese. 36Kon sa si tout ko'w plen ek klété Bondyé, ou kay konplétman an
kleté, akwedi sé yon gwo lanp ki ka kléwé anlé’w €k tout kleté’y.”

Jézi Akizé Sé Fawizyen-an
(Mafyou 23:1-36; Mak 12:38-40)

37Le Jézi fini palé, yon Fawizyen envité’y pou i manjé épi’y. Kon sa i
alé andidan kay li €k i asid pou i manjé. 38 Fawizyen-an té sipwi le i we ki
Jézi pa lavé lanmen’y avan i manjé kon lwa sé Jwif-la di yo pou yo fe.

39Kon sa Jézi di’y, “Zot Fawizyen, zot ka nétwayé pot-la ek pla-a an déwo
yo, mé andidan zot plen &k vowasité épi movezté. 40Zot kouyon! Es zot pa sav
Bondyé entéwésé an sa ki an tjé zot menm kon i entéwésé an sa zot ka fé-a an
lavi zot? 41Mé bay 1€ pov sa ki an pot zot €k an pla zot, ek tout bagay kay net.

42“Ki mizi téwib i kay téwib pou zot Fawizyen! Zot ka bay Bondyé dis
pou san jik an sé piti ti bagay-la zot ni-an kon ti diten ében lanmant
fanm, mé zot ka néglijé jistis ek lanmou pou Bondyé. Tout sé bagay sala
zOt ni pou mété an pwatik, san néglijé 1ézot.

43“Ki mizi téwib i kay téwib pou zot Fawizyen! Zot kontan asid an
plas-la ki pli enpotan-an an 1égliz zot, €k zot kontan pou tout moun di zot
‘Bonjou’ €k gwan wespé 1é& zot ka maché an piblik. 44Ki mizi téwib i kay
yé pou zot! Zot kon yon fos moun mo ki séwé €k moun ka maché anlé’y
san yo sav ki bagay santi ki andidan’y.”

h 11:30 Lavi pwofeét Jonna sété yon miwak. On gwo pwéson té valé pwofet Jonna, €k i té an
bouden’y pou twa jou avan i viwé soti tou vivan anko. Menm mannyé-a Jézi kay téwé pou
twa jou avan i wésisité anko.

45Yonn an sé titja lwa sé Jwif-la di Jézi, “Titja, ou ka ensilté nou osi lé
ou di sé bagay sala.”

46 Jézi wéponn li, “Ki mizi téwib i kay téwib pou zot osi, titja lwa sé
Jwif-la! Lé zot ka enstwi sé moun-an an pawol Bondyé, zot ka mété
chay ki byen lou anle yo pou yo débat poté,i ek zot pa pawé pou zot
touché sé chay sala zot menm. 47Ki mizi téwib i kay téwib pou zot. Zot
fé bel plas pou téwé sé pwofet-la, menm sé pwofet-la sé gwan gwanpapa
zoOt-la tjwé-a. 48Kon sa zot menm ka moutwé ki zot dako épi sa sé gwan
gwanpapa zot-la fe-a, paski yo tjwé sé pwofeét-la ek zot fé tonbo ba yo.
49Bondyé té sav sa té kay fét, ek sé pou sa i di, ‘Mwen kay voyé pwofet
ek konmisyonneé ba yo, €k yo kay tjwé yon konpanni ek pesikité 1ézot.’
50Kon sa jan jodi kay weskonsab pou san tout sé pwofeét-la ki koulé-a dépi
an koumansman laté-a, 51dépi lanmo Ebeél pou lanmo Zékaraya ki mo an
Kay Bondyé ant lotel-la €k plas-la koté pwézans Bondyé té ka westé-a. Wi,
mwen di zot, jan jodi kay weskonsab pou tout sa.

52“Ki mizi téwib i kay téwib pou zot titja lwa sé Jwif-la! Zot ki sipozé
konneét meye pou enstwi sé moun-an ki mannyé pou yo vini koté yo kay
sa apwann pawol Bondyé, sé zot menm ki femé lapot-la asou yo. Zot pa
vlé konpwann li épi zot ka anpéché 16t moun konpwann li osi.”

53Le Jézi kité plas-la, sé titja lwa sé Jwif-la €k sé Fawizyen-an koumansé
kwititjé’y an chay €k yo koumansé ka mandé’y kwesyon konsené an chay
bagay. 54Yo té ka éséyé tjenbé’y ka di yon bagay ki pa bon.

Jézi Veti Sé Disip Li-a
(Mafyou 10:26-27)

1 2 11¢ sala, la té ni an chay moun pyés moun pa té sa konté. La

té ni téelman moun yo té ka pilé yonn a lot. Jézi di sé disip li-a,
“Pwan gad pou sé Fawizyen-an. Mannye ipokwit yo ka 1évé kon lelven ki
an lapat. 2Mé sa ki kouve kay dékouve, €k tout sigwé kay soti. 3Kon sa
tout sa ou ja di an fé nwe, moun kay tann li an gwan klété, €k anyen ou
ja souflé an zoweéy nonm an sigwé, moun kay andjélé’y anle tét kay-la.”

Ki Moun Pou Ou Pé
(Mafyou 10:28-31)

4“Mwen ka di’'w, jan mwen, pa pe sé sa ki kay tjwé ko-a tousel, mé le
yo fini yo pa sa fé anyen anko. 5Mwen kay moutwé’w ki moun pou ou pe.
Sé Bondyé pou ou pé — apwé Bondyé fini tjwé’w i ni pouvwa pou jété’'w
an lanfé. Wi mwen di'w, sé Bondyé pou ou pé. 6Mé tout moun sav senk
ti jibyé vo dé kat sou. Ek pa yonn anpami yo Bondyé kay obliyé. 7Bondyé

i 11:46 “Zot ka mété chay ki byen lou.” Sa vlé di yo ka bay sé moun-an an chay lwa yo ni
pou obéyi.

The New Testament and selected Psalms in St. Lucian Creole, 2nd ed., © 2011, Bible Society in the East Caribbean



135 LOUK 12

jis sav konmen bwanch chivé ki anlé tét ou. Kon sa ou pa ni pou pé 1ézot
moun, paski ou vo plis pasé an chay jibyé.”

Konfésé Jézi An Piblik
(Mafyou 10:32-33; 12:32; 10:19-20)

8“Mwen ka di’'w, moun-an ki di i konnét mwen douvan 1ézom, sé li
mwen, Gason Lézom, kay osi di mwen konnét douvan sé nanj Bondyé-a.
9Mé moun-an ki widjekté mwen an piblik, Gason Lézom kay widjekté’y
douvan sé nanj Bondyé-a. 1°Pyées moun ki di yon mo pawol kont mwen,
Gason Lézom, Bondyé sa pawdonnen’y. Mé moun-an ki ensilté Lespwi
Bondyé-a, Bondyé pa kay pawdonnen’y.

11“Lé yo mennen’'w lalwa an 1égliz sé Jwif-la ében douvan sé ofisyé
gouvedman-an, pa katjilé ki sa ou kay di ében ki mannye ou kay di’y,
12paski Leéspwi Bondyé kay enstwi’'w a lé sala ki sa pou ou di.”

Nonm Wich-la Ki Fé Kon Yon Kouyon-an

13Yon nonm anpami sé gany moun-an ki té la-a di Jézi, “Titja, di fwe
mwen pou sépawé épi mwen popyéte-a papa nou kité ban nou & i mo.”

14 Jézi wéponn, “Gadé mwen, nonm! Sa sé pa twavay mwen pou jijé
ében pou mwen sépawé popyété bay zot dé-a.” 15Ek i di yo, “Fé antansyon
ek pwan gad pou tout kalité vowasité. Londjé épi vale lavi yon nonm pa
ka dépan anlé ki mizi wichés i ni, menm si i ni an chay.”

16Ek i di yo pawabol sala, “La té ni yon nonm ki té wich, &k t&’y té ka
ba li yon bon wékot. 7I di bay ko’y, ‘Ki sa mwen kay fé? Mwen pa ni
koté pou mwen mété wékot mwen.’ 18Kon sa i di, ‘Mi, sé sa mwen kay fe.
Mwen kay kwazé sé kay-la mwen ja ni ka mété wékot mwen-an €k mwen
kay fé sa ki pli gwan, ek la mwen kay mété gwenn €k léstan sé bagay
mwen-an. Ek mwen kay di ko mwen, “Gason, ou chansé! Ou ni an chay
bon bagay séwé pou an chay tan. Viv lavi'w éz¢é, manjé, bwé ék ni yon
bon tan.” ’ 20Mé Bondyé di’y, ‘Kouyon, oswe-a menm lam ou kay kité'w.
Kon sa ki moun ki kay jwenn sé bagay-la ou ja pwépawé bay ko'w-la?’
21S¢ kon sa i kay yé ék moun-an ki ka sanblé wichés pou ko’y, mé i pa ni
pyes konfyans an Bondyé.”

Konfyé Bondyé
(Mafyou 6:25-34)

22Kon sa Jézi di sé disip-la, “Pa katjilé asou manjé-a ou bizwen pou
viv-la ében asou had-la ou bizwen pou kouvé kd'w. 23Es ou pa kwe lavi-a
Bondyé ja ba ou-a vo plis pasé sa ou ni pou manjé, épi ko-a Bondyé ja ba
ou-a vo plis pasé sé had-la ou ni pou poté-a? 2¢Gadé sé mel-la. Yo pa ka
planté ni yo pa ni koté pou yo séwé manjé yo, é Bondyé ka ba yo manjé.
Ek ki mizi valé ou ni pasé sé jibyé-a? 25Ek apa di sa, ki syans pou ou

katjilé? Ki sa sa kay fé ba’'w? Es katjilé kay sa ajouté yon néditan asou
lavi'w? Mé non! 26Si zot pa sa fé an ti bagay kon sa, pouki pou zot ka
katjilé asou sé 1ézot bagay sala? 27Gadé sé fleé-a, mannye yo ka pwofité.
Yo pa ka twavay ni yo pa ka fé had pou ko yo, mé mwen ka di'w pa
menm Wa Solomonn an tout wicheés li ki té sa abiyé otan bél kon yonn
anpami yo. 28Si Bondyé ka abiyé sé zéb-la ou ka we jodi-a, €k tan pou
denmen yo ja mo ek jété andidan an fou pou bwilé, és ou pa kweé Bondyé
kay véwitabman abiyé'w? Eben, lafwa’w télman pé! 29Pa twakasé tje’'w
asou ki sa ou kay manjé ében bwe, pa katjilé asou’y. 30Sé moun ki pa ka
kwe an Bondyé ki ka twakasé ko yo konsené sé bagay sala, mé Papa’w
ki an syel sav ou bizwen tout sé bagay sala. 31 Obéyi kondwit Bondyé, €k
Bondyé kay ba’w tout 1ot bagay.

Wichés An Syel
(Mafyou 6:19-21)

32“Pa pé, menm si la pa ni an chay di zot, paski Papa-a ki an syél-la
ja chwazi pou fé zot wa menm kon li menm. 33Vann tout byen zot ek
sépawé lajan-an bay 1é pov. Ek mannye sala ou kay potjiwé ko'w lajan ki
pa kay janmen fini, kon yon twézo ki an syel ki kay diwé pou tout tan,
koté pyes vole pa kay jwenn li ni poul bwa pa kay détwi’y. 34Paski koté
wicheés ou yé, sé la lidé’w kay yé osi.”

Sévant Ki Asou Gad
(Mafyou 24:45-51)

35fik Jézi di yo pawabol sala, “Ou toujou ni pou pwépawé kd’w pou
lé mwen kay witounen, 3¢kon sévant ki ka eéspéyé met yo witounen soti
adan yon fét mawiyaj. Kon sa lé i vini ek i konyen, yo kay sa ouve lapot-
la ba li la menm. 371 té kay bon pou sé sévant sala si met yo té kay jwenn
yo pa ka domi ek yo pawé pou lé i witounen. Mwen ka di zot lavéwité,
meét sala té kay abiyé pou i bay sé sévant li-a manjé. I té kay fé yo asid bo
tab-la €k i té kay vini ba yo manjé. 381 té kay bon pou sé sévant sala pou
meét yo jwenn yo ka éspéyé’y, menm si i vini ta kon mennwit ében pli ta.
39Fk chonjé sa! Si mét kay-la té sav ki 1& volé-a té kay kasé kay li, i pa té
kay kité volé-a antwé an kay-la. 4 Ek zot osi, pwépawé zot pou wisivwe
mwen, paski mwen, Gason Lézom, kay vini lé ou pa kay espéyé.”

41Pita mandé€’y, “Senye, es ou ka di pawabol sala ban nou ében bay tout
moun?”

42 Jézi wéponn li, “Kilés anpami zot ki sé yon kolonm ki ni léspwi ek yo
sa dépan anle’y? Sé li met li té kay mété an chaj sé 1ézot sévant li-a pou i
ba yo manjé a lé. 431 té kay bon pou kolonm sala si met li jwenn li ka fe
twavay sala lé i witounen. 44Mwen ka di'w lavéwité, i té kay mété’y an
chaj tout popyéte’y. 45 M¢é si kolonm-lan di bay ko’y, ‘Mét mwen ka pwan

an chay tan pou i viwé,” €k i koumansé ka bat sé sevant-lan, ni sé nonm-
lan ni sé madanm-lan, €k i manjé épi i bwe ek i sou, 461¢ sala mét-la kay
witounen yon jou leé kolonm-lan pa ka éspéyé ek yon lé i pa kay sav. Met
li kay bat 1i mové €k voyé’y an plas-la yo ka voyé sé moun-an ki pa ka
kwe an Bondyé-a pou jwenn pinisyon’y.

47“Sévant-lan ki sav ki sa mét li vlé i fe-a mé i pa ka pwépawé’y pou i
fé’y kay pwan an chay kou pou pinisyon’y. 4 Mé sévant-lan ki pa sav ki sa
meét li vlé-a, ek i fé yon bagay ki méwité pou i pwan yon volé, i kay jwenn
yon ti volé. Nonm-lan yo bay an chay-la yo kay mandé’y an chay viwé.
Nonm-lan ki wisivwe pli-a, yo kay éspéyé an chay plis viwé.”

Jézi Di, “Mwen Pa Mennen Lapé Mé Pito Divizyon”
(Mafyou 10:34-45)

49“Mwen vini mennen difé asou laté-a €k mwen anvi i té ja ka bwilé.
50Paski mwen ni yon soufwans ki téwib pou mwen wisivwe ek i ka
chagwinen mwen tout tan i pa fini. 5! Es ou kwé mwen vini établi lapé
asou late? Non, mwen pa vini établi lapé, mé pito mwen vini pou mwen
sa fe sé moun-an divizé kont yonn a lot. 52Dépi apwézan sala si la kay
ni senk moun adan yon fanmi, yo kay divizé kont yonn a lot, ek twa kay
hayi dé ek dé kay hayi twa. 53Papa kay tounen kont gason yo €k gason
kay tounen kont papa yo. Manman kay tounen kont fi yo €k fi kay tounen
kont manman yo. Bélmé kay tounen kont belfi yo, ek bélfi kay tounen
kont belme yo.”

Jézi Di Yo, “Zot Sa Konpwann Tan-an”
(Mafyou 16:2-3; 5:25-26)

54 Jézi di sé moun-an, “Lé zot weé tan-an mawé, la menm zot ka di lapli
kay tonbé, &k i ka fét. 55Ek 1& zot pa wé pyes nwaj an syel-la, &k van-an
pa ka vanté, zot ka di i kay fé cho, ék i ka fet. 56 Zot ipokwit! Zot sa gadé
laté-a ek syel-la €k sav ki sa yo vlé di, mé zot di zot pa sa we ki mannye
Bondyé ka twavay an sé jou sala. 57Pouki zot pa ka katjilé asou sé bagay
sala zot ka we-a ek désidé pou ko zot sa ki meye pou zot fe?”

581 di, “Sé kon sa i yé — si yon nonm poté plent kont ou €k i mennen'w
lodyans, fé sa ou pé pou ou pwan wanjman épi’y padan zot anlé chimen
toujou, kon sa i pa kay mennen’w douvan jij-la pou jij-la fe polis-la
awété’w ek mété’'w lajol. 5 Mwen ka di’'w, ou pa kay soti la tout tan ou pa
péyé denyé dé sou ou ka dwé-a.”

Wépanti Eben Péwi

1 3 1Tan sala la té ni déotwa moun ki di Jézi kon sa Pons Pilat,
Gouvene Joudiya, té tjwé yon konpanni jan Galili padan yo té
ka fé sakwifis bay Bondyé. 2Jézi mandé yo, “Es si zot kwe leé sé moun

sala mo kon sa, sa ka moutwé ki sé pli mové yo té pli mové péche pasé sé
1ézot jan péyi Galili-a? 3 Awa! Mé mwen ka di zot, si zot pa wépanti zot,
zot tout kay péwi menm kon yo. 4Ek ki sa zot kay di konséné sé dizywit
moun-an ki mo 1& gwo kay Silowanm-lan tonbé anlé yo? Es zot kwe sa ka
moutwé ki yo pli koupab pasé sé jan Jérouzaléem-lan? 5 Awa! Mwen ka di
z0t, si zot pa wépanti zot, zot tout kay péwi osi.”

Pawabol Pyé Fwitaj-la Ki Pa Té Ka Poté-a

sEk Jézi di yo pawabol sala, “Yon nonm té ni yon pyé fwitaj an jaden’y.
I toujou té ka gadé pou fwi anlé’y mé i pa ka jwenn pa menm yonn. 7Kon
sa i di jewe jaden-an, ‘I ni twa lanné mwen ka gadé pou fwi anlé pyé sala
ek mwen p’0ko jwenn pa menm yonn. Koupé’y! Pouki pou nou kité’y la ka
pwan sistans te-a.’ 8Mé jewe jaden-an di’y, ‘Met, kité’y pou yon 1ot lanné
anko ek mwen kay fouyé yon kannal oliwon’y ék mété fimyé oliwon’y. 9Si
i poté fwi 1ot lanné, sa bon, mé si i pa poté, mwen kay koupé’y.” ”i

Jézi Djéwi Yon Madanm Enfim Asou Jou Sabaf-la

10Yon jou sabaf Jézi té ka enstwi an légliz sé Jwif-la. 11La té ni yon
madanm ki té ni yon vyé léspwi andidan’y ki f&’y malad pou dizywit
lanné. I f&’y koubé ék i pa té sa doubout dwet pyes. 12Le Jézi we'y i
kwiyé’y vini €k i di’y, “Madanm, maladi’'w ja djéwi.” 131 mété lanmen’y
anlé madanm-lan, ek la menm i doubout dweét ek i glowifyé Bondyé.

14 Chef 1égliz sé Jwif-la té faché paski Jézi djéwi yon moun anlé jou
sabaf-la. Kon sa i 1évé vwa’y ek i di sé moun-an, “La ni sis jou pou
twavay, kon sa vini padan sé jou sala pou zot djéwi, mé pa vini anlé jou
sabaf-la!”

15 Jézi wéponn li, i di, “Zot ipokwit! Zot népot té kay démawé bef zot
ében bouwik zot €k mennen’y bwe dlo anlé jou sabaf-la. 16 Mi madanm
sala sé désandan Abrahanm. Satan tjenbé’y an pwizon pou dizywit lanné
¢k yon maladi. Es i pa bizwen délivwé hod maladi’y anlé jou sabaf-la?”

17Wépons li-a fé tout sé lelmi’y-lan hont, padan tout sé 1ézot moun-an té
ka widjewté pou tout sé bel bagay-la i té ka fé-a.

Pawabol Gwenn Moutad-la Ek Lélven-an
(Mafyou 13:31-33; Mak 4:30-32)
18 Jézi mandé yo, “Lé Bondyé ka kondwi, kon ki sa ou kay di i yé? 1°I
menm kon yon piti ti gwenn moutad on nonm planté an jaden’y. Gwenn-
an pwofité ek fé on gwo pyé bwa, €k jibyé vini fé nich an bwanch 1i.”

j 13:6-9 yon pyé fwitaj. Sa sé on kalité pyé fig ki té ka 1évé an péyi sala. Lé Jézi té ka palé, i
té ka sevi pyé fwitaj sala pou palé konséné sé Manmay Izwayel-la. Jézi té ka veéti yo pou fe
yo sav yo ni pou poté bon kalité fwi ében yo kay twapé détwi.

20k i mandé yo anko, “Lé Bondyé ka kondwi, kon ki sa ou kay di i
yé? 211 sé menm kon lélven yon madanm pwan €k mété’y évek an gwan
kantité fawin fwans jis tan tout lapat-la mouté.”

Lapot Etwet-la
(Mafyou 7:13-14, 21-23)

221k Jézi pasé an sé vil-la &k vilaj-la ka enstwi sé moun-an padan i té
asou chimen ka alé Jérouzalém.

23Yon moun mandé Jézi, “Senye, és sé déotwa moun tousel ki Bondyé
kay sové?”

Jézi di sé moun-an, 24“Lapot-la pou antwé an syel-la étwet. Débat pou
antwé adan’y, paski mwen ka di'w an chay moun kay éséyé antwé ek
yo pa kay sa. 25Dépi met kay-la 1évé €k laklé lapot-la, zot kay doubout
déwo-a ka konyen ek plédé, ‘Met, ouve lapot-la ban nou.” Mé i kay
wéponn, ‘Mwen pa ni konnet zot ében koté zot soti.” 26 Zot kay di, ‘Nou
manjé ek bwe épi’'w €k ou enstwi an vil nou.” 27Mé i kay wéponn, ‘Mwen
pa konnet zot ében koté zot soti. Alé, soti boO mwen, paski zot tout sé
moun ki méchan.’ 28Le zot kay wé Abrahanm, Ayzak, épi Jakob ek tout
sé pwofet-la épi Bondyé koté i kay kondwi-a €k zot menm westé dewo,
zot kay telman kontwayé zot kay pléwé ek kwatjé dan zot. 29Moun kay
soti an tout pawes laté-a pou vini an fét-la 1€ Bondyé kay kondwi-a. 30Sé
pou sa mwen ka di zot ki tan sala la kay ni yon konpanni moun ki dényé
apwézan, yo kay vini pwemyé, €k la kay ni yon konpanni ki pwémyé
apwézan, yo kay vini dényé.”*

Jézi Ni Pityé Pou Jérouzalém
(Mafyou 23:37-39)

31La menm yon konpanni Fawizyen vini oti Jézi ek yo di’y, “Simyé ou
soti isi-a ek alé yon 1ot koté, paski Herod vlé tjwé'w.”

32 Jézi di yo, “Alé di sépan sala, ‘Mi, mwen ka tiwé vyé lespwi ek mwen
ka djéwi moun pou yon ti mouman, €k apwé sa twavay mwen kay fini.’
33Sé fo mwen kontiné lawout mwen jodi, denmen &k apwé denmen.
Mwen ni pou alé Jérouzalém pou mwen mo. Es sé pa la zot ka tjwé
pwofeét?

34“Aa, zOt jan Jérouzalém! Zot tjwé sé pwofét-la ek zot bouwé sé
konmisyonné-a Bondyé té voyé bay zot-la €k woch. Plizyé fwa mwen
té vlé mété lanmen mwen oliwon zot, menm kon yon manman poul ka

k 13:30 dényé, pwemyé. Sa vlé di la ni on konpanni moun ki enpotan an zyé 1ézom asou
laté-a, mé yo kay pedi tout mannye enpotan yo an tan-an ki ka vini-an, evek la ni on
konpanni moun ki pa enpotan pyeés an zyé 1ézom, épi sé yo ki kay pli enpotan douvan
Bondyé an tan-an ki ka vini-an.

The New Testament and selected Psalms in St. Lucian Creole, 2nd ed., © 2011, Bible Society in the East Caribbean



LOUK 13, 14 140

kouve piti’y anba zel 1i, mé zot pa ka kité mwen fé’y. 35 Apwézan plas-la
koté zot ka westé-a, Bondyé pa ni anyen pou fé épi’y anko. Mwen ka di
z0Ot, zot pa kay wé mwen tout tan lé-a pa vini lé zot kay di, ‘Bennédiksyon
pou nonm-lan Bondyé ja voyé-a.” ”
Jézi Djéwi Yon Nonm
1 4 1Yon jou sabaf Jézi alé manjé lakay yonn an sé chef Fawizyen-
an, ek sé moun-an té ka véyé Jézi byen. 2La té ni yon nonm ki

té vini oti Jézi, i té ni dé janm li €k bwa’y anflé. 3Jézi mandé sé titja lwa
sé Jwif-la &k sé Fawizyen-an, “Es lwa nou ka di nou sa djéwi anlé jou
sabaf-la, ében és i di non, pa fé sa?” 4Mé yo pa té sa di anyen. Jézi pwan
nonm-lan, i djéwi’y épi i di’y alé.

5Jézi mandé yo, “Si zot pyes té ni yon gason ében yon bef ki tonbé
andidan yon pi, &s zot pa té kay hédi’y soti la menm, menm anle jou
sabaf-la?” 6 Mé yo pa té sa wéponn sa.

Mannyé Pou Abésé Ko’w Ek Pou Fé Bon

7Leé Jézi wé mannye sé moun-an ki té envité pou manjé-a té ka chwazi
sé plas-la ki pli enpotan-an pou yo asid, i di pawabol sala ba yo tout. 8“Lé
yon moun envité’w adan yon fét mawiyaj, pa asid an plas-la ki pli enpotan-
an. Pitét yon moun ki pli enpotan pasé’'w té envité, 2¢ek met fet-la ki envité
zOt toulé dé-a kay vini ek di'w, ‘Ba li plas sala.” Le sala ou kay hont €k ou
kay ni pou asid adan yon lot plas ki mwens enpotan. 1°Pito, 1€ on moun
envité’w adan yon fét, alé ek asid koté-a ki mwens enpotan-an. Kon sa mét
fet-la kay di'w, ‘Vini, jan mwen, adan yon plas ki pli meye!’ Sa kay ba'w
lonne wespé an zyé 1€zot sé moun-an. 11 Paski tout moun ki ka 1évé ko yo
anle kay abésé, ek tout moun ki abésé ko yo, Bondyé kay 1évé yo mouté.”

12Kon sa Jézi di mét fét-la, “Le ou bay yon déjinen ében yon dinen, pa
envité jan’'w ében fwe’w ében lafanmi’'w ében sé vwézinaj ou-a ki wich-
la, paski yo kay envité’w déviwé ek an mannye sala yo kay péyé’'w pou sa
ou fe-a. 3Le ou bay yon fét, envité 1€ maléwé, sé enfimité-a, sé sa ki ka
bwété-a €k sé aveg-la 14€k ou kay ni bennédiksyon, paski yo pa sa péyé'w
déviwé. Bondyé kay péyé'w le sé bon moun-an kay wésisité.”

Pawabol-la Konséné Gwan Fét-la
(Mafyou 22:1-10)

15L.¢ yonn anpami sé nonm-lan ki té ka asid a tab épi’y-la tann sa, i di
Jézi, “Lé Bondyé kay kondwi toupatou ek i kay tjenn fet li, nonm sala i
kay envité-a kay viv éwé!”

16 Mé Jézi di yo, “La té ni on nonm ki bay an gwan fét ek i envité an
chay moun. 7Lé i té 1€ pou fet-la koumansé i voyé sévant li di sé moun-an
i té envité-a, ‘Vini. Tout bagay ja pawé apwézan.’

The New Testament and selected Psalms in St. Lucian Creole, 2nd ed., © 2011, Bible Society in the East Caribbean



141 LOUK 14, 15

18“M¢ le i alé yo tout koumansé ka fe eskiz. Pwemyé-a di, ‘Mwen
genyen an moso té ék mwen ni pou alé we’y. Souplé éskizé mwen.’

19“An Iot di, ‘Fini mwen fini achté dis towo béf. Mwen ni pou ay
eégzanminé yo. Souplé éskizé mwen.’

204Ek 1ot-1a di, ‘Fini mwen fini mayé, &k sé pou wézon sala mwen pa sa vini.’

21“Kon sa sevant-lan viwé épi i alé di mét li sa. Mét-la té faché ek i di’y,
‘Alé an tout gwan chimen €k an tout ti chimen an vil-la ek mennen isi-a
tout pov, tout sa ki enfim, tout aveg.’

22“Apwé i fini, sevant-lan di met li, ‘Mwen ja fé tout sa ou di mwen fe
ek la ni 1é toujou.’

23“Kon sa met-la di sévant-lan, ‘Alé an bitasyon-an an tout gwan chimen
ek tout ti twas &k fé sé moun-an vini, pou kay mwen sa plen. 2¢Ek mwen
ka di zot sa, pa yonn adan sé moun-an mwen té envité avan-an ki kay
gouté manjé-a mwen pwépawé pou fet sala.” ”

Ki Sa I Ka Kouté Pou Swiv Jézi
(Mafyou 10:37-38; 5:13; Mak 9:50)

25 An chay moun té ka alé ansanm épi Jézi. I tounen épi i di yo, 26 “Pyes
moun ki vini oti mwen pa sa disip mwen tout tan i pa kontan mwen plis pasé
papa’y, manman’y, madanm li, ich li, fwe’y ében sésé€’y, ek pasé ko i menm.
27Moun-an ki pa pwan kwa’y épi swiv mwen-an pa sa on disip mwen.

28“Sé kon sa i yé, si yonn anpami zot vlé bati yon gwo kay, ou kay asid
ek katjilé konmen lajan i kay kouté’w pou we si ou kay ni asé lajan pou
fini twavay sala. 2°Si ou pa fé sa ek ou pa sa fini gwo kay sala apwé ou fini
fondasyon-an, tout moun ki we sa ki fét-la kay pwan’w sévi widitjil. 30 Yo kay
di, ‘Nonm sala koumansé bati yon gwo kay mé i pa sa fini twavay-la.’

s1“Eben si yon wa alé &k dis mil sdlda pou goumen &k yon 16t wa ki ni
ven mil solda, wa-a ki ni mwens solda kay asid avan ek gadé si sé solda’y-
la kay sa goumen kont sé solda 1ot wa-a. 32Si yo pa fo asé pou yo feé sa, i
kay voyé konmisyonne alé oti 10t wa-a padan i yon bon distans ka vini,
pou mandé’y, ‘Ki sa pou nou fé pou mété lapé?’ 33Ek an menm mannyé-a
ou ni pou katjilé asou sa ki ka wivé’w, paski pyeés moun pa sa disip mwen
tout tan i pa kité tout sa i ni pou swiv mwen.

34“Paski sé moun mwen-an, yo menm kon sél, €k zot tout sav ki sel sé on
bagay ki bon, mé si sél-la péd sistans li la pa ni pyes mannye pou f&’y salé anko.
35] pa menm bon pou mété an te ében pou mété adan fimyé, sé jété pou jété’y.
Zot tout sa ki la-a, si zot ni zowey pou tann, kouté byen sa mwen ka di zot-la.”

Mouton-an Ki Péd-la
(Mafyou 18:12-14)

1 5 1Yon fwa an chay nonm ki ka anmasé taks bay gouvedman ek
1éz0t péche vini kouté Jézi. 2Sa ensilté sé Fawizyen-an ek sé titja

lwa sé Jwif-la, &k yo koumansé ka bougonnen, yo di, “Jézi ka wisivwe
péche ek i ka manjé épi yo.”

3Mé Jézi di yo pawabol sala, 4“Sipozé yonn anpami zot ni yon san
mouton &k i wé yonn ka mantjé, ki sa i kay fé? Es i pa kay kité léstan
mouton-an an savann-an €k alé gadé pou yon sél mouton-an ki ka
mantjé-a jis tan i jwenn li? 5Lé i jwenn li i kay kontan telman i kay
mété’y anle zépol li 6ek poté’y alé lakay li. Leé sala i kay kwiyé jan’y €k
vwézinaj li ansanm, €k i kay di yo, ‘Mwen kontan mwen jwenn mouton
mwen-an ki té ka mantjé-a. Annou sélébwé.’ 7Mwen ka di zot, sa ki an
syel kay wéjwi paski yon péche wépanti’y plis pasé yo kay wéjwi pou tout
sé moun-an ki ka kwe yo pa bizwen wépanti yo.”

Pyés Dajan-an Ki Ped-la

8“Eben sipozé yon madanm ni dis pyés dajan, &k yonn adan yo péd,
ki sa i kay fé? I kay limen yon lanp €k i kay balyé tout ti kwen kay-la
ka chaché pou li jis tan i jwenn li. 9Ek 1& i jwenn li i kay kwiyé jan’y &k
vwézinaj li ansanm €k di yo, ‘Mwen télman kontan mwen jwenn pyés

dajan mwen-an ki té péd-la! Annou sélébwé.’ 1°Mwen ka di zot, sé kon sa
sé nanj Bondyé-a ka widjéwté paski yon péche wépanti.”

Pawabol-la Konséné Gason-an Ki Té Péd-la

11Jézi kontiné ka palé ba yo épi i di yo an 1ot pawabal. I di, “La té ni on
papa ki té ni dé gason. 120n jou pli jenn-an alé épi i di papa’y i vlé tout
sa ki ka vini pou li an popyéte-a. Papa’y sépawé popyéte-a épi i ba li pa’y.
13 Apwé sa gason-an 1évé ek i pwan tout sa i té ni €k i pati adan an lot
koté ki té byen lwen.

“Le i wivé an plas-la, i gaspiyé tout sa i té ni an vyé lavi vakabon.
14 Apwé i fini gaspiyé tout bagay, an gwan lafen koumansé an plas-la. I
vini fen ek i té maléwé. 151 alé mandé twavay lakay on nonm an plas-la.
Nonm-lan voyé’y ay bay kochon manjé. 16 Padan i ka otjipé sé kochon-an,
i santi i té fen télman i té sa manjé manjé kochon-an, mé pyéesonn pa ba li
anyen. 17Le i katjilé, i di, ‘Gadé sévant ki lakay papa mwen. Yo ni plis pou
yo manjé pasé yo sa fini manjé, €k mwen menm isi-a ka mo fen. 18 Mwen
kay 1évé ek mwen kay viwé lakay papa mwen €k mwen kay di’y, “Papa,
mwen péché kont ou épi kont Bondyé, 19évek mwen pa vo pou ou gadé
mwen kon gason’'w anko. Fé mwen kon seévant ou.” ’

20T [évé ek i viwé lakay papa’y. Mé ¢ i té on distans hod kay papa’y,
papa-a we’y ek i té ni konpasyon asou’y, i kouwi jwenn li €k i anbwasé’y
ek i bo’y. 21Gason-an di papa’y, ‘Mwen péché kont Bondyé ek kont ou.
Mwen pa vo pou ou gadé mwen kon gason’w anko.” 22Mé papa-a kwiyé sé
sevant li-a €k i di yo, ‘Poté pli meye had-la ek mété’y asou’y. Mété on bag
asou dwet li épi soulyé an pyé’y. 28Ek alé pwan jenn ti béf-la ki pli gwa-a.

Tjwé’y ek pwépawé pou nou fe lafét, 24paski gason mwen-an akwedi i té
jamo ek i viwé vivan. I té pedi ek mwen twapé’y anko.” Yo tjenn on gwo
fet, ek yo tout koumansé sélébwé.

25“Gwan gason-an pa té la an mouman-an. I té ka twavay. Le i ka
witounen lakay papa’y, i tann an chay mizik épi dansé an kay-la. 261
kwiyé yonn an sé sévant-lan épi i mandé€’y ki sa ki ka alé la-a. 27Sévant-
lan di’y, ‘Fwe’w witounen, ek papa’w tjwé jenn ti béf-la ki té pli gwa-a,
paski i jwenn li an bon santé.

28“Afos gwan fwe-a té faché, i pa té menm vlé antwé an kay-la. Papa-a
vini €k i plédé épi’y. 22Mé gason-an di’y, ‘Kantité tan mwen épi'w. Mwen
ja twavay telman wed pou mwen fé tout sa ou mandé mwen fé san
wifizé. Ou pa janmen ban mwen on ti kabwit pou mwen tjwé ék tjenn fet
épi kanmawad mwen. 3°Mé menm kon gason’'w wivé ki ja gaspiyé tout sa
ou té ba li-a an vyé lavi, ou tjwé jenn ti bef-la ki pli gwa-a.’

31“Papa’y di’y, ‘Gason mwen, ou toujou la épi mwen, €k tout sa mwen ni
sé sa ou. 32Mé apwézan i méwité pou nou sa sélébwé, paski fwe’'w té kon
on nonm ki té mo ek i viwé vivan. I té pedi ek nou twapé’y anko.” ”

Pawabol Sévant Bobolis-la
1 6 1Jézi di sé disip li-a, “La té ni yon nonm ki té wich ek i té
ni yon jewe pou mennajé zafe’y ba li, €k i tann ki jewe-a ka
gaspiyé lajan mét-la. 2Met-la kwiyé jéewe-a €k i di’y, ‘Ki sa mwen ka tann
konsené’w-la? Mwen vlé ou ban mwen yon wapo asou tout sa ou ka fé an
zafé mwen, paski ou pa kay jéweé mwen anko!’

3“Jewe-a di bay ko’y, ‘Meét mwen kay ladjé mwen. Ki sa mwen kay fe?
Mwen pa ni kouway pou mwen sa fouyé te, ek mwen hont pou mwen
mandé chawité. 4 Apwézan mwen sav ki sa mwen kay fé. Ek kon sa 1&
mwen péd twavay mwen, mwen kay ni jan ki kay wisivweé mwen an kay
yo!’ 5Kon sa i kwiyé tout sé moun-an ki té ka dwé met li-a. I di pwemyé-a,
‘Konmen ou dwé met mwen?’

6“T wéponn, ‘Ywit san galon lwil.

“Jewe-a di’y, ‘Fe vit! Pwan on papyé nef, asid vitman ék ékwi kat san
galon ek kité 10t kat san-an.’ 7Ek i mandé dézyenm-lan, ‘Konmen ou ka
dwé’y?’

“I wéponn, ‘Yon mil sak gwenn.’

“Jewe-a di’y, ‘Pwan on papyé nef ek ékwi ywit san sak.

8“Met-la di jewe bobolis-la moutwé i ni an chay lespwi.! Paski jan late-a
ni pli léespwi an mannyeé-a yo ka mennajé zafé yo pou i sa édé yo pli ta
pasé sé moun-an ki konnét Bondyé-a.”

116:8 Meét-la di jewe bobolis-la moutwé i ni an chay léspwi. Sa jewe-a fe-a pa té bon, épi
met-la pa té ple épi’y, mé i konplimanté’y paski i moutwé i té malis an chay.

9Ek Jézi di yo, “Edé moun épi lajan-an ou ni asou laté-a, &k an tan-an
ki kay vini-an 1¢ i fini Bondyé kay wisivwe’w an plas-la koté ou kay westé
pou tout tan. 1°Moun-an ou sa konfyé €k tizing bagay-la ou sa konfyé ek
an chay, €k moun-an ki pa onnét ek tizing bagay-la pa kay onneét ek an
chay. 11Si ou pa té onnét an mannye-a ou ka mennajé wiches late-a, ki
mannyé moun kay sa konfyé'w &k wichés ki vwéman valowab? 12Ek si ou
pa té onnét ek bagay 1ot moun, ki moun ki kay ba’w wichés pou ko'w?

13“Pyeés sevant pa sa ni dé mét. I kay hayi yonn €k i kay kontan lot-la.
I kay tjenbé yonn ek i kay widjekté 1ot-la. Ou pa sa sévi Bondyé ek lajan
ansanm.”

Jézi Veti Sé Fawizyen-an
(Mafyou 11:12-13; 5:31-32; Mak 10:11-12)

14Sé Fawizyen-an tann tout sa, mé yo pwan Jézi sévi widitjil paski yo
kontan lajan. 15Jézi di yo, “Zot ka fé 1ézot moun kwe zot télman bon, mé
Bondyé sav tjé zot mové. Sa lézom kwe ki ni an chay vale, an zyé Bondyé
i pa vo anyen.

16“Lwa Moziz-la €k sa sé pwofét-la ékwi-a moutwé nou mannye pou
obéyi Bondyé jis tan Jan Batis vini. Mé apwézan mwen ka di'w Bon
Nouvel-la konséné tan-an Bondyé kay kondwi sé moun li-an adan on
mannye néf, ek tout moun ka débat pou swiv chimen nef-la. 7Mé i pli ézé
pou syel €k late dispawet pasé pou yon sél ti détay an lwa-a ped vale’y.

18“Pa egzanp, pyes nonm ki dévosé madanm li €k mayé ek yon lot
madanm, i ka viv an adilte, €k nonm-lan ki mayé €k yon madanm ki
dévosé-a ka viv an adilteé osi.”

Nonm Wich-la Ek Lazaros

19“La té ni yon nonm ki té wich ki té ka abiyé an had wicha. I té ka viv
éwé épi i té ka byen manjé toulé jou. 20-21La té ni yon nonm pov osi, non’y
sété Lazaros. I té plen bobo asou ko’y. Yo té ka poté Lazaros an baye
wicha-a pou i té sa éspéyé lewestan manjé-a ki té ka tonbé soti asou tab
wicha-a. Sé chyen-an té ka vini liché bobo’y.

22“Lazaros mo épi nanj poté’y alé jwenn Abrahanm an plas-la Bondyé
pwépawé pou sé moun-an ki obéyi pawol li. Wicha-a mo osi, évek yo
téwé’y. 231 alé lanfe, plas-la ki pwépawé bay sé moun méchan-an, i té ka
soufé an chay. I 1évé zyé’y evek i we Lazaros lwen evek Abrahanm an
plas-la Bondyé pwépawé bay sé moun-an ki obéyi pawol li.

24“T andjélé, ‘Abrahanm, papa sé Jwif-la, voyé Lazaros pou i sa fouyé
dwet li an dlo evek pou tak dlo-a sa tonbé asou lanng mwen, paski mwen
ka soufé an difé sala.’

25“Abrahanm di’y, ‘Ich mwen, chonjé lé ou té asou late, ou té ka jwenn
tout sé bon bagay-la épi Lazaros té ka jwenn tout sé vyé bagay-la? Eben,

apwézan i an lakontantman &k ou an soufwans. 26 Ek osi sé moun-an ki
koté nou yé-a pa sa vini koté ou yé-a, ni nonplis sé moun-an ki koté ou
yé-a pa sa vini koté nou yé-a, paski la ni an gwan fon ki ka sépawé ou
hod nou’

27¢Nonm wich-la di, ‘Eben, Papa Abrahanm, mwen ka mandé’w, voyé
Lazaros an kay papa mwen 28koté mwen ni senk fwe pou i sa alé veéti yo
pou yo pa vini an plas soufwans sala.’

29“Abrahanm di’y kon sa, ‘Yo ni Liv Moziz épi sé pwofét-la pou véti yo.
Kité yo kouté’y.’

30“] di, ‘Sa pa asé, Papa Abrahanm, mé si yo we ki yon moun wésisité
hod lanmo sé fweé mwen-an kay tounen hod péché yo. Yo kay tann sa i ni
pou di.

s1“Abrahanm di’y, ‘Si yo pa ka kouté sa Moziz épi sé pwoféet-la ékwi, ni
nonplis yo pa kay wépanti yo, menm si yon moun wésisité hod lanmo épi
i vini palé ba yo.””

Péché, Lafwa, Ek Twavay
(Mafyou 18:6-7, 21-22; Mak 9:42)

17 1Jézi di sé disip li-a, “La kay toujou ni tantasyon pou fé péché,

mé ki mizi téwib i kay téwib pou moun-an ki tanté 1ézot moun.
2] té kay pli méye pou nonm sala si yo té kay mawé on gwo woch an
kou’y €k jété’y lanmé avan i fé sa pasé pou i jwenn pinisyon-an i kay
wisivwe si i tanté 1ézot moun pou fé péché.

3“Kon sa pwan gad ko'w! Si fwé’'w tonbé an péché, kowijé’y, ek si i
wépanti’y, pawdonnen’y. 4Si i f&’'w dito set kou pou yon jouné ék chak fwa
i ka vini di’'w, ‘Mwen wépanti’, ou ni pou pawdonnen’y.”

5Yon jou sé zapot-la di Jézi, “Nou bizwen pli lafwa.”

6] wéponn, “Si ou ni lafwa ki piti kon yon piti ti gwenn moutad, ou sa di
pyé bwa sala, ‘Déwasiné evek planté ko'w an lanme-a,’ €k i kay obéyi'w.”

Mannyé Pou Konpoté Ko’w Kon Yon Sévant

7Ek i di yo osi, “Si yonn an zot ni yon sévant ka fak t&’w ében ka otjipé
zannimo’w, ou pa kay janmen di sévant-lan, ‘Soti an jaden-an, vini asid
ek manjé’. 8Mé ou kay simyé di’y pito, ‘Ay pwépawé dinen ban mwen
evek abiyé’w ek vini sévi mwen jis 1€ mwen fini, €k apwé sa ou kay pwan
dinen’'w.’ 90u pa kay wimesyé sévant-lan nonplis paski i fé sa ou di’y-
la. °Ek an menm mannyeé-a zot sé sévant Bondyé. Kon sa 1@ zot fini fé
tout sa mwen mandé zot pou fe, zot sa di, ‘Nou sé senpliman seévant, nou
annek fé sa nou té ni pou fe.” ”m

m 17:7-10 ‘Nou sé senpliman sévant.’ Jézi pa té ka di sé disip-la ki mannye yo sipozé twété
sevant yo, mé pito i té ka di yo ki mannye yo sipozé konpoté ko yo kon sévant Bondyé.

Jézi Djéwi Dis Moun Ki Té Ni Maladi An Lapo Yo

11Kon Jézi té ka alé Jérouzalem i alé ant Sanmariya €k Galili. 121 té ka
alé adan yon vilaj lé i jwenn ek dis moun ki té ni maladi an lapo yo. Yo
doubout yon bon distans” 13ek yo andjélé, “Jézi! Mét, ni pityé anlé nou!”

14Jézi we yo ek i di yo, “Alé ek moutwé pwet-la ko zot.” Kon yo té ka
alé, Jézi djéwi yo.

15Yonn an yo viwé le i we i djéwi ek i koumansé ka glowifyé Bondyé ek
tout vwa’y. 161 tonbé a te-a an pyé Jézi ka wimesyé’y. Nonm-lan sété yon
jan Sanmariya.° 17Jézi di, “La té ni yo dis ki djéwi. Koté sé 1ézot nef-la?
18Pouki sété nonm sala tousel ki sé on jan 1ot péyi ki viwé di Bondyé
mesi?” 9Bk Jézi di’y, “Lévé &k alé. Lafwa-a ou ni an Bondyé-a ja djéwi'w.

U

Ki Tan Kondwit Bondyé Kay Koumansé
(Mafyou 24:23-28, 37-41)

20Yon jou sé Fawizyen-an mandé Jézi, “Ki tan Bondyé kay koumansé
kondwi?”

Jézi wéponn yo, “La pa ni pyes bagay ki kay moutwé’w ki tan Bondyé
kay koumansé kondwi. 21La pa kay ni yon moun pou di’'w, ‘Mi, i isi-a,’
ében ‘Mi, i la, mé Bondyé ja ka kondwi ich li anpami zot.”

221 di sé disip-la, “Lé-a kay vini le zot kay anvi zot té sa we jou-a lé
mwen, Gason Lézom, kay pwézan anko, menm si sé pou yon ti mouman
tousel. Mé zot pa kay we’y. 23La kay ni moun ki kay di'w, ‘Mi, i isi-a!’
ében ‘Mi, i la”” mé sé pa pou zot alé épi yo. 2¢Menm kon zékle ka kléwé
tout syel-la dépi yon bout ay 1ot 1¢ i limen, sé kon sa mwen, Gason Lézom,
kay pawet akleé pou tout moun we an jou mwen-an. 25Mé avan sa mwen
kay ni pou soufé an chay, ek tout jan jodi kay widjekté mwen. 26 Menm
kon i té yé an tan-an Nowa té ka viv-la, sé menm kon sa tan-an kay yé
avan mwen, Gason Lézom, witounen. 27 Tout moun té ka manjé, bwe ek
mayé jis tan Nowa antwé an batiman-an. Ek 1& sala gwo dlo vini &k i
détwi yo tout. 26Sé menm bagay-la ki té fét an tan Lot. Moun té ka manjé
ek bwe, achté ek vann, planté €k bati. 29Mé jou-a Lot kité Sodonm-lan,
difé épi souf vidé désann soti an syel ek détwi yo tout.

30“Sé menm kon sa i kay yé jou-a mwen, Gason Lézom, kay pawet-la.

31 Jou sala, si yon nonm anlé tet kay li, sé pa pou i désann an kay-la pou i
pwan sa i ni an kay-la. Ek menm mannyé-a si yon nonm an savann-an, sé
pa pou i viwé an kay-la. 32 Chonjé sa ki wivé madanm Lot! 33Paski moun-

n 17:12 Yo doubout yon bon distans. Moun ki té ni kalité bobo sala an lache yo pa té sipozé
pou yo té vini pwé 1ézot moun. o 17:15-16 Nonm-lan sété yon jan Sanmariya. Anko nou
ka we ki sé moun-an ki té Jwif pa té ka moutwé yo té ka apwésyé Jézi telman. Annek sé
moun-an ki té étwanjé-a tousel.

an ki vlé tout bon bagay pou ko’y-la pa kay janmen satisfe, €k an bout-la i
kay ped tout. Mé moun-an ki kité tout bagay li déye pou lapéti mwen-an
kay jwenn lavi étonnel. 3¢ Mwen ka di’'w jou oswe sala la kay ni dé nonm
ka domi anle yon kouch, Bondyé kay pwan yonn €k lot-la kay westé deye.
35Dé madanm kay pilé gwenn ansanm, Bondyé kay pwan yonn ék lot-la
kay westé deye. [36 Dé nonm kay an savann-an, Bondyé kay pwan yonn ek
lot-la kay westé deye.]”

37Sé disip-la mandé’y, “Ki koté sa kay fet, Senye?”

Jézi di yo pawabol sala, “Kobo pa bizwen pyées moun di yo koté ki ni on
ko mo.”p

Vev-la Ek Jij-la

1 8 1Jézi di sé disip li-a on pawabol pou moutwé yo ki yo ni pou kontiné
pwédyé san dékonpoté. 21 di, “La té ni yon jij adan yon séten vil ki

pa té ka wespékté ni Bondyé ni 1ézom. 3Ek la té ni yon madanm mawi’y té
jamo, i té ka westé an menm vil-la. I té ka toujou vini oti jij-la. I di’y, ‘Lelmi
mwen ka pwan lavantay anlé mwen. Mwen vlé ou ban mwen jistis.’

4“Pou an chay tan jij-la wifizé édé’y. Mé yon jou jij-la di bay ko’y,
‘Menm si mwen pa ka wespekté ni Bondyé ni 1ézom, 5mé pou anbété
madanm sala ja anbété mwen, mwen kay we ki i jwenn jistis. Si pa sa i
kay kontiné ka ban mwen twaka jis tan i kay fé mwen las.” ”

sEk Jézi kontiné ka di yo, “Kouté sa mové jij-la di. 7Es ou pa kwe
Bondyé ki bon kay édé sé moun-an i ja chwazi-a ki ka pléwé ba li lannwit
¢k jou? Es i kay pwan tan pou i édé yo? 8Mwen ka di’'w i kay édé yo ek
i kay f&’y byen vit. Mé és si mwen, Gason Lézom, kay jwenn moun asou
laté ki ka kweé an mwen lé mwen witounen?”

Fawizyen-an Ek Nonm-lan Ki Ka Anmasé Taks-la

9Jézi di pawabol sala bay sé moun-an ki asiwé yo dwet douvan Bondyé &k
yo kwe yo bon pasé tout 1ézot moun. 01 di, “Dé nonm alé an Kay Bondyé
pou yo pwédyé. Yonn sété yon Fawizyen ek lot-la sété yon nonm ki té ka
anmasé taks bay gouvédman-an. 11 Fawizyen-an doubout pa ko'y €k i pwédyé,
‘Bondyé, mwen ka wimesyé'w paski mwen pa vowas, bobolis ében yon
adilte kon tout 1ézot moun. Mwen ka wimésyé'w paski mwen pa yon péché
kon nonm sala ki ka anmasé taks-la. 22Mwen ka westé san manjé dé fwa pa
simenn €k mwen ka bay Bondyé dis pou san an tout sa mwen ni.’

13“Mé nonm-lan ki ka anmasé taks-la doubout yon bon distans ek i pa
menm lévé zyé’y anle, mé pito i bat lestonmak li paski i té an twistes ek i
di, ‘Bondyé, ni pityé anlé mwen, mwen sé yon péche.” ”

p 17:37 “Kobo pa bizwen pyés moun di yo koté ki ni on ko mo.” Eben, “Ou kay sav koté ki ni
on ko mo paski ou kay we sé kobo-a asanblé la.”

14 Jézi di, “Mwen ka di'w, Bondyé pawdonnen dézyenm nonm-lan avan nonm
sala alé lakay li, mé i pa pawdonnen Fawizyen-an. Paski moun-an ki 1évé ko’y
mouté-a kay abésé, €k moun-an ki abésé ko'y-la kay 1évé mouté.”

Jézi Ek Sé Ti Manmay-la
(Mafyou 19:13-15; Mak 10:13-16)

15Yon konpanni moun mennen ti manmay yo bay Jézi pou i té mété lanmen’y
anle yo &k benni yo. Mé sé disip-la we yo ék yo di sé moun-an pa kité sé ti
manmay sala anbété met-la. 16 Mé Jézi kwiyé sé ti manmay-la pou yo vini jwenn li
ek i di, “Kité sé ti manmay-la vini jwenn mwen, épi pa anpéché yo, paski sé moun
ki kon sé ti manmay sala Bondyé kay kondwi. 7Chonjé sa, moun-an ki pa swiv
kondwit Bondyé kon yon ti manmay pa kay janmen swiv kondwit Bondyé pyes.”

Jézi Ek Nonm Wich-la
(Mafyou 19:16-30; Mak 10:17-31)

18La té ni yon nonm ki té ni pouvwa anpami sé Jwif-la. I vini oti Jézi. I
di, “Bon meét, ki sa mwen ni pou fé pou mwen pé éwityé lavi étonnéel?”

19 Jézi mandé’y, “Es ou sav sa ou ka di-a & ou kwiyé mwen ‘bon’? Yon
sél moun ki bon sé Bondyé. 20Es ou konnét konmandman-an? Pa fé adilte,
pa tjwé, pa vole, pa poté fo témwen, poté manman’w épi papa’w wespé.”

21T wéponn, “Dépi mwen piti, mwen ka fé tout sé bagay sala.”

22 Jézi di’y, “Ou ka mantjé yon sél bagay. Vann sa ou ni, pwan lajan-an
¢k sépawé’y bay 1é pov ek ou kay ni twézd an syel. Ek vini swiv mwen.”

23L¢ i tann sa, sa f&’y lapenn paski i té byen wich. 24Jézi wé i té an
twistes €k i di’y, “I byen difisil pou yon nonm ki wich fé 1idé’y pou kité
Bondyé kondwi lavi’y. 251 pli ézé pou yon kanmeél antwé an zyé yon
zédjwi pasé pou yon nonm wich aksépté Bondyé kon yon wa pou 1i.”

26L& sé moun-an tann sa yo di, “Sa vlé di pyeés moun pa sa jwenn salvasyon!™

27Jézi wéponn, “Bondyé sa fé sa moun pa sa fe.”

28Pjta di, “Gadé, nou kité kay nou €k tout sa nou ni pou nou swiv ou.”

29Jézi di yo, “Wi ék mwen ka di zot sa, népot moun ki kité kay 1i ében
madanm li ében fwe’y ében manman’y €k papa’y ében ich li pou i sevi
anba kondwit Bondyé, 3°i kay wisivwe an chay plis viwé an late sala, €k i
kay wisivwe lavi étonnél an late-a ki kay vini-an.”

Jézi Ka Palé Pou Twazyenm Fwa Konséné Lanmo’y
(Mafyou 20:17-19; Mak 10:32-34)

31 Jézi pwan sé douz disip-la apa épi i di yo, “Kouté, nou ka alé Jérouzalém
koté tout sé bagay-la sé pwofet-la ékwi konsené mwen, Gason Lézom-lan, kay

q 18:26 “Sa vlé di pyés moun pa sa jwenn salvasyon!” Yo té ni weéspé pou 1é wicha ék yo té
kwe ki si yon moun ki wich pa té sa twapé salvasyon, pyésonn pa té kay sa twapé’y.

vini vwé. 32Mwen kay tonbé anba pouvwa lanmen moun 16t nasyon, yo kay
pwan mwen sévi papicho, yo kay ensilté mwen ék kwaché anlé mwen. 33 Yo
kay bat mwen €k tjwé mwen, mé anlé twazyenm jou-a mwen kay wésisité.”
34VIé sé disip-la pa té sa konpwann anyen an sé bagay sala paski syans sé
pawol-la té séwé hod yo, €k yo pa té sav konséné ki sa Jézi té ka palé-a.

Jézi Djéwi Yon Nonm Aveg
(Mafyou 20:29-34; Mak 10:46-52)

35 Jézi té ka apwoché Jeriko ek yon nonm aveg té ka asid bo chimen-an ka
mandé chawité. 3¢Le¢ i tann sé moun-an ka pasé i mandé yo, “Ki sa ki fét?”

37Yo di’y, “Sé Jézi jan Nazawet ki ka pasé.”

38] andjélé, “Jézi, désandan Wa David, ni pityé anlé mwen!”

39Sé moun-an ki té douvan-an koumansé ka hélé deye’y. Yo di’y, “Pé la.”

Mé i andjélé pli fo, “Gason David, ni pityé anlé mwen!”

40Kon sa Jézi doubout €k i konmandé yo pou mennen nonm aveg-la ba
li. Lé i wivé pwé’y Jézi mandé€’y, 41 “Ki sa ou vlé mwen feé ba’'w?”

I wéponn, “Mét, mwen vlé weé anko.”

42 Jézi di’y, “Ou sa weé. Lafwa-a ou ni an mwen-an ja fé ou byen.” 43Ek
la menm nonm-lan té sa we, €k i swiv Jézi €k i ka wimesyé Bondyé. Lé sé
moun-an we sa yo tout glowifyé Bondyé.

Jézi Ek Zakiyos

19 1Jézi antwé Jeériko lé i té ka alé Jérouzalém. 2La té ni yon chef

anpami sé moun-an ki té ka anmasé taks bay gouvédman non’y
sété Zakiyos, ek i té wich. 31 té ka éséyé pou i we ki moun Jézi yé. Mé i
té télman kout i pa té sa weé Jézi paski la té ni an chay moun. 4Kon sa i
kouwi douvan ek i mouté yon pyé bwa pou i sa we Jézi lé i ka pasé la.
5Le Jézi wivé bo pyé bwa-a i gadé anle €k i di Zakiyos, “Fé vit désann,
Zakiyos, paski mwen ni pou alé lakay ou jodi-a.”

6 Zakiyos désann vitman ek i wisivwe Jézi ek lakontantman. 7Tout sé
moun-an ki we sa-a koumansé ka bougonnen. Yo di, “Nonm sala ka alé
lakay péche!”r

8Zakiyos doubout douvan tout sé moun-an ek i di Jézi, “Kouté misyé,
mwen kay bay sé pov-la lanmwatyé wichés mwen, €k sé moun-an mwen
ja vole-a mwen kay ba yo viwé kat fwa mizi-a mwen té vole yo-a.”

9Jézi di, “Bondyé ja sové nonm sala ék fanmi’y jodi-a. Sé kon sa pou
i yé, paski nonm sala sé désandan Abrahanm osi. 1°Paski mwen, Gason
Lézom, vini gadé pou moun ki ped ek pou sové yo.”

r 19:6-7 “Nonm sala ka alé lakay péche!” Tout sé nonm-lan ki té ka anmasé lajan bay
gouvedman-an, moun té ka konsidiwé yo sé péche ek yo té kochi an twavay yo. Evek an
tan sala sé moun-an té ni bon wézon pou kwe sa.

Pawabol Pyes Lo-a
(Mafyou 25:14-30)

11Padan sé moun-an té ka kouté sa, Jézi kontiné ka palé ek i di yo on
pawabol. I té tou pwé Jérouzalem, ek tout moun kwe ki tou tale yo té kay
we tan-an lé Bondyé kay kondwi sé moun li-an. 12Kon sa i di yo, “La té ni
yon nonm ki sété désandan wa, €k i kité, i alé adan yon lot péyi ki byen
Iwen pou i té vini wa ek apwé sa pou i viwé lakay li. 13Avan i alé i kwiyé
sé dis sevant li-a €k i ba yo chak yon pyes lajan an 10. I di yo, ‘Twavay
lajan sala padan mwen pa la.’

14“Bon, sé jan plas li-a pa té kontan’y pyes. Kon sa apwé i kité, yo voyé
konmisyonne pou di, ‘Nou pa vlé nonm sala pou vini wa nou.’ 15Mé
kanmenm yo fé i wa ek i witounen lakay li. La menm i kwiyé sé sevant li-a i
té bay lajan-an pou yo vini douvan’y pou i sav ki lantéwé yo fé anlé lajan-an.

16“Pwemyé-a vini €k i di, ‘Mét, mwen sévi pyes lajan an 16-a ou ban
mwen-an €k mwen fé dis pyés an pwofi ba’'w épi’y.’

17“Met-la wéponn li, ‘Sa bon! Ou sé yon bon sévant. Paski mwen sa
dépan anlé’w an ti bagay kon sa, mwen kay mété’w an chaj dis vil.

18“Dézyenm-lan vini ek i di, ‘Meét, mwen sévi pyes lajan an 10-a ou ban
mwen-an €k mwen fé senk pyes an pwofi ba’'w épi’y.

19“Met-la di sévant sala, ‘Ou kay an chaj senk vil.’

20“Yon lot sevant vini ek i di, ‘Meét, mi pyes lajan an 16’'w-la. Mwen tjenn
li séwé adan yon mouchwe poch. 21 Mwen té pé’w paski ou sé yon nonm
ki wéd. Ou ka pwan sa ki pa sa ou €k ou ka wékolté sa ou pa té planté.’

22“Met-la di, ‘Ou sé yon mové sevant! Mwen kay pwan pawol ou menm
pou jij¢’'w. Ou di ou sav mwen sé yon nonm ki weéd ek mwen ka pwan
bagay ki pa sa mwen ek ka wékolté sa mwen pa planté. 23Pou ki sa ou pa
mété lajan mwen labank ban mwen? Kon sa mwen té kay jwenn plis lajan
asou’y lé mwen viwé.

24“Kon sa met-la di sé moun-an ki té ka doubout la-a, ‘Pwan pyes lajan
an lo-a lanmen’y €k bay sevant-lan ki ni dis pyes-la 1i.’

25“Yo di’y, ‘Mét, mé i ja ni dis pyes!’

26“T di yo, ‘Mwen ka di zot, moun-an ki sa fé yon pwofi €k sa i ni-an, i
kay jwenn plis, mé moun-an ki pa sa fé yon pwofi, jis tizing-lan i ja ni-an
yo kay pwan lanmen’y. 27Mé sé lelmi mwen-an ki pa vlé mwen sé wa-a,
mennen yo isi-a €k tjwé yo douvan mwen.” ”

Jézi Antwé Jérouzalem
(Mafyou 21:1-11; Mak 11:1-11; Jan 12:12-19)

28 Apwé Jézi di sa i kontiné asou lawout li ka alé Jérouzalem.
29Kon i té ka apwoché pwé vil Befaj ék Befanni an mon-an yo ka kwiyé
Mon Oliv, i voyé dé disip alé douvan 30¢ek i di yo kon sa, “Alé an vil sala

ki douvan’w-lan. Kon ou ka antwé an vil-la ou kay jwenn an jenn bouwik
mawé la, pyés moun p’0ko janmen batjé. Démawé’y ék mennen’y isi-a.
315j pyes moun mandéw pou ki sa ou ka démawé’y, di’y kon sa, ‘Met-la
bizwen’y.’ ”

32Yo alé ek yo jwenn tout bagay menm kon Jézi té di yo. 33Kon yo té ka
démawé bouwik-la, mét li di yo, “Pou ki sa zot ka démawé’y?”

34Yo di’y, “Met-la bizwen’y,” 35ék yo mennen bouwik-la bay Jézi. Yo
mété kanmizol yo anleé do bouwik-la ek yo édé Jézi pou i mouté anlé’y.
36Kon i té ka pasé, sé moun-an mété had a té-a anlé chimen-an pou
bouwik-la sa pasé anlé’y.

37Le Jézi wivé pwé Jérouzalém yon plas koté chimen-an désann Mon
Oliv, tout sé moun-an ki té ka swiv li-a koumansé ka andjélé fo ka
wimeésyé Bondyé ek adowé’y pou tout sé miwak-la yo we’y fé-a. 38Yo di,

“Bondyé benni wa-a i voyé-a!”

“I voyé lapé désann soti an syel.”

“Annou glowifyé Bondyé!”

39Yon konpanni Fawizyen ki té anpami sé moun-an di Jézi, “Titja, €s ou
pa kwe ou ni pou di sé disip ou-a pé bouch yo la, €k pa di sé bagay sala
yo ka di-a!”

40Mé Jézi di yo, “Si yo pé bouch yo, jik sé woch-la a te-a ki kay andjélé
pou wimesyé Bondyé.”

Jézi Pléwé Lapenn Jérouzalém

41Kon Jézi té ka apwoché pli pwé vil-la ek i we’y, i pléwé bay sé jan
Jérouzalem-lan. 421 di, “Aa, jan Jérouzalém, si s€lman zot té sav jodi-a
ki sa ki té kay bay zot lapé. Mé apwézan zot pa sa we’y! 43Jou-a kay vini
anlé zot 1é sé lelmi zot-la kay bawé zot toupatou, yo kay bouché zot tout
oliwon pou zot pa sa chapé €k yo kay vini anlé zot soti an tout diwéksyon
pou bat zot. 44Yo kay kwazé zot net, zot ek ti manmay zot ek tout kay
ki an vil zot. Pa menm yon woch yo kay kité an plas li, paski zot pa té
konpwann ki Bondyé té vini sové zot.”

Jézi Alé An Kay Bondyé
(Mafyou 21:12-17; Mak 11:15-19; Jan 2:13-22)

45 Jézi alé an Kay Bondyé €k i koumansé chaché sé wivandez-la ki té ka
vann machandiz yo soti alé. 461 di yo, “Mi, sé sa ki ékwi an lévanjil, koté
Bondyé di, ‘Kay mwen sé yon kay lapwiye’, mé zot ja tounen’y €k f&’y kon
yon plas koté vole ka asanblé.”

47 Apwé sa Jézi té ka enstwi an Kay Bondyé toulé jou. Sé chef pwet-la
ek sé titja lwa sé Jwif-la &k osi sé chéf sé moun-an té vlé tjwé’y. 48 Mé yo
pa té sa jwenn an mannye pou fe’y paski tout sé moun-an té ka kouté’y,
paski yo pa té vlé mantjé yon mo pawol i di.

Yo Kweésyonnen Lotowité Jézi Ni
(Mafyou 21:23-27; Mak 11:27-33)

2 O 1Yon jou le Jézi té an Kay Bondyé ka enstwi sé moun-an ek ka
pwéché Bon Nouvel-la, sé chef pwet-la ek sé titja lwa sé Jwif-la

ansanm €k sé 1ézot chéf anpami sé Jwif-la vini 2ék yo di’y, “Di nou, ki
dwa ou ni pou fe ek di tout sé bagay sala? Ki moun ki ba’'w pouvwa pou
fe sa?”

3Jézi wéponn yo, “Bon, kité mwen mandé zot yon kwésyon osi. Di
mwen, 4és sé Bondyé ében 1ézom ki voyé Jan Batis pou batizé moun?”

5Yo koumansé ka dispité anpami yo. Yo di, “Ki sa nou kay di? Si nou di
sé Bondyé ki voyé’y, i kay mandé nou pouki nou pa té kwe Jan Batis. 6 Mé
si nou di sé 1ézom ki voyé’y, tout sé moun-an kay voyé woch déye nou,
paski yo asiwé ki Jan Batis sété yon pwoféet.” 7Kon sa yo di, “Nou pa sav
ki moun ki voyé’y.”

8Kon sa Jézi di yo, “Eben mwen pa kay di zot ki kalité pouvwa mwen ni
pou fé sé bagay-la mwen ka fé-a.”s

Nonm-lan Ki Lwé Jaden Bay Lot Moun
(Mafyou 21:33-46; Mak 12:1-12)

9Jézi di sé moun-an pawabol sala, “La té ni yon nonm ki planté an jaden
wézen. Leé i fini planté’y, i vini lwé’y bay on konpanni moun ek i alé 1ot
péyi pou an chay tan. 1°Le i té tan wékot, mét jaden-an voyé yon sévant
oti sé moun-an ki té ka otjipé jaden wézen-an pou yo sa bay yon posyon
wézen ba li. Mé sé moun-an bat sévant-lan €k yo voyé’y alé san anyen.
11Kon sa met jaden-an voyé yon 1ot sévant, mé sé moun-an bat li osi ek
yo maltwété’y &k yo voyé’y alé lanmen’y vid. 12Ek mét jaden-an voyé yon
twazyenm sevant oti sé moun-an. Yo blésé’y €k yo jété’y soti an jaden-an.

13“Lé sala meét jaden-an di, ‘Ki sa mwen kay fé? Mwen kay voyé gason
mwen-an mwen ka chéwi-a. Pitét yo kay wespekté’y.’

14“Mé le sé moun-an ki té ka lwé te-a we gason-an, yo di bay yonn a lot,
‘Sé 1i ki kay éwityé jaden-an pli ta. Annou tjwé’y, &k tout jaden’y-lan kay
westé pou nou.’ 15Kon sa yo jété’y soti an jaden wézen-an €k yo tjwé’y.

“Bon, ki sa ou kwe met jaden-an kay fé sé moun-an ki ka lwé jaden-an?
16] kay vini €k tjwé sé nonm-lan €k i kay Iwé jaden wézen-an bay yon lot
konpanni moun.”

Lé sé moun-an tann sa yo di, “Awa! Tanpwi souplé, pa kité’y fét kon sa!”

17Jézi gadé yo an mitan zyé eék i mandé yo, “Sé kon sa i sipozé fet, paski
sé sa ki ékwi an lévanjil,

s 20:8 “Mwen pa kay di zot ki kalité pouvwa mwen ni.” Jézi pa té vlé wéponn kwesyon yo
paski i sav ki yo té ka débat pou fé i di yon bagay ki té kont lwa yo pou yo té sa awété’y.

‘Woch-la ki pli enpotan-an 1é ou ka fé yon kay,
sé li menm sé moun-an ki ka fé kay-la widjekté.” ”
18] di, “Pyes moun ki tonbé anlé woch sala kay kwazé an plizyé moso,
ek si woch-la tonbé anle pyes moun osi i kay kwazé yo néet.”

Jézi Wéponn Kweésyon Konséné Bay Wa Siza Lajan
(Mafyou 22:15-22; Mak 12:13-17)

19G¢ titja Iwa sé Jwif-la €k sé chef pwet-la éséyé jwenn on mannye pou yo
té awété Jézi la menm paski yo sav i di pawabol sala kont yo. Mé yo té pe sé
moun-an. 20Yo té ka véyé Jézi pou yo té jwenn yon bon chans anlé’y, kon sa yo
éséyé kwennen’y €k kwesyon. Yo péyé déotwa moun pou fé akwedi yo té vlé sav
ki sa ki dwet pou fé. Kon sa yo voyé yo alé palé €k Jézi, ek yo té ka éséyé tjenbé
Jézi ka di yon bagay ki té kay ofwansé gouveédman-an, ek kon sa sé chef-la té
kay awété’y. 21Sé nonm-lan di Jézi, “Titja, nou sav ki tout sa ou di ek enstwi-a, i
vwé. Ou pa ka moutwé pwéféwans pou pyes moun. Pito ou ka di nou lavéwité
konsené ki mannye Bondyé v1é 1ézom viv. 22Di nou, és si i kont Iwa sé Jwif-la
pou nou péyé wa péyi Ronm taks lé i konmandé nou pou péyé’y?”

23Mé Jézi sav ki yo té ka éséyé kwennen’y, ek i di yo, 24“Moutwé mwen
yon pyes dajan.” I mandé yo, “Fidji ki moun ek non ki moun ki anle’y?”

Yo wéponn li, “Sa wa Ronm-lan.”

25Kon sa Jézi wéponn yo, “Eben bay Wa Siza sa ki sa li €k bay Bondyé
sa ki sa Bondyé.”

26Yo pa té sa tjenbé’y ka di anyen ki té kay ofwansé gouvédman Ronm-
lan douvan sé moun-an. Yo té étonnen pou tann wépons-lan i ba yo-a,
kon sa yo tjenn silans yo.

Yo Kwésyonnen Wésisité Hod Lanmo
(Mafyou 22:23-33; Mak 12:18-27)

27La té ni yon konpanni Jwif yo kwiyé ‘sé Sadisyen-an’ ki di 1&é moun mo
yo pa ka wésisité pou yo alé an syel ében lanfé. Yon konpanni Sadisyen té vlé
kwennen Jézi, kon sa yo vini oti’y €k yo mandé’y, 28 “Titja, an lwa Moziz-la i
ékwi ban nou kon sa, ‘Si yon nonm té mayé ek i mo ék i pa té fe pyes ich ek
madanm li, fweé nonm sala ni pou mayé madanm nonm-lan pou yo fé ich bay
nonm-lan ki mo-a.’ 22Bon, la té ni set fwe €k pli gwan-an té mayé, i mo €k i pa
fe pyes ich. 30Kon sa dézyenm-lan mayé madanm-lan €k i mo osi san i fé pyes
ich ek madanm-lan. 3 Ek twazyenm-lan mayé madanm-lan, &k menm bagay-la
wivé toulé sét fwé-a. Yo mo san fé ich. 32Ek dényéman madanm-lan mo. 33Bon,
jou-a tout mo kay wésisité-a, madanm kilés an sé nonm sala i kay yé? Paski yo
tout té mayé épi’y.”

zafé wésisité hod lanmo sété papicho.

34 Jézi wéponn yo, “Mawiyaj sé pou moun ki isi-a asou laté. 35Mé
madanm €&k misyé Bondyé péwmité pou wésisité hod lanmo €k alé an
syel, yo pa ka mayé. 36 Ek yo pa kay janmen mo anko. Yo kay viv kon
nanj. Yo sé ich Bondyé paski yo ja wésisité hod lanmo.”

7Kk Jézi kontiné ka di yo, “Ek konséné kwésyon-an si moun kay
wésisité hod lanmo, jik sa Moziz ékwi-a ka moutwé’w akle ki sa ka fét
pou vwé. Le i ékwi listwa-a konsené wazyé bwilé-a, i di kon sa Bondyé
sé Bondyé-a Abrahanm, Ayzak ék Jakob ka adowé-a. 38 Zot ka kwe ki
sé moun sala té ja mo, mé Bondyé sav ki yo ka viv toujou an syel. Paski
Bondyé sav sé pou tout tan moun ka viv.”

39Yon konpanni titja lwa sé Jwif-la di Jézi, “Sa sé yon bon wépons,
titja,” 4°paski yo té pé mandé’y yon 1ot kwésyon anko.

Jézi Mandé Yo Kwesyon Konséné Mésaya-a
(Mafyou 22:41-46; Mak 12:35-37)

41Jézi tounen €k i mandé yo yon kwésyon, i di, “Ki mannye yo ka di
ki Mésaya-a kay yon désandan Wa David? 42Paski David menm ékwi sé
bagay sala an liv Samz-la konséné Mesaya,

“ ‘Bondyé Senye di met mwen,

“Asid la asou koté lanmen dwet mwen koté ou kay jwenn wespé,

43jis tan mwen mété sé lelmi’'w-lan anba pyé'w.”’

44David kwiyé’y ‘Mét mwen’. Ki mannyé yon moun pé gason David ek
David sa kwiyé€’y ‘Mét 1i’ a menm 1€?”

Jézi Veti Sé Disip Li-a Kont Sé Titja Lwa sé Jwif-la
(Mafyou 23:1-36; Mak 12:38-40)

45Kon tout sé moun-an té ka kouté Jézi, Jézi di sé disip li-a, 46 “Pwan
gad pou sé titja lwa sé Jwif-la ki kontan maché toupatou ka poté lonng
wob pou moutwé ki yo enpotan, €k yo kontan pou tout moun di yo
bonjou €k gwan wespé 1€ yo ka maché an piblik. Yo ka chwazi plas-la ki
pli enpotan-an an 1égliz sé Jwif-la, €k lé yon moun envité yo adan yon
fet, yo ka asid an plas-la ki pli meye-a. 47An menm di tan yo ka pwan
lavantay anle sé madanm-lan ki maléwez-la €k yo ka vole sa yo ni. Mé yo
ka fé lonng lapwiyé pou yo moutwé ki yo bon. Ek pinisyon yo kay byen
mové.”

Madanm-lan Ki Bay Tout Sa I Té Ni-an
(Mak 12:41-44)

21 1Jézi gadé owon-an évek i we tout sé nonm wich-la ka ladjé
kado yo an bwet twézo 1égliz-la. 21 osi weé yon madanm maléwez

mawi’y té ja mo, i ladjé lavalé kat sou. 3Jézi di, “Mwen ka di zot,

madanm maléweéz sala mété plis pasé yo pyes, 4paski 1ézot-la mété kado

yo an sa yo tiwé an wiches yo, mé i menm madanm-lan, maléwez kon i
yé, i bay tout sa i té ni pou viv asou.”

Ki Sa Ki Kay Fet Lé Laté-a Kay Bout
(Mafyou 24:1-2; Mak 13:1-2)

5Sé disip Jézi-a koumansé palé konseéné Kay Bondyé, mannye i gadé bél
evek tout sé mod-la yo twavay sé woch-la ki fée Kay Bondyé, evek tout sé
bél bagay-la moun té bay pou sévi an Kay Bondyé. Mé Jézi di, ¢ “Tout sé
bagay sala zot ka wé-a, tan-an ka vini lé pa kay westé yon woch isi-a ki
kay doubout an plas. Yo tout kay tonbé a te.”«

Twaka Ek Pésikasyon
(Mafyou 24:3-14; Mak 13:3-13)

7Sé disip-la di, “Mét, ki tan sé bagay sala kay fet? Evek ki sa ki kay
wivé pou moutwé nou tan-an ja vini pou sa fet?”

8 Jézi di, “Pwan gad. Pa kité moun kwennen zot. Paski an chay moun
kay vini €k di yo sé Mesaya-a, yo kay di, ‘Tan-an ja wivé,” mé pa swiv
yo. 9Pa pe le zot tann moun ka palé konsené ladje ek wévolisyon. Tout sé
bagay sala ni pou fét avan, mé sa pa vlé di finisman-an ja pwé.”

10T kontiné ka di yo, “Nasyon kay 1évé goumen épi 10t nasyon épi péyi
kay 1évé ladje kont 1ot péyi. ' La kay ni mové twanblannte, kay ni lafen,
épi tout sot diféwan maladi an séten plas. La kay ni mové sin moun kay
we an syel, i kay fé yo pe.

12¢“M¢é avan tout sé bagay sala fet, yo kay awété zot épi pesikité zot. Yo
kay mennen zot lodyans an sé 1égliz yo-a épi yo kay mété zot an pwizon.
Yo kay mennen zot douvan wa épi gouveéne pou lapéti mwen. 13Sa kay
chans zot pou di yo Bon Nouvel-la. 4Fe lidé zot davans zot pa kay anbété
ko zot pou zot katjilé pou fé défans pou ko zot, 5paski 1e 1e-a wivé mwen
kay di zot sa pou zot di ek fe, épi pyes lelmi zot pa kay ni di ében fé zot
anyen pou sa zot di-a. 6 Jik manman zot ek papa zot, fwe épi tout fanmi
épi kanmawad zot kay livwé zot bay Iwa-a. Lwa-a kay kondanné adan
z0t pou lanmo. 7 Tout moun kay hayi zot pou lapéti mwen. 18 Mé zot kay
pwézeévé, €k pa menm yon bwanch chivé tet zot ki kay pedi. 1°Tjenbé fo,
paski sa sé mannye zot kay twapé wéyelman lavi.”

Jézi Palé Konséné Sé Twaka-a Ki Kay Wivé Jan Jérouzalém-lan
(Mafyou 24:15-21; Mak 13:14-19)

20“Le zot kay we solda tout oliwon Jérouzalém, sé lé sala zot kay sav ki
touswit yo kay détwi plas-la. 21Sa ki an Joudiya ni pou kouwi mouté an

u 21:6 “Tan-an ka vini lé pa kay westé yon woch isi-a ki kay doubout an plas.” Pa ni lontan
apwé lanmo Jézi, sé solda péyi Ronm-lan vini ék yo détwi Kay Bondyé.

The New Testament and selected Psalms in St. Lucian Creole, 2nd ed., © 2011, Bible Society in the East Caribbean



LOUK 21 156

sé montany-lan. Sa ki an vil-la kay ni pou kité, épi sa ki an bitasyon pa ni
pou alé an vil. 22Paski sa sé tan-an le Bondyé ka pini sé moun li-an pou
moutwé tout lavéwité 1évanjil-la té ja di. 231 kay byen téwib an tan sala
pou madanm ki ansent éveék pou manman ki ni ti manmay ka tété. Plas-la
kay soufé on mové lapenn ki kay téwib, épi Bondyé kay moutwé sé moun-
an i faché kont yo. 24Lélmi-an kay tjwé on konpanni épi sab yo, €k yo kay
pwan 1éz0t pwizonnyé pou mennen yo an tout péyi. Evék moun an 1ézot
péyi kay vini antwé Jérouzalém ek yo kay kwazé plas-la jik tan pouvwa
yo menm fini.”

Lé Gason Lézom Kay Witounen
(Mafyou 24:29-31; Mak 13:24-27)

25“Sin kay pawet an soley-la, lalin-an, épi an sé étwal-la. Asou
late tout moun kay twakasé. Mannye-a lanme-a kay woulé evek fe
dézod kay fé moun pé. 26L.é moun kay we sa ki ka fét an late-a, yo
kay telman pé yo kay kon yon fey ki fennen, paski jis sé étwal-la
ki an 1éze-a kay soukwé. 27A ]é sala yo kay wé Gason Lézom pawet
ka vini an nwaj-la épi pouvwa ek gwan kleté. 28Lé tout sé bagay
sala koumansé fet, doubout épi gadé anle, paski touswit Bondyé kay
délivwé zot.”

Lison Pyé Fwitaj-la
(Mafyou 24:32-35; Mak 13:28-31)

29Fpi i di yo on 1ot pawabol. I di, “Katjilé asou yon pyé fwitaj ében
népot lot pyé bwa. 30Lé yo koumansé fléwi, pyés moun pa ni pou di
zot an ki sézon zot yé. 31 An menm mannye-a, 1& zot kay we tout sé
twaka sala, zot kay sav ki tan-an lé Bondyé kay koumansé kondwi kay
wivé.

32“Chonjé byen. Tout sé moun-an ki ka viv atjwelman, yo pa kay mo
tout tan sé bagay sala p’oko fét. 33Syel épi laté kay bout, mé tout sa mwen
ka di zot-la kay westé pou tout tan.”

Véyé Pou Jou-a Gason Lézom Kay Witounen

34“Pwan pokosyon. Pa kité twaka lavi sala plen tét ou épi twop fet épi
twop bwason évek katjil lavi-a, paski jou-a mwen kay witounen-an pé
wivé asou’'w san ou ka éspéyé. 35Menm kon yon zatwap ka tjenbé souwi,
sé kon sa jou sala kay vini sibit asou tout moun an tout laté-a. 3¢ Pwan
gad épi pwédyé konstan pou ou sa ni fos pou ou sa sipoté tout sa ki kay
fet-la épi pou ou sa doubout an pwézans Gason Lézom.”

37Jézi pasé tout tan-an ka enstwi an Kay Bondyé, evek lé soley kouché
i té ka alé pasé nwit-la an Mon Oliv. 38 Tout sé moun-an té ka alé an Kay
Bondyé byen bonne 1é bonmaten pou tann Jézi.

The New Testament and selected Psalms in St. Lucian Creole, 2nd ed., © 2011, Bible Society in the East Caribbean



157 LOUK 22

Jida Dako Pou I Sa Twayi Jézi
(Mafyou 26:1-5, 14-16; Mak 14:1-2, 10-11; Jan 11:45-53)

2 2 11.e-a té ka apwoché pou sé Jwif-la té tjenn Fét Délivwans yo. Sa
sé jou-a yo té ka fé pen yo san lélven. 2Epi sé chef pwet-la &k sé

titja lwa sé Jwif-la té ka tjenn on konsit an sigwé pou yo té fé on défini
épi Jézi, paski yo té pe fé’y pou sé moun-an té sav.

3Lé sala Satan antwé an Jida Iskariyot, i sété yonn an sé douz disip-la.
4Kon sa Jida alé palé épi sé chef pwet-la épi sé ofisyé sé moun-an ki té
ka gad Kay Bondyé-a pou yo sav ki mannye i kay livwé Jézi ba yo. 5Yo té
byen ple, évek yo ofé pou péyé’y lajan. 6 Jida dako pou sa évek i koumansé
gadé pou on bon chans pou i twayi Jézi ba yo san sé moun-an sav sa.

Jézi Voyé Dé Disip Li Pou Pwépawé Wipa Fet Délivwans-lan
(Mafyou 26:17-25; Mak 14:12-21; Jan 13:21-30)

7Jou-a wivé pou yo té sélébwé Fet Délivwans-lan épi pou yo té tjwé on
ti mouton pou manjé épi pen san lélven-an. 8 Jézi di Pita épi Jan pou alé
fé pwépawasyon pou Fet Délivwans-lan.

9Yo mandé Jézi, “Ki koté ou vlé nou alé pwépawé?”

10 Jézi di yo, “Kon zot kay wivé, zot kay jwenn épi yon nonm ki ka
poté on jé dlo. Swiv li an kay-la i antwé-a 1 évek di met kay sala kon sa,
‘Titja-a voyé nou mandé'w ki koté chanm-lan yé koté i sa manjé wipa
Fet Délivwans-lan épi sé disip li-a.” 121 kay moutwé’w on gwan chanm
anhogwiyen-an ki ja ni tout bagay adan’y. Alé la €k pwépawé tout bagay.”

13Yo alé &k yo twapé tout bagay menm kon Jézi di yo, évek yo pwépawé
pou wipa Fet Délivwans.

Jézi Manjé Dinen Dényé Fwa Ek Sé Disip Li-a
(Mafyou 26:26-30; Mak 14:22-26; 1 Kor. 11:23-25)

14L¢ le-a wivé, Jézi pwan plas li a tab épi sé zapot-la.

151 di yo, “Mwen té vlé téelman pou mwen manjé wipa Fet Délivwans
sala épi zot avan mwen soufe. 16 Paski mwen ka di zot, mwen pa kay
janmen manjé’y anko tout tan bagay-la nou ka chonjé isi-a pa akonpli. Lé
sala Bondyé kay kondwi.”

17L& yo bay Jézi yon pot, i pwan pot-la, i wimesyé Bondyé ek i di,
“Pwan sa evek sépawé’y anpami zot, 18 paski mwen ka di zot, mwen pa
kay janmen bwe diven anko tout tan kondwit Bondyé p’0ko vini.”

19T pwan on pen, i wimeésyé Bondyé, €k i kasé’y an konmen moso, evek
i ba yo'y, i di yo, “Sa sé ko mwen mwen ka bay kon yon sakwifis bay
Bondyé pou lapéti zot. Manjé sa pou zot sa chonjé mwen.” 20An menm
mannye-a i ba yo pot-la apwé dinen, i di yo, “Pot sala sé agwéman nef-la
— lé san mwen kay koulé pou lapéti zot, i kay konfimé agwéman sala.

21“Mi, gadé sa! Moun-an ki pou twayi mwen-an, i la ansanm épi mwen
asou tab-la. 22Paski mwen, Gason Lézom, kay mo menm kon Bondyé té ja
désidé. Mé sa kay byen téwib pou moun-an ki kay twayi mwen-an!”

23fk yo koumansé mandé yonn a 1ot kilés anpami yo ki kay fé bagay sala.

Sé Disip-la Ni Chikann Anpami Yo Pou Kiles Ki Kay Pli Enpotan

24S¢ disip-la koumansé chikannen anpami yo pou sav kiles ki kay pli
enpotan. 25Jézi di yo, “Sé wa laté-a ni donminasyon asou sé moun-an €k
yo ka maltwété yo, mé an menm di tan yo ka chaché on gwo non pou ko
yo pou fé moun di yo bon. 26 Mé i pa sipozé kon sa épi zot. Nonm-lan ki
pli enpotan anpami zot-la kay menm kon pli piti-a, épi sa ki ka kondwi-a
kay kon yon sévant. 2’Kilés ki pli enpotan, sa ki asid pou manjé-a ében
sa ki mennen manjé-a? Sé sa ki asid-la ki vwéman enpotan. Mé mwen
anpami zot kon seévant-lan ki ka mennen manjé-a.

28“Z0t ja westé épi mwen an tout twaka mwen. 22Menm kon Papa mwen
ja ban mwen pouvwa pou mwen kondwi asou laté-a, s¢é menm mannye-a
mwen ka ba’w pouvwa pou zot kondwi épi mwen. 30Zot kay manjé épi
bwe asou tab mwen lé mwen kay kondwi an laté-a, évek zot kay asid pou
kondwi épi jijé douz bwanch lafanmi ki désandan Izwayel.”

Jézi Fé Yo Sav Koté Pita Kay Di I Pa Konnét Li
(Mafyou 26:31-35; Mak 14:27-31; Jan 13:36-38)

31 Jézi di, “Simon, Simon! Satan ja mandé pewmisyon pou tounen lidé
z0Ot pou pa swiv mwen paski i vlé tiwé zot menm kon yo ka tiwé pay an
gwenn. 32Mé mwen ja pwédyé ba’w, pou lafwa’w pa tounen pou pa swiv
mwen. Epi 1& ou kay witounen a mwen, sé fo ou bay sé 1ézot disip-la fos
épi kouway an lafwa yo.”

33Pita wéponn li, i di, “Senye, mwen kay kontiné swiv ou, menm si
mwen ni pou alé an pwizon épi’'w ében pou mwen pwan lanmo mwen.”

34M¢é Jézi di Pita, “Oswe-a kok-la pa kay chanté tout tan ou pa di pou
twa fwa ou pa konnét mwen.”

Jézi Veti Sé Disip-la Pou Yo Pwépawé Pou Twaka

35 Jézi mandé yo, “Tan-an lé mwen té voyé zot alé pwéché Bon Nouvel-la
ek mwen té di zot pa ni pou pwan lajan ni sak ében soulyé épi zot, s zot
té mantjé anyen zot té bizwen?”

Yo wéponn li, “Non, nou pa té mantjé anyen.”

36 Jézi di yo, “Mé apwézan sa ki ni lajan ni pou pwan’y, ében sa ki ni sak
ni pou pwan’y, ¢k sa ki pa ni yon sab ni pou vann kanmizol li ék genyen
yonn. 37Paski lévanjil-la di, ‘I kay kondanné ek sé kwiminel-la,” ¢k mwen
ka di zot ki sé pawol sala konséné mwen-an ni pou vini vwé, paski lavi
mwen ja pweske bout.”

38Yo di’y, “Met, mi la ni dé sab.”
Jézi di yo, “Nou ja palé asé konséné sé bagay sala.”

Jézi Ka Pwédyé Asou Mon Oliv
(Mafyou 26:36-46; Mak 14:32-42)

39 Jézi kité vil-la &k i mouté an Mon Oliv kon lakoutim, &k sé disip
li-a alé épi’y. 4°Le yo wivé la i di yo, “Pwédyé pou zot pa tonbé anba
tantasyon.” 1 kité yo la €k i alé distans yon moun sa voyé yon woch, i
ajounou ek i pwédyé. 421 di, “Papa, si ou vlé, pwan pot soufwans sala an
lanmen mwen. Mé kanmenm pa fé sa mwen vlé, mé pito sé sa ou vlé pou
ou fé.” 43Ek yon nanj soti an syel ek i pawet douvan’y &k i ba li kouway.
44Fk Jézi té an lapenn &k i pwédyé pli sewyé ek i té ka swé, laswe’y té
menm kon san ka dégouté anlé’y ka tonbé a té-a.

45L¢e i fini pwédyé i 1évé doubout ek i alé jwenn sé disip-la, i jwenn yo
ka domi paski yo té an téelman lapenn yo vini las. 461 di yo, “Pouki zot ka
domi? Lévé ek pwédyé pou zot pa péché 1é Satan tanté zot.”

Sé Chef Anpami Sé Jwif-la Awété Jézi
(Mafyou 26:47-56; Mak 14:43-50; Jan 18:3-11)

47Padan Jézi té la ka palé toujou, yon gany moun vini, €k Jida, ki sété
yonn anpami sé disip li-a, i té douvan ka mennen sé moun-an. Ek Jida
vini douvan pou i bo Jézi. 48 Mé Jézi di’y, “Jida, és ou ka twayi mwen,
Gason Lézom, ek yon bo?”

491.¢ sé disip-la ki té la ek Jézi we ki sa ki té kay fét-la, yo di Jézi, “Meét,
és si pou nou ba yo an koul sab?”

50k yonn anpami sé disip-la koupé zowey dwet yonn anpami sé sévant
pli ho chef pwet-la.

s1Mé Jézi di yo, “Sa ni asé!” Ek i touché tét nonm-lan ek djéwi zowey li.

52Kon sa Jézi di sé chef pwet-la €k sé ofisyé sé moun-an ki ka véyé Kay
Bondyé-a ek sé chef anpami sé Jwif-la ki vini awété’y-la, “Zot vini ek sab
épi baton akwedi mwen sé yon volé. 53Mwen té an Kay Bondyé épi zot
toulé jou ek zot pa éséyé awété mwen. Mé apwézan sé lé pou zot fe sa zot
ka fe-a. Sa sé 1é pouvwa Satan, met nwese, kay kondwi.”

Pita Di I Pa Konnet Jézi
(Mafyou 26:57-58, 69-75; Mak 14:53-54, 66-72; Jan 18:12-18, 25-27)

54Yo awété Jézi ek yo mennen’y lakay pli ho chef an sé pwet-la, ek Pita
té ka swiv li adan yon distans. 55 Yo limen yon difé an mitan lakou-a ek
Pita asid anpami sé moun-an ki té asid oliwon difé-a. 56 Yon jenn fi ki sété
yon sevant we Pita asid bo difé-a, i gadé Pita ek i di, “Nonm sala té épi’y
osi!”

57Mé Pita di sa pa vwé. I di, “Madanm, mwen pa menm konnét 1i.”

58 Apwé yon ti mouman yon 1ot nonm we’y ek i di, “Ou té épi yo osi!”

Mé Pita di, “Misyé, mwen pa té la!”

s9Fk apipwé yon néditan pli ta yon 10t nonm we’y &k i di, “Mwen asiwé
nonm sala té épi Jézi, paski i sé jan Galili osi.”

60Mé Pita wéponn li, “Gason, mwen pa sav ki sa ou ka di la-a.” Menm kon
Pita té ka di sa yon kok chanté. 6! Jézi tounen €k i gadé Pita, ek Pita chonjé sé
pawol-la Jézi té di'y-la. Jézi té di, “Avan kok-la chanté ou kay ja di pou twa
fwa ou pa konnét mwen.” 62Pita soti an lakou-a €k i koumansé pléwé an chay.

Sé Gad-la Bat Evek Motjé Jézi
(Mafyou 26:67-68; Mak 14:65)

63Sé nonm-lan ki té ka véyé Jézi-a, yo té ka pwan’y sevi widitjil ek yo
bat li. 64 Yo bawé zyé’y ék yo ka mandé€’y, “Ki moun ki bat ou? Si ou sé yon
pwofet, di nou ki moun!” 65Yo kontiné ka ensilté’y €k an chay 1ézot pawol.

Yo Mennen Jézi Douvan Konsey
(Mafyou 26:59-66; Mak 14:55-64; Jan 18:19-24)

661.¢ jou ouve, sé chef sé Jwif-la, sé chef pwet-la ék sé titja lwa sé Jwif-la
jwenn ansanm ek yo mennen Jézi douvan konsey sé Jwif-la. 67Yo di Jézi,
“Di nou, es ou sé Mésaya-a Bondyé pwonmet pou voyé-a?”

Jézi di yo, “Si mwen di zot, zot pa kay kwe mwen, 68ék si mwen mandé
z0t yon kwésyon zot pa kay wéponn mwen. $9Mé tou tale mwen, Gason
Lézom, kay asid asou koté dwet Bondyé ki ni tout pouvwa, koté mwen
kay jwenn wespé.”

70Yo tout mandé€’y, “Kon sa é&s ou sé Gason Bondyé?”

I wéponn yo, “Z0t menm ka di ki moun mwen yé.”

71Ek yo di, “Nou pa bizwen pyeés 16t témwen, paski pawol li menm ja
kondanné’y pou mo.”

Jézi Pawet Douvan Gouveéné Pilat
(Mafyou 27:1-2, 11-14; Mak 15:1-5; Jan 18:28-38)

2 3 1Tout sé moun-an mennen Jézi douvan Pons Pilat, gouvéneé
Ronm, 2¢k yo koumansé ka akizé’y. Yo di, “Nou jwenn nonm

sala ka éséyé fe sé moun-an wivolté. I di sé moun-an pa péyé gouvedman-
an taks, ek i ka éklamé ki i sé Meésaya-a, an wa.”

3Pons Pilat mandé’y, “Es ou sé wa sé Jwif-la?”

Jézi wéponn li, “Sé ou menm ki di’y.”

4Kon sa Pons Pilat di sé chef pwét-la €k sé gany moun-an, “Mwen pa
jwenn pyes wézon pou mwen kondanné nonm sala.”

5M¢é yo té ka dispité plis toujou. Yo di, “Nonm sala ka tounen sé Jwif-la
an péyi nou kont gouvedman-an €k sa i ka enstwi-a. I koumansé dépi an
Galili ek apwézan i ka vini isi-a.”

Pons Pilat Voyé Jézi Pou Pawet Douvan Wa Hérod

61L& Pons Pilat tann sa, i mandé yo, “Es nonm sala sé jan Galili?” 7Lé i
vini konnét ki Jézi sé jan Galili koté Wa Heérod té ka kondwi, i voyé’y bay
Herod pou i sa jijé’y, paski Herod té Jérouzalém le sala.

8Herod té byen plé 1é i weé Jézi, paski i té ja tann an chay bagay
konséné Jézi €k i té ka espéyé lontan pou i té we’y. I té vlé we Jézi fe
miwak. °Kon sa Hérod mandé Jézi an chay kwésyon, mé Jézi pa wéponn
li pa yon mo pawol. 10Sé chef pwet-la ek sé titja lwa sé Jwif-la doubout la
ka fe vyé akizasyon kont Jézi. ' Kon sa Herod ek sé solda’y-la koumansé
ka motjé Jézi ek ka pwan’y sévi widitjil. Yo mété yon bel abiman wa
anlé’y €k yo voyé’y viwé bay Pons Pilat.

12Dépi jou sala Herod €k Pons Pilat vini jan. Avan sa yo sété lelmi.

Pons Pilat Kondanné Jézi Pou Mo
(Mafyou 27:15-26; Mak 15:6-15; Jan 18:39-19:16)

13Pons Pilat kwiyé sé chef pwet-la, sé 1ézot chef-la ek sé moun-an
ansanm, 4¢ék i di yo, “Zot mennen nonm sala ban mwen ek zot di
mwen i ka fé sé moun-an wivolté kont gouvédman-an. Bon, mwen ja
kweésyonnen’y isi-a douvan zot tout ek mwen pa jwenn li koupab pou pyes
sé kwim-lan zot ka akizé’y pou-a. 13Ni Hérod pa jwenn li koupab, paski
i voyé’y viwé ban nou. Nonm sala p’0ko feé anyen pou i méwité lanmo.
16Kon sa mwen kay fé yo bat li ek yon fwét ek kité’y alé.”

['7Pou chak Fet Délivwans sé Jwif-la, Pons Pilat té ni pou i ladjé yon
pwizonnyé.] 18 Tout sé moun-an koumansé ka hélé fo, yo di’y, “Tjwé’y
¢k ladjé Barabas ban nou!” 1*Barabas té 1ajol paski i té ka wivolté kont
gouvedman-an €k i té tjwé yon moun.

20Pons Pilat té vlé ladjé Jézi pito, kon sa i di sé moun-an sa anko. 21 Mé
yo hélé pli fo, “Tjwé’y anle kwa-a! Anle kwa-a pou 1i.”

22Kon sa pou twazyenm kou-a Pons Pilat di yo, “Mé ki kwim nonm sala
ja fé? Mwen pa sa jwenn anyen i ja fé pou i sa mo. Mwen kay fé yo bat li
ek ladjé’y.”

23Mé yo kontiné ka andjélé pli fo ek tout vwa yo, ka di, “Klouwé’y anle
kwa-a.” Ek yo jwenn sa yo té vlé-a paski yo andjélé otan fo. 2¢Kon sa Pons
Pilat kondanné Jézi paski sé sa yo té ka mandé. 251 ladjé nonm-lan yo
té ka mandé’y pou i ladjé-a, nonm-lan ki té lajol paski i ka wivolté kont
gouvédman-an ek paski i té tjwé on moun, évek i ba yo Jézi pou yo té sa
tjwé’y, paski sé sa yo té vlé.

v 23:25 I ba yo Jézi pou yo té sa tjwé’y. Sa vlé di, i konmandé sé solda’y-la pou tjwé Jézi,
paski sé sa sé moun-an té vlé. I pa sété sé Jwif-la menm ki tjwé Jézi, mé pito gouvedman
Ronm, mé yo fé sa paski sé Jwif-la té vlé’y.

Sé Solda-a Klouwé Jézi Asou On Kwa
(Mafyou 27:32-44; Jan 15:21-32; 19:17-27)

26 Sé solda-a pwan Jézi, yo alé épi’y. Kon yo té ka alé, yo jwenn yon
nonm yo ka kwiyé Simon, i sété jan Sayrini, i té soti an hote ka alé an vil
Jérouzalém. Yo mété kwa-a anlé’y €k yo fosé’y poté kwa-a ek swiv Jézi.

27 An chay moun té ka swiv Jézi. Anpami yo té ni yon konpanni madanm ki
té ka pléwé an chay ba li. 28 Jézi tounen ek i di yo, “Fi vil Jérouzaléem! Pa pléwé
ban mwen, mé pito pléwé pou ko zot ek pou manmay zot, 29paski sé jou-a kay
vini 1€ moun kay di ki madanm ki bwanhany ében madanm ki pa janmen fée
ti manmay €k ba yo tété, yo chansé. 3°Sa kay tan-an moun kay di sé montany-
lan, ‘Tonbé anlé nou!” ek yo kay di sé mon-an, ‘“Téwé nou.” 31 Paski si yo ka twété
mwen ki inosan kon sa, ki mannye yo kay twété sé moun-an ki koupab-la!”

32Yo pwan dé 1ézot nonm osi, yo toulé dé sété kwiminél, pou yo té tjwé yo
ansanm ek Jézi. 33Lé yo wivé an plas-la yo ka kwiyé ‘Kalot Tet-la,” yo klouwé
Jézi anle kwa-a la épi sé dé kwiminel-la, yonn anle koté dwet li €k lot-la anle
koté goch li. 34Jézi di, “Papa, pawdonnen yo, paski yo pa sav ki sa yo ka fe-a.”

Sé solda-a jwé gwenndé pou had li, yo sépawé’y anpami yo. 35Sé moun-
an doubout la ka gadé padan sé chef sé Jwif-la té ka pwan Jézi sevi
widitjil. Yo di, “I té sa sové 1ézot moun. Kité i sové ko’y, si i sé Méesaya-a
Bondyé voyé €k chwazi-a!”

36 Sé solda-a osi té ka pwan’y sevi widitjil. Yo vini €k yo ofé’y diven wak
37¢k yo di’y, “Sové ko'w si ou sé wa sé Jwif-la!”

38Sé mo pawol sala té ékwi anho tét li, “Sa Sé Wa Sé Jwif-la.”

39Yonn anpami sé kwiminél-la ki té anlé kwa-a bo Jézi-a koumansé ka
ensilté’y. I di’y, “Es sé pa ou ki Mésaya-a? Sové kd’w &k sové nou osi!”

40Mé 1ot nonm-lan doubout li, i di’y, “Es ou pa pé Bondyé? Nou tout
anba menm pinisyon. 41 Nou méwité san nou jwenn-an, kon sa nou ka
jwenn pinisyon pou sa nou fé-a, mé nonm sala p’oko fé anyen ki pa bon.”
22Fk i di Jézi, “Jézi, chonjé mwen 1& ou kay vini kon wa!”

43Jézi di'y, “Mwen ka di'w sa, jodi-a ou kay an pawadi €k mwen.”

Jézi Mo
(Mafyou 27:45-56; Mak 15:33-41; Jan 19:28-30)

44-45] té bo midi le soléy-la doubout chofé ek fée nwe kouve tout péyi-a
jis le i té bo twaze. Le sala wido-a ki té an Kay Bondyé, i déchiwé an
dé.v 46 Jézi hélé ek tout fos li, i di, “Papa, mwen ka délivwé lam mwen an
lanmen’w!” I di sa ek i mo.

w 23:44-45 wido-a...déchiwé an dé. Wido sala té an mitan Kay Bondyé. I té ka sépawé sé
chanm-lan ek té ka bawé sé moun-an hod yon séten chanm an mitan Kay Bondyé. Lé i
déchiwé, sa moutwé ki chimen-an ay oti Bondyé apwézan té ouve pou tout moun.

47Yon ofisyé milite we ki sa ki fét-la €k i adowé Bondyé. I di, “Pou vwé nonm
sala sété yon bon nonm!” 48Lé sé moun-an ki té vini pou we kwisifiksyon-an
we sa ki fét-la, yo tout viwé lakay yo ka bat léestonmak yo paski sa yo we-a fe yo
lapenn. 4°Mé tout sa ki té konnét Jézi, yo doubout yon bon distans pou yo gadé
sé bagay sala, anpami yo sété sé madanm-lan ki té ka swiv li dépi Galili.

Jozeéf Jan Arimatéya Téwé Jézi
(Mafyou 27:57-61; Mak 15:42-47; Jan 19:38-42)

50-51La té ni yon nonm non’y sété Jozef, i sété yon chef ki ho an konsit
sé Jwif-la ék i té ka westé adan yon vil sé Jwif-la yo ka kwiyé Arimatéya.
I sété yon bon nonm, i té onnéwab ek i té ka éspéyé tan-an Bondyé kay
kondwi-a vini. Magwé i sété yon chef an kay konsey sé Jwif-la, mé i pa
té dako ek disizyon sé 1ézot-la konsené Jézi. 521 alé oti Pons Pilat ek i
mandé’y pou i ba li ko Jézi. 53Kon sa i dépann ko-a asou kwa-a, i voplé’y
adan yon dwa lenn blan €k i mété’y adan yon twou ki té adan yon kaye
yo p’0ko té téwé pyes moun adan’y. 541 sété yon jou Vandwédi, ek jou
sabaf-la té kay koumansé.

55Sé madanm-lan ki té swiv Jézi dépi an Galili-a, yo alé épi Jozef ek yo
we twou-a ek ki mannyé ko Jézi té mété kouché adan’y. 56Kon sa yo viwé
lakay yo ek yo pwépawé losyon ek fiksyon pou yo fwoté ko Jézi. Mé yo
pozé asou jou sabaf-la kon lwa sé Jwif-la konmandé yo pou fe.

Jézi Wésisité
(Mafyou 28:1-10; Mak 16:1-8; Jan 20:1-10)

2 4 1Byen bonné Dimanch bonmaten sé madanm-lan pwan fiksyon-

an yo té fé-a €k yo alé an twou-a koté ko Jézi té yé-a. 2Le yo
wivé la yo jwenn woch-la ki té ka bouché twou-a té ja woulé soti. 3Kon sa
yo antwé an twou-a, mé yo pa jwenn ko Jézi Senye-a. 4Yo té la ka katjilé
ki sa ki wivé ko Jézi. Lé sala dé nonm annék pawét douvan yo, had yo
té ka kléwé kon zéklé, ék yo doubout bo yo. 5Sé madanm-lan té télman
pé yo bésé tet yo plat a te, kon sa sé nonm-lan mandé yo, “Pouki zot ka
gadé pou sa ki vivan anpami sa ki mo? I pa isi-a — i ja wésisité! Es zot
pa chonjé sa i té di zot lé i té an Galili ek zot? 7I té di, ‘Gason Lézom
ni pou tonbé anba lanmen nonm ki mové ek yo kay kwisifyé’y, €k asou
twazyenm jou-a i kay wésisité hod lanmo.” ”

8L¢é sala yo chonjé sé pawol-la Jézi té di yo-a. °Kon sa yo witounen alé

Jérouzalém €k yo di sé wonz disip-la ek sé 1ézot-1a tout sé bagay sala.
105¢ madanm-lan ki di sé disip-la sa-a sété Mari Madlenn, Jowanna, Mari
manman Jémz, €k sé 1ézot madanme-lan ki té épi yo-a. 1 Mé sé disip-
la kwe ki sé madanm-lan té ka palé papicho &k yo pa té kwe yo. 12Mé
kanmenm, Pita 1évé ek i kouwi alé an twou-a, i bésé ek i wé sé lenn-an ki
té voplé ko Jézi-a tousel ék i viwé ka katjilé ki sa ki té fet.

Jézi Pawet Douvan Dé Disip Ki Té Ka Alé Imayos
(Mak 16:12-13)

13Menm jou sala dé anpami sé nonm-lan ki té ka swiv Jézi-a té ka alé
adan yon vil yo ka kwiyé Imayos, ki té apipwé sét lyé hod Jérouzalém.
14Yo té ka palé &k yonn a lot konséné tout sé bagay-la ki fét-la. 15Kon yo
té ka palé ek ka mandé yonn a 1ot kwésyon konseéné sé bagay sala ki fet-
la, Jézi menm vini ka maché ansanm épi yo. 16Mé yo pa té sa we sé Jézi
ki té la, paski Bondyé anpéché yo weé moun-an ki té la épi yo-a sété Jézi.
17 Jézi mandé yo, “Ki sa zot ka dispité kon zot ka maché ansanm la?”

Kon sa yo doubout la byen twis. 18 Yonn anpami yo non’y sété Kliyopas
di’y, “I sanm ou sé sel moun an Jérouzalém ki p’0ko tann ki sa ki fet-la sé
jou sala.”

19Jézi mandé€’y, “Ki sa ki fét-la?”

I wéponn, “Konséné sa ki wivé Jézi jan Nazawet. I sété yon pwofet.
Bondyé té épi’y, épi i té ka palé ek fé bagay ek an chay pouvwa douvan
tout moun. 20Sé chef pwet-la ek sé chef sé moun-an livwé’y an lanmen sé
chéf péyi Ronm-lan pou yo kondanné’y pou i mo, €k yo kwisifyé’y. 21 Mé
nou té ka kwe i sété moun-an ki té kay délivwé sé jan Izwayel-la hod
tout twaka yo. Ek apa di tout sa, jodi-a sé twa jou dépi sé bagay sala fét.
22}k yon konpanni sé madanm-lan ki té anpami nou-an sipwi nou. Bonné
bonmaten yo alé an twou-a koté yo té mété ko Jézi-a 22mé yo pa jwenn
ko-a pyes. Yo vini di nou yo we yon vizyon. An vizyon-an yo weé nanj ki
di yo Jézi vivan. 24Kon sa yon konpanni an sé kanmawad nou-an alé an
twou-a ek yo wé menm sa sé madanm-lan di nou-an. Yo gadé pou ko Jézi
mé yo pa we’y nonplis.”

25Kon sa Jézi di yo, “Zot sa kouyon ¢k mal a konpwann! Es zot pa kwe
tout sé bagay-la sé pwofet-la di-a? 26Es i pa té nésésé pou Mésaya-a té
soufe sé bagay sala, €k apwé sa i kay jwenn wespé?” 27Kon sa Jézi éspliké
ba yo tout sé bagay-la ki té ékwi an 1évanjil konséné’y-la, i koumansé dépi
an liv Moziz ek i kontiné évek sé ékwiti sé pwofet-la.

281.¢ yo wivé tou pwé vil-la yo té ka alé-a, Jézi fe akwedi i té ka alé pli
lwen, 29mé yo tjenn li déye, yo di, “Westé épi nou. Jouné-a ja pweske fini
ek i ja ka fée nwe.” Kon sa i alé épi yo. 3°I asid pou manjé épi yo, i pwan
pen-an €k i mandé Bondyé pou benni’y. Lé i fini i sépawé pen-an ek i ba
yo li. 31Lé sala, sé menm konmsidi zyé yo ouve ek yo we sé Jézi ki té la
épi yo. Mé i annék dispawet douvan yo. 32Ek yo di bay yonn a Iot, “Es
nou pa santi akwedi tjé nou té ka bat ek lakontantman lé i té ka palé ban
nou anlé chimen-an €k espliké 1évanjil-la ban nou-an?”

33Kon sa yo 1évé vitman ék yo viwé alé Jérouzalém ek yo jwenn sé
wonz disip-la asanblé ansanm evek sé 1ézot-1a, 34¢ek yo té ka di, “Met-la
ja wésisité pou vwé! I pawet douvan Simon.” 35Lé sala sé dé nonm-lan

wakonté yo sa ki fét anlé chimen-an ék mannye yo we sé Jézi ki té la épi
yo le i sépawé pen-an.

Jézi Pawet Douvan Sé Lézot Sé Disip Li-a An Jérouzalém
(Mafyou 28:16-20; Mak 16:14-18; Jan 20:19-23; Twavay 1:6-8)

36Padan yo té ka di sé disip-la sa, Jézi menm annék pawet ek i doubout
anpami yo ek i di yo, “Lapé ek zot.”

37Yo tout té pé an chay, yo kwe sé yon léspwi yo we. 38M¢é i di yo,
“Pouki pou zot pe kon sa? Pouki pou zot ka mandé ko zot ki moun mwen
yé? 39Gadé lanmen mwen €k pyé mwen ek we ki sé mwen menm. Touché
mwen ek gadé mwen, paski léspwi pa ni lache €k zo kon zot ka wé mwen
ni.”

401 di yo sa ek i moutwé yo lanmen’y ek pyé’y. 41 Yo té telman kontan
¢k étonnen yo pa té sa kwe sé li. Kon sa i mandé yo, “Es zot ni anyen pou
manjé isi-a?” 42Yo ba li yon moso pwéson ki tjwit, 431 pwan’y €k i manjé’y
douvan yo.

44Le sala i di yo, “Sa sé menm sé bagay-la mwen té di zot-la padan
mwen té la ek zot toujou. Mwen té di zot, tout sa Moziz ek sé pwoféet-la té
ékwi konseéné mwen, ek tout sa ki ékwi konsené mwen an liv Samz-la, té
ni pou fet.”

451¢ sala i fé yo konpwann 1évanjil-la 46k i di yo, “Mi sé sa ki ékwi.
Mesaya-a ni pou soufe €k wésisité asou twazyenm jou-a, 7€k an non
mwen ou ni pou pwan konmisyon sala soti Jérouzalem bay sé moun-an
an tout nasyon, ki Bondyé kay pawdonnen péché yo si yo té kay wépanti.
480u ja we sé bagay sala &k ou ni pou di 1ézot konséné yo. 49Ek mwen
menm kay voyé anlé zot sa Papa mwen ja pwonmet. Mé zot ni pou westé
an vil-la jis tan zot wisivwe pouvwa sala soti an syel.”

Jézi Kité Sé Disip Li-a
(Mak 16:19-20; Twavay 1:9-11)
50Kon sa Jézi mennen yo soti an vil-la €k i mennen yo tou pwé Béfanni.
Leé yo wivé la i 1évé lanmen’y anle €k i benni yo. 51Kon i té ka benni yo
i kité yo ek i mouté an syel. 52Yo adowé’y ék yo viwé alé Jérouzalem ka
widjewté, 53¢k yo pasé tout tan yo an Kay Bondyé ka wimésyé Bondyé.

Liv Bon Nouvel-la

Jan
Ekwi-a

Jan ékwi liv Bon Nouvél-la konseéné Jézi Kwi pou fé moun sav sé Jézi ki
moun-an Bondyé té pwonmeét pou voyé pou sové moun hod péché yo. Liv
sala bay enfomasyon asou sa Jézi fé pou té fé moun konnet ki moun i yé.
Jan kwiyé Jézi “Pawol-la” ki té la dépi avan Bondyé té fé laté-a. Pawol-la
té vini moun-an yo ka kwiyé Jézi Kwi, ¢k Bondyé té voyé’y anle laté-a
pou viv anpami moun. Sé miwak-la i fé-a ki ka fé moun we i sé Gason
Bondyé pou vwé. Jézi Kwi té f&é moun konnet sé li ki Dlo-a ki ka bay
lavi-a, Pen-an ki soti an syel-la, €k bon Klété-a.

An chay moun té kwe an Jézi Kwi ek yo vini disip li. Sé kon sa yo vini
jwenn lavi étonnel. Lavi étonnel sé an kado Jézi Kwi ka ofé tout moun,
an kado yo ka jwenn lé yo wisivwe Jézi Kwi kon sél chimen-an pou alé
jwenn Bondyé.

An pil moun kwe ki Jan-an ki ékwi liv sala sé menm Jan-an ki té yonn
an sé douz disip Jézi-a, sa yo ka kwiyé “disip-la Jézi enmen-an.” Kon
sa i ékwi liv sala konseéné sé bagay-la i tann Jézi di, ek sa i we ek zyé’y
menm.

Jézi Vini An Late-a
1 Avan anyen té fet, Pawol-la té ja la. Pawol-la té la épi Bondyé, €k
Pawol-la sété Bondyé. 2Pawol-la té la dépi an koumansman-an €k
Bondyé. 3Sété Pawol-la Bondyé sevi pou fe tout bagay, épi la pa té ni
anyen ki té fét si sé pa li ki té f&’y. 4Sé an li lavi soti. Lavi sala i ni-an té
bay tout moun kleté. 5Kleté-a ka kléwé an nwese €k nwese-a pa janmen
étenn kleté-a.

166

6Bondyé voyé an konmisyonne, an nonm yo té ka kwiyé Jan Batis.
7Jan Batis vini pou di moun lavéwité-a konséné klété-a pou tout moun
ki tann lavéwité-a sa kwe. 8Sé pa li ki té kleté-a, mé i vini pou di moun
lavéwité-a konsené klété-a. 9Kleté sala sé bon kleté-a ki vini asou late-a
ek sé li ki ka kléwé tout moun.

10pawol-la té an laté-a, €k magwé sé li Bondyé sévi pou fé laté-a, sé jan
laté-a pa té menm konneét li. 111 vini an péyi’y menm, mé sé jan péyi’y-la
pa wisivwe’y. 12Mé adan té wisivwe’y €k kwe an li, kon sa i ba yo dwa
pou yo sa vini ich Bondyé. 13Yo pa vini ich Bondyé mannye ti manmay ka
fét an laté-a, mannye manman €k papa ka fé plan pou ni ti manmay, mé
sé Bondyé menm ki fé yo vini ich li.

14Pawol-la tounen an moun €k i viv anpami nou. I té plen lagwas €k
i moutwé nou ki moun Bondyé yé pou vwé. Nou we pouvwa’y, sété
pouvwa-a Papa-a té bay sel Gason’y-lan.

155été li Jan Batis té ka palé 1é i té di byen fo, “Mi moun sala mwen
té ka palé-a le mwen té di, ‘I ka vini apwé mwen, mé i pli enpotan pasé
mwen, paski i té la avan mwen té féet.” ”

16 Paski i té ni télman lagwas, i benni nou tout. I ban nou bennédiksyon
yonn asou 10t. 17Sé Moziz Bondyé té sevi pou bay sé jan Izwayel-la lwa-a,
mé sé Jézi Kwi Bondyé sevi pou voyé lagwas ek pou moutwé nou ki moun
Bondyé yé pou vwé. 18Pyésonn pa janmen we Bondyé. Sél Gason-an, ki sé
menm ek Bondyé ek ki a koté Papa’y, sé li ki fé moun konnet Bondyé.

Jan Batis Pwéché Konséné Jézi Kwi
(Mafyou 3:1-12; Mak 1:1-8; Louk 3:1-18)

198é chef Jwif-la an vil Jérouzalém voyé déotwa pwet ek nonm bwanch
lafanmi Livay® koté Jan Batis, yo mandé€’y, “Ki moun ou yé?”

20 Jan Batis pa té wifizé wéponn yo, mé i di yo aklé, san i séwé yo
anyen. I di yo, “Sé pa mwen ki Mésaya-a, wa-a Bondyé té pwonmet pou
voyé-a.”

21Yo di’y, “Bon, kilés ou yé? Es ou sé Ilaydjab?”

Jan Batis di, “Non, mwen sé pa Ilaydja.”

Yo di’y, “Es ou sé Pwofeét-lac ki té pou vini-an?”

I wéponn yo, “Non.”

22Yo di, “Si sé sa, di nou ki moun ou yé. Nou ni pou mennen wépons-lan
viwé bay sé moun-an ki voyé nou-an. Ki sa ou ni pou’'w di asou ko'w?”

23 Jan Batis wéponn, i di yo:

a 1:19 nonm bwanch lafanmi Livay. Yo té nonm ki té ka édé an Kay Bondyé-a.

b 1:21 Ilaydja. I té an pwofet ki té la konmen san lanné avan Jézi Kwi vini. Sé Jwif-la té ka
éspéyé i té kay viwé anko. ¢ 1:21 Pwofeét-la. Pitét yo té ka palé konséné pwofét-la Bondyé
té di Moziz i té kay voyé-a.

“Mwen sé ‘vwa an moun ki ka kwiyé byen Iwen an hoté:
Feé an chimen ki dweét bay Senyée-a pou’y sa pasé!’ ”
Sé sa pwofet Izaya té di.

24Sé konmisyonne-a sé Fawizyen-an té voyé-a mandé Jan Batis, 25“Si ou
sé pa Mésaya-a, ou sé pa Ilaydja, ou sé pa Pwofét-la, pouki ou ka batizé
moun?”

26 Jan Batis wéponn yo, i di, “Mwen ka batizé €k dlo, mé la ni yon moun
ki doubout anpami zot menm ék zot pa konnet li. 2?Moun sala ka vini
apwé mwen, mé mwen pa menm vo pou délasé soulyé’y.”

28 Tout sé bagay sala pwan kou an Befanni bo Lawivye Jouden-an koté
Jan Batis té ka batizé-a, asou fasad soley 1évan.

Jézi Sé Ti Mouton Bondyé-a

29An li denmen, Jan Batis we Jézi ka vini koté i té yé-a. I di, “Mi Ti
Mouton Bondyé-a. Sé li Bondyé voyé pou tiwé péché an late-a! 30Sé 1i
mwen té ka palé le mwen té di, ‘An nonm ka vini apwé mwen, mé i pli
enpotan pasé mwen, paski i té la avan mwen té fét.’ 3 Mwen pa té konnét
ki moun i té kay yé, mé wézon-an mwen té ka batizé zot an dlo-a sété
pou fé zot sé jan Izwayel-la konnet 1i.”

32Mi sa Jan Batis di konséné Jézi Kwi: “Mwen we Léspwi Bondyé soti an
syel désann menm kon an toutwel, ek Lespwi-a westé épi’y. 33 Mwen p’0ko
té sav sé li ki té moun-an Bondyé té pwonmeét pou voyé-a. Mé Bondyé ki té
voyé mwen batizé moun €k dlo, té ja di mwen, ‘Ou kay we Lespwi mwen
désann ek westé épi an nonm. Sé li ki kay batizé moun ek Léspwi Bondyé.’
” 34 Jan Batis di, “Mwen we sa fet ek mwen ka di’'w sé li ki Gason Bondyé-a.”

Sé Pweémyé Disip Jézi-a

35An li denmen anko, Jan Batis té doubout la ek dé an sé disip4 li-a.
36Le i we Jézi ka pasé, i di, “Mi Ti Mouton Bondyé-a!”

37Dé disip li-a tann le i di sa €k yo pati €k Jézi. 38 Jézi tounen €k i we yo
ka swiv li, i mandé yo, “Ki sa zot ka chaché?”

Yo di, “Rabay, koté ou ka westé?” (Sa vlé di Titja.)

39Jézi di yo, “Vini we.” I té bo katwe apwémidi. Kon sa yo pati épi’y €k
yo we koté i té ka westé, €k yo pasé léstan jouné-a épi’y.

40Yonn adan yo sété Androu, fweé Simon Pita. 4 Menm lé-a i jwenn
fwe’y, i di'y, “Nou ja jwenn wa-a Bondyé té pwonmét pou voyé-a, moun-
an nou ka kwiyé Mésaya-a” (an langaj Grik-la non sala sé Kwis).

22Fk Androu pwan Simon &k i mennen’y bay Jézi. Jézi gadé Simon &k i
di’y, “Non’w sé Simon gason Jan, mé yo kay kwiyé'w Sifas” (non sala sé
an non menm kon Pita ki vlé di “an kaye”).

d 1:35 disip. An disip sé an moun ki apwann anba an 1ot ék i ka swiv li an tout sa i ka fe.

Jézi Kwiyé Filip Ek Natannyel Vin Swiv Li

43An li denmen, Jézi té fé lidé pou alé Galili. Jézi jwenn Filip ek i di’y,
“Swiv mwen!” 44Filip té soti Befsayda, vil-la koté Androu ék Pita té ka
westé-a. 45Filip jwenn Natannyel €k i di’y, “Nou ja jwenn moun-an Moziz
ek sé pwofet-la té ékwi asou an liv lwa-a. Non’y sé Jézi, gason Jozef, i soti
Nazawet.”

46 Natannyel di’y, “Ki bon bagay ki sa soti an Nazawet?”

Filip di’y, “Vini we.”

47Le Jézi we Natannyel ka vini koté i yé-a, i di, “Mi an jan Izwayel pi, la
pa ni pyés wiz an li!”

48 Natannyel mandé’y, “Ki mannye ou fé konnét mwen?”

Jézi di'y, “Mwen we’w 1€ ou té anba pyé fwi-a dépi avan Filip té kwiyé'w.”

49Natannyel di’y, “Titja, ou sé Gason Bondyé! Sé ou ki wa Izwayel!”

50 Jézi di’y, “Es sé paski mwen di mwen w&’'w anba pyé fwi-a ou kwe sa?
Ou kay we pli gwo bagay pasé sa!” 511 di yo, “Mwen ka di zot lavéwité-a,
ou kay we syel-la ouve €k nanj Bondyé ka mouté désann¢ asou mwen
Gason Lézom-lan/.”

Mawiyaj-la An Vil Kéna

1Dé jou apwé sa, la té ni an mawiyaj an vil Kéna an Galili. Manman
Jézi té la. 2Yo té envité Jézi épi sé disip li-a an nos-la tou. 3Paditan
yo té an nos-la, diven-an vin fini. Lé diven-an fini, manman Jézi di’y, “Sé
moun-an pa ni diven anko.”
4Jézi wéponn li, i di’y, “Madanm, sa pa zafé ni mwen ni ou. Tan mwen
p’oko wivé.”
5Manman Jézi di sé sevant-lan, “Sé pou zot fé tout sa Jézi di zot fe.”
6Plas-la koté yo té yé-a té ni sis jé ki té fet ek woch. Sé Jwif-la té ka sevi
yo pou mété dlo pou pwépawé ko yo kon lwa wilizyon yo di.¢ Chak sé je-a
té ka tjenbé ven (20) pou twant (30) galon dlo.
7Jézi di sé sevant-lan, “Plen sé je sala épi dlo.” Kon sa sé seévant-lan plen
sé je-a owa djol.
8L¢e yo fini, Jézi di sé sévant-lan, “Bon, apwézan pwan tibwen dlo ek
mennen’y bay met-la ki weskonsab mawiyaj-la.” Kon sa sé sevant-lan
mennen dlo-a bay mét mawiyaj-la.
9Le meét mawiyaj-la gouté dlo-a Jézi té fé tounen diven-an, i pa té sav
koté diven sala soti, mé sévant-lan ki té mennen dlo-a té sav ki sa ki té

e 1:51 nanj...désann. Pitét Jézi ka di sé li ki 1échel-la ant syel-la ek laté-a, menm léchél-la
Jakob té wévé-a. f 1:51 Gason Lézom-lan. Gason Lézom sé an non Jézi ka kwiyé ko’y.
g 2:6 ...dlo pou pwépawé ko yo kon lwa wilizyon yo di. Wilizyon sé Jwif-la té ni lwa asou
mannyeé pou sé moun-an té lavé tout ko yo pou yo vini an kondisyon pou adowé Bondyé.

fét-la. Kon sa met mawiyaj-la kwiyé nonm-lan ki té ka mayé-a, 1°i di’y,
“Le moun ka mayé, yo ka mennen pli bon diven-an avan, €k sé lé sé
moun-an ja ka vini sou, yo ka mennen vyé diven-an. Mé ou ja kité pli bon
diven-an pou atjwélman!”

11Jézi fé pwemyé miwak sala an vil Kéna an Galili. Jézi moutwé
pouvwa’y la, ék sé disip-la ki té épi’y-la vin kwe an li.

12 Apwé sa, Jézi désann an vil Kapenéyom. Manman'y, sé fwe’y-la ek sé
disip li-a té alé épi’y tou. Yo westé Kapenéyom pou déotwa jou.

Jézi Alé An Kay Bondyé-a
(Mafyou 21:12-13; Mak 11:15-17; Louk 19:45-46)

13] té pweske tan pou Fet Délivwans! sé Jwif-la, kon sa Jézi mouté
Jérouzalém. 14Leé i wivé la, i antwé an Kay Bondyé-a. I jwenn nonm ka
vann bef, mouton épi pijon an lakou-a, €k i wé nonm asid bo tab ka
chanjé lajan. 15Kon sa i fe on fwéet épi déotwa moso kod épi i mété yo
tout déwo Kay Bondyé-a, ansanm ék sé mouton-an €k sé béf-la. Jézi maté
sé tab-la koté yo té ka chanjé lajan-an ék i simen lajan até-a. 6 Jézi di sé
moun-an ki té ka vann pijon-an, “Tiwé sé bagay sala isi-a net. Las fé kay
Papa mwen an kay koté pou zot vann €k achté pou zot fé lajan!”

171¢ sa fet, sé disip Jézi-a chonjé sa ki té ékwi an 1évanjil-la koté i di:

“Lanmityé-a mwen ni pou Kay ou-a
ka bwilé andidan mwen menm kon an difé.”

185¢ chef Jwif-la di Jézi, “Fé an miwak pou nou we ou ni dwa pou feé sé
bagay sala ou fé-a.”

19 Jézi wéponn, i di yo, “Kwazé Kay sala, €k mwen kay viwé bati’y anko
an twa jou.”

205¢é Jwif-la di’y, “Sé moun-an ki fé Kay Bondyé-a pwan kawant sis (46)
lanné pou fé&’y. Ou vlé di ou kay sa viwé bati’y an twa jou?”

21Mé le Jézi té di Kay Bondyé-a, i té ka palé konséné ko’y menm.
22 Apwé Jézi té wésisité, sé disip li-a chonjé i té ja di yo sa. Kon sa yo vini
kwe sa lévanjil-la té di konséné Jézi-a &k yo vini kwe pawol Jézi.

23Paditan Jézi té an Jérouzalem pou Fet Délivwans-lan, an chay moun
mété lafwa yo an li 1€ yo we sé miwak-la i fe-a. 24Mé Jézi pa té ka konfyé
yo, paski i konnet mannyé moun ka katjilé. 25 Jézi pa té bizwen pyesonn
pou di’y anyen asou pyésonn, paski i sav sa ki té an lidé chak moun.

Jézi Palé Ek Nikodimos
1La té ni an nonm enpotan anpami sé Jwif-la yo té ka kwiyé
Nikodimos. I té an gany sé moun-an yo ka kwiyé Fawizyen-an. 2Yon

h 2:13 Fét Délivwans. Sé Jwif-la ka sélébwé tan-an lé Bondyé té délivwé gwan gwanpapa
lontan yo anba &slavay an Ejip.

jou oswe i alé koté Jézi, i di'y, “Rabay, nou sav ou sé on titja Bondyé voyé.
Pyésonn pa sa fe sé miwak sala ou ka fe-a si Bondyé pa épi’y.”

3Jézi wéponn li, i di’y, “Mwen ka di'w lavéwité-a, pyésonn pa sa konnet
mannye Bondyé ka kondwi sé moun li-an si i pa viwé fét anko.”

4Nikodimos di, “Ki mannye an gwan nonm ka fé viwé fet anko? Ki
mannye i ka fé viwé antwé an bouden manman’y pou’y fét an dézyenm
fwa?”

5Jézi di’y, “Mwen ka di'w lavéwité-a, pyésonn pa sa antwé anpami sé
moun-an Bondyé ka kondwi-a si i pa fét €k dlo €k Léspwi Bondyé. 6Sé
an manman €k an papa ki ka fé an moun, mé sé Léspwi Bondyé ki ka fe
léespwi-a moun-an ni andidan’y-lan. 7Pouki ou sipwi kon sa paski mwen
di'w, ‘Z0t tout oblijé fét anko?’ 8Van-an ka vanté koté i vlé. Ou ka tann
son-an mé ou pa sav koté van-an soti, ni koté i ka alé. Sé menm mannye-a
¢k moun-an ki fét ek Léspwi Bondyé-a.”

9Nikodimos di, “Ki mannye sa ka fe fet?”

10 Jézi di’y, “Ou sé an titja ki enpotan anpami sé jan Izwayeél-la, ek ou
pa konnet sé bagay sala? ' Mwen ka di’'w lavéwité-a, nou ka di’'w bagay
nou konnet épi sa nou ja we, mé zot pyes pa vlé kwe sa nou ka di-a. 120u
pa ka kwe mwen lé mwen ka sevi egzanp asou bagay ki an laté-a. Bon,
ki mannyé ou kay fé kwe si mwen sévi égzanp asou bagay ki an syel?
13Pyeés moun pa janmen mouté an syel antiwan mwen Gason Lézom-lan
yonn, ki désann soti an syel-la. 1¥Menm kon Moziz té 1évé sépan-an i té
fé an tjwiv-la anlé poto-a an gwan savann sek-la, s¢ menm mannye-a yo
kay 1évé Gason Lézom-lan anle, 5pou tout moun ki kwe an li sa ni lavi
étonnel.”

16Bondyé té telman enmen sé jan late-a, i bay sel Gason’y-lan pou yo.
Tout moun ki kwe an li pa kay ped lavi yo, mé yo kay ni lavi étonnel.
7Bondyé pa té voyé Gason’y an late-a pou’y té kondanné sé jan late-a
mé pou’y té sa sové yo. 18Moun-an ki ka kwe an Gason-an pa ka jwenn
kondannasyon, mé moun-an ki pa ka kwe-a ja kondanné dépi atjwélman,
paski i pa mété lafwa’y an sel Gason Bondyé-a. 12Mi pou sa Bondyé ka
kondanné late-a: Kleté-a ja vini an laté-a, mé moun simyé nwese pito
klété-a, paski sé movezté yo ka fe. 20Moun-an ki ka fé mové-a hayi kleté-a
ek i pa kay vini an kleté-a, paski i pa vlé moun wé sé mové bagay-la i ka
fe-a. 21Mé moun-an ki ka swiv chimen lavéwité-a ka kité kleté-a kléwé
anlé’y pou moun we i ka obéyi Bondyé.

Jan Batis Palé Konseéné Jézi

22 Apwé sa, Jézi ek sé disip li-a alé an 1ot koté an Joudiya. I westé pou
tibwen tan épi yo €k i té ka batizé moun. 23Jan Batis té ka batizé tou
an Enonn, an plas ki pa té Iwen Salim, paski an plas sala té ni an chay
dlo. Moun té ka alé koté i té yé-a, ek i té ka batizé yo. 24(Sa té fet avan

yo té mété Jan Batis an pwizon). 2Déotwa an sé disip Jan Batis-la té ni
an chikann épi on Jwif asou mannye pou moun pwépawé ko yo kon lwa
wilizyon yo di.i 26Kon sa yo alé koté Jan Batis €k yo di’y, “Titja, ou chonjé
nonm-lan ki té épi'w-la 1e ou té 1ot bo Lawivye Jouden-an, menm sa ou

té ka palé-a? Eben, i ka batizé moun atjwélman, &k tout moun ka alé
koté’y!”

27 Jan Batis wéponn, i di, “Sé Bondyé ki ka bay chak moun twavay
yo. 2870t tout té la lé mwen té di sé pa mwen ki Mésaya-a, mé
Bondyé té ja voyé mwen avan’y. 22Madanm-lan ki ka mayé-a sé sa
misyé-a ki ka mayé épi’y-la. Mé kanmawad-la ki ka édé misyé-a ki
ka mayé-a ka espéyé ek i ka kouté, €k pa dé kontan i ka kontan
lé i tann vwa misyé-a ki ka mayé-a. Sé kon sa tje mwen kontan
atjwelman. 30Sé pou Jézi ni plis moun ki ka swiv li €k sé pou mwen
ni mwens moun.

314T soti an syel-la ek i anho tout 1ézot. Mwen ki soti an laté-a sé
jan late-a, ek sé bagay ki ka fet an late-a tousél mwen konnét. Mé
li ki soti an syel pli ho pasé tout 1ézot. 321 ka di sa i ja we €k sa i ja
tann, mé pyésonn pa ka kweé pawol li. 33Mé moun-an ki kweé pawol
li-a ka moutwé tout sa Bondyé di sé lavéwité. 3¢ Moun-an Bondyé
voyé-a ka palé pawol Bondyé, paski Bondyé ka ba li Léspwi’y san
miziwé. 35Papa-a enmen Gason-an €k i ja ladjé tout bagay anba
kondwit li. 3 Moun-an ki kwé an Gason-an ni lavi étonnél. Moun-an
ki dézobéyi Gason-an pa kay janmen ni lavi sala. Bondyé kay kontiné

pini’y.”
Jézi Palé Ek An Madanm Sanmariya

1Sé Fawizyen-an tann pli moun té ka alé koté Jézi pou’y té
batizé yo ek pou yo té vini disip li pasé sa ki té ka alé koté Jan
Batis. 2(Magwé pou di lavéwité-a, Jézi menm pa batizé pyeésonn. Sé
disip li-a yonn ki batizé moun ba li.) 3Jézi té sav sa sé Fawizyen-an
té tann konséné’y-la, kon sa i kité Joudiya ek i déviwé Galili. 4 Asou
chimen’y pou’y alé Galili, i té ni pou pasé an péyi Sanmariya. 5Lé i
wivé Sanmariya, i pasé adan an vil yo ka kwiyé Sayka, ki pa té lwen
tjo te-a Jakob té bay gason’y Jozeéf an tan lontan-an. 6Pi Jakob-la
té la, ek maché-a té fé Jézi télman las, kon sa i asid bo djol pi-a ka
pozé. I té bo midi.
70On madanm Sanmariya vini pwan dlo an pi-a, kon sa Jézi di’y, “Ban
mwen tak dlo pou bwe.” 8(Sé disip li-a té ja alé an vil ay achté manjé pou
yo manjé.)

i 3:25 mannyeé pou moun pwépawé ko yo...wilizyon yo di. Wilizyon sé Jwif-la té ni lwa asou
mannyeé pou sé moun-an té lavé tout ko yo pou yo vini an kondisyon pou adowé Bondyé.

9Madanm-lan wéponn, i di, “Ou sé an Jwif, €k mwen sé an jan
Sanmariya. Ki mannye ou ka fé mandé mwen dlo pou bwe?” (Jwif pa ka
sevi menm vésél ek jan Sanmariya.)i

10 Jézi wéponn, i di’y, “Si ou té konnét kado-a Bondyé ka bay-la épi ki
moun ki ka mandé’w dlo pou bwe-a, ou menm té kay mandé’y dlo, ek i té
kay ba’'w dlo-a ki ka bay lavi-a.”

11Madanm-lan di, “Misyé, ou pa ni an bonm, épi pi-a fon. Koté ou kay
jwenn dlo sala ki ka bay lavi-a? 12Sété Jakob gwan gwanpapa lontan nou
ki té ban nou pi sala. Li épi sé gason’y-lan épi tout zannimo’y té bwe dlo
adan’y. Ki sa ou vlé di mwen la-a, ou pli enpotan pasé Jakob?”

13 Jézi wéponn, i di, “Népot moun ki bwe dlo sala kay swef anko, 4mé
népot moun ki bwe dlo-a mwen kay ba li-a pa kay janmen swef anko.
Dlo-a mwen ka bay-la kay menm kon an sous andidan’y ki ka kontiné
voyé dlo mouté, ek dlo sala kay ba li lavi étonnel.”

15Madanm-lan di, “Misyé, ban mwen dlo sala! Mwen pa kay janmen
swef anko, €k mwen pa kay ni pou viwé isi-a vin pwan dlo.”

16 Jézi di’y, “Alé kwiyé mawi'w, ék mennen’y vini.”

17Madanm-lan di, “Mwen pa ni mawi.”

Jézi wéponn, i di’y, “Sa vwé lé ou di ou pa ni mawi, 8paski ou ja mayé
senk nonm, €k sa ou ni ka domi 1évé épi’'w atjwelman-an sé pa mawi'w
pyes, kon sa ou ja di mwen lavéwité-a.”

1YMadanm-lan di, “Misyé, i sanm ou sé an pwofet. 20Lafanmi mwen an
tan lontan té ka adowé Bondyé asou mon sala, mé zot sé Jwif-la ka di sé
an Jérouzalém moun sipozé adowé Bondyé.”

21 Jézi di'y, “Madanm, ou pé kwé mwen, 1é-a ka vini lé moun pa kay
adowé Papa-a ni asou mon sala ni an Jérouzalém. 2270t jan Sanmariya pa
menm sav ki moun zot ka adowé, mé nou sé Jwif-la sav ki moun nou ka
adowé, paski Bondyé ka sevi sé Jwif-la pou mennen salvasyon bay moun.
23Tan-an ka vini ek i ja wivé, 1é Lespwi Bondyé kay édé moun adowé
Bondyé kon Bondyé yé pou vwé. Yo kay adowé Bondyé kon moun sipozé
adowé’y, kalité mannye-a i vlé-a. 24Bondyé sé lespwi i yé, ek sé Léspwi
Bondyé ki ka édé moun adowé Bondyé kon Bondyé yé pou vwé.”

25Madanme-lan di’y, “Mwen sav Mésaya-a, moun-an yo ka kwiyé Kwis-la,
kay vini, €k 1é i vini, i kay di nou tout bagay.”

26 Jézi di’y, “Mwen ki ka palé épi'w la-a, sé mwen ki 1i.”

27Menm lé sala sé disip Jézi-a déviwé, ek yo té sipwi an chay pou yo té
jwenn li ka palé bay an madanm, mé yo pyes pa di, “Ki sa ou vIé?” ében,
“Pouki ou ka palé épi’y?”

28 Madanm-lan menm kité sé je’y-la, €k i déviwé an vil-la, €k i di sé
moun-an, 2°“Vini wé moun-an ki di mwen tout sa mwen ja janmen fe. Ou

j 4:9 Sé Jwif-la pa té ni anyen pou fé ek sé jan Sanmariya-a.

pa kwe sé 1i ki Mesaya-a?” 3°Kon sa yo kité vil-la €k yo alé koté Jézi té
yé-a.

31Menm lé sala sé disip-la koumansé flaté Jézi pou’y sa manjé, yo di’y,
“Titja, manjé kéchoy, on!”

32Mé i di yo, “Mwen ja manjé on manjé zot pa konnét.”

33Kon sa sé disip-la koumansé ka palé anpami ko yo menm, yo di, “Ou
kwé an moun ja ba 1i manjé?”

34 Jézi di yo, “Lé mwen obéyi moun-an ki voyé mwen-an ek mwen fin fé
twavay-la i voyé mwen fé-a, sa s¢ menm kon manjé pou mwen. 35L& zot
planté an jaden, zot ka di, ‘Nou kay wékolté’y an kat mwa,” mé mwen ka
di'w, 1évé zyé’'w ék gadé jaden-an byen. Sé fwi-a ja mi ek yo ja bon pou
moun wékolté yo. 36 Yo ka péyé moun-an ki wékolté jaden-an épi ki antwé
sé fwi-a pou lavi étonnel-la. Kon sa moun-an ki planté-a €k moun-an ki
wékolté-a kay ni tje kontan ansanm. 37Sa moun ka di-a vwé: ‘Yon moun
ka planté, ek sé an 1ot ki ka wékolté.” 33 Mwen ja voyé’'w wékolté an jaden
ou pa planté. Sé an 10t moun ki planté jaden sala, mé sé ou ki ka jwenn
pwofi twavay-la yo fe-a.”

39 An pil sé jan Sanmariya-a té kwe an Jézi paski madanm-lan té di
yo, “I di mwen tout bagay mwen ja janmen wivé fe.” 49Kon sa le sé jan
Sanmariya-a vin koté’y, yo di’y, “Souplé, vini westé épi nou.” Jézi westé
épi yo pou dé jou. 41 An pil 1ézot anko té kwe an li pou lapéti sa i té ka di
yo-a, 42¢ek sé moun-an di madanm-lan, “Nou kwe atjweélman, sé pa paski
ou di nou sa ou di nou-an tousel, mé paski nou tann li pou ko nou &k nou
sav sé li ki ka sové sé jan late-a.”

Jézi Djéwi Ti Gason An Ofisyé

43 Apwé Jézi westé dé jou la, i kité ek i alé Galili, 44paski i menm té ja
di, “An pwofeét pa ka ni weéspé an péyi’'y menm.” 45Sé jan Galili-a ki té
alé Jérouzalém an Fet Délivwans-lan té we tout sé miwak-la i té fé an
fet-la. Kon sa lé Jézi wivé Galili, sé moun-an té kontan pou we’y, épi yo
wisivwe’y byen.

46 Jézi viwé an vil Kéna an Galili, koté i té ja fé dlo-a tounen diven-an. La
té ni yon ofisyé wa-a ki té ni an ti gason ki té malad an Kapénéyom. 47Leé
i tann Jézi té wivé Galili soti Joudiya, i alé koté’y épi i mandé’y pou’y sa
désann Kapenéyom pou’y sa djéwi gason’y, paski gason-an té ja pwes mo.

48 Jézi di’y, “Z0ot pyes pa vlé kwe an mwen tout tan zot pa wé mwen fé
miwak €k gwan twavay.”

490fisyé-a di, “Misyé, annou ek mwen avan gason mwen-an mo.”

50 Jézi di’y, “Alé, gason’'w-lan kay vini byen!”

Nonm-lan kwe sa Jézi di’y-la ek i pati. 51 Lé i wivé asou chimen, sé
sevant li-a vini jwenn li épi bon nouvel. Yo di’y, “Gason’w-lan ka vini
byen.”

52] mandé yo, “Ki lé ti gason-an vini byen?”

Yo di’y, “I té bo yonne yé apwémidi le lafyev-la tonbé.” 53L¢é sala papa-a
chonjé sété bo menm lé sala Jézi té di’y, “Gason’w-lan kay vini byen.” Kon
sa li ek tout fanmi’y vini kwé an Jézi.

54Sa sété dézyenm miwak-la Jézi fé an Galili apwé i té soti Joudiya.

Jézi Djéwi An Nonm Enfim
5 1 Apwé sa, Jézi mouté Jérouzalém pou sélébwé an fet wilizyon sé Jwif-la.
2B0 baye-a yo ka kwiyé Baye Mouton-an té ni an twou dlo yo ka kwiyé

Béfsafa an langaj sé Jwif-la. La té ni senk plas ki kouve. 3La té ni an pil moun
malad ki té kouché la — moun ki té aveg, moun ki té enfim, €k moun ki pa té sa
maché. [Yo tout té la té ka espéyé pou le dlo-a soukwé, 4paski tanzantan an nanj
Bondyé té ka désann andidan twou dlo-a €k i té ka fe dlo-a soukwé. Pwemyé
moun-an ki antwé andidan twou dlo sala apwé nanj-lan té fé dlo-a soukwé-a té
kay djéwi. Népot malad-la i ni-an ka djéwi.] 5La té ni an nonm ki té malad dépi
twant ywit (38) lanné. 6 Jézi wé nonm-lan kouché la, &k i té sav nonm-lan té ja la
pou an chay tan. Kon sa i mandé nonm-lan, “Ou vlé jwenn djéwizon'w?”

7’Nonm malad-la di, “Misyé, mwen pa ni pyeésonn isi-a pou mété mwen
an dlo-a lé nanj-lan fé’y soukwé. Kon mwen ka alé pou antwé an dlo-a,
an 1ot moun ka antwé avan mwen.”

8 Jézi di’y, “Doubout, pwan matla’w ek maché.” 9Menm lé-a nonm-lan
djéwi. I anmasé matla’y ek i koumansé maché.

Jou sala sété jou sabaf-la, 1°kon sa sé ofisyé Jwif-la di nonm-lan ki té
djéwi-a, “Jodi-a sé jou sabaf-la €k i kont lwa nou pou poté matla’w.”

11Nonm-lan wéponn, i di yo, “Nonm-lan ki djéwi mwen-an ki di mwen
pwan matla mwen €k maché.”

12Yo di’y, “Sa ki nonm-lan ki di'w fé bagay sala?”

13Mé nonm-lan ki té djéwi-a pa té konnet ki moun i té yé, paski la té ni
an pil moun an plas sala, ék Jézi annek pasé anpami sé moun-an.

14 Apwé sa, Jézi jwenn menm nonm-lan an Kay Bondyé-a. Jézi di’y, “Gadé,
atjwelman ou byen. Mé pa fé péché anko pou an lot pli mové bagay pa wivé'w.”

15Nonm-lan pati €k i di sé ofisyé Jwif-la sété Jézi ki té djéwi’y-la. 16Kon
sa yo koumansé pésikité Jézi, paski i té djéwi nonm-lan asou jou sabaf-la.
17 Jézi wéponn yo, i di, “Papa mwen toujou ka twavay, ek mwen menm ni
pou twavay tou.”

18L& Jézi di sé ofisyé Jwif-la sa, yo té pli détewminé pou té tjwé’y. Sé pa
paski i té kasé lwa sabaf-la tousél, mé paski i té di sé Bondyé ki Papa’y. Ek
an mannye sala i té ka fe ko’y pasé menm kon Bondyé.

Bondyé Bay Gason’y-lan Pouvwa

19Kon sa Jézi wéponn yo, i di, “Mwen ka di zot lavéwité-a, Gason-an
pa sa fé anyen pa ko’'y menm. Sa i we Papa-a fé, sé sa i ka fe tou. Sa

Papa-a fé sé sa Gason-an ka fé. 20Bondyé Papa-a enmen Gason-an ek i ka
moutwé’y tout sa i menm ka fé. I kay moutwé’y pli gwo bagay pou’y fe
pasé sa, ek zot kay westé bouch gwan ouve. 21 Menm kon Papa-a ka 1évé
moun ki mo &k i ka ba yo lavi anko, sé menm mannye-a Gason-an ka bay
népot moun i vlé lavi. 22Papa-a pa ka jijé pyes moun. I ja ladjé tout jijman
an lanmen Gason-an. 23Kon sa tout moun sa onnowé Gason-an menm
kon yo ka onnowé Papa-a. Népot moun ki pa ka onnowé Gason-an pa ka
onnowé Papa-a ki voyé’y-la.

24“Mwen ka di zot lavéwité-a, népot moun ki tann pawol mwen ek kwe
an moun-an ki voyé mwen-an ka ni lavi étonnél. I pa kay jwenn jijman. I
ja chapé anba lanmo déja €k i ja koumansé viv.

25“Mwen ka di'w lavéwité-a, lé-a ka vini ek i ja wivé déja, 1€ sé moun-
an ki mo-a kay tann vwa Gason Bondyé, &k sé moun-an ki tann-an ek
obéyi sa i di-a kay viv. 26 Papa-a ni pouvwa pou bay moun lavi. Menm
mannye-a, i ja bay Gason’y pouvwa pou bay moun lavi tou. 27Ek i ja bay
Gason-an dwa pou jijé, paski sé li ki Gason Lézom-lan. 28 Z0t pa bizwen
sipwi paski lé-a ka vini lé tout moun ki mo kay tann vwa’y 29¢k yo kay
soti an twou yo. Sa ki ja fé bon kay wésisité €k yo kay ni lavi étonnel, ek
sa ki ja fé mové kay wésisité ek yo kay jwenn kondannasyon.

Sa Ki Ka Palé Konséné Jézi Kwi

30“Mwen pa sa fe anyen pa ko mwen menm. Mwen ka jijé moun menm
kon Bondyé di mwen. Kon sa jijman-an mwen ka bay-la dwéet paski mwen
pa ka fé sa mwen vlé, mé mwen ka fé sa moun-an ki voyé mwen-an vlé
mwen fé.

31“Si sé mwen menm ki ka di ki moun mwen yé &k si mwen ka palé
konseéné ko mwen menm, zot pa kay kwe sa mwen ka di-a. 32Mé la ni
an lot moun ki ka palé konséné mwen, ek mwen sav sa i ka di konsené
mwen-an sé lavéwité.

33“Sété koté Jan Batis zot té voyé sé konmisyonne zot-la, €k Jan Batis té
ka palé lavéwité-a konsené mwen. 34Sé pa bizwen mwen bizwen moun di
ki moun mwen yé, mé mwen ka fé zot chonjé sé bagay sala Jan Batis té
di-a pou zot sa sové. 35Jan Batis sété menm kon an lanp ki ka limen. Zot
té kontan tann li pou an ti tak tan, paski pawol li té menm kon an klété.

36 “Mé sé bagay-la mwen ka fe-a ka moutwé ki moun mwen yé adan an
mannye ki pli enpotan toujou pasé sa Jan Batis té ka di konséné mwen-
an. Twavay mwen sé pou fé sa Papa mwen ban mwen fé-a. Sa mwen ka
fé-a ka palé konsené mwen épi i ka moutwé sé Bondyé ki voyé mwen.
37Ek Papa-a ki voyé mwen-an ka palé lavéwité-a konséné mwen. Ou pa
janmen we fidji’y ni tann vwa’y, 38€k zot pa tjenbé pawal li an tjé zot,
paski zot pa kweé moun-an i voyé-a. 3970t ka étidyé 1évanjil-la, paski zot
kwe zot kay jwenn lavi étonnél andidan’y. Ek menm lévanjil sala ka palé

konsené mwen! 4°Mé zot pa menm vlé vini jwenn mwen pou zot sa viv
pou vwé.

41“Mwen pa ka chaché pou moun 1évé non mwen. 42Mé mwen konnet
ki kalité moun zot yé, ek mwen sav zoOt pa ni pyes lanmityé pou Bondyé
an tjé zot. 43Sé Papa mwen ki voyé mwen pou wépwézanté’y, mé zot
pa wisivwé mwen. Mé si an 10t té kay vini pa k0’'y menm, san pyésonn
voyé’y, zot té kay wisivwe’y! 44Tjé zot ka kontan 1é zot ka 1évé non yonn a
lot, mé zot pa ka feé anyen pou Bondyé 1évé non zot. Sé li yonn ki Bondyé.
Kon sa ki mannye zot ka fe kwe mwen?

45“Z0t pa bizwen kwe sé mwen ki kay akizé zot douvan Papa mwen.
Menm Moziz-la zot ja apiyé anle’y-la, sé li menm ki kay akizé zot. 46 Si zot
té kwe sa Moziz té di-a pou vwé, zot té kay kwé mwen tou, paski Moziz
ékwi konséné mwen. 47M¢€ si zot pa kwe sé bagay-la Moziz ékwi konsené
mwen-an, ki mannye zot kay fé kwe sé bagay-la mwen ka di-a?”

Jézi Bay Senk Mil Moun Manjé
(Mafyou 14:13-21; Mak 6:30-44; Louk 9:10-17)

L Apwé sa, Jézi twavesé lanme Galili-a, lanme-a yo ka kwiyé
Taybiriyos-la. 2An gwan latilyé moun té ka swiv li, paski yo té

ja we tout sé miwak-la i té ka fe-a le i té ka djéwi sé moun malad-la.
3Jézi mouté an ti mon €k i asid la épi sé disip li-a. 4Tan-an sé Jwif-la ka
sélébwé Fét Délivwans-lan té tou pwé. 5Jézi gadé oliwon’y €k i we an
gwan latilyé moun té ka vini koté i té yé-a. Kon sa i mandé Filip, “Koté
nou kay achté asé pen pou nou bay tout sé moun sala manjé?” ¢I di sa
pou’y té we sa Filip té kay di, paski i menm té ja sav ki sa i té kay fe.

7Filip wéponn, i di’y, “Pou tout moun Kki isi-a jwenn an ti tjo pen pou yo
manjé, i kay pwan lajan ywit mwa twavay an nonm pou sa achté asé pen.’

8 An lot disip yo té ka kwiyé Androu, ki té fwe Simon Pita, di Jézi, °“La
ni an tibway ki ni senk ti pen épi dé pwéson. Mé sa pa kay ni asé pou
plen bouden tout sé moun sala.”

10Jézi di yo, “Fé sé moun-an asid.” La té ni an pil zéb an plas sala, kon
sa tout sé moun-an asid anlé zéb-la. La té ni bo senk mil (5,000) nonm.
11Jézi pwan pen-an, €k i wimesyé Bondyé, ek i sépawé pen-an bay tout
moun ki té la, €k i sépawé pwéson-an menm mannye-a. Yo tout té jwenn
asé pou bouden yo té plen. 12Lé bouden tout moun té plen, i di sé disip
li-a, “Anmasé sé moso pen-an ki westé-a, pa kité’y gaspiyé.” 13Kon sa yo
anmasé tout sé moso pen-an ki té westé-a apwé sé moun-an té fin manjé,
ek yo plen douz panyen ek sé moso-a.

14L¢ sé moun-an wé miwak sala Jézi fe-a alo, yo di, “Wi, sa sé Pwofet-la
Moziz té di ki kay vini an laté-a!” 15Jézi sav yo té kay vini ek yo té kay
tjenbé’y pou té sa fosé’y vini wa yo, kon sa i pati anko an sé mon-an pa
ko’y yonn.

)

Jézi Maché Asou Dlo-a
(Mafyou 14:22-33; Mak 6:45-52)

16 Avan soley kouché, sé disip li-a désann bo lanmeé-a. 17Yo antwé adan
an kannot ék yo twavesé lanme-a ka alé an diweksyon vil Kapénéyom.
Oswe vini pwan, &k Jézi p'oko té vini jwenn yo. 8Paditan yo anlé
lanmeé-a, an gwo van koumansé vanté ek i fé lanme-a vini mové. 19Sé
disip-la té ja najé saviyon pou bo twa ében kat lyé, kon sa, 1& yo we Jézi
ka maché asou dlo-a ka vini bo kannot-la, pa dé pé yo té pé! 20Jézi di yo,
“Pa pé&, sé mwen ki la!” 21Yo té vlé’y antwé andidan kannot-la, mé menm
lé-a kannot-la wivé ate an plas-la koté yo té ka alé-a.

Sé Moun-an Chaché Jézi

22 An li denmen, tout sé moun-an ki té ja westé 1ot bo lanme-a le
kannot-la té pati-a té vin chonjé la té ni an sél kannot la. Yo sav Jézi pa té
antwé an kannot-la €k sé disip li-a, mé sé disip-la té alé pa ko yo. 23Lézot
kannot, ki té soti an vil Taybiriyos, vin kosté an menm plas-la koté sé
moun-an té manjé pen-an apwé Senye-a té wimeésyé Bondyé-a. 24Le sé
moun-an we ni Jézi ni sé disip li-a pa té la, yo antwé an sé kannot-la ek
yo pati alé Kapénéyom ay gadé pou li.

Pen Lavi-a

251.¢ sé moun-an vin jwenn Jézi 1ot bo lanmeé-a, yo di’y, “Titja, ki 1€ ou
fe wivé isi-a?”

26 Jézi di yo, “Mwen ka di zot lavéwité-a, zot ka chaché mwen paski
z0t manjé pen-an €k bouden zot té plen, mé sé pa paski zot konpwann sé
miwak-la mwen ka fé-a. 27Sé pa pou zot twavay pou manjé-a ki ka gaté-a,
mé twavay pito pou manjé-a ki ka fé moun viv pou tout tan-an. Sé menm
manjé sala mwen Gason Lézom-lan kay bay zot, paski sé pou wézon sala
Bondyé Papa-a té voyé mwen.”

28Kon sa yo mandé€’y, “Ki sa pou nou fé si nou vlé fe sé bagay-la Bondyé
vlé-a?”

29 Jézi di yo, “Sa Bondyé vlé zot fé sé kwe an moun-an i voyé-a.”

30Yo di’y, “Ki miwak ou kay fé pou nou we ek pou nou sa kwe'w? Ki sa
ou kay fé? 31 Gwan gwanpapa lontan nou manjé manna* an gwan savann
sék-la, menm kon lévanjil-la di. I di, ‘I ba yo pen-an ki té soti an syel-la
pou yo manjé.’”

32 Jézi di, “Mwen ka di zot lavéwité-a, sa Moziz té bay zot-la sé pa té
pen-an ki soti an syel-la. Sé atjweélman Papa mwen bay zot bon pen-an

k 6:31 Manna sété yon manjé Bondyé té voyé soti an syel bay sé Manmay Izwayel-la 1é yo
té an gwan savann sek-la. Pitet sété an ti gwenn blan kon ti mi.

ki soti an syel-la. 33Paski pen-an Bondyé ka bay-la, sé li ki moun-an ki
désann soti an syel-la, ek sé li ki ka bay 1ézom lavi étonnel.”

34Yo di’y, “Misyé, ban nou pen sala toulé jou.”

35Jézi di, “Sé mwen ki pen lavi. Moun-an ki vini jwenn mwen-an pa kay
janmen fen, ek moun-an ki kwé an mwen-an pa kay janmen swef. 36 Mé
mwen ja di zot, zot ja wé mwen mé zot pa ka kwé toujou. 37 Tout moun
Papa-a ja ban mwen kay vin jwenn mwen, ek mwen pa kay janmen kouwi
déye pyéesonn ki vin jwenn mwen. 38 Paski mwen désann soti an syel, pa
pou mwen fé sa mwen vlé, mé pou mwen fé sa Bondyé ki voyé mwen-an
vlé mwen fe. 3Moun-an ki voyé mwen-an pa kay vlé mwen péd pyés an
sé moun-an i ja ban mwen-an, mé pou mwen sa wésisité yo asou dényé
jou-a. 4°Papa mwen vlé tout moun ki wé Gason-an ek kwe an li pou ni
lavi étonnél. Ek mwen kay wésisité yo asou dényé jou-a.”

418¢é Jwif-la koumansé bougonnen kont Jézi bay yonn a lot, paski i té di
sé 1i ki pen-an ki désann soti an syel-la.

42Yo di, “Nonm sala sé pa gason Jozéf, on? Nou konnét ni manman’y ni
papa’y. Kon sa ki mannye i ka fé di i désann soti an syel?”

43Jézi wéponn, i di, “Las bougonnen anpami ko zot. 44Pyésonn pa sa
vini jwenn mwen si Papa-a ki voyé mwen-an pa mennen’y ban mwen, €k
mwen kay wésisité’y asou dényé jou-a. 45Mi sa yonn an sé pwofet-la ékwi,
i di, ‘Sé Bondyé ki kay enstwi tout moun.” Népot moun ki tann Papa-a ék
ki aksepté sa i di-a kay vini jwenn mwen. 46Sa pa vlé di pyésonn ja we
Papa-a. Sél moun ki ja we Papa-a sé moun-an ki désann soti koté Bondyé
yé-a. “Mwen ka di zot lavéwité-a, moun-an ki kwé an mwen-an ni lavi
étonneél. 48Sé mwen ki pen lavi-a. 49 Gwan gwanpapa lontan zot té ka
manjé manna an gwan savann sék-la, mé magwé sa, yo vini vyé ek yo
mo. 5°Mé népot moun ki manjé kalité pen-an ki désann soti an syel-la
pa kay janmen mo. 51Sé mwen ki pen lavi-a, ki désann soti an syel-la. Si
pyesonn manjé pen sala, i kay viv pou tout tan. Pen sala mwen kay ba
li manjé-a sé lache mwen. Mwen ka bay laché mwen pou sé jan late-a sa
jwenn lavi étonnel.”

52Sa Jézi di-a 1évé an gwan chikann anpami sé Jwif-la. Yo di, “Ki
mannye nonm sala sa fé ban nou laché’y pou nou manjé?”

53Jézi di yo, “Mwen ka di zot lavéwité-a, si zot pa manjé laché Gason
Lézom-lan ek bwe san’y, zot pa kay ni lavi andidan ko zot. 54 Népot
moun ki manjé laché mwen ék bwé san mwen ni lavi étonnel, €k mwen
kay wésisité’y asou dényé jou-a. 55Paski laché mwen sé bon manjé-a, ek
san mwen sé bon bwe-a. 56 Népot moun ki manjé laché mwen €k bwe
san mwen ka manché ék mwen, €k mwen ka manché épi’y. 57Papa-a ki
ni lavi-a voyé mwen, €k paski i ni lavi, mwen menm ni lavi tou. Menm
mannye-a, népot moun ki manjé mwen, mwen kay ba li lavi. 58 Mi pen-an
ki désann soti an syel-la. I pa menm kon pen-an gwan gwanpapa lontan

z0Ot té manjé-a mé ki pa té anpéché yo mo-a. Moun-an ki manjé pen sala
kay viv pou tout tan.”

59Jézi di sé bagay sala & i té ka enstwi an 1égliz sé Jwif-la an
Kapeénéyom.

Pawol Ki Ka Bay Lavi Etonnél

60L¢ an pil an sé moun-an ki té ka swiv li-a tann sa, yo di, “Sé pawol
sala two wed. Kiles ki kay sa aksepté sa?”

61Pyesonn pa té di Jézi anyen, mé i té sav yo té ka bougonnen kont
sa i di-a. Kon sa i di yo, “Es sa mwen di-a ka ofwansé zot? 62Bon, ki sa
zot kay di si zot we Gason Lézom-lan déviwé an plas-la koté i soti-a?
63Sé Lespwi Bondyé ki ka bay moun lavi. Nonm pa sa fe sa. Sé pawol-la
mwen ja palé bay zot-la ki ka fe zot wisivwe Léspwi Bondyé, Lespwi-a
ki ka bay zot lavi-a. 6¢4Mé adan zot pa menm vlé kwe.” Jézi té sav dépi
an koumansman-an ki konpanni ki pa té ka kwe épi ki moun ki té kay
twayi'y. 65Ek i di, “Sé pou wézon sala mwen di zot pyésonn pa sa vini
jwenn mwen si sé pa Bondyé Papa-a ki ba li kouway-la pou’y fé sa.”

66 Pou lapéti sa i di-a, an pil an sé moun-an ki té ka swiv li-a tounen do
yo asou’y €k yo pa swiv li anko.

67Kon sa i di douz disip li-a, “Z0t menm pa vlé kité mwen tou?”

68Simon Pita wéponn, i di, “Senye€, kilés nou kay alé jwenn? Sé ou ki ni
pawol-la ki ka bay moun lavi étonnél-la. ¢ Apwézan nou kwe, €k nou sav
sé ou ki moun-an Bondyé voyé-a, moun-an ki ka viv ba li yonn-an.”

70 Jézi wéponn, i di, “Sé pa mwen ki chwazi zot toulé douz, on? Mé
yonn an zot sé an djab.” 711 té ka palé konséné Jida, gason Simon
Iskariyot-la. Paski magwé Jida sété yonn anpami sé douz disip-la, sé 1i ki
té kay twayi’y.

Sé Fwe Jézi-a Pa Kweé An Li

1 Apwé sa, Jézi té ka alé toupatou an Galili, mé i pa té vlé alé an

Joudiya, paski sé chef Jwif-la té ka chaché mannye pou té tjwé’y.
2S€ pa té dje lontan Fet Ti Kay-la.! 3Sé fwe Jézi-a di Jézi, “Ki sa ou ka fe
isi-a? Alé Joudiya pou sé moun-an ki ka swiv ou-a we sé miwak-la ou ka
fe-a. 4Pyesonn pa ka séwé sa i ka fé si i vlé moun konnét li. Ou ka fé sé
bagay sala, kon sa fé yo pou tout moun we €k pou yo konnét ou!” 5(Pa
menm sé fwe’y-la ki té kwe an 1i.)

6Jézi di yo, “Tan mwen p’0ko wivé. Népot lé bon pou zot. 7Sé jan late-a

pa hayi zot, mé yo hayi mwen, paski mwen ka di yo sé bagay-la yo ka fe-a

17:2 Fet Ti Kay-la. Toulé lanné sé Jwif-la té ka wimeésyé Bondyé pou wékot yo. Yo té ka fe
ti kay ek yo té ka westé adan yo pou yon simenn pou chonjé tan-an gwan gwanpapa lontan
yo té ka westé an tant paditan yo té ka westé an gwan savann sek-la.

sé movezté. 870t sa alé an fet-la. Mwen menm pa ka alé an fét sala, paski
lé mwen p’0ko wivé.” 91 di yo sa, ek i westé Galili.

Jézi Alé An Feét Ti Kay-la

10 Apwé sé fwe’y-la vin alé an fet-la, Jézi vin alé tou, mé i pa té kité
pyeésonn konneét li, i alé an sigwé. 11Sé chéf Jwif-la té ka gadé pou li an
fet-la. Yo di, “Koté nonm sala?”

12Tout moun té ka palé an zowey konséné Jézi. Adan moun di, “I sé an
bon nonm.”

Lézot di, “An, an!”

An 1ot konpanni di, “Kwennen i ka kwennen sé moun-an.” 13Mé
pyesonn pa té ka palé pou moun tann, paski yo té pe sé chef Jwif-la.

141 i té westé bo kat jou pou fét-la fini, Jézi antwé an Kay Bondyé-a ek
i koumansé enstwi. 15Sé chef Jwif-la té sipwi an chay, yo di, “Ki mannye
nonm sala feé konnét otan alé i pa janmen alé an 1ékol nou?”

16 Jézi wéponn, i di, “Sé bagay-la mwen ka enstwi-a sé pa pawol mwen
menm, mé sé Bondyé ki ban mwen sé pawol sala pou mwen di paski sé
li ki voyé mwen. 7Népot moun ki dako pou obéyi Bondyé kay sav si sé
mwen menm ki ka palé konséné ko mwen ében si sé Bondyé ki ban mwen
sé pawol sala pou mwen di. 8 An moun ki ka palé konséné ko’y ka chaché
mannye pou’y 1évé non’y menm. Mé moun-an ki vlé 1évé non Bondyé ki
voyé’y-la, moun sala ka palé lavéwité-a, €k la pa ni pyes wiz an li. 1°Kiles
ki té bay zot lwa-a? Sé pa té Moziz, on? Mé la pa ni pyeés an zot ki ka
obéyi lwa sala. Pouki zot ka chaché pou tjwé mwen?”

20Sé moun-an di, “I sanm ou ni an vyé léspwi andidan’w! Ki moun ki
vlé tjwé'w?”

21 Jézi wéponn, i di, “Mwen fe yon sel miwak ek zot té sipwi. 22Zot ni
labitid sikonsayz gason zot asou jou sabaf-la menm kon Moziz té di zot
(magwé sé pa té menm Moziz ki té di zot fé sa, sété gwan gwanpapa
lontan zot ki té koumansé fe’y). 23Si zot ka sikonsayz an ti gason asou
jou sabaf-la pou zot pa kasé lwa Moziz-la, pouki zot faché ek mwen
paski mwen djéwi an nonm konplétman asou jou sabaf-la? 24Las jijé asou
mannye zot ka weé bagay, mé jijé adan an mannye ki dwet.”

Es Jézi Sé Mésaya-a?

25S¢ jan Jérouzalém-lan di, “Sé pa nonm sala sé chef Jwif-la ka chaché
pou tjwé-a? 26 Mi, i la ka palé douvan tout moun, €k yo pa ka menm di
anyen kont li! I sanm yo sav pou vwé sé li ki Mésaya-a. 27Mé le Mesaya-a
kay vini, pyésonn pa kay sav koté i soti, ek nou tout sav koté nonm sala
soti.”

28 Paditan Jézi té ka enstwi an Kay Bondyé-a, i palé fo, i di “Ou kwe zot
konnét mwen ek zot sav koté mwen soti pou vwé? Sé pa mwen ki vini

pa ko mwen menm, mé zot sa apiyé asou moun-an ki voyé mwen-an pou
vwé. Zot pa konneét li 22mé mwen konnet li, paski sé li ki voyé mwen ek
mwen soti koté i yé-a.”

30S¢é le sala yo té pli anvi awété’y, mé pyesonn pa mété lanmen anle’y,
paski tan’y p’oko té wivé. 31Mé an pil sé moun-an kwe an li €k yo di, “Ou
kwe lé Mesaya-a vini i kay fé pli miwak pasé nonm sala?”

Yo Voyé Awété Jézi

32Sé Fawizyen-an vin konneét sa sé moun-an té ka di an zowey konseéné
Jézi-a, kon sa yo ék sé chef pwet-la voyé déotwa gad pou awété Jézi.

33Jézi di, “Mwen kay westé épi zot pou ti tak pli lontan anko, ek apwé
sa mwen kay alé jwenn moun-an ki voyé mwen-an. 34Zot kay chaché
mwen, mé zoOt pa kay jwenn mwen, paski zot pa sa alé koté mwen kay
yé-a.”

35Sé chef Jwif-la palé anpami ko yo menm, yo di, “Koté nonm sala kay
alé pou nou pa jwenn li? Ou kwe i kay alé westé anpami sé moun nou-
an ki simen an sé 1éz0t péyi-a, €k enstwi sé moun-an ki pa Jwif-la? 36Ki
mannye i ka di nou kay chaché’y ek nou pa kay jwenn li paski nou pa sa
alé koté i kay yé-a? Ki sa i ka di la-a?”

Dlo-a Ki Ka Bay Lavi-a

37 Asou dényé jou fét-la, jou-a ki té pli enpotan-an, Jézi doubout ek i
palé fo, i di, “Kité népot moun ki swef vini jwenn mwen ek bwe. 38 Kon
lévanjil-la di, ‘Népot moun ki kwe an mwen, an sous dlo ki ka bay lavi
kay soti andidan’y.’ ” 39Le Jézi di sa, i té ka palé konsené Léspwi Bondyé
sé moun-an ki kwe an li-a té kay wisivwée. An tan sala Lespwi Bondyé
p’oko té vini asou pyésonn, paski Jézi p’oko té mouté an syel.

Sé Moun-an Pa Té Sav Kilés Jézi Té Yé

40 Adan sé moun-an ki té la-a tann sa €k yo di, “Nonm sala sé Pwofeét-la
pou vwé!”

47 ni lot ki di, “Sé li ki Mesaya-a!”

M¢é an lot konpanni di, “Meésaya-a pa kay soti Galili! 42Lévanjil-la di
Meésaya-a kay désandan Wa David ék sé an Befléyenm i kay fét, an vil-la
koté David té soti-a.”

43Kon sa la té ni divizyon anpami yo pou lapéti Jézi. 44Déotwa té vlé
awété’y, mé yo pyes pa mété lanmen anle’y.

Sé Chef Jwif-la Pa Té Kwe An Jézi

45Le sé gad-la déviwé, sé chef pwet-la ek sé Fawizyen-an mandé yo, “Ki
mannye zOt pa mennen’y ban nou?”
46Sé gad-la di, “Pyés nonm pa janmen palé kon nonm sala!”

478é Fawizyen-an di, “Ou vlé di mwen zot kité’y kwennen zot tou? “8Es
z0t ja janmen we pyes an sé chef Jwif-la ében pyés an nou sé Fawizyen-
an kwé an nonm sala? 4°Sé moun kouyon sala pa konnét lwa Moziz-la,
kon sa yo anba pinisyon Bondyé!”

50Yonn an sé Fawizyen-an ki té la-a sété Nikodimos, nonm-lan ki té ja
alé koté Jézi an tan ki pasé-a. I di sé 1ézot-la, 51 “Lwa nou pa ka kité nou
kondanné an moun si nou pa tann li ek gadé ki mové bagay i ja fe.”

52-53Y0 di’y, “E, é, i sanm ou soti Galili tou. Etidyé lévanjil-la épi ou kay
we pou ko'w pyes pwofet pa ka janmen soti Galili.”

Yo Bouché On Madanm Ka Fe Adilte

[* Tout moun alé lakay yo, mé Jézi menm mouté Mon Oliv. 2An li
denmen byen bonneé, i déviwé an Kay Bondyé-a. Tout sé moun-an

asanblé oliwon’y, €k i asid ek i koumansé enstwi yo. 3-4Sé titja lwa sé
Jwif-la &€k sé Fawizyen-an mennen an madanm ba li, yo té tjenbé’y ka
fe adilte. Yo mété’y doubout douvan tout moun ek yo di Jézi, “Titja, nou
byen bouché madanm sala ka fé adilte. 5 An lwa nou, Moziz té konmandé
nou pou bay kalité madanm kon sa woch jis tan nou tjwé’y, mé ki sa
ou menm ka di?” ¢Yo di’y sa pou yo té we si yo té kay fe Jézi di an vyé
pawol kont Iwa-a pou yo té sa akizé’y. Mé i bésé €k i ékwi até-a ek dwet
li. 7Kon yo doubout la ka mandé’y kwesyon, i 1évé €k i di yo, “Népot an
zot ki pa janmen fé péché sa voyé pweémyé woch-la.” 8Ek i viwé bésé épi i
kontiné ka ékwi ate-a. 9Le yo tann Jézi di sa, yo tout kité &k yo alé yonn
pa yonn, sé pli gwan-an ki alé avan. Jézi té westé la pa ko’y, €k madanm-
lan té doubout douvan’y. 1°1 1évé doubout ék i di madanm-lan, “Koté sé
moun-an ki té ka akizé’'w-la? Yo pyés pa westé la pou kondanné’w?”

11Madanme-lan di, “Yo pyes pa westé, misyé.”

Kon sa Jézi di’y, “Mwen menm pa ka kondanné’w nonplis. Alé, mé pa fée
péché anko.”]

Jézi Ki Kleté Late-a

12 Jézi palé bay sé Fawizyen-an anko, i di, “Sé mwen ki klété-a ki ka
kléwé tout moun an late-a. Népot moun ki swiv mwen kay ni klété-a ki ka
bay lavi-a €k i pa kay janmen maché an nwese.”

135é Fawizyen-an di’y, “Bon, mi atjwélman ou ka palé konséné ko'w
menm. Sa ou ka di-a pa vo anyen.”

14 Jézi di, “Menm si mwen ka palé konséné ko mwen menm, sa mwen
ka di-a sé lavéwité, paski mwen sav koté mwen soti €k koté mwen ka
alé. Zot pa sav koté mwen soti ni koté mwen ka alé. 15Zot ka jijé mannye
jan late-a ka jijé, mé mwen menm pa ka jijé pyesonn. 16 Mé si mwen ni
pou jijé, jijjman mwen kay dwet paski sé pa mwen yonn ki ka bay jijman.
Papa-a ki voyé mwen-an la épi mwen. 7Lwa zot-la di si dé témwen palé

ek pawol yo ka tel, sa yo di-a sé lavéwité. 18 Mwen menm ka palé konséné
ko mwen, ek Papa mwen ki voyé mwen ka palé konsené mwen tou.”

19Yo di’y, “Koté papa’w?”

Jézi di, “Zot pa konnét ni mwen ni Papa mwen. Si zot té konnéet mwen,
z0t té kay konnet Papa mwen tou.”

20 Jézi di yo tout sé bagay sala paditan i té ka enstwi yo an Kay
Bondyé-a, koté ki té ni sé bwet-la yo ka anmasé latjet-la. Pyésonn pa
awété’y paski 1&’y p’oko té wivé.

Zot Pa Sa Alé Koté Mwen Ka Alé-a

21 Jézi di yo anko, “Mwen kay alé ek zot kay chaché mwen, mé zot kay
mo an péché zot. Zot pa sa alé koté mwen ka alé-a.”

22Kon sa sé cheéf Jwif-la di, “I di kon sa nou pa sa alé koté i ka alé-a. Ou
kwe sé tjwé i kay tjwé ko’y?”

23 Jézi wéponn, i di, “Z0t sé jan late-a, mé mwen menm soti an syel. Zot
soti an late sala, mé mwen menm pa soti an late sala. 24Sé pou sa mwen
di zot, zot kay mo an péché zot. Wi, zot kay mo an péché zot si zot pa
kwe sé mwen ki moun-an mwen yé-a.”

25Yo di’y, “Ki moun ou yé?”

Jézi di yo, “Mwen di zot dépi an koumansman-an.™ 26 Mwen ni an pil
pou mwen di konséné zot, an pil bagay pou mwen kondanné zot pou. Mé
moun-an ki voyé mwen-an, sé lavéwité tousel i ka palé, ek mwen ka di sé
jan late-a tout sa mwen tann i di.”

27Sé moun-an pa té konpwann sété konséné Papa’y i té ka palé-a. 28 Kon
sa i di yo, “Leé zot kay 1évé Gason Lézom-lan asou an kwa, sé lé sala zot
kay sav s€ mwen ki moun-an mwen yé-a, ek zot kay sav mwen pa ka fe
anyen pa ko mwen menm. Mwen ka di sa Papa mwen vlé mwen di tousel.
29Moun-an ki voyé mwen-an la épi mwen, €k i pa janmen kité mwen
paski mwen toujou ka fe sa ki ka plé’y.”

30 An pil an sé moun-an ki té tann Jézi di sé bagay sala té kwe an li.

Moun Ki Lib Ek Moun Ki Eslav

31Kon sa Jézi di sé Jwif-la ki kwe an li-a, “Si ou kontiné fé sa mwen
di-a, sé 1é sala ou sé disip mwen pou vwé. 320u kay konneét lavéwité-a, ek
lavéwité sala kay fé&’'w 1ib.”

33Yo di, “Nou sé désandan Abrahanm, €k nou pa janmen €slav anba
pyesonn. Ki sa ou vlé di le ou di nou kay vini lib?”

34 Jézi di yo, “Mwen ka di zot lavéwité-a, tout moun ki ka péché éslav
anba péché. 35Pyesonn ki sé an eslav pa ka westé ék an mét pou tout tan,

m 8:25 Mwen di zot dépi an koumansman-an. Eben pitét sa ka di, “Mwen pa bizwen ouvé
bouch mwen ék di zot anko.”

mé gason met kay-la ka westé la pou tout tan. 36Si Gason-an f&’'w lib, sé lé
sala ou kay lib pou vwé. 37Mwen sav zot sé désandan Abrahanm, mé zot
ka chaché pou tjwé mwen toujou, paski zot pa vlé obéyi sa mwen ka di-a.
38 Mwen ka palé asou sa Papa mwen ja moutwé mwen, mé zot menm ka fe
sa papa zot di zot fe.”

39Yo di’y, “Abrahanm ki papa nou.”

Jézi di yo, “Si zot sété ich Abrahanm vwé, zot té kay fé menm sé
bagay-la i fe-a. 40Sel sa mwen ja fe sété di zot lavéwité-a ki soti an bouch
Bondyé-a, mé zot ka chaché mannyeé pou tjwé mwen pou sa. Abrahanm
pa té fé anyen kon sa. 41 Zot ka fe sa papa zot fe.”

Yo di, “Nou sé pa bata. Sel Papa nou ni sé Bondyé.”

42 Jézi di yo, “Si Bondyé sété Papa zot pou vwé, zot té kay enmen mwen
paski sé koté Bondyé mwen soti pou vini isi-a. Mé mwen pa vini pa ko
mwen, sé li ki voyé mwen. 43Pouki zot pa ka konpwann sé bagay-la mwen
ka di-a? Sé paski zot wifizé pou kouté pawol mwen. 44Zot sé ich papa zot
Denmou, épi zot vlé fe sa i vlé zot fe. Dépi an koumansman late-a i té
ka tjwé moun épi i pa té janmen enmen lavéwité-a, paski la pa ni pyes
lavéwité an li. Le i ka manti, sé sa ki an tje’y i ka fe, paski i sé on mante
ek sé li ki papa tout mante. 45Mé mwen menm ka di lavéwité-a, ek sé pou
wézon sala zot pa ka kwe mwen. 46Kiles an zot ki sa di mwen ni péché?
Si mwen ka di lavéwité-a, pouki zot pa ka kwe mwen? 4’Moun-an ki soti
koté Bondyé-a ka kouté pawol Bondyé, mé zot menm pa soti koté Bondyé,
ek sé pou sa zot pa ka kouté.”

Jézi Ek Abrahanm

485¢ Jwif-la mandé Jézi, “Es nou pa té byen fét di ou sé jan Sanmariya
ek ou ni an vyé lespwi andidan’'w?”

49Jézi di, “Mwen pa ni pyes vyé lespwi. Mwen ka 1évé non Papa mwen,
mé zO0t menm pa ka 1évé non mwen. 59 Mwen pa ka chaché pou moun 1évé
non mwen, mé la ni yon moun ki ka chaché pou moun 1évé non mwen
ek sé i ki kay jijé. 5 Mwen ka di zot lavéwité-a, népot moun ki obéyi sa
mwen ka di-a pa kay janmen mo.”

52“Bon, apwézan nou asiwé ou ni an vyé léspwi! Abrahanm mo, sé
pwofeét-la mo, mé mi ou ka di, si an moun obéyi sa ou ka di-a, i pa kay
janmen mo. 53Si Abrahanm ki gwan gwanpapa lontan nou mo, ki sa ou
vlé di, ou pli enpotan pasé Abrahanm? Sé pwofét-la mo tou. Ki moun ou
kwe ou yé?”

54 Jézi wéponn, i di, “Si mwen té ni pou 1évé non mwen menm, sa pa té
kay vo mwen anyen. Mé moun-an ki ka 1évé non mwen-an sé Papa mwen
menm, menm moun-an zot di ki Bondyé zot-la. 5570t pa janmen konnét
li, mé mwen menm konnet li. Si mwen té di mwen pa konnét li, mwen
té kay on manté menm kon zot. Mé mwen konneét li, ék mwen ka obéyi

pawol li. 56 Abrahanm gwan gwanpapa lontan zot té kontan an pil pou’y
té weé tan-an mwen té kay vini-an. [ we’y ek sa té fé tjé’y kontan an pil.”

57Sé Jwif-la di, “Ou pa menm senkant (50) lanné, ék ou ja weé
Abrahanm?”

58 Jézi di yo, “Mwen ka di zot lavéwité-a, avan Abrahanm té fét, mwen
té ja la.”

591.¢ sala yo anmasé woch pou té tjwé’y, mé Jézi séwé ko’y ek i kité Kay
Bondyé-a.

Jézi Djéwi An Nonm Ki Fét Aveg
1Paditan Jézi té ka pasé an koté, i weé an nonm ki té fet aveg. 2Sé
disip li-a mandé’y, “Titja, ki sa ki fé nonm sala fét aveg, péché i
menm ében péché manman’y ek papa’y?”

3Jézi wéponn, i di yo, “Sé pa péché ni manman’y ni papa’y ni péché i
menm ki fé’y fet aveg. I fét avég pou moun sa weé pouvwa Bondyé twavay
an li. 4Paditan i lajouné, sé pou nou fé twavay moun-an ki voyé mwen-an,
paski oswe ka pwan lé pyeés moun pa sa twavay. 5Paditan mwen an late-a,
mwen sé kleté pou sé jan late-a.”

6 Apwé Jézi di sa, i kwaché ate-a ek i fe labou ek kwacha-a. I fwoté zyé
nonm-lan ek labou-a €k i di’y, 7“Alé &k lavé fidji'w an twou dlo Silowanm-
lan.” (Non sala vlé di Voyé). Kon sa nonm-lan pati €k i lavé fidji’y, ek i
déviwé ka we kle.

8Sé pwochen’y-lan ék sé moun-an ki té ja weé’y ka mandé lachawité-a di,
“Sa pa nonm-lan ki té ka asid ka mandé lachawité-a?”

9Adan di, “Wi, sé li menm.”

Mé€ 1ézot di, “Non, sa pa li, mé pa dé sanm i ka sanm 1i.”

Lé nonm-lan ki té aveg-la tann sa, i di yo, “Sé mwen menm ki la-a.”

10Yo di’y, “Ki mannye ou fé ka we atjweélman?”

171 di yo, “Nonm-lan yo ka kwiyé Jézi-a fé tak labou ek i fwoté’y anle zyé
mwen, épi i di mwen ay lavé fidji mwen an twou dlo Silowanm-lan. Kon sa
mwen alé, €k menm kon mwen lavé fidji mwen, mwen vin ka we kle.”

12Yo mandé€’y, “Koté’y?”

I di, “Mwen pa sav.”

Sé Fawizyen-an Fouyé Déyé Djéwizon Nonm-lan

13Yo mennen nonm-lan ki té aveég-la bay sé Fawizyen-an. 4Jou-a Jézi té
fe labou-a ek i té djéwi nonm aveg-la sété jou sabaf-la. 15Sé Fawizyen-an
kweésyonnen nonm-lan tou, yo di'y, “Ki mannye ou fé vin ka we kl&?”

I di yo, “I mété tak labou anle zyé mwen, mwen lavé fidji mwen, épi
apwézan mwen ka we.”

16 Adan sé Fawizyen-an di, “Nonm sala ki fé bagay sala pa soti an
Bondyé, paski i pa ka obéyi lwa sabaf-la.”

Mé 1ézot di, “Ki mannye an nonm ki sé an péche sa fe kalité miwak kon
sa?” Ek la té ni an gwan chikann anpami yo.

17Kon sa sé Fawizyen-an mandé nonm-lan anko, “Ou di i fé’'w we kle.
Bon, ki sa ou ni pou di konsené nonm sala?”

Nonm-lan di, “I sé an pwofét.”

185¢é chef Jwif-la menm pa té vlé kwe i té aveg avan, kon sa yo kwiyé
manman’y €k papa’y. Yo di yo, “Sa sé gason zot? Zot di i té fet aveg.
Bon, ki mannye i vin ka we atjwelman?”

20 Manman’y €k papa’y wéponn, yo di, “Nou sav i sé gason nou, €k nou
sav i té fet aveég, 22mé nou pa sav ki mannye i fé ka we klé apwézan,
ni nou pa sav ki moun ki f&’y we klé. Ou sa mandé€’y, i asé gwan, i sa
wéponn pou ko’y!” 22Manman’y €k papa’y di sa paski yo té pé sé chef
Jwif-la. Sé chéf Jwif-la té ja dako ki népot moun ki di i kwe Jézi sé
Mésaya-a, yo ka mété’y dewo an 1égliz sé Jwif-la. 23Sé pou sa manman’y
ek papa’y di, “I gwan asé, mandé’y!”

24Kon sa yo kwiyé nonm-lan ki té fét aveg-la pou an dézyenm fwa ék
yo di’y, “Ou ni pou’'w pwonmet douvan Bondyé ou kay di lavéwité-a! Nou
sav nonm sala ki djéwi’'w-la sé an péche.”

25Nonm-lan di, “Mwen pa sav si i sé an péche ében si i pa an péché. Yon
sel bagay mwen konnét. Mwen té aveg €k atjwelman mwen ka we kle.”

26Yo di’y, “Ki sa i f&’'w pou’'w we klé? Ki mannye i fé djéwi zyé'w?”

2’Nonm-lan di, “Mwen ja di zot mé zot pa té ka kouté. Pouki ou vlé
mwen di'w anko? Ou vlé vini disip li tou?”

28Yo ensilté nonm-lan, yo di’y, “Sé ou ki disip nonm sala, mé nou menm
sé disip Moziz. 22Nou sav Bondyé palé bay Moziz mé nonm sala, nou pa
menm sav koté i soti!”

30Nonm-lan di, “Mwen pa konpwann sa pyés! Ou pa konnet koté i soti,
mé i djéwi mwen, i fé mwen we kle! 31 Nou sav Bondyé pa ka wéponn
lapwiyé moun ki ka fé péché, mé i ka wéponn lapwiyé moun ki ka
adowé’y ek ki ka obéyi’y. 32Dépi an koumansman laté-a pyésonn pa
janmen tann an moun djéwi an moun ki fét aveg. 33Si nonm sala pa soti
koté Bondyé, i pa sa janmen fé an bagay kon sa.”

34Yo wéponn li, yo di’y, “Ou fét ek ou 1évé an péché, ék ou vlé enstwi
nou?” Yo kouwi deye’y an 1égliz-la.

Moun Ki Aveg An Léspwi Yo

35 Jézi vin tann sa ki té fét-la. Kon sa 1& i jwenn nonm-lan, i di’y, “Es ou
kwe an Gason Lézom-lan?”

36 Nonm-lan di’y, “Misyé, di mwen ki moun i yé pou mwen sa kwe an li!”

37Jézi di’y, “Ou ja we’y, ek sé li ki la ka palé épi'w-1a.”

38Nonm-lan di, “Seny&, mwen kwe!” Ek i ajounou an pyé Jézi &k i
adowé’y.

39Jézi di, “Mwen vini an laté sala pou mennen jijman. Mwen vini pou
moun ki aveg we klé ék mwen vini pou fé moun ki ka we kle vini aveg.”

40 Adan sé Fawizyen-an ki té la-a tann 1€ i di sa. Yo di’y, “Pa di nou ou
kweé nou menm aveg tou!”

41Jézi di yo, “Si zot té aveg, zot pa té kay koupab, mé paski zot di zot ka
we, zot koupab toujou.”

Pawabol Bewjé-a

1 O 1Jézi di, “Mwen ka di zot lavéwité-a, nonm-lan ki pa pasé an
lapot-la pou antwé an pak mouton-an, mé i janbé €k i antwé an
lot mannye, i sé an voleé ek i ka chaché mannye pou volé sé mouton-an.
2Nonm-lan ki antwé an lapot-la, sé li ki bewjé-a. 3Nonm-lan ki ka véyé
lapot pak mouton-an ka ouve ba li. Sé mouton-an ka tann vwa gadyenn-
an le i ka kwiyé non sé mouton’y-lan, €k i ka mennen yo soti déwo. 4Leé
i fini mennen yo déwo, i ka pwan douvan, €k sé mouton-an ka swiv li,
paski yo konnet vwa’y. 5Yo pa kay swiv an 1ot moun. Okontwe, yo kay
kouwi lé yo tann moun sala, paski yo pa konnét vwa’y.”
6Jézi di yo pawabol sala, mé yo pa té konpwann sa i té vlé di yo-a.

Jézi Sé Bon Gadyenn-an

7Kon sa Jézi di yo anko, “Mwen ka di zot lavéwité-a, sé mwen ki lapot
pak mouton-an. 8 Tout sé 1ézot-la ki vini avan mwen-an sé volé. Yo sé
moun ki ka chaché mannyé pou volé sé mouton-an. Mé sé mouton-an
pa té ka kouté yo. 2Sé mwen ki lapot-la. Moun-an ki pasé an mwen pou
antwé an pak-la kay sové. I kay antwé, i kay soti, i kay jwenn manjé
pou’y manjé. 1°Pou se€l wézon volé-a ka vini sé pou tjwé, pou vole, ék pou
détwi. Mé mwen menm vini pou bay moun lavi — an lavi alabondans.

11“Sé mwen ki bon béwjé-a, ki pawé pou mo pou lapéti sé mouton-
an. 2Nonm-lan yo anplowé pou véyé sé mouton-an sé pa an beéwjé ek
sé pa li ki mét sé mouton-an. Lé i weé an bét sovay ka vini, i ka kité
twipo mouton-an €k i ka kouwi pou chapé ko’y. Kon sa bét sovay-la ka
pwan adan sé mouton-an €k sé 1ézot-la ka simen toupatou. !3Nonm-lan
yo anplowé pou gadé sé mouton-an kay kouwi alé paski sé anplowé
yo anplowé’y, kon sa i pa mélé ek sé mouton-an. 4-15Sé mwen ki bon
béwjé-a. Papa-a konnet mwen ék mwen konneét Papa-a. Sé menm
mannye-a mwen konnét mouton mwen €k yo konnét mwen, ek mwen
pawé pou mo pou lapéti yo. 1 Mwen ni 1ot mouton ki pa an pak sala.
Mwen ni pou mennen yo vini tou. Yo tout kay kouté vwa mwen, €k la kay
ni yon sel twipo €k yon sél bewjé.

17“Papa-a enmen mwen paski mwen pawé pou mo pou mwen sa
wésisité anko. 18Pyeésonn pa kay tjwé mwen si mwen pa vlé. Sé mwen
menm ki ka kité yo tjwé mwen. Mwen ni pouvwa pou kité yo tjwé mwen,

ek mwen ni pouvwa pou viwé wésisité anko. Sé sa Papa mwen konmandé
mwen pou fe.”

19La té ni divizyon anko anpami sé Jwif-la pou lapéti sa Jézi té di-a.
20 An pil adan yo té ka di, “I ni an vyé lespwi andidan’y, i ka fou! Pouki
pou’w kouté nonm sala?”

21VIé 1ézot té ka di, “An nonm ki ni an vyé léspwi andidan’y pa sa palé
kon sa! Ki mannyé an vyé léspwi kay sa fé moun ki aveg we kle?”

Sé Jwif-la Wifizé Kwe An Jézi

22] té an sézon fwédi-a, menm tan-an sé Jwif-la té ka sélébwé Fet
Dedikasyon Kay Bondyé-a an Jérouzalém. 23 Jézi té la ka maché an
balkon-an yo ka kwiyé Balkon Solomonn-an ki an Kay Bondyé-a. 24Sé
Jwif-la asanblé tout oliwon’y ék yo di’y, “Ki otan tan ou kay kité nou la
san nou sav ki sa pou nou kwe? Di nou akle si sé ou ki Mésaya-a.”

25 Jézi di, “Mwen ja di zot mé zot pa vlé kwé mwen. Sé miwak-la Papa
mwen ban mwen pouvwa pou fé-a ka palé konséné mwen, 26 mé zot pa
vlé kwe paski zot sé pa mouton mwen. 2’ Mouton mwen ka kouté mwen,
mwen konnét yo, €k yo ka swiv mwen. 22 Mwen ka bay sé moun-an ki
ka swiv mwen-an lavi étonnel, €k yo pa kay janmen péd. Pyésonn pa sa
tiwé yo an lanmen mwen. 29Sé moun-an Papa mwen ja ban mwen-an
pli enpotan® pasé tout 1ézot, €k pyeésonn pa sa tiwé yo an lanmen Papa
mwen. 3°Mwen €k Papa mwen sé yonn.”

315é Jwif-la anmasé woch anko pou yo té tjwé’y. 32Jézi di yo, “Zot ja we
mwen fé an pil gwan twavay anpami zot, gwan twavay Papa-a ban mwen
pouvwa pou fé. Pou kilés adan yo zot vlé tjwé mwen?”

33Yo di’y, “Nou pa vlé tjwé’w pou pyes an sé bon twavay-la ou fe-a, mé
paski ou ka ensilté Bondyé. Ou sé selman an nonm, mé ou vlé fé ko'w
pasé pou Bondyé!”

34 Jézi di, “Mi sa ki ékwi an lwa zot-la koté Bondyé di, ‘Sé bondyé zot yé.’
35Nou sav sa lévanjil-la di vwé pou tout tan. Bondyé menm kwiyé sé moun-an
bondyé, sé moun-an ki té wisivwé konmisyon’y-lan. 36 Sé mwen menm Papa-a
chwazi €k i voyé mwen an laté-a. Ki mannye zot ka fé di mwen ensilté Bondyé
paski mwen di mwen sé Gason Bondyé? 37Si mwen pa ka fé sé bagay-la Papa
mwen vlé mwen fe-a, ou pa oblijé kweé mwen. 38 Mé si mwen ka fe sé bagay-la
Papa mwen vlé mwen fé-a, zot sipozé kwe an twavay-la mwen ka fé-a, menm
si zot pa kweé mwen. L& sala zot kay sav mwen ek Papa mwen sé yonn.”

39Yon 1ot kou anko yo fe fos ko yo pou té tjenbé Jézi, mé i chapé ko’y.

40 Jézi viwé twavesé Lawivye Jouden-an anko. I alé an menm plas-la
koté Jan Batis té batizé moun-an, €k i westé la. 41 An pil moun vini koté i

n 10:29 Sé moun-an Papa mwen ja ban mwen-an pli enpotan... An pil sé pli ansyen liv-la di,
“Papa mwen ki ban mwen yo pli enpotan pasé tout moun.”

té yé-a. Sé moun-an di bay yonn a lot, “Jan Batis pa té fé pyes miwak, mé

tout sa i té di konséné nonm sala té vwé.” 2Ek an pil sé moun-an kwe an
Jézi.

Lazaros Mo

1 1 1La té ni an nonm yo té ka kwiyé Lazaros, ki té ka westé
Béfanni, ki tonbé malad. Béfanni sété on ti vil koté Mari ek
sésé’y Mafa té ka westé. 2Sété menm Mari-a ki té vidé losyon-an anle pyé
Jézi ek i té swiyé’y ek chivé’y-la.o Sété fwe’y Lazaros ki té tonbé malad.
3Sé sésé-a voyé an konmisyon bay Jézi, yo di'y, “Senye, bon jan’'w-lan

malad.”

4Le Jézi tann sa, i di, “Maladi sala pa kay tjwé’y. Sa fét pou moun sa we
pouvwa Bondyé, €k pou yo sa weé pouvwa Gason Bondyé.”

5Jézi té enmen Mafa, €k sésé’y ek Lazaros. ¢Mé le i tann nouvel-la ki
Lazaros té malad, i westé koté i té yé-a pou dé jou anko. 7Apwé sa, i di sé
disip li-a, “Annou déviwé Joudiya.”

8Sé disip-la di, “Titja, i pa ni dje lontan dépi sé Jwif-la té vlé tjwé'w ek
woch ek ou vlé viwé an menm plas sala?”

9Jézi di, “On jou pa ni douz néditan-an, on? Népot moun ki maché
gwan lajouné pa kay tonbé, paski i ka we kleté-a ki ka kléwé late-a. 10Mé
si i maché oswe, i kay konyen pyé’y, paski i pa ka we pyes kleté.” 11Le
Jézi fini di sa, i di yo anko, “Kanmawad nou Lazaros ka domi, mé mwen
kay alé ek mwen kay 1évé’y.”

128¢é disip la di, “Meét, si i ka domi, sa bon. I kay vini byen.”

13 Jézi té vlé di yo sé mo Lazaros té mo, mé yo té konpwann sé domi i
té ka domi. “Kon sa Jézi di yo akle, “Sé mo Lazards mo, 5mé pou lapéti
z0t, mwen kontan mwen pa té la épi’y, pou zot sa kwé an mwen. Annou
koté i yé-a.”

16 Tonmas (yo té ka kwiyé Jimo-a) di sé 1ézot disip-la, “Annou alé ek
Met-la, pou nou sa mo ansanm épi’y.”

Jézi Ki Ka Wésisité Moun

171.e Jézi wivé la, i jwenn yo té ja téwé Lazaros dépi kat jou ki pasé.
18Befanni té bo dé lyé hod Jérouzalem. 12 An pil sé jan Joudiya-a té ja vini
pou konsolé Mafa ek Mari pou lanmo fwe yo.

20]¢ Mafa tann di Jézi té ka vini, i pati alé jwenn li, mé Mari westé asid
an kay-la. 2t Mafa di Jézi, “Senye, si ou té la, fwé mwen pa té kay mo.
22Mé mwen sav jis atjiwelman Bondyé ka ba’'w népot bagay ou mandé’y
pou.”

23 Jézi di’y, “Fwe’w kay viwé vivan anko.”

0 11:2 Jan wakonté sa an chapit 12.

241 di, “Mwen sav i kay viwé vivan anko asou denyé jou-a.”

25 Jézi di’y, “Sé mwen ki ka fé moun wésisité ek sé mwen ki ka ba yo
lavi. Népot moun ki kweé an mwen kay viv, menm si i ja mo. 26 Moun-an
ki ka viv ek ki ka kwé an mwen-an pa kay janmen mo. Ou kwe sa mwen
di-a?”

27Mafa di, “Wi Senye, mwen kwe sé ou ki Mésaya-a, Gason Bondyé ki té
ni pou vini an late-a.”

Jézi Pléwé

28L& Mafa fin di sa, i déviwé ek i ay kwiyé sésé’y Mari. I di’y an zowey,
“Titja-a la, ’i. I ka mandé pou ou.” 2°Le Mari tann sa, i 1évé vitman ay
jwenn Jézi. 30 Jézi p’0ko té wivé an vil-la, mé i té an menm plas-la koté
Mafa té jwenn li-an. 31Le sé Jwif-la ki té an kay-la ka konsolé Mari-a weé
i 1évé vitman €k i pati, yo swiv li. Yo kwe sété bo twou-a i té ka alé ay
pléwé.

321.¢ Mari wivé koté Jézi té yé-a, kon i we’y, i tonbé an pyé’y ek i di,
“Senye, si ou té la, fwe mwen pa té kay mo!”

33Le Jézi we'y ka pléwé €k mannye sé Jwif-la ki té épi’y-la té ka pléwé,
sa touché tje’y, €k sa distwé’y an chay. 341 di, “Koté zot téwé’y?”

Yo di, “Meét, vini we.”

35 Jézi pléwé. 36Sé Jwif-la di, “Gadé mannye i enmen’y, on

37Mé adan yo di, “Si i fé nonm-lan ki té avég-la we klé, ou pa kwe i té
kay sa anpéché Lazaros mo?”

'”

Lazaros Wésisité

38 Jézi té distwé an tje’y anko. I alé bo twou-a, ki sété on kav yo té fouyé
an kaye-a €k yo té mété an woch bouché djol 1i. 39Jézi di yo, “Débouché
twou-a!”

Mafa, ki té sésé nonm-lan ki mo-a, di, “Senye, i ni kat jou dépi yo
téwé’y. Pou atjwelman i ja ka santi!”

40 Jézi di’y, “Es mwen pa té ja di'w ou kay weé pouvwa Bondyé si ou kwé?”
41S5é moun-an tiwé woch-la. Jézi 1évé zyé’y an syel ek i di, “Papa, mwen ka
wimesyéw paski ou ka tann mwen. 42Mwen sav ou toujou ka tann mwen,
mé mwen ka di sa pou lapéti sé moun sala ki isi-a, pou yo sa kwe sé ou
ki voyé mwen.” 43L¢ i fini di sa, i kwiyé fo, €k i di, “Lazaros, soti dewo!”
44Lazaros soti. Lanmen’y épi pyé€’y té voplé toujou ek had-la yo té voplé’y-
la, ek fidji'y té voplé &k an sévyet. Jézi di yo, “Démawé’y ek kité’y alé.”

Plan Pou Tjwé Jézi
(Mafyou 26:1-5; Mak 14:1-2; Louk 22:1-2)

45 An pil an sé Jwif-la ki té vin vizité Mari-a we sa Jézi fe-a €k yo kwe
an li, 46mé adan yo viwé ek yo di sé Fawizyen-an ki sa Jézi té fe. 47Kon sa

sé Fawizyen-an €k sé chef pwet-la asanblé ansanm an konsey. Yo di, “Ki
sa nou kay fé? Gadé tout sé miwak-la nonm sala ka fé-a! 48Si nou kité’y
kontiné kon sa, tout moun kay kwe an li, €k sé ofisyé Ronm-lan kay vini
ek yo kay détwi Kay Bondyé-a ek yo kay détwi nasyon nou sé Jwif-la!”

49Yonn an sé nonm-lan yo té ka kwiyé Kayafas, ki sété pli ho chef
pweét-la pou lanné-a, di, “Ki mannye zot kouyon kon sa? 50Zot pa we i pli
bon si yon sél moun mo pou sé moun-an, pito pou tout nasyon nou-an
détwi?” 51Mé i pa di sa pa ko’y menm. Kon sé li ki té pli ho chéf pwet-la
pou lanné-a, Bondyé fé’y di an davans ki Jézi té kay mo pou sé Jwif-la.
52Mé pa pou yo tousel, mé pou mennen tout sé ich Bondyé-a ki simen
toupatou-a vini ansanm kon yonn.

53Dépi jou sala sé manm konsey-la fé plan pou tjwé Jézi. 54Sé pou
wézon sala Jézi pa té ka alé toupatou an Joudiya pou tout sé Jwif-la
we’y, mé i alé adan an plas bo gwan savann-an adan an vil yo ka kwiyé
Ifréyim, ek i westé la ek sé disip li-a.

55Tan-an sé Jwif-la té ka sélébwé Fét Délivwans-lan té tou pwé. An pil
moun té ka soti toupatou an péyi-a ka alé an vil Jérouzalém pou yo té fe
sevis pou pwépawé ko yo, kon lwa wilizyon yo di,» avan fét-la. 56 Yo té ka
gadé pou Jézi, ek paditan yo té asanblé an Kay Bondyé-a, yo té ka mandé
yonn a lot, “Ki sa ou kwe? Ou kwe i kay vini an Fet Délivwans-lan?” 57Sé
chef pwet-la €k sé Fawizyen-an té ja konmandé pou si pyes moun konnet
koté Jézi yé, sé pou yo vini di, pou yo sa awété’y.

Mari Vidé Losyon Asou Pyé Jézi
(Mafyou 26:6-13; Mak 14:3-9)

1 2 1Sis jou avan Fet Délivwans-lan, Jézi mouté Beéfanni koté
Lazaros té ka wésté-a, menm nonm-lan i té wésisité-a. 2Yo fe
an dinen ba li la pou té onnowé’y. Sété Mafa ki té ka mennen manjé bay
moun. Lazaros sété yonn an sé sa ki té asid ka manjé ek Jézi. 3Lé sala
Mari pwan an boutéy losyon ki té ché an pil. Losyon sala té ni lavalé yon
panyt ek i té fet épi nad4 pi. I vidé’y anle pyé Jézi, épi i swiyé’y ek chivé’y.
Lodeé losyon-an plen tout kay-la. 4Yonn an sé disip Jézi-a yo ka kwiyé Jida
Iskariyot, menm nonm-lan ki té kay twayi’y-la, di, 5“Pouki yo pa té vann
losyon sala pou twa san (300) dolar €k bay maléwé lajan-an?” 6Sé pa té
paski i té mélé ek sé maléwé-a ki f&’y di sa, mé paski i sété an vole. Sé li
ki té ka tjenbé sak lajan-an €k i té ni labitid ka pwan adan’y tanzantan.

p 11:55 fé sévis pou pwépawé ko yo, kon lwa wilizyon yo di. Wilizyon sé Jwif-la té ni Iwa
asou mannye pou sé moun-an té lavé tout ko yo pou yo vini an kondisyon pou adowé
Bondyé. q 12:3 nad. Nad sé an lwil yo ka pwan adan an pyé bwa ki santi bon an chay.
r 12:5 twa san (300) dola. An dola sé an dinari an Grik. Twa san dinari sété lavalé yon
lanné twavay on nonm.

7Mé Jézi di, “Kité madanm-lan bat mize’y! I fé sa pou’y pwépawé mwen
pou jou-a yo kay téwé mwen-an. 8Z0t kay toujou ni sé maléwé-a anpami
z0Ot, mé zoOt pa kay ni mwen la pou tout tan.”

Yo Feé Plan Pou Tjwé Lazaros

9An gwan kantité Jwif té tann di Jézi té an Béfanni, kon sa yo alé la.
Yo alé Befanni pa paski yo té vlé we Jézi tousel, mé paski yo té vlé we
Lazaros, nonm-lan Jézi té wésisité-a. 1°Kon sa sé chef pwet-la fé plan pou
tjwé ni Lazaros ni Jézi, 1 paski 1€ moun di mannye Jézi f&’y wésisité, an
pil sé Jwif-la tounen do yo anle sé chef pwet-la €k yo vin kwe an Jézi.

Jan Jérouzalém Wisivwe Jézi Ek Kontantman
(Mafyou 21:1-11; Mak 11:1-11; Louk 19:28-40)

12An li denmen, tout sé moun-an ki té vini an Fét Délivwans-lan tann di
Jézi té ka vini Jérouzalém. 3Kon sa yo koupé wanmo ek yo alé jwenn li.
Yo hélé:

“Tout lonné pou Bondyé!

“Pa dé bon i bon pou moun-an Bondyé voyé-a!

“Benni Wa Izwayeél-la!”

14Jézi jwenn an jenn ti bouwik ék i mouté anlé’y, menm kon lévanjil-la
di. I di:

15 “Jan vil Zayonn, zo0t pa bizwen pé!

Mi wa’'w ka vini,
i asou an jenn ti bouwik.”

16S¢é disip li-a p’0ko té konpwann sa an tan sala. Mé lé Jézi vin mouté
an syel, yo vin konpwann sa 1évanjil-la té di konsené’y €k yo chonjé sa yo
té fe ba li.

17La té ni an chay moun ki té la €k Jézi 1é& i té wésisité Lazaros ek i té
fe’y soti an twou-a. Sé moun-an té simen sa Jézi fe-a toupatou. 8Sé pou
sa tout sé moun sala té vini jwenn li, paski yo té tann miwak sala i té fe-
a. 19Le sé Fawizyen-an we sa, yo di bay yonn a Iot, “Zot we, mi atjwelman
tout moun ka swiv li, €k nou pa sa fé anyen pou anpéché sa!”

Sé Jan Péyi Gris-la Mandé Pou Jézi

20,3 té ni déotwa jan péyi Gris anpami sé moun-an ki té mouté
Jérouzalém pou adowé Bondyé an fét-la. 21 Yo alé koté Filip, ki té soti
Beéfsayda an péyi Galili, €k yo di’y, “Misyé, nou vlé palé ek Jézi.”

22Filip alé di Androu, €k yo dé-a alé di Jézi sa. 23Jézi wéponn, i di,
“Atjwelman lé-a wivé pou Bondyé moutwé ki kantité pouvwa mwen
Gason Lézom-lan ni pou vwé. 2¢Mwen ka di zot lavéwité-a, an gwenn mi
kay westé yon gwenn mi tousel tout tan yo pa ladjé’y an té-a pou’y sa mo.
Siimo, i kay viwé 1évé ek i kay poté an pil gwenn. 25Moun-an ki enmen

lavi’y twop-la ka ped li, mé moun-an ki hayi kalité lavi-a i ka viv an late
sala ka boukanté’y pou lavi étonnel. 26 Népot moun ki vlé vini sévant
mwen ni pou swiv mwen, €k sévant mwen kay la épi mwen koté mwen
kay yé-a. Epi Papa mwen kay onnowé népdt moun ki sé sévant mwen.

Jézi Palé Konséné Lanmo’y

27“Atjwelman tje mwen distwé ék mwen pa sav ki sa pou mwen di.
Mwen pa sa di, ‘Papa, pa kité soufwans sala vini asou mwen,” paski sé
pou wézon sala mwen vini, pou mwen sa pasé tan soufwans sala. 28 Papa,
fé moun we pouvwa'w!”

Lé sala an vwa soti an syel-la, i di, “Mwen ja fé moun we pouvwa
mwen, €k mwen kay fé’y anko.”

298é moun-an ki té doubout la-a tann vwa-a. Adan yo di sé an kout
loway, 1ézot di sé on nanj ki palé ba li.

30M¢é Jézi di yo, “Sé pa pou lapéti mwen vwa-a palé, mé pou lapéti zot.
31 Apwézan lé-a wivé pou Bondyé jijé late-a. Apwézan i kay mété Satan,
wa-a ki ka kondwi laté-a, dewo. 32Le yo 1évé mwen an 1ézé an late sala,
mwen kay mennen tout moun vini jwenn mwen.” 33Lé i di sa, i té ka di
mannye i té kay mo.

34Sé moun-an wéponn, yo di, “Lwa nou di Mésaya-a kay viv pou tout
tan. Ki mannye ou ka fé di yo kay 1évé Gason Lézom-lan an 1éze? Kiles
Gason Lézom sa ou ka palé-a?”

35Jézi wéponn, i di yo, “La kay ni klété anpami zot pou an ti tak tan
anko. Kontiné maché an chimen’w paditan ou ni klété-a, pou nwése-a pa
vini anle¢’w. Sé moun-an ki ka maché an nwesé-a pa menm sav koté yo ka
alé. 36 Mété lafwa zot an klété-a paditan zot ni’y, pou zot sa vini moun ki
ka viv an kleté-a.”

Sé Jwif-la Wifizé Kwe An Jézi

Apwé Jézi fini di sa, i pati alé koté yo pa té sa jwenn li. 3?Magwé i fe
tout sé miwak sala anpami yo, yo pa té kwe an li. 38Kon sa sa pwofeét
Izaya té ja di an tan ki pasé-a té vini fet vwé. I té di:

“Senye, kilés ki kwe sa nou té di-a?
Kiles ki té we pouvwa Bondyé ¢ i té moutwé’y?”
39Kon sa sé moun-an pa té sa kwe. Paski Izaya té ja di anko:
40 “Bondyé té ja aveg yo
épi i té ja femé lidé yo,
pou zyé yo pa té sa we,
ek pou lidé yo pa té sa konpwann,
pou yo pa té sa vini jwenn Bondyé,
pou’y té sa djéwi yo.”
Sé sa Bondyé menm té di.

41]zaya té di sa konséné Jézi paski i té wé pouvwa’y an davans.

42Magwé sa, an pil an sé chéf Jwif-la té kwe an Jézi. Mé yo pa té ka
di sa pou moun té konnet, paski yo té pe sé Fawizyen-an. Yo pa té vlé sé
Fawizyen-an mété yo déwo an légliz-la. 43Yo té simyé moun 1évé non yo
pito Bondyé 1évé non yo.

Pawol Jézi Ka Kondanné Moun

44 Jézi palé fo, i di, “Népot moun ki kweé an mwen pa kweé an mwen
tousel, mé i kweé an moun-an ki voyé mwen-an tou. 45Népot moun ki
we mwen we moun-an ki voyé mwen-an tou. 46 Mwen ja vini an laté-a
kon klété late-a. Népot moun ki kwe an mwen pa kay westé an nwese.
47Népot moun ki tann pawol mwen €k i pa obéyi’y, mwen pa kay jijé’y.
Mwen pa vini pou jijé sé jan laté-a, mé pou sové yo. 48Sé pawol mwen
ki kay jijé moun asou dényé jou-a! I kay jijé népot moun ki pa kwe an
mwen ek ki pa obéyi sa mwen di-a. 49Sa sé lavéwité, paski mwen pa palé
pa ko mwen menm, mé Papa-a ki voyé mwen-an ja konmandé mwen
egzaktiman ki sa pou mwen di. 5°Mwen sav sé pawol-la i konmandé
mwen-an ka bay moun lavi étonnel. Sé Papa mwen ki konmandé mwen
pou di sé pawol-la mwen ka di-a.”

Jézi Lavé Pyé Disip Li
1 3 1Sété jou avan Fet Délivwans-lan. Jézi sav lé-a té ja vini pou’y
kité late sala pou’y alé jwenn Papa’y. I té toujou enmen sé moun

li-an ki an laté-a, mé atjiwelman i moutwé yo ki otan enmen i enmen yo.

2Jézi ek sé disip li-a té ka dinen. Denmou té ja mété an lidé Jida gason
Simon Iskariyot-la pou’y té sa twayi Jézi. 3Jézi sav Papa-a té ja ba li pouvwa
anho tout bagay. I sav i té soti an Bondyé €k i té ka viwé alé jwenn Bondyé.
4Kon sa i 1évé koté i té ka manjé-a, i tiwé gol-la i té ni anlé’y-la, ek i mawé
an sevyet an wen’y. 5 Apwé sa, i vidé dlo adan an bésin €k i koumansé lavé
pyé sé disip li-a €k i swiy€’y ek sevyet-la i té ni an wen’y-lan. 61.& i wivé bo
Simon Pita, Pita di'y, “Sé ou ki kay lavé pyé mwen, Senye?”

7Jézi di Pita, “Ou pa konpwann sa mwen ka fé-a atjwélman, mé ou kay
konpwann pli ta.”

8Pita di’y, “Mwen pa kay janmen kité’w lavé pyé mwen pyes
toubonnman!”

Jézi di, “Si mwen pa lavé pyé'w, ou sé pa disip mwen anko.”

9Le i di’y sa, Pita di’y, “Senye, si sé sa, sé pa pyé mwen tousel mwen
vlé€'w lavé, mé lavé lanmen mwen €k tét mwen tou!”

10 Jézi di’y, “Lé yon moun fini benyen, tout ko’y net. Sé pyé’y yonn ki
bizwen lavé. Zot tout nét, mé la ni yonn anpami-an ki pa net.” 11 Jézi té ja
sav kilés anpami-an ki té kay twayi’y. Sé pou sa i di, “Zot tout net, mé la
ni yonn anpami-an ki pa néet.”

12 Apwé Jézi fini lavé pyé yo, i viwé mété gol li anle’y ek i viwé asid koté
i té ka manjé-a. I di sé disip-la, “Es zot konpwann sa mwen fini fé bay zot-
la? 13Zot ka kwiyé mwen Titja €k Senye. Zot byen palé, paski sé sa mwen
yé pou vwé. 14Mé si mwen ki Senyé’'w ek Titja’'w ja abésé ko mwen pou
lavé pyé'w, zot sipozé lavé pyé yonn a 1ot tou. 15 Mwen ja kité yon égzanp
bay zot, pou zot sa fé menm bagay-la mwen fé bay zot-la. 1 Mwen ka di
zot lavéwité-a, pyésonn ki sé yon sevant pa pli enpotan pasé met li, €k
pyes konmisyonne pa pli enpotan pasé moun-an ki voyé’y-la. 17 Atjwelman
z0t konnet lavéwité sala, €k pa dé kontan zot kay kontan le zot fé’y!

18“Mwen pa ka palé konsené zot tout. Mwen konnet sé nonm-lan mwen
ja chwazi-a. Mé sa lévanjil-la di-a ni pou vini fet vwé. I di, ‘Menm moun-
an ki ka manjé ék mwen-an ja vini lelmi mwen.” *Mwen ka di zot sa
apwézan avan i fet. Kon sa lé i kay fet, zot kay kwe sé mwen ki moun-an
mwen yé-a. 20Mwen ka di zot lavéwité-a, népot moun ki wisivwe pyesonn
mwen voyé wisivwé mwen tou. Ek népot moun ki wisivwé mwen wisivwe
moun-an ki voyé mwen-an.”

Jézi Di Kiles Ki Kay Twayi’y
(Mafyou 26:20-25; Mak 14:17-21; Louk 22:21-23)

21 Apwé Jézi fini di sa, tjé’y té distwé an chay. I di yo akle, “Mwen ka di
zot lavéwité-a, yonn an zot kay twayi mwen.”

228¢ disip-la gadé yonn a 1ot. Yo pyes pa té sav kiles i té ka palé-a.
23Yonn an sé disip-la, sa Jézi enmen-an, té asid tou pwé Jézi. 24Simon
Pita fé yon sin ba li pou’y mandé Jézi kiles i ka palé-a.

25Kon sa disip-la panché tet li bo zowey Jézi €k i mandé’y, “Kilés ou ka
palé-a, Senye?”

26 Jézi di, “Mwen kay fouyé tjo pen an sos-la, ek moun-an mwen kay bay
li-a, sé li ki kay twayi mwen.” Kon sa Jézi pwan tjo pen, i sosé€’y an bol
sos-la, ek i lonjé’y bay Jida, gason Simon Iskariyot-la. 22 Menm kon Jida
pwan pen-an, Satan antwé an tjé’y. Jézi di Jida, “Fé vit, fé sa ou ni pou'w
fe-al” 28Pyes an sé 1ézot-la ki té ka manjé épi’y-la pa konpwann pouki Jézi
té di’y sa. 29Sété Jida ki té ka tjenbé sak lajan-an, kon sa adan sé disip-la
té kwe Jézi té di'y alé achté sa yo té bizwen pou fét-la, ében pou bay sé
maléwé-a an lajan.

30 Jida pwan pen-an épi la menm i soti déwo. I té oswe.

Konmandman Nef-la

31 Apwé Jida pati, Jézi di sé 1ézot disip-la, “Atjwelman moun ka we
pouvwa Gason Lézom-lan. Atjwélman moun ka weé pouvwa Bondyé an
mwen Gason Lézom-lan. 32Ek si Gason-an f& moun wé pouvwa Bondyé
an li, Bondyé menm kay fé moun we ki otan pouvwa Gason-an menm ni,
ek i kay fe’y atjwelman. 33Ich mwen, mwen pa kay westé épi zot pou djé

lontan anko. Zot kay gadé pou mwen, mé mwen ka di zot menm bagay-la
mwen di sé chef Jwif-la, ‘Zot pa sa alé koté mwen ka alé-a.’ 3¢ Atjwélman
mwen ka bay zot an konmandman nef: Sé pou zot enmen yonn a lot.
Enmen yonn a 10t menm kon mwen ja enmen’w. 35Si z0t enmen yonn a
lot, sé le sala tout moun kay sav zot sé disip mwen.”

Jézi Di Pita Kay Inyowé’y
(Mafyou 26:31-35; Mak 14:27-31; Louk 22:31-34)

36 Simon Pita di, “Senye, koté ou ka alé?”

Jézi di’y, “Ou pa sa swiv mwen apwézan koté mwen ka alé-a, mé ou kay
swiv mwen apwé.”

37Pita di, “Senye, pouki mwen pa sa swiv ou apwézan? Mwen pawé pou
jis mo ba’w.”

38 Jézi di’y, “Pita, ou kwe ou pawé pou mo ban mwen? Mwen ka di'w
lavéwité-a, avan kok-la chanté, ou kay ni tan di twa fwa ou pa konnét
mwen.”

Jézi Sé Chimen-an

1 4 1Jézi di yo, “Pa kité tjé zot twakasé. Sé pou zot kwe an Bondyé,
ek sé pou zot kwe an mwen tou. 2La ni an chay chanm an kay

Papa mwen. Mwen ka alé pwépawé an plas bay zot. Mwen pa té kay di
zOt sa si sa pa té vwé. 3Apwé mwen alé pwépawé an plas bay zot, mwen
kay déviwé ek mwen kay mennen zot alé épi mwen. Kon sa koté mwen
kay yé-a sé la zot kay yé tou. 4Zot konnét chimen-an pou alé an plas-la
koté mwen ka alé-a.”

5Tonmas di, “Senye, nou pa menm sav koté ou ka alé! Ki mannye nou
kay fé konnet chimen-an pou alé 1a?”

6 Jézi wéponn, i di’y, “Sé mwen ki chimen-an, sé mwen ki lavéwité-a
ek sé mwen ki lavi-a. Sé mwen ki sel chimen pou alé jwenn Papa-a. 7Si
z0Ot té konnét mwen pou vwé, zot té kay konnét Papa mwen tou. Dépi
atjwelman ou konnet li €k ou ja we’y.”

8Filip di’y, “Senye, moutwé nou Papa-a €k nou pa bizwen anyen anko.”

9Jézi di’y, “Filip, dépi tan sala mwen épi zot-la, ou ka di ou pa konnet
mwen toujou? Népot moun ki ja wé mwen ja we Papa-a. Kon sa pouki ou
ka di, ‘Moutwé nou Papa-a’? 1°Ou pa kwe mwen lé mwen di, mwen an
Papa-a ek Papa-a an mwen? Sé pa mwen menm ki di sé pawol-la mwen ja
di zot-la. Sé Papa-a ki manché épi mwen-an ki ja fé twavay li. 11Sé pou'w
kweé mwen lé mwen di, mwen an Papa-a €k Papa-a an mwen. Mé si ou pa
kwe sa mwen ka di-a toujou, sé pou'w kwe mwen pou lapéti sé miwak-la
mwen ka fé-a. 22Mwen ka di zot lavéwité-a, népot moun ki kweé an mwen
kay fé menm sé bagay-la mwen ka fé-a, €k i kay jis fe pli gwo bagay pasé
mwen, paski mwen ka alé jwenn Papa-a. 13Népot bagay zot mandé an non

mwen, mwen kay fé&’y pou zot sa weé pouvwa Papa-a an Gason-an. 4Si zot
mandé anyen an non mwen, mwen kay fé’y bay zot.

Jézi Pwonmet Pou Voyé Lespwi Bondyé

15“Si z0t enmen mwen, zot kay obéyi konmandman mwen. 6 Mwen kay
mandé Papa mwen, €k i kay bay zot an 10t moun pou édé zot. Moun sala
kay la épi zot pou tout tan. 7Moun sala sé Léspwi Bondyé, ek sé i ki ka
moutwé moun lavéwité-a. Sé jan laté-a pa sa wisivwe’y paski yo pa ka
we’y, ni yo pa ka konnet li. Mé zot menm konnet li, paski i ka westé épi
z0Ot épi i kay vivs andidan zot.

18“Lé mwen alé, mwen pa kay kité zot kon manmay ki pa ni manman
ek papa. Mwen kay viwé jwenn zot. 19Sé jan laté-a pa kay weé mwen pou
djé lontan anko, mé zot menm kay we mwen. Paski mwen ka viv, zot
menm kay viv tou. 2°Le jou sala kay vini, zot kay sav ki mwen an Papa
mwen ek zot an mwen ék mwen an zot.

21“Népot moun ki aksepté konmandman mwen ék i obéyi yo, sé moun sala
ki enmen mwen. Papa mwen kay enmen moun-an ki enmen mwen-an, épi
mwen menm kay enmen’y tou €k mwen kay moutwé’y ki moun mwen yé.”

22 Jida mandé€’y an kwesyon (mé sé pa té Jida Iskariyot), i di, “Senye, ki
mannye ou kay fé moutwé nou ki moun ou yé €k sé jan late-a pa kay we
ki moun ou yé?”

23 Jézi wéponn, i di, “Népot moun ki enmen mwen kay obéyi sa mwen
ka di-a. Papa mwen kay enmen moun sala, épi mwen €k Papa mwen kay
vini jwenn li €k nou kay viv épi’y. 24Pyésonn ki pa enmen mwen pa ka
obéyi sa mwen ka di-a. Epi sé bagay-la zot tann mwen di-a, yo pa soti an
mwen, mé an Papa mwen ki voyé mwen.

25“Mwen ja di zot sé bagay sala paditan mwen épi zot toujou. 26 Mé
Papa mwen kay voyé an moun an non mwen pou édé zot. Moun sala sé
Léspwi Bondyé. I kay moutwé zot tout bagay €k i kay fé zot chonjé tout sa
mwen té di zot.

27“Mwen ka bay zot lapé an tje zot. Sé menm lapé-a mwen ni-an mwen ka kité
bay zot. Mwen pa ka bay li menm kon laté-a ka bay li. Pa kité tje zot twakasé ni
pa pe pou sa ki kay fét. 2870t ja tann mwen di, ‘Mwen ka alé mé mwen kay viwé
jwenn zot.” Si zot té enmen mwen pou vwé, zot té kay kontan pou sav mwen
ka alé jwenn Papa-a, paski Papa-a pli enpotan pasé mwen. 22Mwen ka di zot
sa atjweélman, avan i fét. Kon sa le i kay fét, zot kay kwe mwen. 3° Mwen pa sa
weésté palé épi zot pou djé lontan anko, paski Satan ka vini. Sé 1i ki ka kondwi
laté sala. I pa sa kondwi mwen, 3'mé mwen vlé sé jan laté-a sav mwen enmen
Papa-a. Sé pou sa mwen ka fé tout sa i konmandé mwen.

“Vini, annou alé soti an kay sala.”

s 14:17 i kay viv andidan zot. Lézot sé ansyen liv-la bay, “i andidan zot.”

Bon Pyé Lyenn-an

1 5 1“Mwen sé menm kon bon pyé lyenn-an, ék sé Papa mwen ki ka

otjipé€’y. 21 ka tiwé tout bwanch an mwen ki pa ka poté fwi, ek i
ka nétwayé tout bwanch ki ka poté, pou yo sa poté pli fwi. 3Sé pawol-la
mwen ja di'w-la ja nétwayé’w. 4Sé pou zot manché ek mwen, épi mwen
menm kay manché épi zot. An bwanch pa sa poté fwi pa ko’y menm. Sel
mannye i kay poté fwi sé si i weésté an pyé-a. Menm mannye-a, zot pa sa
poté fwi si zot pa manché épi mwen.

5“Mwen sé menm kon pyé lyenn-an, épi zot sé menm kon sé bwanch-
lan. Si an moun manché ék mwen ék mwen manché épi’y, i kay poté an
pil fwi paski zot pa sa fé anyen san mwen. 6 Népot moun ki pa manché ek
mwen, yo ka koupé’y jété €k i kay sek menm kon an bwanch bwa ki pa
ka poté fwi. Yo ka anmasé sé bwanch sala ek yo ka jété yo an difé-a, ek
yo ka bwilé yo. 7Si zot manché ék mwen ék pawol mwen kontiné westé
andidan zot, zot kay mandé népot bagay zot vlé, €k zot kay jwenn li. 8Le
zOt poté an pil fwi ek zot fé moun we zot sé disip mwen, sé 1e sala moun
kay 1évé non Papa mwen. °Mwen enmen’w menm kon Papa-a enmen
mwen. Sé pou zot kontiné enmen mwen menm kon mwen enmen zot. 10Si
ou obéyi konmandman mwen, menm kon mwen ja obéyi Papa mwen,
mwen kay kontiné enmen zot menm kon Papa mwen kontiné enmen
mwen.

11 “Mwen ja di'w sé bagay sala pou’w ni menm tjé kontan-an mwen ni-
an, €k pou tjé kontan-an ou ni-an pa mantjé anyen. 12Mi konmandman
sala mwen ka kité bay zot: Sé pou zot enmen yonn a lot menm kon
mwen enmen zot. 13La pa ni lanmityé ki pli fo pasé 1€ an moun mo pou
kanmawad li. 14Z0t sé kanmawad mwen si zot fé sa mwen konmandé zot.
1sMwen pa ka kwiyé zot sévant anko, paski on sévant pa konnét zafée met
li. Mé mwen ka kwiyé zot kanmawad, paski mwen ja di zot tout bagay
Papa mwen di mwen. 16Sé pa zot ki chwazi mwen. Sé mwen ki chwazi zot
¢k mwen voyé zot alé poté an pil fwi, kalité fwi-a ki kay diwé-a. Ek Papa
mwen kay bay zot népot bagay zot mandé’y an non mwen. 7Mi sa mwen
ka konmandé&w: Sé pou zot enmen yonn a 10t.

Sé Jan Late-a Ka Hayi Zot

18“Sj jan laté-a hayi zot, pa obliyé yo té hayi mwen avan. 19Si zot sété
menm ek sé jan laté-a, yo té kay enmen zot kon moun yo. Mé mwen
chwazi zot €k mwen tiwé zot anpami sé jan laté-a, kon sa zot sé pa menm
ek sé jan late-a anko. Sé pou sa sé jan lateé-a hayi zot. 20Chonjé sa mwen
té di zot: ‘Pyes sevant pa pli enpotan pasé meét li.’ Si yo pésikité mwen,
jijéwe pou zot menm. Ek si yo obéyi sa mwen té ka moutwé yo-a, yo kay
obéyi sa zot ka moutwé yo-a tou. 21 Mé yo kay pesikité zot paski zot sé

moun mwen. Yo kay fé sa paski yo pa konnéet moun-an ki voyé mwen-an.
22Yo pa té kay koupab pou péché yo si mwen pa té vini palé ba yo. Mé yo
koupab atjweélman paski yo pa sa janmen di yo pa té sav sa yo té ka fe-a
sé péché. 23Népot moun ki hayi mwen hayi Papa mwen tou. 24Yo pa té
kay koupab si mwen pa té fé sé bagay sala anpami yo, sé bagay-la pyes
moun pa janmen fé-a. Mé atjwélman yo ja we sé miwak-la mwen fé-a, yo
hayi ni mwen ni Papa mwen. 25M¢é sé bagay sala té ni pou fét pou sa ki
ékwi an Iwa yo-a vini fet vwé. Lwa yo di, ‘Yo hayi mwen san pyes wézon.’
26 “Lespwi-a, sa s€ moun-an ki kay édé’w-la, kay vini soti koté Papa-a
ek i kay moutwé zot lavéwité-a. Mwen kay voyé’y vini bay zot soti koté
Papa-a, ek i kay palé konséné mwen. 27Ek zot menm tou kay palé konséné
mwen, paski zot té ja €k mwen dépi an koumansman-an.
1 6 1“Mwen ja di zot tout sé bagay sala pou zot pa sipwi le sé bagay
sala kay fet, pou zot pa tiwé lafwa zot an mwen. 2Yo kay kouwi
déye zot an sé 1égliz sé Jwif-la, épi lé-a ka vini lé népot moun ki tjwé zot
kay kwe sé twavay Bondyé i ka fe. 3Yo kay fé zot sa paski yo pa konnet ni
mwen ni Papa-a. 4Mé mwen ja di zot sa, pou lé lé-a kay vini pou yo fé sé
bagay sala, zot kay chonjé sa mwen té ja di-a. Mwen pa té di zot sa 1e zot té
vini disip mwen tou fwé, paski mwen té la épi zot.

Twavay Lespwi Bondyé

5“Mé atjwelman kon mwen ka alé jwenn moun-an ki té voyé mwen-an, zot
pyés pa mandé mwen koté mwen ka alé. 6Epi atjwélman kon mwen di zot
sa-a, tje zot an lapenn. 7Mé mwen ka di zot lavéwité-a, i pli meye pou zot
si mwen alé, paski si mwen pa alé, Lespwi Bondyé ki kay édé zot-1a, pa kay
vini. Mé 1é mwen alé, mwen kay voyé’y bay zot. 8Ek 1@ i vini, i kay moutwé sé
jan laté-a yo an lewe 1€ yo di, ‘Nou sav ki sa ki péché, €k nou sav sa ki dwet
€k nou konnét jijman Bondyé.” 2Yo an lewe konséné péché, paski yo wifizé
kwe an mwen. 1°Yo an lewe konsené sa ki dwet, paski mwen ka alé jwenn
Papa mwen, &k zot pa kay wé mwen anko. 1 Ek yo an léwe konséné jijman
Bondyé, paski Bondyé ja kondanné Satan, paski sé li ki ka kondwi late sala.

12“Mwen ni an pil 10t bagay pou mwen di zot toujou, mé lidé zot pa kay
sa pwan tout atjweélman. 13M¢é 1é Lespwi-a ki kay moutwé zot lavéwité-a
kay vini, i kay fe zot konnét tout lavéwité ki soti an Bondyé. I pa kay palé
pa ko’'y menm, mé i kay palé sa i tann épi i kay di'w bagay ki kay fet apwé.
14T kay 1évé non mwen, paski i kay di zot pawol i tann mwen di. 15 Tout
sa Papa mwen ni sé sa mwen. Sé pou sa mwen di, Lespwi-a kay kouté sa
mwen di €k i kay moutwé zot li.

Lapenn Kay Tounen Lajwa

16“Adan an ti mouman, zot pa kay wé mwen anko €k adan an ti
mouman anko, zot kay weé mwen.”

1718 Adan sé disip li-a di anpami ko yo, “Ki sa sa vlé di? I di nou adan an
ti mouman anko, nou pa kay we’y. Ek adan an ti mouman anko, nou kay
we’y. Ek i di anko sé paski i ka alé koté Papa’y. Ki sa i vlé di 1¢ i di ‘adan
an ti mouman anko?’ Nou pa sav konséné ki sa i ka palé-a.”

19 Jézi sav yo té vlé mandé’y an kwesyon, kon sa i di yo, “Es zot ka palé
anpami ko zot paski mwen di, ‘Adan an ti mouman anko zot pa kay we
mwen, &k adan an ti mouman anko, zot kay wé mwen?’ Es sé kwésyon
sala yonn ka mandé lot-la? 20Mwen ka di zot lavéwité-a, zot kay fé kwi ek
z0t kay pléwé, mé sé jan laté-a kay kontan. Zot kay an lapenn, mé lapenn
z0t kay tounen pou tjé kontan. 21 Le an madanm malad akouché, i ka an
lapenn paski lé-a pou’y soufé-a ja vini. Mé lé ti manmay-la fét, i ka obliyé
tout soufwans-lan, paski i ka kontan an ti manmay fét an laté-a. 22Sé kon
sa i kay yé épi zot. Apwézan zot an lapenn, mé mwen kay we zot anko,
épi zot kay ni lajwa, lajwa-a pyésonn pa sa tiwé-a.

23“L¢ jou sala vini, zot pa kay bizwen mandé mwen anyen anko.

Mwen ka di zot lavéwité-a, Papa-a menm ki kay bay zot népot bagay zot
mandé’y an non mwen. 24Pou jis atjiwelman, zot p’0kd mandé anyen an
non mwen. Sé pou zot mandé, &k lajwa-a zot ni-an pa kay mantjé anyen,
paski zot kay wisivwe sa zot mandé-a.

Jézi Genyen Batay-la Kont Late-a

25“Mwen palé bay zot an pawabol pou di zot sé bagay sala, mé 1é-a ka
vini 1¢é mwen pa kay seévi pawabol anko. Mwen kay di zot tout bagay akle
konsené Papa-a. 26Le¢ jou sala vini, zot kay mandé Bondyé népot bagay
an non mwen, €k sé pa mwen ki kay mandé’y bay zot. 27Papa-a menm
enmen zot, paski zot enmen mwen ek zot kwe sé Bondyé ki voyé mwen.
28 Mwen soti koté Papa-a €k mwen vini an laté-a. Atjwélman mwen ka
kité late-a €k mwen ka alé jwenn Papa-a.”

291.¢ sala sé disip-la di’y, “Sé atjwelman ou ka palé akle, €k ou pa ka
palé an pawabol. 3°Nou sav ou konnét tout bagay. Ou konnét wépons
kwesyon-an ki an lidé an moun dépi avan i mandé€’y. Sé sa ki fé nou kwe
ou soti koté Bondyé pou vwé.”

31 Jézi wéponn, i di yo, “Atjwelman zot kwe? 32Lé-a ka vini ek i ja wivé
lé zot tout kay simen. Zot chak kay kouwi lakay zot, €k zot kay kité mwen
la pa ko mwen yonn. Mé pa kwé mwen la pa ko mwen paski Papa-a la
épi mwen. 33Mwen ja di zot sé bagay sala pou zot sa toujou ni lapé an tjé
z0t, paski zot ja manché ék mwen. Sé jan laté-a kay pesikité zot, mé pa pe
paski mwen ja détwi pouvwa-a ki ka kondwi late-a!”

Jézi Pwédyé Pou Ko’y
17 11e Jézi fini palé bay sé disip li-a, i 1évé zyé’y an syel ek i di,
“Papa, lé-a ja vini. Fé moun we pouvwa Gason’w, pou mwen fée

moun we pouvwa'w. 2Paski ou ban mwen pouvwa anho tout 1ézom, pou
mwen sa bay tout sé moun-an ou ban mwen-an lavi étonnel. 3Le moun
konneét ou, sel Bondyé ki ni pou vwé, ek yo konnét Jézi Kwi, moun-an
ou voyé-a, sé le sala ou ka ba yo lavi étonnél. 4Mwen ja fé tout moun ki
an late-a we pouvwa’w, paski mwen ja fini twavay-la ou ban mwen fé-a.
5 Atjweélman, Papa, onnowé mwen kon mwen doubout douvan’w-lan,
menm mannye ou té onnowé mwen lé mwen té épi’'w avan late-a té fét.
Jézi Pwédyé Bay Sé Disip Li-a

6“Mwen ja fé sé nonm sala ou ban mwen an late-a konneét ou. Yo sété sa
ou, épi ou ban mwen yo. Yo ja obéyi pawol ou. 7Atjweélman yo sav sé ou
ki ban mwen tout bagay mwen ni. 8Mwen ba yo konmisyon-an ou té ban
mwen-an €k yo wisivwe’y. Yo sav sé koté ou yé-a mwen soti €k yo kwe sé
ou ki voyé mwen pou vwé.

9“Mwen ka pwédyé ba yo. Mwen pa ka pwédyé bay sé jan laté-a, mé
bay sé nonm sala ou ja ban mwen-an, paski yo sé sa ou. 1° Tout sa mwen
ni sé sa ou, €k tout sa ou ni sé sa mwen, €k moun kay weé pouvwa mwen
an sé nonm sala. ' Mwen ka vini jwenn ou atjwélman. Mwen pa kay la an
laté-a anko, mé yo an laté-a. Papa, ou pa ni pyes fot! Mwen ka mandé'w
pou pwotekté yo ek pouvwa-a ki an non’w-lan, menm non-an ou ban
mwen-an, pou yo sa vini yonn, menm kon mwen ek ou sé yonn. 12Paditan
mwen té épi yo, mwen té pwotekté yo €k pouvwa-a ki an non’w-lan,
menm non-an ou ban mwen-an. Mwen pwotéekté yo, €k pa menm yonn an
yo ki ped, antiwan nonm-lan ki té ni pou péd-la, pou sa lévanjil-la té di-a
vini fet vwé.

13“Atjwelman mwen ka vini jwenn ou, mé mwen ka di sé bagay sala
paditan mwen an laté-a, pou sé nonm sala ni menm lajwa-a mwen ni an
tjé mwen-an, lajwa-a ki pa mantjé anyen-an. *Mwen ba yo konmisyon’w,
ek sé jan laté-a hayi mwen, paski sé nonm sala sé pa menm €k sé
jan late-a, menm kon mwen pa menm €k sé jan late-a. 15Mwen pa ka
mandé'w pou tiwé yo an laté-a, mé pou pwotekté yo kont pouvwa Satan,
nonm méchan-an. 6 Menm kon mwen pa menm ék sé jan lateé-a, sé nonm
sala sé pa menm ek sé jan laté-a. 17Sevi pawol lavéwité-a pou fé yo viv ba
ou yonn, paski pawol ou sé lavéwité. 18 Mwen ka voyé yo an lateé-a, menm
kon ou voyé mwen an laté-a. 12Ek pou lapéti yo mwen ka viv mannyé-a
ou vlé mwen viv-la pou yo menm sa viv mannyeé-a ou vlé yo viv-la pou
vwé.

Jézi Pwédyé Bay Tout Moun Ki Kwe An Li

20“S¢é pa bay sé nonm sala yonn mwen ka pwédyé, mé bay tout 1ézot ki
kay kwe an mwen lé sé nonm sala kay palé konmisyon yo konséné mwen.
21 Mwen ka pwédyé pou yo tout vini yonn. Papa, mwen ka mandé’w pou

fé yo vini yonn ek nou, menm kon ou an mwen €k mwen an ou. Fé yo
vini yonn, pou sé jan laté-a sa kwe sé ou ki voyé mwen. 22Mwen ba yo
menm pouvwa-a ou ban mwen-an, pou yo sa vini yonn, menm kon mwen
épi ou sé yonn. 22Mwen ka viv an yo menm kon ou ka viv an mwen, pou
yo sa vini yonn, pou sé jan lateé-a sav sé ou ki voyé mwen €k ou enmen yo
menm kon ou enmen mwen.

24“Papa, sé ou ki ban mwen yo, €k mwen vlé yo la épi mwen koté mwen
yé-a, pou yo sa we pouvwa mwen. Ou ban mwen menm pouvwa sala,
paski ou enmen mwen dépi avan late-a té fet.

25“Papa, ou dwet! Sé jan laté-a pa konnét ou, mé mwen konnét ou, ek sé
moun sala ou ban mwen-an sav sé ou ki voyé mwen. 26 Mwen fé yo konnet
ou, €k mwen kay kontiné fé yo konneét ou, pou yo enmen 1ézot menm kon
ou enmen mwen, €k pou mwen menm sa viv an yo.”

Yo Awété Jézi
(Mafyou 26:47-56; Mak 14:43-50; Louk 22:47-53)

1 8 1 Apwé Jézi fini pwédyé kon sa, li ek sé disip li-a kité koté yo té

yé-a ek yo twavesé fon Kidronn-an. La té ni an jaden la, kon sa
Jézi ek sé disip li-a alé an jaden-an. 2Mé Jida menm, nonm-lan ki té kay
twayi’y-la, té konnét plas-la, paski Jézi té ja alé la plizye fwa ek sé disip
li-a. 3Kon sa Jida alé an jaden-an, ék i mennen tibwen solda Ronm épi’y. Sé
chef pwet-la ek sé Fawizyen-an té voyé déotwa gad Kay Bondyé-a alé épi
Jida tou. Sé solda-a ek sé gad-la té byen amé, ek yo té ni lanp ek flanbo.

4Jézi té konneét tout bagay yo té kay fe’y, kon sa i maché douvan ek i
mandé yo, “Ki moun zot ka gadé pou?”

5Yo di, “Nou ka gadé pou Jézi nonm Nazawet-la.”

I di yo, “Sé mwen ki 1i.”

Jida menm, nonm-lan ki té kay twayi’y-la, té doubout la épi yo. 6Lé Jézi
di yo, “Sé mwen ki 1i,” yo bak deyé &k yo tonbé ate-a.

7Jézi mandé yo anko, “Ki moun zot ka gadé pou?”

Yo di, “Nou ka gadé pou Jézi nonm Nazawet-la.”

8 Jézi di, “Mé mwen ja di zot sé mwen ki li. Si sé pou mwen zot ka chaché,
kité sé 1ézot nonm sala alé.” °I di yo sa pou sa i té di an tan ki pasé té vini fét
vwé. I té di, “Papa, pa menm yonn an sé moun-an ou ban mwen-an ki ped.”

10Simon Pita hédi on sab i té ni €k i fwapé sévant pli ho chef pwet-la. I
fe zowey dwet li pwan lavol. Non sévant sala sété Malkas. 11 Jézi di Pita,
“Mété sab sala viwé an plas li! Mwen ni pou bwe an pot soufwans-lan
Papa mwen ja ban mwen-an.”

Yo Mennen Jézi Bay Annas

121 sala sé solda Ronm-lan €k konmande yo, ansanm ek sé gad Jwif-
la, awété Jézi ek yo mawé lanmen’y. 13Pwemyé koté yo mennen’y sé bay

Annas. I sété bope Kayafas, ki té pli ho chéf pwét-la pou lanné-a. 14Sété
menm Kayafas sala ki té di sé chef Jwif-la i té kay pli méye si yon sél
nonm mo pou tout sé 1ézot moun-an.

Pita Di I Pa Konneét Jézi
(Mafyou 26:69-70; Mak 14:66-68; Louk 22:55-57)

15Simon Pita ek an 1ot disip té ka swiv Jézi olwen. Pli ho chef pwet-la té
konneét disip sala byen, kon sa disip-la alé &k Jézi an lakou pweét-la. 16 Pita
té westé déwo bo baye-a. Kon sa 1ot disip-la pli ho chef pwet-la té konnet-
la viwé soti, i palé bay tifi-a ki an baye-a, €k i fé Pita antwé.

17Tifi-a ki té bd baye-a di Pita, “Es ou sé yonn an sé disip nonm sala
tou?”

Pita di, “Non, mwen sé pa yonn.”

18Tan-an té fwet, kon sa sé sévant-lan épi sé gad-la té ni chebon ka
limen, €k yo té oliwon’y ka chofé ko yo. Kon sa Pita alé la ek i doubout la
épi yo ka chofé ko’y.

Pli Ho Chef Pwét-la Kwésyonnen Jézi
(Mafyou 26:59-66; Mak 14:55-64; Louk 22:66-71)

19P]i ho chéf pwet-la kweésyonnen Jézi konséné sé disip li-a ek sa i té ka
enstwi moun.

20 Jézi wéponn, i di, “Mwen té toujou ka palé douvan tout moun. Mwen
enstwi sé moun-an an sé légliz sé Jwif-la ek an Kay Bondyé-a, koté tout
moun ka asanblé. Mwen pa janmen di anyen an sigwé. 2! Kon sa, pouki ou
ka kweésyonnen mwen? Mandé sé moun-an ki tann mwen-an ki sa mwen
di yo. Yo sav ki sa mwen di.”

221.¢ Jézi di sa, yonn an sé gad-la bay Jézi yon souflé. I di’y, “Pouki ou
ka palé kon sa bay pli ho chef pwét-1a?”

23 Jézi wéponn, i di, “Si mwen ja di anyen ki pa bon, di’y douvan tout
moun. Mé si mwen ni wézon, pouki ou ban mwen souflé sala?” 24L& i
fini di sa, Annas fé yo mennen’y alé bay Kayafas, pli ho chef pwet-la.
Lanmen’y té mawé toujou.

Pita Di Anko I Pa Konnét Jézi
(Mafyou 26:71-75; Mak 14:69-72; Louk 22:58-62)

25Pjta té doubout menm koté-a toujou, ka chofé ko’y. Kon sa sé 1ézot sé
moun-an di’y, “Es ou sé yonn an sé disip nonm sala tou?”

Pita di, “Non, mwen sé pa yonn.”

26Yonn an sé sevant pli ho chéf pweét-la, ki sété fanmi nonm-lan Pita té
koupé zowey-la, di, “Es sé pa té ou mwen wé an jaden-an épi’y-la?”

27Pita wéponn anko, i di, “Non, sé pa té mwen,” €k menm lé-a kok-la
chanté.

Yo Mennen Jézi Douvan Pilat
(Mafyou 27:1-2, 11-14; Mak 15:1-5; Louk 23:1-5)

28 Jou bonmaten sala byen bonné, yo pwan Jézi lakay Kayafas ek yo
mennen’y an gwan kay gouvéné-a. Sé gad-la sé chef Jwif-la té voyé-a pa
antwé an kay gouvene-a, paski yo té vlé tjenn ko yo net kon lwa wilizyon
yo di, pou yo té sa manjé an Fet Délivwans-lan. 22Kon sa Pilat soti dewo
ek i di yo, “Ki sa zot ni kont nonm sala?”

30Yo wéponn Pilat, yo di’y, “Nou pa té kay mennen’y ba’w si i pa té fe
pyes kwim.”

s1pilat di yo, “Eben, pwan’y zot menm &k sévi lwa zot menm pou jijé’y.”

Sé Jwif-la wéponn, yo di’y, “Gouvedman Ronm-lan pa ka ban nou dwa
pou kondanné pyesonn pou lanmo.” 32Sa fét pou sa Jézi té di-a vini fet
vwé le i té di ki mannye i té kay mo.

33Pjlat viwé antwé an gwan kay gouvene-a anko ek i kwiyé Jézi. I di’y
“Es sé ou ki wa sé Jwif-la?”

34 Jézi wéponn, i di, “Ou menm ki ka mandé mwen kwesyon sala ében
és sé an moun ki di'w mandé mwen’y?”

35Pilat di’y, “E, é, ou wé mwen sé on Jwif, on? Sé moun ou-an menm &k
sé chef pweét-la ki voyé’w ban mwen. Di mwen ki sa ou ja fe.”

36 Jézi di, “Wéyom-lan mwen ka kondwi-a pa soti an laté sala. Si mwen
sété an wa ki ka kondwi an late sala, sé disip mwen-an té kay goumen
pou mwen. Yo pa té kay kité mwen tonbé an lanmen sé chef Jwif-la. Non!
Wéyom-lan mwen ka kondwi-a pa soti isi-a.”

37Kon sa Pilat mandé’y, “Eben si sé sa, ou sé an wa?”

Jézi wéponn, i di, “Ou ja byen palé. Mwen té vini an laté-a €k mwen fét
pou wézon sala, pou mwen sa palé konsené lavéwité-a. Népot moun ki
enmen lavéwité-a ka kouté pawol mwen.”

38Pilat di’y, “Ki sa ki lavéwité?”

Yo Kondanné Jézi Pou Mo
(Mafyou 27:15-31; Mak 15:6-20; Louk 23:13-25)

Lé sala Pilat viwé dewo-a ek i di sé Jwif-la, “Mwen pa jwenn pyes
wézon pou mwen kondanné nonm sala. 39Mé sa sé twadisyon zot pou
mwen ladjé an pwizonnyé bay zot chak lanné pou Fét Délivwans-lan. Es
z0t kay kontan si mwen ladjé wa sé Jwif-la?”

40L¢ sala yo tout koumansé hélé fo, yo di, “Nou pa vl€’y! Barabas nou
v1é!” Barabas sala sété an mové vole.

19 11.¢é sala Pilat fé sé solda-a mennen Jézi alé €k bat li. 2S¢é solda-a

pwan bwanch pikan ék yo fé on kouwonn ba li €k yo mété’y asou
tet li. Yo mété on gol lila anlé’y 3ék yo té ka vini bo’y €k yo di’y, “Kité wa
sé Jwif-la kondwi pou tout tan!” Yo alé bo’y ek yo ba li souflé.

4Pilat viwé soti anko épi i di sé Jwif-la, “Kouté, mwen kay fe yo
mennen’y viwé déwo bay zot pou zot wé mwen pa jwenn pyes wézon pou
mwen kondanné’y.” sLé Jézi viwé soti dewo, i té ni kouwonn pikan-an
asou tet li ek gol lila-a asou’y. Pilat di sé Jwif-la, “Mi nonm-lan!”

6Le sé chef pweét-la €k sé gad Kay Bondyé-a we’y, yo hélé fo &k yo di,
“Kwisifyé’y! Kwisifyé’y!”

Pilat di yo, “Zot menm pwan’y, €k kwisifyé’y. Mwen pa jwenn pyes
wézon pou mwen kondanné’y.”

7Sé Jwif-la wéponn viwé, yo di, “Nou ni an lwa ki di sé pou’y mo, paski
i di sé li ki Gason Bondyé.”

8L¢ Pilat tann sa, i té vini pli pé anko. °I viwé antwé an gwan kay
gouveéne-a ek i mandé Jézi, “Koté ou soti?” Mé Jézi pa wéponn. 1°Pilat
di’y, “Ou pa vlé wéponn mwen? Pa obliyé, mwen ni pouvwa pou mwen sa
ladjé’w ében pou mwen fé yo kwisifyé'w.”

11Jézi wéponn, i di’y, “Ou pa ni pyés pouvwa anlé mwen si sé pa
Bondyé ki ba ou pouvwa sala. Kon sa moun-an ki ladjé mwen an
lanmen’w-lan pli koupab pasé'w.”

121.¢ Pilat tann sa, i chaché an mannyé pou’y té sa ladjé Jézi. Mé sé
Jwif-la hélé, “Si ou ladjé nonm sala, ou pa kanmawad Wa Siza! Pyésonn
ki di i sé on wa sé 1elmi Wa Siza ki ka kondwi tout sé péyi-a!”

131 Pilat tann sa, i mennen Jézi déwo ek i asid anlé gwan chez-la i
ka asid pou jijé-a. Yo ka kwiyé plas sala Lakou Woch-la (sa sé Gabafa an
langaj sé Jwif-la). 41 té pweske midi, jou avan Fet Délivwans-lan. Pilat di
sé Jwif-la, “Mi wa zot-la!”

15Y0 hélé, “Tjwé’y! Tjwé’y! Kwisifyé’y!”

Pilat di, “Zot vlé mwen kwisifyé wa zot-1a?”

Sé chef pwét-la wéponn, yo di, “Sé Siza yonn nou konnét pou wa nou!”

16Kon sa Pilat ladjé Jézi an lanmen yo pou yo alé kwisifyé’y.

Yo Kwisifyé Jézi
(Mafyou 27:32-44; Mak 15:21-32; Louk 23:26-43)

Yo pwan’y €k yo mennen’y alé. 17Jézi poté kwa'y soti an vil-la pou wivé
an plas-la yo ka kwiyé Mon Kalot Tet-la. Yo ka kwiyé plas sala Golgofa an
langaj sé Jwif-la. 18 Yo kwisifyé’y la ansanm ek dé 1ézot nonm, yon nonm
asou chak koté’y ek Jézi menm an mitan-an.

19Pilat fé yo ékwi on ékwiti mété asou kwa-a. Ekwiti-a di, “Sa Sé Jézi
Nonm Nazaweét-la. Sé Li Ki Wa Sé Jwif-la.” 20An pil moun té li ékwiti-a,
paski plas-la koté yo té kwisifyé Jézi-a té tou pwé vil-la. Ekwiti-a té ékwi
an twa diféwan langaj, i té ékwi an langaj sé Jwif-la, an Laten €k an Grik.
218¢ chef pwet-la di Pilat, “Pa ékwi ‘Sé li ki Wa sé Jwif-la, mé ékwi pito,
‘Nonm sala di sé 1i ki Wa sé Jwif-la.” ”

22Pilat wéponn, i di, “Sa mwen ékwi mwen ékwi.”

23 sé solda-a fini kwisifyé Jézi, yo pwan had li ek yo sépawé’y an kat,
yonn bay chak solda. Yo pwan gol li-a ki té fet ék yon sél moso twel-la.
I té soti dépi an kou-a wivé an pyé-a ek i pa té ni pyes koté i koud. 24Sé
solda-a di bay yonn a lot, “Nou pa kay déchiwé’y. Annou jwé gwenndé
pou li pou nou we kilés ki kay genyen’y.” Sa fét pou sa 1évanjil-la té di-a
vini fet vwé. Lévanjil-la di:

“Yo sépawé had mwen anpami ko yo
ek yo jwé gwenndé pou gol mwen-an.”

Sé sa sé solda-a té fe.

25B0 kwa-a koté yo té kwisifyé Jézi-a té ni manman Jézi, sésé manman
Jézi, Mari ki té madanm Klopas, €k lot Mari-a ki té soti Magdala-a.
26 Disip-la Jézi té enmen-an té doubout la épi manman Jézi. Kon sa lé Jézi
we yo, i di manman’y, “Madanm, gason sala ki bo’'w-la vini gason’w dépi
atjwélman,” 27Ek i di disip-la i té enmen-an, “Sa sé manman’w.” Dépi
menm tan sala disip-la mennen manman Jézi westé lakay li.

Jézi Mo
(Mafyou 27:45-56; Mak 15:33-41; Louk 23:44-49)

281.¢ sala Jézi menm té sav i té ja fini twavay-la Bondyé té voyé’y fe-a.
Ek pou té fé sa lévanjil-la di-a vin fet vwé, i di, “Mwen swef.” 2°La té ni
on bol ki té plen diven wak, kon sa yo fouyé an tjo 1éponj an diven-an, yo
mété’y an bout baton on pyé zéb yo ka kwiyé hisop, €k yo lonjé’y bo lev
li. 30Jézi bwe diven-an €k i di, “Twavay-la mwen té vini fé-a fini!” Le sala
i bésé tet li ek i mo.

Yo Peésé Bo Kot Jézi

31L¢ sala sé chef Jwif-la mandé Pilat péwmisyon pou kasé janm sé nonm-lan
yo té kwisifyé-a pou yo té mo pli vit, €k pou yo té sa tiwé ko-a asou kwa-a. Yo
mandé pewmisyon sala paski i sété Vandwédi €k yo pa té vlé ko sé nonm sala
westé asou kwa-a pou jou sabaf-la, paski sabaf sala sété on sabaf ki enpotan.
32Kon sa sé solda-a alé ek yo kasé janm pweémyé nonm-lan €k apwé sa yo kasé
janm dézyenm-lan ki té kwisifyé bo Jézi-a. 33Mé le yo wivé bo Jézi, yo we i té
ja mo, kon sa yo pa kasé janm li. 3#Mé yonn an sé solda-a pitjé bo kot Jézi ek
on pitjet fé. Menm lé-a san ek dlo vidé soti. 35 Moun-an ki té we sa fét-la ja di
sa pou zot sa kwe. Sa i di-a vwé, €k i sav sa i di-a sé lavéwité. 36Sa té fét pou
sa lévanyjil-la di-a vin fet vwé. Lévanyjil-la di, “Yo pa kay kasé pyes zo’y.” 37La ni
an lot koté an lévanjil-la ki di, “Moun kay gadé moun-an yo té pesé-a.”

Yo Téwé Jézi
(Mafyou 27:57-61; Mak 15:42-47; Louk 23:50-56)

381.¢ tout sa fini fet, Jozef ki té soti an vil Arimatéya mandé Pilat
péwmisyon pou’y sa pwan ko Jézi. Jozef sété an disip Jézi, mé i pa té fé

moun konnet sa, paski i té pe sé chéf Jwif-la. Pilat ba li péwmisyon pou
pwan ko Jézi, kon sa Jozef alé pwan ko-a. 3°Nikodimos menm, ki té vini
koté Jézi yon jou oswe, té alé épi Jozef ék i mennen yon san (100) liv
lanmit €k lalwé mélé ansanm pou pwépawé ko-a. 4°Dé nonm sala pwan ko
Jézi ek yo mété sé bagay sala anlé’y €k yo voplé’y ek had blan yo ka sevi
pou téwé mo. Sé kon sa sé Jwif-la ka pwépawé an ko pou yo téwé. 41La

té ni an jaden an plas-la koté yo kwisifyé Jézi-a, €k la té ni an tonm nef
an jaden-an. Pyeésonn p’oko té téwé andidan’y. 42 Yo mété ko Jézi andidan
tonm-lan, paski i sété jou avan sabaf sé Jwif-la, épi tonm-lan té tou pwé.

Tonm-lan Té Vid
(Mafyou 28:1-8; Mak 16:1-8; Louk 24:1-12)

2 O 1Pweémyé jou an simenn-an, byen bonne, i té ka fé ti nwe toujou,
Mari Madlenn alé bo tonm-lan ek i we yo té ja tiwé woch-la anle

djol twou-a. 21 pati kouwi alé jwenn Simon Pita ék 1ot disip-la, sa Jézi
enmen-an, ek i di yo, “Yo ja tiwé ko Senye-a an twou-a ek nou pa sav koté
yo mété’y.”

3Pita ek lot disip-la alé bo twou-a. 4Yo toulé dé mété kouwi, mé lot
disip-la kouwi pli vit pasé Pita ek i wivé bo twou-a avan. 51 bésé pou
gadé an twou-a ek i we sé twel blan-an yo té voplé ko-a, mé i pa antwé
an twou-a. ¢Simon Pita ki vini apwé, antwé dwét andidan twou-a. I we sé
had-la yo té voplé ko Jézi-a té la 7€k lot had-la yo té mawé tet li-a. Had-
la yo té mawé tet li-a pa té menm koté ek sé 1ézot had-la, mé i té byen
voplé pa ko’y. 8Leé sala 1ot disip-la ki té wivé bo twou-a avan-an, antwé an
twou-a ek i we sa té vwé. 9Yo p’0ko té konpwann l¢é 1évanjil-la té di Jézi
té ni pou wésisité. 1°L¢ sala dé disip-la viwé lakay yo.

Jézi Palé Ek Mari Madlenn
(Mafyou 28:9-10; Mak 16:9-11)

11 Mari té westé déewo bo djol twou-a, ka pléwé. Paditan i té la ka pléwé,
i bésé €k i gadé an twou-a. 121 we dé nanj ki té abiyé an blan asid koté ko
Jézi té yé-a. Yonn té asid koté pyé-a té yé-a €k yonn té asid koté tet-la té
yé-a.

13Yo di’y, “Madanm, pouki ou ka pléwé kon sa?”

I di, “Yo ja mennen ko Senyé mwen alé ek mwen pa sav koté yo mété’y.”

14L¢ sala i tounen ek i weé an nonm doubout la, mé i pa té sav sété Jézi.

15 Jézi di’y, “Madanm, pouki ou ka pléwé kon sa? Ki moun ou ka chaché?”

I té kwe sété nonm-lan ki té ka twavay an jaden-an. Kon sa i di, “Misyé,
si ou tiwé ko-a €k ou mennen’y alé, di mwen koté ou mété’y, pou mwen
alé pwan’y.”

t 19:39 lanmi. Lanmi sé an let bwa ki ka santi bon.

16 Jézi di, “Mari!”

I tounen ék i di an langaj sé Jwif-la, “Rabonni!” (sa vlé di Titja).

17Jézi di’y, “Pa tjenbé mwen, paski mwen p’0ko mouté jwenn Papa-a.
M¢é€ alé koté sé fwé mwen-an épi di yo mwen ka alé jwenn Papa mwen ki
sé Papa yo tou, €k Bondyé mwen ki sé Bondyé yo tou.”

18Kon sa Mari Madlenn pati ek i di sé disip-la i té we Senye-a épi i di yo
tout sa i té di’y.

Jézi Palé Ek Sé Disip-la
(Mafyou 28:16-20; Mak 16:14-18; Louk 24:36-49)

19Byen ta jou Dimanch oswe sala, sé disip-la té ansanm, ek sé lapot-la té
laklé paski yo té pe sé chef Jwif-la. La menm Jézi vini ék i doubout anpami
yo, i di yo, “Mwen ka bay zot lapé an tjé zot.” 20Leé i fini di sa, i moutwé yo
lanmen’y ék bo kot li. Sé disip-la té kontan an pil lé yo weé Senyé-a.

21 Jézi di yo anko, “Mwen ka bay zot lapé an tjé zot. Menm kon Papa-a
voyé mwen, sé menm mannye-a mwen ka voyé zot.” 22Lé i fini di sa, i
souflé anle yo ék i di yo, “Wisivwe Lespwi Bondyé. 23Si ou pawdonnen
péché moun, péché yo kay pawdonnen, mé si ou pa pawdonnen péché yo,
péché yo pa pawdonnen.”

Jézi Palé Bay Tonmas

24Tonmas menm, yonn an sé douz disip-la yo ka kwiyé Jimo-a, pa té la
lé Jézi té vini. 25Kon sa sé 1ézot disip-la di’y, “Nou ja we Senye-a!”

Tonmas di yo, “Tout tan mwen pa we mak klou-a an lanmen’y €k fouyé
dweét mwen an twou-a bo kot li, mwen pa kay kwe sé 1i.”

26 Ywit jou apwé, sé disip-la té ansanm anko andidan kay-la, €k kou sala
Tonmas té la épi yo. Sé lapot-la té laklé, mé Jézi vini doubout anpami yo
ek i di, “Mwen ka bay zot lapé an tje zot.” 27Le sala i di Tonmas, “Fouyé
dwet ou bo kot mwen, ek gadé lanmen mwen. Mwen pa vlé’'w ni doutans
an tje’'w anko, mé mwen vlé'w kwe.”

28 Tonmas di, “Ou sé Senyé mwen ek Bondyé mwen!”

29 Jézi di’y, “Es ou kwe paski ou wé mwen? Pa dé bon i bon pou moun-
an ki pa we-a €k i kwe.”

30Paditan Jézi té ek sé disip li-a, i fé an pil miwak ki pa ékwi an liv
sala. 31Mé mwen ékwi sé bagay sala pou'w kwe sé Jézi ki Mésaya-a,
Gason Bondyé. Lé ou mété lafwa’w an li, ou kay ni lavi.

Jézi Fé Sét An Sé Disip Li-a We'y
21 1 Apwé sa, Jézi fé sé disip li-a we’y anko bo lanme Taybiriyos-la.
Mi sé kon sa i fét. 2Simon Pita, Tonmas (yo ka kwiyé Jimo-a),
Natannyel ki té soti Kéna an péyi Galili, ek sé gason Zébedi-a té la
ansanm €k dé 1ézot disip. 3Simon Pita di sé 1ézot-1a, “Mwen ka alé péché.”

Sé 1ézot-1a di, “Nou ka alé épi’'w.” Kon sa yo pati alé an kannot-la. Mé yo
péché tout swe-a ek yo pa tjenbé anyen.

4Menm kon soléy té ka 1évé, Jézi té doubout asou lans-lan, mé sé disip-
la pa té sav sété Jézi. SLé sala i di yo, “Jan mwen, z0t pa tjenbé anyen?”

Yo di, “Pa menm an sadin.”

61 di yo, “Voyé lepevyé zot asou lanmen dwet kannot-la ek zot kay
tjenbé tibwen pwéson.” Kon sa yo voyé lépévyé yo an dlo €k yo tjenbé
télman pwéson yo pa té sa menm hédi’y antwé andidan kannot-la.

7Disip-la Jézi enmen-an di Pita, “Senye-a ki la, wi!” Lé Pita tann sété
Senye-a, i voplé had li anlé’y, paski i té ja tiwé had li, ek i soté djouboum an
dlo. 8Sé 1ézot disip-la vini até an kannot-la, &k yo té ka hédi lepévyé pwéson-
an. Yo pa té lwen, yo té bo twa san (300) pyé hod te. °Le yo désann ate, yo
we la té ja ni chébon difé ka limen ek i té ni pwéson anle’y ek la té ni pen tou.

10Jézi di yo, “Mennen déotwa pwéson an sa ou tjenbé-a vini.”

11Simon Pita menm antwé an kannot-la pou’y hédi lepévyé pwéson-
an até. La té ni yon san senkant twa (153) pwéson an tout. Magwé la té
ni otan pwéson an lepevyé-a, lépévyé-a pa déchiwé. 12Jézi di yo, “Vini
manjé!” Yo pyes an sé disip-la pa té bwav asé pou mandé€’y, “Ki moun ou
yé?” paski yo sav sété Senye-a.

13Kon sa Jézi alé, i pwan pen-an, i ba yo’y, €k i pwan pwéson-an ba yo
tou. 4Sa sété twazyenm fwa Jézi fé sé disip li-a we’y apwé i té wésisité.

Jézi Palé Bay Pita

15 yo fini manjé, Jézi di Simon Pita, “Simon gason Jan, €s ou enmen
mwen pasé sé moun sala?”

Pita di, “Wi Senye, ou sav mwen enmen’w.”

Jézi di’y, “Swen sé ti mouton mwen-an.”

16 Jézi mandé’y pou dézyenm kou-a, “Simon gason Jan, &s ou enmen
mwen?”

I di, “Wi Senye, ou sav mwen enmen’w.”

Jézi di’y, “Swen sé mouton mwen-an.” 17Jézi mandé’y pou twazyenm
kou-a, “Simon gason Jan, €s ou enmen mwen?”

Sa té fe Pita lapenn paski i té mandé’y sa pou twa kou. Kon sa i di Jézi,
“Senye, ou konnét tout bagay, ou sav mwen enmen’w.”

Jézi di'y, “Eben swen sé mouton mwen-an. 18 Mwen ka di’'w lavéwité-a, 1& ou
té jenn, sé ou menm ki té ka mawé sanng ou pou alé népot koté ou vlé. Mé lé
ou vini gwan, ou kay lonjé lanmen’w €k sé an 10t moun ki kay mawé’w ek i
kay mennen’w koté ou pa vlé alé.” 19L¢e Jézi di sa, i té ka di mannye Pita té kay
mo, ek lanmo’y té kay 1évé non Bondyé. Lé sala Jézi di Pita, “Swiv mwen.”

20]¢ Pita tounen deye, i we disip-la Jézi té enmen-an, menm sa ki té
apiyé anle Jézi lé yo té ka manjé-a ek i té mandé Jézi kiles ki té kay
twayi’y-la. 21 Lé Pita we’y, i di Jézi, “Senye, ki sa ki kay wivé nonm sala?”

22 Jézi di’y, “Si mwen vl€’y viv jis tan mwen vini, sa pa ka gadé’w. Ou
menm, SWiv mwen.”

23Kon sa pou lapéti sa i di-a, pawol sala té ka simen anpami sé moun-an
ki té ka swiv Jézi-a. Yo té ka di, “Jézi di disip sala pa kay mo,” mé Jézi
pa té janmen di disip sala pa té kay mo. I té di, “Si mwen vlé’y viv pou jis
tan mwen vini, sa pa ka gadé’'w.”

24S¢é li ki disip-la ki ka di sé bagay sala. Sé li ki ékwi yo, €k nou sav sa i
di-a sé lavéwité.

25Bon, la ni an pil 10t bagay Jézi fe. Si moun té ni pou ékwi yo tout,
mwen pa kwe laté sala té kay ni 1é pou tout sé liv-la yo té kay ni pou
ékwi-a.

Twavay
Sé Zapot-la

Liv twavay sé zapot-la sé dézyenm posyon on lét Louk té ékwi bay an
nonm yo kwiyé Tjofilos. Louk sé pa té an Jwif, mé apwé lanmo Jézi, i
vini kwe an Jézi. I té ka voyajé ek Pol ki sété an nonm ki té ka simen Bon
Nouvel-la konséné Jézi Kwi.

Wézon-an Louk ékwi liv-la sé pou fé moun konnét ki mannyeé pweémyé
konpanni sé moun-an ki kwe an Jézi-a simen Bon Nouvél-la konséné Jézi
Kwi an vil Jérouzalém, an tout péyi Joudiya €k Sanmariya, wivé jis an lot
bout late-a.

Louk wakonté ki mannye ti gany sé moun-an ki kwe an Jézi-a té
koumansé anpami sé Jwif-la ¢k mannye i simen an tout laté-a, dwé la té
an pil pésikasyon. Liv-la ka moutwé mannye gany sé moun-an ki kwe an
Jézi-a pa té soti pou té mété dézagwéman an péyi-a ni pou fé moun 1évé
kont gouvédman Ronm-lan. Liv-la moutwé ki Jézi Kwi sé Mesaya-a, wa-a
Bondyé té pwonmeét pou voyé bay sé Jwif-la. An pil sé Jwif-la widjekté
konmisyon-an konséné Jézi Kwi, mé adan sé Jwif-la épi an pil moun ki pa
Jwif akseépté’y.

Sé zapot-la sété nonm Jézi chwazi €k bay lotowité pou établi 1égliz.
Anpami tout sé zapot-la ki fé sé twavay sala, sé non Pol ék Pita ou ka
we plis. Mé moun-an menm menm ki té fé yo fé tout sé twavay sala sété
Lespwi Bondyé. Sé li ki té ka kondwi yo ek sé li ki té ka édé yo an tout sé
twavay-la yo té ka fe-a. Sé li ki fé 1égliz-la pwofité toupatou an laté-a paski
sé Jézi menm ki té koumansé 1égliz-la ek sé li ki ka tjenbé’y-la pou tout
tan.

Nou sa sépawé liv Twavay-la an twa moso: (1) Légliz sé moun-an ki kwe
an Jézi-a koumansé an Jérouzalém apwé Jézi mouté an syel. (2) Légliz-
la simen toupatou an Palestin. (3) Légliz-la simen an tout sé péyi-a ki bo
Lanmeé Meditaréniyann-an. I wivé jis an Ronm.

212

Bondyé Pwonmet I Té Kay Voyé Léspwi’y

1 1Tjofilos, fwé mwen, mwen té ékwi an pwemyé liv mwen épi
mwen di’'w tout sé bagay-la Jézi Kwi fé-a épi bagay i té di dépi
tan i koumansé twavay li 2pou jis tan Bondyé mennen’y mouté an syel.
Avan i mouté an syel, i enstwi sé zapot-la, sé nonm-lan i té chwazi-a.
Jézi konmandé yo évek pouvwa Leéspwi Bondyé ki sa pou yo fe. 3Pou
kawant (40) jou apwé lanmo’y i pawet douvan yo an chay fwa épi adan
mannye pou’y té sa moutwé yo akleé i té vivan anko. I palé ba yo épi i di
yo mannye Bondyé ka kondwi sé moun li-an. 4Epi 1& yo tout té asanblé
ansanm, i konmandé yo, “Pa kité vil Jérouzalém. Espéyé kado-a mwen
té ja di'w-la, kado-a Bondyé Papa mwen té pwonmeét-la. 5Jan Batis té
ka batizé moun épi dlo, mé pa djé lontan ankod Bondyé kay batizé'w épi

395,

Léspwi’y.

Jézi Mouté An Syel

6Le sé zapot-la té asanblé épi Jézi, yo di, “Met, es atjwelman ou kay fé
nasyon Izwayel doubout fo anko?”

7Jézi di yo, “Papa mwen ki ni tout pouvwa-a ja mété dat-la épi tan-an
pou sa fét, mé sé pa pou zot sav ki tan sa kay fet. 8Mé lé Léspwi’y désann
anlé’w, ou kay wisivwe pouvwa épi ou kay sevi mwen témwen douvan
moun an Jérouzalém, an tout Joudiya épi Sanmariya épi toupatou an
late-a.” 9Apwé i fin di yo sa, Bondyé mennen’y mouté an syel paditan yo
té ka gadé€’y, épi on nwaj bawé’y, épi yo pa té sa we’y anko.

107Zyé yo té fiksé an syel toujou koté Jézi té alé-a, lé dé nonm abiyé an
blan annék paweét a koté yo 1 épi yo di yo, “Jan Galili, pouki zot ka gadé
an syel kon sa? Menm Jézi sala Bondyé tiwé anpami zot épi mennen
mouté an syel, menm mannye i mouté-a, sé menm kon sa i kay viwé.”

Yo Chwazi Matayas Pou Pwan Plas Jida

12 Apwé sa, sé zapodt-la désann Mon Oliv épi yo déviwé an vil
Jérouzalem. Mon sala té an dimi lyé hod vil-la. 13Lé yo wivé an vil-la,
yo mouté an chanm-lan koté yo ka wésté-a. La té ni Pita, Jan, Jémz épi
Androu, Filip épi Tonmas, Batolonmi épi Mafyou, Jémz gason Alfiyos,
Simon, nonm-lan ki té adan gany politik-la yo té ka kwiyé Zélot-la,
épi Jida gason Jémz. 14Sé zapot-la ansanm épi sé madanm-lan, épi
Mari, manman Jézi, épi sé fwe Jézi-a té ka asanblé souvan pou pwédyé
ansanm.

15Déotwa jou apwé sa, sé moun-an ki té kwe an Jézi-a té asanblé
ansanm. La té ni apipwé yon san ven (120) moun an tout. Pita doubout
épi i palé, 1¢i di yo, “Fwe mwen, sa Lespwi Bondyé té fé David ékwi an
lévanjil-la té ni pou vin fét vwé. Lespwi Bondyé té fe’y ékwi konséné

sa Jida té kay fé-a. Sé li ki té mennen sé moun-an ay awété Jézi Kwi.
17Jida sété yonn anpami nou paski Jézi té chwazi’y pou’y té ni yon pa an
twavay-la nou ka fé-a.”

18 ajan-an Jida té wisivwe pou mové bagay sala i té fe-a, i té achté on
tjo teé, épi asou menm te sala i mo. I tonbé ate épi bann bouden’y pété soti
déwo. ¥ Tout jan Jérouzaléem vin konnet sa épi yo té kwiyé te-a i achté-a
an langaj yo, Akéldanma, sa vlé di Savann San-an.

20Pita di, “Mi sa ki ékwi an Samz-la:

‘Kité kay 1i westé vid.
Pyésonn pa pou westé andidan’y.
I ékwi anko:
‘An 1ot moun ni pou pwan plas li pou fé twavay-la.’

21“Sé pou sa nou bizwen an 16t moun anpami nou pou pwan plas Jida
pou di moun i weé Jézi apwé i té wésisité. Nonm sala sipozé sé yonn ki
té anpami nou pou tout sé tan-an Senye Jézi té ka alé toupatou épi nou
22dépi tan-an Jan Batis té ka pwéché pou moun wisivwe batenm-lan pou
jis tan Jézi kité nou pou mouté an syel.”

23Kon sa yo chwazi non dé nonm, Jozeéf yo té ka kwiyé Basabas, ki té
ni an ti soudnon Jostos, épi Matayas. 24Leé sala yo pwédyé, yo di, “Senye,
ou konnét tjé tout nonm. Kon sa moutwé nou kilés ou ja chwazi an dé-a
25pou fé twavay on zapot an plas Jida ki té alé an plas-la koté i té méwité
alé-a.” 261.¢ yo fouyé lanmen yo an sak-la, yo pwan non Matayas épi yo
mété’y ansanm ek sé wonz zapot Jézi-a.

Lespwi Bondyé Vini

2 11.é jou Fet Pentikos-la¢ té wivé, tout sé moun-an ki té kwe an Jézi-a

té asanblé adan on sel koté. 2Yo annek tann on gwo son soti an syel
ki té menm kon son an gwo van, épi son-an plen tout kay-la koté yo té
asid-la. 3Leé sala yo we ti flanm difé ki té ka sanm lanng, yo sépawé épi
yonn pozé asou chak moun. “Epi yo tout té anba kondwit Léspwi Bondyé
épi yo koumansé palé adan diféwan langaj menm kon Léspwi Bondyé té
fé yo palé.

5La té ni Jwif ka westé an vil Jérouzalém ki té nonm wilizyez ki soti
an tout nasyon an laté-a. 6Epi 1& yo tann dézod sala, an latilyé moun
asanblé. Yo té sipwi an chay paski yo té tann sé moun-an ki kwe an Jézi-a
ka palé an langaj péyi yo chak. 7Yo té télman sipwi yo di, “E, é! Tout sé
nonm sala ki ka palé la-a sé pa jan Galili? 8Ki mannyé nou ka tann yo ka
palé an langaj manman nou? °Nou sé jan Pafya, Médiya épi Ilanm. Nou
soti Mésopotémiya, Joudiya épi Kapadosiya. Nou soti Pontds épi Echa,

a 2:1 Fét Pentikos-la. Fet sala sé jou festen-an lé tout sé nonm Jwif-la té sipozé alé an Kay
Bondyé-a pou sélébwé koumansman tan wékot-la.

10Frigiya épi Panfiliya. Nou soti Ejip épi an sé pawes Libya-a ki tou pwé
vil Sayrini-an. Adan nou soti Ronm. * Anpami nou ni Jwif épi sa ki pa
Jwif mé ki ja aksepté wilizyon Jwif-la, épi adan nou soti Krit épi Arébiya.
Ki mannye nou ka tann yo ka di an langaj nou menm tout sé bon bagay-
la Bondyé ja fe-a?” 12Yo té sipwi télman yo pa té sav ki sa pou yo té kwe.
Yonn mandé 1ot, “Ki sa sa vlé di?”

13Mé 1ézot ki té la pwan yo sévi widitjil, yo di, “Sé nonm sala ja bwé
twop diven, yo sou!”

Konmisyon Pita-a

14L¢ sala Pita doubout épi 1ézot wonz zapot-la épi i palé byen fo pou
tout sé moun-an tann. I di yo, “Zot ki Jwif épi tout 1ézot moun ki ka
westé an Jérouzalém, kouté byen épi mwen kay di'w sa sé bagay sala vlé
di. 15Sé moun sala pa sou kon ou ka kwe, paski sé néve bonmaten i yé.
16Bondyé té ja palé bay pwofet Jowel konséné sa. I di:
17‘Mi sa mwen kay fé an dényé tan-an:
Mwen kay voyé Léspwi mwen asou tout 1ézom.
Fi'w épi gason’w kay palé pawol mwen,
épi sé jenn nonm ou-an kay we vizyon,
épi sé gwan nonm ou-an kay wévé wev.
18 An sé jou sala mwen kay voyé Lespwi mwen
asou sévant mwen, nonm kon fanm,
épi yo kay palé pawol mwen.
19 Mwen kay fé tout kalité miwak,
ni an syel-la ni asou late-a.
La kay ni san, difé épi gwo lafimen épé.
20 Soley-la kay vini menm kon nwese,
épi lalin-an kay vini wouj menm kon san,
avan gwan épi bél jou-a lé Senye-a kay witounen.
21 T¢ sala Bondyé kay sové népot moun ki kay kwiyé asou’y.’
22“Jan Izwayel, kouté byen sa mwen ka di zot la-a! Zot konnet byen sé
Bondyé menm ki té voyé Jézi nonm Nazawet-la paski zot ja weé sé miwak-
la épi sé gwan twavay-la Bondyé té ba li pouvwa pou’y fe-a. Zot konnet
sa byen paski sé isi-a menm anpami zot i fé’y. 231 té ja an plan Bondyé
épi i té ja konnét an davans yo té kay ladjé Jézi anba lanmen zot, épi
zot té tjwé’y 1e zot ladjé’y bay mové nonm pou kwisifyé’y. 24 Mé Bondyé
fe’y wésisité épi i délivwé’y hod lanmo-a, paski i té enposib pou pouvwa
lanmo té tjenbé€’y. 25Le Wa David té ka palé asou Jézi, i di:
‘Mwen té ka we Bondyé Senyé-a douvan mwen tout lé.
I toujou pwé mwen, kon sa anyen pa kay sa twakasé mwen.
26 Sé pou sa tjé mwen kontan,
épi lé mwen ka palé, mwen ka palé épi lajwa,

épi mwen menm, menm si mwen sé san €k lache,
mwen ka espéyé ek konfyans an sa Bondyé kay fé ban mwen.
27 0u pa kay kité lam mwen koté sé mo-a yé-a,
épi ou pa kay kité ko sévant-lan ki ka viv ba’w tousél-la pouwi an
twou-a.
28 Ou ja moutwé mwen chimen-an ki ka ban mwen lavi-a,
épi mwen kay ni tje kontan, paski ou toujou la épi mwen.” ”
29Pita kontiné ka palé, i di, “Fwe mwen, kité mwen fé’w konpwann sa
byen asou Wa David, gwan gwanpapa lontan nou. I mo épi fos-la koté
yo téwé’y-la isi-a jis jodi-a. 301 sété an pwofet épi i té sav sa Bondyé té ja
pwonmet li. Bondyé fé seman épi i di, ‘Menm kon ou sé an wa, mwen kay
fé yonn an sé désandan’w-lan vini an wa tou.” 31 David té we sa Bondyé té
kay fé an tan ki kay vini épi i té palé asou wézeweksyon Mésaya-a, wa-a
Bondyé té pwonmet pou voyé-a, lé& i té di:
‘Bondyé pa té kité’y koté sé mo-a yé-a,
épi i pa té kité ko’y pouwi an twou-a.’
32Bondyé ja wésisité menm Jézi sala épi nou tout sé témwen sa. 33Bondyé,
Papa’y, onnowé€’y le i mété’y asid asou lanmen dwet li épi i ba li Leéspwi
Bondyé, menm kon i té ja pwonmeét. Kon sa sa ou ka we-a épi ka tann
apwézan-an sé kado’y i voyé anlé nou. 3¢Epi sé pa David ki té mouté an
syel. David menm ki di:
‘Bondyé Senye-a té di Senyé mwen-an:
Asid asou lanmen dwet mwen
35 jis tan mwen fé tout lelmi'w
vini anba dé pyéw.
36“Kon sa zot tout jan Izwayel ni pou konnét pou vwé, menm Jézi sala
z0t kwisifyé-a, sé 1i menm Bondyé fé vini Senye-a épi sé li menm ki wa-a
Bondyé té pwonmet pou voyé-a!”
37Leé sé moun-an tann sa, sa té fé yo lapenn an chay. Yo di Pita épi sé
1ézot zapot-la, “Fwe, ki sa pou nou fe?”
38Pita di yo, “Zot chak ni pou tounen hod péché zot ek vin jwenn
Bondyé, épi nou kay batizé’w pou moutwé ou kwe an Jézi Kwi, pou
Bondyé sa pawdonnen péché’w, épi ou kay wisivwe Léspwi Bondyé, kado
Bondyé. 39Paski pwonmeét sala Bondyé té fé-a sé pou ou épi pou ich ou
épi pou 1ot moun ki Iwen, pou tout sa Bondyé Senye-a kay kwiyé pou vin
jwenn 1i.”
40Ek Pita plédé épi yo ek an chay 1ot pawol. I di yo, “Chapé ko'w anba
pinisyon-an ki ni pou vini asou sé mové moun sala.” 4 An chay moun kwe
sa ité di yo-a épi yo té batizé. Menm jou sala apipwé twa mil (3,000)
moun vini an gany sé moun-an ki kwe an Jézi-a. 42Yo té kontan an pil
pou sé zapot-la té enstwi yo. Yo té toujou ka asanblé ansanm, manjé
ansanm, épi pwédyé ansanm.

Mannye Sé Moun-an Ki Kwe An Jézi-a Té Ka Viv

43Bondyé kontiné ka bay sé zapot-la pouvwa pou fé an chay miwak épi
gwan twavay épi tout moun westé bouch gwan ouve. 44Sé moun-an ki té
kwe an Jézi Kwi-a té ka viv byen yonn épi 10t épi yo sépawé sa yo té ni
anpami yonn a 1ot. 45Yo vann té yo épi pozesyon yo épi yo sépawé lajan-
an ant yonn a 1ot kon chak té bizwen. 46 Toulé jou yo asanblé ansanm an
Kay Bondyé-a an Jérouzalém épi yo manjé lakay yonn a lot. Yo manjé
ansanm €k kontantman épi bon tj&, épi yo wimesyé Bondyé. 47Yo di,
“Bondyé bon an chay!” Epi tout moun té kontan yo. Toulé jou Senyé-a
té ka sové moun anba péché yo, épi gany sé moun-an ki kwe an Jézi-a
gwandi.

Pita Epi Jan Djéwi An Nonm Enfim

1Yon jou Pita ek Jan té ka mouté ay an Kay Bondyé-a an Jérouzalém
bo twazeé apwémidi, sa sé 1e-a sé moun-an té ka alé pwédyé. 2La
té ni an nonm ki té enfim an dé pyé€’y dépi le i té fet. Déotwa moun té
ka poté’y bo baye Kay Bondyé-a yo té ka kwiyé Bel Baye-a. Toulé jou
yo té ka mété’y la pou’y té sa mandé sé moun-an ki té ka antwé an Kay
Bondyé-a lachawité. 3Lé i we Pita épi Jan ka antwé an Kay Bondyé-a, i
mandé yo kéchoy. 4Pita épi Jan fiksé zyé yo anle’y, ek Pita di’y, “Gadé
nou!” 5Nonm-lan gadé yo, i kwe yo té kay ba li kéchoy, 6mé Pita di’y,
“Mwen pa ni pyes lajan, mé mwen kay ba’'w sa mwen ni. An non Jézi
Kwi nonm Nazawet-la, 1évé maché!” 7Pita tjenbé lanmen dwet li épi
i f&’y doubout, épi menm lé-a kouway vini an janm li épi an pyé’y. 81
soté doubout asou dé pyé’y épi i koumansé maché. Ek i antwé an Kay
Bondyé-a ansanm &k Pita ek Jan, épi i té ka maché épi soté anle épi i té
ka di, “Pa dé bon Bondyé bon!” 9Tout sé moun-an we i té ka maché ek i
té ka onnowé Bondyé. 1°Le yo we sété menm nonm enfim-lan ki té déwo
baye-a ka mandé pou lajan-an, yo té télman sipwi yo sézi pou sa ki té
wivé’y-la.

Pita Palé Bay Sé Moun-an An Kay Bondyé-a

11Nonm-lan pa kité Pita ek Jan fé yon pa san li. Sé moun-an wésté
bouch gwan ouve épi yo tout kouwi alé ay jwenn yo an plas-la yo té
ka kwiyé Balkon Solomonn-an. 12L¢e Pita we sé moun-an, i di yo, “Jan
Izwayel, pouki zot télman sipwi épi zot ka gadé nou kon sa? Sé pa ek
pouvwa nou menm ében paski nou téelman bon ki fé nonm sala maché!
13Mé sé pouvwa Bondyé ki fé’y maché. Bondyé Abrahanm, Ayzak épi
Jakob-la, Bondyé-a gwan gwanpapa lontan nou té ka adowé-a ja onnowé
Jézi, sevant li. Mé zot ladjé’y an lanmen sé chef Jwif-la. Zot widjekté’y
douvan Pilat 1& Pilat té vlé ladjé’y. I té dwet épi i sévi Bondyé tousel,

mé zot widjékté’y épi zot mandé Pilat pou ladjé on kwiminel pito Jézi.
15Kon sa zot tjwé moun-an ki té pou bay zot lavi étonnel-la, mé Bondyé
wésisité’y, épi nou sé témwen sa. 16Sé pouvwa-a ki an non Jézi Kwi-a ki
bay nonm enfim sala kouway. Sa fét paski nou ni lafwa an Jézi. Zot ka
we nonm sala &k zot konnet li. I té djéwi net paski nou té ni lafwa an Jézi
kon zot tout ka we.

17“Mwen ka di zot, fwé mwen, mwen sav zot épi chef zot pa té
konpwann ki sa zot té ka fé-a le zot té fé yo kwisifyé Jézi. 18Dépi lontan
Bondyé té ja fé sé pwofet li-a palé konseéné Mésaya-a, wa-a i té pwonmet
pou voyé-a. Yo té di i ni pou soufé. Epi sa i té di-a vin fet vwé. 1Kon sa
tounen hod péché’w épi vin jwenn Bondyé, épi i kay éfasi péché'w. 20Si
ou fé sa, Bondyé kay wéfwéchi léspwi'w épi i kay voyé Jézi Méesaya-a i ja
chwazi-a ba’'w. 21Jézi ni pou westé an syél-la pou jis tan Bondyé fé tout
bagay viwé nef kon i té ja di an bouch sé pwofét li-a an tan lontan. 22Sé
Moziz ki té di, ‘Bondyé kay voyé an pwofet menm kon i voyé mwen, épi i
kay soti an nasyon zot menm, épi ou kay ni pou fé sa i di. 22Népot moun
ki pa obéyi pwofet sala, yo kay ni pou tiwé’y anpami sé moun Bondyé-a
épi tjwé’y.

24“Tout 1ézot pwofet Bondyé ki té palé dépi tan Sanmyel épi tout sa
ki té vini apwé’y, yo tout té di sa ki té kay wivé Jézi an tan sala. 25Sé
pwonmet-la Bondyé té fé pa sé pwofet li-a sété ba’w, épi ou ni on pa adan
agwéman-an Bondyé té fe épi sé gwan gwanpapa lontan’w-lan. Kon i té
di Abrahanm, ‘Mwen kay fé désandan’w benni tout moun ki an late-a.’
26 Kon sa Bondyé chwazi Jézi kon sévant li, épi i voyé’y bay zot sé Jwif-la
pweémyé pou’y té sa benni zot épi pou’y té sa fe zot tout kité vyé chimen-
an zot té pwan-an.”

Pita Ek Jan Doubout Douvan Konséy Sé Jwif-la

4 1Pita épi Jan té ka palé bay sé moun-an toujou le déotwa pwet

épi Sadisyen?® épi ofisyé-a ki té weskonsab sé gad Kay Bondyé-a
wivé. 2Yo té faché an chay paski dé zapot-la té ka di sé moun-an Jézi té
wésisité. Sa té ka moutwé ki sé mo-a kay wésisité. 3Kon sa yo awété yo
épi yo mété yo an pwizon pou jis denmen, paski soley té ja kouché. 4Mé
an pil sé moun-an ki té tann konmisyon-an té kwe, épi apwézan la té vin
ni apipwé senk mil (5,000) moun ki té kwe an Jézi.

5An li denmen sé chef pwet-la, sé titja lwa sé Jwif-la épi sé ofisyé Jwif-
la, yo tout asanblé ansanm an vil Jérouzalém. ¢ Yo konsilté épi Annas,
pli ho chéf pwet-la. Epi yo konsilté épi Kayafas, Jan épi Alékzanda épi
1ézot an fanmi pli ho chéf pwet-la. 7Yo konmandé pou mennen sé zapot-la

b 4:1 Sadisyen. Sadisyen sété on patizan moun-an anpami sé Jwif-la ki pa té kwe i té ni ni
nanj ni lespwi €k yo di moun ki mo pa ka 1évé anko.

douvan yo épi yo koumansé kwesyonnen yo. Yo mandé yo, “Ki mannye
zoOt fé nonm sala maché? Ki moun ki 